
Útdráttur	  

Rannsóknin	   mín	   er	   femínísk	   og	   beinist	   að	   stöðu	  

leikskólakennarastarfsins.	   Það	   er	   hefðbundið	   kvennastarf	   sem	   nýtur	  

lítillar	   virðingar	   á	   vinnumarkaðnum.	   Kenningarlegum	   ramma	   Lynn	  

Weber	   um	   samtvinnun	   mismunarbreyta,	   kenningu	   Sylviu	   Walby	   um	  

kynjakerfið	   og	   hugtökum	   Connell,	   ríkjandi	   karlmennska	   og	   styðjandi	  

kvenleiki,	   var	   beitt	   til	   að	   varpa	   ljósi	   á	   samskipti	   kvenna	   og	   karla	   í	  

leikskólum,	  faglega	  stöðu	  leikskólanna	  og	  áhrif	  sveitarfélaga	  á	  stöðu	  og	  

þróun	   leikskólakennarastarfsins.	   Rannsóknin	   er	   eigindleg	   og	   byggir	   á	  

viðtölum	  við	  tíu	  konur	  og	  þrjá	  karla	  sem	  starfa	  í	  tveimur	  leikskólum	  eða	  

fyrir	   utan	   leikskólana.	   Jafnframt	   er	   byggt	   á	   tveimur	  

þátttökuathugunum	   sem	   voru	   framkvæmdar	   í	   sitthvorum	  

leikskólanum.	  Niðurstöður	  sýna	  að	  verkaskipting	  í	  leikskólum	  er	  kynjuð	  

þar	  sem	  hefðbundnum	  hugmyndum	  um	  hlutverk	  kynjanna	  er	  viðhaldið	  

innan	   leikskólanna.	   Karlarnir	   leggja	   áherslu	   á	   að	   skapa	   sér	   sérstöðu	  

sem	  konurnar	  styðja	  en	  á	  sama	  tíma	  gera	  þær	  lítið	  úr	  eigin	  áherslum.	  

Þannig	   viðhelst	   undirskipun	   kvenna	   á	   opinbera	   sviðinu	   og	   um	   leið	  

jafnvægi	  kynjakerfisins.	  Niðurstöður	  sýna	  enn	  fremur	  að	  lítil	  virðing	  er	  

borin	   fyrir	   sérþekkingu	   leikskólakennara	   innan	   leikskólanna.	  Þá	  virðist	  

vera	   leitast	   eftir	   því	   hjá	   sveitarfélögunum	   að	   fjölga	   starfsfólki	   með	  

styttri	   menntun	   en	   leikskólakennaramenntun.	   Þannig	   eru	   teknar	  

ákvarðanir	   hjá	   sveitarfélögunum	   sem	  hafa	  neikvæðar	   afleiðingar	   fyrir	  

stöðu	  og	  þróun	  þessa	  hefðbundna	  kvennastarfs.	  	  

Abstract	  

My	   research	   is	   framed	   by	   feminist	   perspectives	   and	   concerns	   the	  

working	  situation	  of	  preschool	   teachers.	  This	  work	   is	   traditionally	   the	  

domain	  of	  women	  and	   its	  perceived	  standing	   in	   the	   labour	  market	   is	  

low.	   Weber´s	   theoretical	   frame	   of	   intersectionality,	   Walby´s	   gender	  

system	   and	   Connell´s	   concepts	   of	   hegemonic	   masculinities	   and	  

emphasised	  femininity	  were	  applied	  to	  explore	  gendered	  relationships	  

in	   the	   preschool	   arena	   and	   professional	   status	   of	   the	   preschools,	   as	  

well	   as	   the	   impact	   of	   administrative	   decisions	   on	   status	   of	   the	  

preschool	   teachers.	   Qualitative	   method	   were	   conducted	   including	  

interviews	  with	  ten	  women	  and	  three	  men	  working	  in	  two	  preschools	  

and	   outside	   the	   preschools.	   My	   conclusions	   demonstrate	   that	   the	  

division	  of	  labour	  in	  preschools	  is	  predominantly	  along	  gendered	  lines,	  

a	  condition	  that	  is	  reproduced	  within	  these	  institutions.	  The	  men	  seek	  

to	  establish	  their	  own	  field	  of	  work,	  which	  is	  supported	  and	  accepted	  

by	  the	  women,	  who	  at	  the	  same	  time	  downgrade	  their	  own	  position.	  

In	  this	  way,	  the	  low	  status	  of	  women	  is	  reproduced	  together	  with	  the	  

gendered	  status	  quo.	  In	  addition,	  my	  research	  indicates	  that	  preschool	  

teachers	  receive	  limited	  respect	  as	  professionals	  within	  the	  preschools	  

and	   administrative	   decisions	   are	  made	   that	   seem	   to	   be	   negative	   for	  

the	  position	  and	  professional	  progress	  of	  this	  occupation.	  	  	  	  

Formáli	  

Rannsókn	  þessi	  er	   lokaritgerð	  mín	  í	  meistaranámi	  í	  kynjafræði	  við	  Háskóla	  Íslands	  

og	   er	   vægi	   hennar	   60	   ECTS	   einingar.	   Ég	   vil	   fyrst	   og	   fremst	   þakka	   viðmælendum	  

mínum	   fyrir	   að	   miðla	   þekkingu	   sinni	   og	   reynslu.	   Jafnframt	   vil	   ég	   þakka	  

leikskólastjórnendum	  fyrir	  að	  leyfa	  mér	  að	  koma	  inn	  í	  leikskólana	  og	  taka	  viðtöl	  og	  

framkvæma	  þátttökuathuganir.	  Ég	  veit	  að	   tími	   leikskólastarfsmanna	  er	  dýrmætur	  

og	  ég	  afar	  þakklát	  fyrir	  velviljann.	  Þátttakendur	  sýndu	  mér	  mikið	  traust	  með	  því	  að	  

miðla	  reynslu	  sinni	  með	  mér	  en	  vegna	  þessa	  hóps	  varð	  þetta	  verkefni	  að	  veruleika.	  	  

Leiðbeinandi	  minn	  var	  Dr.	  Gyða	  Margrét	  Pétursdóttir	  og	  vil	   ég	  þakka	  henni	  

góðan	  stuðning	  og	   framúrskarandi	   leiðsögn.	  Ég	  vil	  þakka	  Kristjáni	  Þór	  Sigurðssyni	  

og	  Dagmar	  Dóru	  Gústafsdóttur	  fyrir	  yfirlestur	  og	  góðar	  ábendingar.	  Sérstaklega	  vil	  

ég	  þakka	  manni	  mínum,	  Arnóri	  Barkarsyni,	   fyrir	   stuðning	  og	  einstaka	  þolinmæði.	  

Síðast	   en	   ekki	   síst	   eiga	   synir	   mínir	   tveir	   skilið	   þakklæti	   fyrir	   þolinmæði	   sína	   á	  

lokasprettinum.	  

1.	  Inngangur	  

Af	  því	  það	  var	  ekkert	  starf	  að	  vera	  með	  börn…	  og	  fóstrur	  voru	  í	  huga	  fólks	  

krúttlegar	  konur	  í	  mussum	  og	  voru	  bara	  að	  passa	  börn	  og	  áttu	  bara	  að	  vera	  að	  

syngja	  og	  vera	  glaðar.	  Æ	  hérna,	  en	  það	  er	  auðvitað	  fyrir	  svona	  þrjátíu	  árum	  síðan…	  

ég	  held	  að	  eimi	  ennþá	  í	  samfélaginu	  pínulítið	  af	  þessu.	  Við	  erum	  búin	  að	  vera	  

leikskólakennarar	  í	  nokkuð	  mörg	  ár	  og	  enn	  er	  fólk	  að	  tala	  um	  fóstrur.	  

	  

Ég	   hef	   umfjöllun	  mína	   á	   því	   að	   vitna	   í	   einn	   viðmælanda	  minn	   og	   velti	   fyrir	  mér	  

hversu	   stóran	   þátt	   ríkjandi	   hugmyndir	   um	   kynhlutverk	   eiga	   í	   því	   að	  

leikskólakennarastarfið	  er	  og	  hefur	  verið	  hefðbundin	  kvennastarf.	  Árið	  2011	  voru	  

konur	   rúmlega	   97%	   nema	   í	   leikskólakennarafræðum	   (Hagstofa	   Íslands,	   2012d).	  

Eins	  og	  má	  sjá	  á	  ummælum	  viðmælanda	  míns	  þá	  tengjast	  hugmyndir	  um	  hlutverk	  

kvenna	   tilfinningum	   og	   ekki	   virðist	   gert	   ráð	   fyrir	   að	   starfið	   sé	  mjög	   krefjandi.	   Ef	  

þetta	  er	  borið	  saman	  við	  stöðu	  karla	  þá	  nýtur	  það	  sem	  þeir	   taka	  sér	   fyrir	  hendur	  

almennt	  meiri	   virðingar	   í	   samfélaginu	   en	   það	   sem	   konur	   leggja	   áherslu	   á	   (Vogt,	  

2002,	  bls.	  259).	  Þá	  skiptir	  litlu	  máli	  hvort	  það	  tengist	  til	  dæmis	  íþróttum	  (Connell	  og	  

Messerschmidt,	   2005,	   bls.	   846)	   eða	   stöðu	   þeirra	   á	   vinnumarkaðnum	   (Þorgerður	  

Einarsdóttir	  og	  Kristjana	  Stella	  Blöndal,	  2004,	  bls.	  254).	  Mér	  finnst	  þetta	  mikilvæg	  

umræða	   þar	   sem	   kjör	   hefðbundinna	   kvennastarfa	   eru	   yfirleitt	   lakari	   en	   annarra	  

stétta	   líkt	   og	   leikskólakennarastarfið	   sem	   er	   láglaunastarf	   sem	   nýtur	   lítillar	  

virðingar	  í	  samfélaginu	  (Þórdís	  Þórðardóttir,	  2005a,	  bls.	  37	  og	  2005b,	  bls.	  67).	  	  

Þegar	   ég	   fór	   út	   á	   vinnumarkaðinn	   með	   menntun	   mína	   sem	   uppeldis-‐	   og	  

menntunarfræðingur	  var	  ég	  meðvituð	  um	  að	  almennt	  væri	   lítil	   virðing	  borin	   fyrir	  

þeirri	   þekkingu	   sem	   ég	   hafði	   aflað	   mér.	   Það	   sem	   ég	   átti	   þó	   ekki	   von	   á	   voru	  

viðhorfin	  sem	  mættu	  mér	  í	  starfi	  sem	  deildarstýra	  í	  leikskóla.	  Neikvæð	  viðhorf	  voru	  

ríkjandi	   til	   faglegrar	   þekkingar	   innan	   leikskólans	   og	   virtust	   flestir	   fagaðilar	   hafa	  

brugðið	   á	   það	   ráð	   forðast	   að	   taka	   faglega	   ábyrgð	   í	   starfi.	   Þetta	   sýndi	   mér	   hve	  

mikilvægt	   það	   er	   að	   bæta	   stöðu	   kvenna	   á	   vinnumarkaðnum	   og	   var	   hvatning	   að	  

þessari	  rannsókn	  sem	  skoðar	  stöðu	  leikskólakennarastarfsins.	  Lögð	  er	  áhersla	  á	  að	  

skoða	  samskipti	  og	  stöðu	  kvenna	  og	  karla	  sem	  starfa	  í	  leikskólum,	  faglega	  þróun	  og	  

áhrif	  sveitarfélaga	  á	  stöðu	  og	  þróun	  leikskólakennarastarfsins.	  	  

Markmið	   rannsóknarinnar	   er	   að	   skoða	   stöðu	   og	   þróun	  

leikskólakennarastarfsins	   í	   femínísku	   ljósi	   og	   veita	   þannig	   innsýn	   í	   hefðbundið	  

kvennastarf	  á	  vinnumarkaðinum.	  Leitað	  er	  til	  reynslu	  þeirra	  sem	  starfa	  í	  leikskólum	  

og	   í	   ytra	   starfsumhverfi	   leikskóla	   (sjá	   skilgreiningu	   í	   kafla	   3.5)	   af	   áhrifum	  

stjórnsýsluaðgerða	  og	  opinberrar	  stefnumótunar	  á	  leikskólakennarastarfið.	  Kannað	  

er	  með	  hvaða	  hætti	  það	  tekur	  á	  sig	  kynbundna	  mynd	  og	  hvernig	  það	  hefur	  áhrif	  á	  

faglega	  þróun	  starfsins.	  	  

	  

1.1 Íslenskt	  samhengi	  og	  mikilvægi	  rannsóknarinnar	  

Til	  að	  átta	  sig	  betur	  á	  umfangi	  leikskólanna	  og	  mikilvægi	  leikskólakennarastarfsins	  

fyrir	   samfélagið	   þá	   voru	   95%	   barna	   á	   aldrinum	   2-‐5	   ára	   og	   29%	   1	   árs	   barna	   í	  

leikskóla	   árið	   2011	   (Samband	   íslenskra	   sveitarfélaga,	   2012b,	   bls.	   13).	   Alls	   voru	  

19.159	  börn	  (Hagstofa	  Íslands,	  2012b)	  í	  265	  leikskólum	  árið	  2011	  (Hagstofa	  Íslands,	  

2012c)	  og	  í	  þessum	  leikskólum	  störfuðu	  5.515	  einstaklingar.	  Þar	  af	  var	  meirihlutinn	  

konur	   eða	   tæplega	   95%	   starfsmanna	   (Hagstofa	   Íslands,	   2012e)	   en	   einungis	   32%	  

þeirra	   voru	   fagmenntaðir	   (Hagstofa	   Íslands,	   2012f).	   Eins	   og	   sjá	   má	   þá	   snertir	  

starfsemi	   leikskóla	   flestar	   barnafjölskyldur	   á	   Íslandi	   þar	   sem	   nær	   öll	   börn	   fara	   í	  

leikskóla.	   Ef	   staða	   leikskólakennara	   er	   borin	   saman	   við	   stöðu	   grunnskólakennara	  

þá	   voru	   fagmenntaðir	   starfsmenn	   grunnskólanna	   tæplega	   96%	   starfsmanna	   árið	  

2012	  (Hagstofa	  Íslands,	  2013)	  og	  eru	  því	  starfsaðstæður	  stéttanna	  mjög	  ólíkar.	  	  

	   Leikskólakennarar	  hafa	  gert	  ýmislegt	  með	  það	  að	  markmiði	  að	  bæta	  stöðu	  

starfsins.	   Til	   dæmis	   færðist	   Fóstruskóli	   Íslands	   inn	   í	   Kennaraháskóla	   Íslands	   árið	  

1998	  og	   leikskólakennaranámið	   varð	  þriggja	   ára	   háskólanám	   til	   B.Ed.-‐gráðu.	  Árið	  

2008	   lengdist	   svo	  námið	  úr	   þremur	  háskólaárum	   í	   fimm	   (Andrés	   Ingi	   Jónsson	  og	  

Oddný	   Helgadóttir,	   2010,	   bls.	   15)	   og	   leikskólakennarar	   fengu	   lögverndun	   á	  

starfsheitið	   (Lög	   um	   menntun	   og	   ráðningu	   kennara	   og	   skólastjórnenda	   við	  

leikskóla,	   grunnskóla	   og	   framhaldsskóla	   nr.	   87/2008).	   Þá	   hafa	   ýmsar	   rannsóknir	  

verið	   gerðar	   í	   kringum	   leikskólastarfið.	   Arna	   H.	   Jónsdóttir	   (2005)	   hefur	   beint	  

sjónum	   sínum	   talsvert	   að	   fagþróun	   leikskólakennara	   og	   veitt	   þannig	   mikilvægt	  

innlegg	   í	   stöðu	   og	   hlutverk	   leikskólakennara	   á	   Íslandi.	   Niðurstöður	   hennar	   sýna	  

meðal	  annars	  að	  neikvætt	  viðhorf	  má	  finna	  til	  sérfræðiþekkingar	  leikskólakennara	  

innan	   leikskólanna	   (bls.	   145).	   Hún	   byggir	   niðurstöðurnar	   meðal	   annars	   á	  

rýnihópaviðtal	  með	  fulltrúum	  frá	  Félagi	  leikskólakennara	  (bls.	  126).	  Þá	  skoðaði	  hún	  

einnig	  kvenlægar	  stjórnunaraðferðir	  og	  samskipti	  leikskólakennara	  og	  leiðbeinenda	  

þar	   sem	  míkrópólitísk	   nálgun	  er	   notuð	   í	   rannsókn	   sinni.	  Niðurstöður	   sínar	   byggir	  

hún	  á	  tveimur	  viðtölum	  við	  leikskólastjóra	  og	  tilviksrannsókn	  sem	  hún	  framkvæmdi	  

í	  einum	  leikskóla	  	  (Arna	  H.	  Jónsdóttir,	  2009).	  Í	  rannsókn	  minni	  legg	  ég	  áherslu	  á	  að	  

skoða	   viðhorf	   innan	   leikskólanna	   til	   fagmennsku	   og	   samskipti	  

leikskólastarfsmanna.	   Þá	   byggir	   rannsókn	  mín	   á	   ólíkum	   gögnum	   þar	   sem	   ég	   tók	  

einstaklingsviðtöl	   við	   bæði	   leikskólakennara	   og	   leiðbeinendur	   og	   framkvæmdi	  

þátttökuathuganir.	   Jóhanna	   Einarsdóttir	   (2012)	   fjallaði	   um	   þróun	  

leikskólakennaramenntunar	   og	   skoðaði	   sérstaklega	   lengingu	   námsins	   í	   fimm	   ára	  

háskólanám.	   Í	   rannsókn	  minni	   skoða	  ég	   viðhorf	  bæði	   innan	   leikskólanna	  og	  utan	  

þeirra	   til	   lengingar	   leikskólakennarastarfsins.	   Þórdís	   Þórðardóttir	   (2005b)	   skoðaði	  

hvers	  vegna	  konur	  fremur	  en	  karlar	  sækjast	  eftir	  kennaramenntun	  og	  kennslu	  sem	  

starfsvettvangi	  í	  grein	  sinni	  Konur	  og	  kennsla.	  Í	  þessari	  umfjöllun	  hennar	  leggur	  hún	  

áherslu	  á	  að	  skoða	  starfsval	  kynjanna	   (bls.	  67).	  Umræðan	  tengist	   rannsókn	  minni	  

þar	  sem	  ég	  leitast	  eftir	  því	  að	  skoða	  hvers	  vegna	  viðmælendur	  mínir	  fóru	  að	  vinna	  í	  

leikskólum	  og	  mennta	  sig	  sem	  leikskólakennara.	  	  

Eins	  og	  sjá	  má	  þá	  er	  búið	  að	  kanna	  ýmislegt	  í	  kringum	  leikskólakennarastarfið	  	  

og	   skarast	   sumar	  þeirra	  að	  einhverju	   leyti	   við	   rannsóknina	  mína.	  Ég	   tel	   rannsókn	  

mína	   mikilvægt	   innlegg	   fyrir	   leikskólakennarastarfið	   en	   með	   því	   að	   beita	  

kenningarlegum	  ramma	  Weber	  (2001)	  um	  samtvinnun	  mismunabreyta,	  kynjakerfi	  

Walby	   og	   hugtökum	   Connell,	   ríkjandi	   karlmennska	   og	   styðjandi	   kvenleiki,	   tel	   ég	  

mig	  geta	  veitt	  nýja	  sýn	  á	  stöðu	  og	  þróun	  leikskólakennarastarfsins	  enda	  hefur	  það	  

ekki	  verið	  gert	  í	  annarri	  rannsókn	  hér	  á	  landi.	  Þá	  leitast	  ég	  eftir	  því	  að	  skoða	  stöðu	  

og	   þróun	   starfsins	   í	   víðu	   samhengi.	   Það	   geri	   ég	   með	   því	   að	   skoða	   viðhorf	   og	  

upplifun	  innan	  leikskólanna	  til	  stöðu	  kvenna	  og	  karla.	  Jafnframt	  leitast	  ég	  eftir	  því	  

að	  skoða	  hvernig	  áherslur	  kvenna	  og	  karla	  eru	  í	  starfinu	  og	  hvort	  einhver	  munur	  sé	  

þar	  á.	  Þá	  skoða	  ég	  viðhorf	  leikskólastarfsmanna	  til	  faglegrar	  þróunar	  og	  hvaða	  áhrif	  

það	  hefur	  á	  stöðu	  og	  þróun	  leikskólastarfsins.	  Jafnframt	  leitast	  ég	  eftir	  því	  að	  varpa	  

ljósi	   á	   hvernig	   utanaðkomandi	   þættir	   eins	   og	   ákvarðanir	   sem	   teknar	   eru	   af	  

rekstraraðilum	  leikskólanna	  og	  lagalegt	  umhverfi	  þeirra	  hafa	  áhrif	  á	  stöðu	  og	  þróun	  

leikskólakennarastarfsins	   og	   stöðu	   barna	   í	   leikskólum.	   Í	   ljósi	   þessa	   tel	   ég	  

rannsóknina	  vera	  mikilvægt	  framlag	  fyrir	  þróun	  leikskólakennarastarfsins	  og	  stöðu	  

barna	  í	  leikskólum.	  

	  

1.2 Skilgreiningar	  á	  hugtökum	  

Til	   að	   umræðan	   verði	   sem	   skýrust	   tel	   ég	   mikilvægt	   að	   skilgreina	   hugtökin	   kyn,	  

kyngervi,	  kynhlutverk,	  kynjatengsl,	  stétt,	  kvenna-‐	  og	  karlavinnustaðir,	  fagmennska,	  

fagþróun	  og	  kreppa.	  

Samkvæmt	  Þorgerði	   Einarsdóttur	   (2010)	   snýst	   hugtakið	  kyn	   um	   líffræðilegt	  

kyn	  og	  hausatölu.	  Þá	  bendir	  hún	  á	  að	  hugtakið	  kyngervi	  víkki	  út	  hugtakið	  kyn	  og	  nái	  

þannig	  til	  kynjavíddarinnar	  í	  táknrænum,	  menningarlegum	  og	  félagslegum	  skilningi	  

(bls.	   29-‐30).	   West	   og	   Zimmerman	   (1987)	   skoða	   hugtakið	   kyngervi	   í	   félagslegum	  

skilningi	  sem	  kerfisbundna	  og	  endurtekna	  kunnáttu.	  Þau	  tala	  um	  að	  konur	  og	  karlar	  

framkvæmi	  kyngervi	   (doing	  gender)	   (bls.	  126).	  Það	  að	   framkvæma	  kyngervi	  þýðir	  

að	  skapa	  mismun	  milli	  stúlkna	  og	  drengja	  og	  kvenna	  og	  karla.	  Samkvæmt	  þeim	  er	  

þessi	  munur	  hvorki	  náttúrulegur,	  eðlislægur	  né	  líffræðilegur	  en	  sé	  þó	  notaður	  til	  að	  

styrkja	   hugmyndina	   um	   eðlislægni	   kyngervis	   (bls.	   137).	   Connell	   (2005)	   skoðar	  

kyngervi	  einnig	  út	   frá	   félagslegum	  skilningi.	   Samkvæmt	  henni	  þá	  er	  kyngervi	  ekki	  

fyrirfram	  ákveðið	  heldur	  mótast	  það	  í	  félagslegum	  samskiptum	  (bls.	  35).	  	  

Connell	   (2005)	  fjallar	  einnig	  um	  hugtakið	  kynhlutverk.	  Samkvæmt	  henni	  eru	  

hlutverk	  skilgreind	  út	  frá	  væntingum	  og	  stöðlum	  og	  kynhlutverk	  út	  frá	  væntingum	  

sem	   tengjast	   líffræðilegri	   stöðu	   (bls.	   25).	   Niðurstöður	   Kolbeins	   H.	   Stefánssonar	  

(2008)	   benda	   til	   þess	   að	   hugmyndir	   Íslendinga	   um	   kynhlutverk	   séu	   litaðar	  

eðlishyggju	  (bls.	  38).	  Þá	  bendir	  Ingólfur	  Ásgeir	  Jóhannesson	  (2004)	  á	  að	  sumir	  sem	  

aðhyllast	   eðlishyggju	   virðast	   telja	   mótun	   kyngervis	   nokkuð	   sjálfgefna	   og	   litlu	   sé	  

hægt	  að	  breyta	  um	  hlutverk	  kynjanna	  (bls.	  36).	  	  

Ég	   tel	   jafnframt	   gagnlegt	   að	   skoða	   hugtakið	   kynjatengsl	   í	   umræðunni	   um	  

samskipti	   karla	   og	   kvenna.	   Samkvæmt	   Connell	   (2005)	   myndar	   hugtakið	  

samhangandi	   þekkingu	   fyrir	   fræðin.	   Þannig	   verður	   til	   dæmis	   þekking	   um	  

karlmennsku	   til	  með	   því	   að	   skoða	   kynjatengsl,	   það	   er	   samskipti	   karla	   og	   kvenna	  

(bls.	   44).	   Kynjatengsl	   myndast	   til	   dæmis	   í	   tengslum	   við	   launaða	   vinnu,	   ofbeldi,	  

kynhneigð,	   heimilisstörf	   og	   barnauppeldi	   (Connell	   og	   Messerschmidt,	   2005,	   bls.	  

842).	  	  

Þá	   tel	   ég	   mikilvægt	   að	   skilgreina	   hugtakið	   stétt	   þar	   sem	   ég	   skoða	  

leikskólakennarastarfið	  með	  tilliti	  til	  stöðu	  þess	  í	  samfélaginu.	  Ég	  legg	  áherslu	  á	  að	  

skoða	  samband	  stéttar	  við	  kyngervi	  en	  samkvæmt	  Connell	  (2005)	  verkar	  kyngervi	  á	  

víxl	  við	  kynþátt	  og	  stétt	  (bls.	  75).	  Þá	  hefur	  stétt	  einnig	  áhrif	  á	  mótun	  karlmennsku	  

(Connell	  og	  Messerschmidt,	  2005,	  bls.	  835)	  og	  kvenleika	  (Nillissen	  og	  Young,	  2007,	  

bls.	  1).	  Samkvæmt	  Walby	   (1990)	  er	  stétt	  meginhugtakið	   innan	  félagsfræðinnar	  til	  

skoða	   félagslegan	   ójöfnuð.	   Ég	   tel	   mikilvægt	   að	   nota	   það	   til	   að	   skoða	   stöðu	  

leikskólakennarastarfsins	   sem	  er	   starf	   sem	  hefur	   notið	   lítillar	   virðingar	   þrátt	   fyrir	  

hátt	  menntunarstig.	  Walby	  (1990)	  bendir	  á	  að	  skilgreiningar	  á	  stétt	  fela	  venjulega	  í	  

sér	  hugmyndir	  um	  klofning	  sem	  byggja	  á	  ólíkri	  og	  efnahagslegri	   stöðu.	  Dæmi	  um	  

greiningu	   sem	   leggur	   áherslu	   á	   efnahagslegan	  mun	  er	  marxísk	   greining.	  Greining	  

sem	  byggir	  á	  hugmyndum	  Webers	  bætir	  aftur	  á	  móti	  menntun	  og	  annarri	  hæfni	  við	  

(bls.	   11).	   Hvað	   varðar	   rannsóknina	   mína	   þá	   mun	   ég	   skoða	   stöðu	  

leikskólakennarastarfsins	   með	   tilliti	   til	   bæði	   menntunar	   leikskólastarfsmanna	   og	  

efnahagslegrar	  stöðu	  þeirra,	  það	  er	  launaþróun	  starfsins.	  	  

Þar	   sem	   ég	   fjalla	   um	   leikskóla	   sem	   hefðbundna	   kvennavinnustaði	   taldi	   ég	  

nauðsynlegt	  að	  skilgreina	  hvað	  kvennavinnustaður	  er.	  Samkvæmt	  Skýrslu	  nefndar	  

um	  efnahagsleg	  völd	  kvenna	  (Forsætisráðuneytið,	  2004,	  bls.	  29)	  telst	  vinnustaður	  

vera	  kvenna-‐	  eða	  karlavinnustaður	  ef	  tveir	  þriðju	  hlutar	  starfsfólks	  er	  af	  sama	  kyni.	  

Samkvæmt	   Hagstofu	   Íslands	   (2012e)	   voru	   konur	   tæplega	   95%	   starfsmanna	   í	  

leikskólum	   árið	   2011	   og	   eru	   leikskólar	   þar	   af	   leiðandi	   flokkaðir	   sem	  

kvennavinnustaðir.	  	  

Eitt	   af	   þeim	   hugtökum	   sem	   ég	   skoða	   er	   fagmennska	   en	   til	   að	   skoða	  

fagmennsku	   tel	   ég	   jafnframt	  mikilvægt	   að	   skoða	   hugtakið	   fagþróun.	   Samkvæmt	  

Hearn	  (1982)	  þá	  er	  fagþróun	  hluti	  af	  feðraveldinu	  þar	  sem	  karlar	  hafa	  verið	  ríkjandi	  

í	   stjórnun	   fyrirtækja.	   Starfseminni	  hafa	   karlar	   stjórnað	  án	   kvenna	   sem	  hafa	   verið	  

staðsettar	  í	  einkalífinu	  og	  þar	  af	  leiðandi	  voru	  karlar	  svo	  til	  allsráðandi	  á	  opinbera	  

sviðinu	   (bls.	   195-‐196).	   Hugtakið	   feðraveldi	   skilgreinir	   Connell	   (2005)	   sem	   yfirráð	  

karla	   yfir	   ríkisstjórnum,	   fyrirtækjum,	   fjölmiðlum,	   störfum,	   tekjum	   og	   peningum	  

(bls.	  41).	  	  

Ingólfur	   Ásgeir	   Jóhannesson	   (1996)	   skoðar	   hugtakið	   fagmennska	   en	  

samkvæmt	  honum	  er	  það	  gildishlaðið	  hugtak	  sem	  vísar	  á	  vald.	  Hugtakið	  gerir	  ráð	  

fyrir	  samspili	  þekkingar/fræða	  og	  hvernig	  þekkingin	  þarf	  að	  staðfestast	   í	  starfi.	  Ég	  

tel	  mikilvægt	  að	  skoða	  hugtakið	  með	  tilliti	  til	  stöðu	  kvenna	  á	  vinnumarkaðnum	  þar	  

sem	  leikskólakennarastarfið	  er	  hefðbundið	  kvennastarf.	  Samkvæmt	  Butler,	  Chillas	  

og	   Muhr	   (2012)	   þá	   eru	   atvinnugreinar	   sem	   teljast	   kvenlegar	   eins	   og	   til	   dæmis	  

hjúkrun	  og	  leikskólakennsla	  störf	  sem	  var	  áður	  sinnt	  heima	  fyrir.	  Umönnunarstörf	  

hafa	   gjarnan	   verið	   tengd	   heimilishaldi	   á	   meðan	   hugmyndir	   um	   fagmennsku	  

tengjast	   starfi	   sem	   er	   unnið	   utan	   heimilisins	   (bls.	   262).	   Butler	   o.fl.	   (2012)	   benda	  

enn	   fremur	  á	  að	  það	  sé	  mikilvægt	  að	   rannsaka	  atvinnuhópa	  sem	  eru	  staðsettir	  á	  

jaðrinum,	   það	   er	   hópa	   sem	   hafa	   þurft	   að	   berjast	   fyrir	   því	   að	   fá	   starf	   þeirra	  

viðurkennt	   sem	   fagstarf.	   Þá	   hafi	   sumir	   starfshópar	   verið	   undirokaðir	   vegna	   til	  

dæmis	  ríkjandi	  hugmynda	  um	  fagþekkingu	  þeirra.	  Með	  því	  að	  rannsaka	  jaðarsetta	  

atvinnuhópa	  má	  veita	  innsýn	  í	  málefni	  sem	  tengjast	  til	  að	  mynda	  starfsþróun	  (bls.	  

260).	   Dæmi	   um	   slíkan	   hóp	   er	   einmitt	   leikskólakennarastarfið	   á	   Íslandi.	   Ég	   tel	   að	  

með	   því	   að	   nýta	   femínískar	   kenningar	   til	   að	   skoða	   og	   meta	   stöðu	  

leikskólakennarastarfsins	   sem	   fagstarfs	   og	   leikskólakennaramenntun	   sem	  

fagmennsku	   þá	   verði	   hægt	   að	   varpa	   ljósi	   á	   valdabaráttu,	   félagslegan	   ójöfnuð	   og	  

útilokun	  leikskólakennarastarfsins	  frá	  samfélagslegri	  viðurkenningu.	  

Þá	  fannst	  mér	  skipta	  máli	  að	  skilgreina	  hugtakið	  kreppa	  þar	  sem	  það	  kemur	  

talsvert	   fyrir	   í	   niðurstöðunum.	   Hugtakið	   kreppa	   er	   notað	   til	   að	   lýsa	   alvarlegum	  

samdrætti	   í	  efnahagslífinu	  þar	  sem	  framleiðsla	  þjóðarbúsins	  á	  vörum	  og	  þjónustu	  

hefur	   minnkað.	   Þetta	   lýsir	   sér	   meðal	   annars	   á	   þann	   hátt	   að	   þjóðarframleiðsla	  

dregst	  saman	  og	  atvinnuleysi	  eykst	  (Encyclopædia	  Brittanica	  Inc.,	  2013).	  

	  

1.3	  Eigindleg	  rannsókn	  

Rannsóknaraðferðin	   er	   eigindleg	   þar	   sem	   reynt	   er	   að	   skilja	   og	   lýsa	  

raunveruleikanum	   út	   frá	   sjónarmiðum	   þeirra	   sem	   verið	   er	   að	   rannsaka.	   Reynsla	  

þátttakenda	  var	  dregin	   fram	  með	  hálfstöðluðum	  einstaklingsviðtölum.	  Tekin	  voru	  

tíu	   viðtöl	   við	   einstaklinga	   sem	   starfa	   í	   tveimur	   leikskólum,	   það	   er	  

aðstoðarleikskólastjóra,	   leikskólastjóra,	   tvo	   leikskólakennaramenntaða	  

deildarstjóra,	   tvo	   leikskólakennara	   sem	   voru	   ekki	   í	   stjórnunarstöðu	   og	   fjóra	  

leiðbeinendur.	   Einnig	   voru	   tekin	   þrjú	   viðtöl	   við	   einstaklinga	   sem	   starfa	   í	   ytra	  

starfsumhverfi	   leikskólanna.	   Kynjahlutfallið	   var	   ójafnt	   en	   tekin	   voru	   viðtöl	   við	   tíu	  

konur	   og	   þrjá	   karla.	   Jafnframt	   voru	   framkvæmdar	   tvær	   þátttökuathuganir	   í	  

sitthvorum	   leikskólanum	   þar	   sem	   fylgst	   var	   með	   störfum	   og	   samskiptum	  

leikskólastarfsmanna	  í	  vinnuumhverfi	  þeirra.	  Gagnasöfnun	  hófst	  í	  september	  2011	  

og	  stóð	  fram	  í	  apríl	  2012.	  Nánar	  er	  fjallað	  um	  aðferðafræðina	  í	  kafla	  þrjú.	  

	  

1.4	  Rannsóknarspurningar	  

Í	  ljósi	  markmiða	  og	  umræðu	  kaflans	  legg	  ég	  fram	  eina	  lykilrannsóknarspurningu	  og	  

nokkrar	  undirspurningar:	  

	  

Hvaða	   áhrif	   hefur	   kyngervi,	   viðhorf	   til	   fagmennsku	   og	   stjórnsýsla	  

sveitarfélaga	  á	  stöðu	  og	  þróun	  leikskólakennarastarfsins?	  

	  

• Hvað	  er	  líkt	  og	  hvað	  er	  ólíkt	  með	  vinnubrögðum	  og	  stöðu	  kvenna	  og	  karla	  í	  

leikskólum?	  	  

• Hvernig	   hefur	   kyngervi	   starfsmanna	   og	   vinnubrögð	   þeirra	   áhrif	   á	   stöðu	  

barna	  í	  leikskólum?	  

• Hvaða	   væntingar	   eru	   gerðar	   til	   kvenna	   og	   karla	   í	   leikskólum,	   hvernig	  

viðhorfum	  mæta	  konur	  og	  karlar	  og	  hvaða	  áhrif	  hafa	  þessar	  væntingar	  og	  

viðhorf	  á	  leikskólakennarastarfið?	  

• Hvernig	  er	  leikskólakennaramenntun	  metin	  af	  leikskólastarfsmönnum?	  

• Hvernig	  upplifa	  leikskólastarfsmenn	  stöðu	  sína	  innan	  leikskólanna?	  	  

• Hvaða	  áhrif	  hefur	  fagleg	  staða	  leikskólanna	  á	  velferð	  barna?	  	  

• Hvaða	  viðhorf	  má	  greina	  innan	  leikskólanna	  til	  faglegrar	  þróunar?	  

• Hvernig	  stuðla	  sveitarfélögin	  að	  eflingu	  leikskólakennarastarfsins	  og	  hvaða	  

áhrif	  hefur	  efnahagskreppan	  á	  áherslur	  sveitarfélaganna?	  	  

• Hvernig	   eru	   samskiptin	   milli	   leikskólastarfsmanna	   og	   rekstraraðila	  

leikskólanna	  og	  hvaða	  áhrif	  hafa	  þau	  á	  stöðu	  leikskólakennarastarfsins?	  

	  

1.5	  Uppbygging	  ritgerðarinnar	  

Ritgerðin	   skiptist	   í	   sjö	   kafla	   sem	   hver	   um	   sig	   hefur	   nokkra	   undirkafla.	   Á	   eftir	  

þessum	   kafla	   kemur	   fræðilegur	   inngangur	   þar	   sem	   byrjað	   er	   á	   því	   að	   skoða	  

hugmyndir	  um	  eðlishyggju	  og	  drengjaorðræðuna.	  Þá	  er	   fjallað	  um	  kenningar	  sem	  

ég	   styðst	   við	   í	   greiningunni.	   Það	   er	   kenningarlegur	   rammi	   Lynn	   Weber	   um	  

samtvinnun	   mismunabreyta,	   kenning	   Sylviu	   Walby	   um	   kynjakerfið	   og	   hugtök	  

Connell,	   ríkjandi	   karlmennska	   og	   styðjandi	   kvenleiki.	   Önnur	   fræðileg	   umfjöllun	  

fléttast	  við	  niðurstöðurnar	  eins	  og	  við	  á.	  	  

Í	   þriðja	   kafla	   er	   fjallað	   um	   aðferðafræðilegar	   undirstöður	   rannsóknarinnar.	  

Skýrt	  er	   frá	  fræðilegu	  sjónarhorni	  og	  femínískri	  aðferðafræði	  þar	  sem	  reynslan	  er	  

lögð	   til	   grundvallar.	   Jafnframt	   er	   greint	   frá	   tímarammanum,	   þátttakendum,	  

gagnasöfnun	  í	  formi	  viðtala	  og	  þátttökuathugana	  og	  gagnaúrvinnslu	  þar	  sem	  stuðst	  

er	   við	  nálgun	  grundaðrar	   kenningar	  og	  gagnrýna	  orðræðugreiningu.	  Að	   lokum	  er	  

greint	  frá	  aðferðum	  til	  að	  sannreyna	  gögnin	  og	  siðferðilegum	  álitamálum.	  

Í	   fjórða	   til	   sjötta	   kafla	   er	   fjallað	   um	   niðurstöður	   rannsóknarinnar.	   Fjórði	  

kaflinn	  fjallar	  um	  samskipti	  kvenna	  og	  karla	  sem	  starfa	  í	  leikskólum	  þar	  sem	  skoðuð	  

eru	  vinnubrögð	  kvenna	  og	  karla	  og	  viðhorf	  og	  væntingar	  til	  kvenna	  og	  karla.	  Fimmti	  

kaflinn	   fjallar	   um	   faglega	   stöðu	   leikskólakennarastarfsins	   en	   þar	   er	   staða	  

leikskólakennarastarfsins	   og	   leiðbeinendastarfsins	   skoðuð.	   Einnig	   er	   staða	   barna	  

skoðuð	  út	   frá	   faglegri	   stöðu	   leikskólanna	  og	  viðhorf	   til	   faglegrar	  þróunar.	   Í	   sjötta	  

kafla	  er	  skoðað	  hvernig	  staðið	  er	  að	  eflingu	   leikskólakennarastarfsins	   í	  stjórnsýslu	  

sveitarfélaganna	  og	  samskipti	  leikskólastarfsmanna	  við	  stjórnsýsluna.	  Að	  lokum	  eru	  

niðurstöðurnar	  teknar	  saman	  í	  umræðukafla	  þar	  sem	  þær	  eru	  settar	  í	  samhengi	  og	  

greindar	  frekar.	  

2.	  Fræðilegur	  bakgrunnur	  

Í	  þessum	  hluta	  ritgerðarinnar	  fjalla	  ég	  um	  þær	  kenningar	  og	  hugmyndir	  sem	  ég	  tel	  

að	   geti	   hjálpað	  mér	   að	   varpa	   skýru	   ljósi	   á	   niðurstöður	  mínar.	   Ég	   byrja	   á	   því	   að	  

skilgreina	  nokkur	  lykilhugtök.	  Þá	  fjalla	  ég	  um	  eðlishyggju	  og	  drengjaorðræðuna	  en	  

það	  reyndist	  mér	  gagnlegt	  að	  skoða	  hvernig	  þessar	  hugmyndir	  hafa	  áhrif	  á	  starfið	  

með	   börnunum.	   Því	   næst	   fjalla	   ég	   um	   hugtök	   Connells	   (1987	   og	   2005),	   ríkjandi	  

karlmennska	  og	  styðjandi	  kvenleiki.	  Þau	  nýti	  ég	  til	  að	  skoða	  hvernig	  hugmyndir	  um	  

karlmennsku	  og	  kvenleika	  birtast	   í	  viðtölunum	  og	  þátttökuathugunum	  og	  hvernig	  

þær	  hafa	  áhrif	  á	  stöðu	  kvenna	  og	  karla	  sem	  starfa	   í	   leikskólum.	  Því	  næst	  fjalla	  ég	  

um	   kenningu	   Walby	   (1990)	   um	   kynjakerfið	   og	   kenningarlegan	   ramma	   Weber	  

(2001)	   um	   samtvinnun	   mismunabreyta.	   Þær	   kenningar	   nota	   ég	   til	   að	   gefa	   mér	  

ákveðna	   heildarsýn	   á	   niðurstöðurnar.	   Þar	   sem	   ég	   er	   að	   skoða	   áhrif	   kyngervis,	  

stéttar	   og	   stjórnsýslunnar	   á	   stöðu	   leikskólakennarastarfsins	   þá	   tel	   ég	   þessar	  

kenningar	   gagnlegar.	   Aðrar	   fræðilegar	   heimildir	   fléttast	   við	   umræður	   mínar	   í	  

niðurstöðuköflunum.	  Ástæðan	  fyrir	  því	  að	  ég	  fjalla	  ekki	  sérstaklega	  um	  þær	  hérna	  

er	   sú	   að	   ég	   styðst	   við	   hugmyndir	   sjónarmiðsfemínisma.	   Það	   er	   gagnrýnin	  

aðferðafræðileg	   nálgunar	   sem	   gerir	   ráð	   fyrir	   því	   að	   allar	   niðurstöður	   séu	   vel	  

undirbyggðar	   (sjá	   kafla	   3).	  Með	   því	   að	   flétta	   öðrum	   fræðilegum	   heimildum	   sem	  

tengjast	  efninu	  við	  niðurstöðurnar	  tel	  ég	  mig	  geta	  uppfyllt	  þau	  skilyrði.	  

	   	  

2.1	  Hugmyndir	  um	  eðlishyggju	  

Samkvæmt	   Ingólfi	   Ásgeiri	   Jóhannessyni	   (2004)	   þá	   byggjast	   eðlishyggjusjónarmið	  

gjarnan	  á	  þeirri	  hugmynd	  að	  líffræðilegt	  kyn	  hljóti	  að	  ráða	  því	  hvað	  konur	  og	  karlar	  

geta	   og	   hvað	   þau	   gera	   (bls.	   36).	   Þeir	   sem	   aðhyllast	   eðlismun	   kynjanna	   telja	   að	  

kynin	   búi	   yfir	   ólíkum	   tilfinningum	   og	   sálfræðilegum	   eiginleikum	   þar	   sem	  

kvenleikinn	  er	  skilgreindur	  út	  frá	  karlmennsku	  og	  öfugt	  (Þórdís	  Þórðardóttir,	  2005a,	  

bls.	   38).	   Þá	   telja	   Francis	   og	   Skelton	   (2005)	   að	   það	   hafi	   alltaf	   ríkt	   hugmyndir	   í	  

samfélaginu	  um	  að	  kynjamunur	  sé	  bæði	  náttúrulegur	  og	  óumflýjanlegur	  (bls.	  16).	  

Eðlishyggja	   er	   gömul	   kenning	   sem	   rekja	  má	   til	   Aristótelesar	   (Ásta	   Kristjana	  

Sveinsdóttir,	   2002,	   bls.	   169)	   sem	   lagði	   grunn	   að	   tvíhyggju	   kynjamismunar.	   Hann	  

setti	   fram	   kenningu	   um	   kveneðlið	   sem	   átti	   að	   vera	   fastur	   og	   óbreytanlegur	  

eiginleiki	   sameiginlegur	   öllum	   konum.	   Samkvæmt	   Aristótelesi	   liggur	   rótin	   að	  

kveneðlinu	  í	  kvenlíkamanum	  og	  siðferðilegir	  og	  vitsmunalegir	  eiginleikar	  eru	  leiddir	  

af	   líkamlegu	   hlutverki	   kvenna	   sem	   er	   að	   ganga	   með	   og	   ala	   börn.	   Þá	   álítur	  

Aristóteles	   konur	   vitlausari,	   óútreiknanlegri	   og	   óáreiðanlegri	   en	   karla	   frá	  

náttúrunnar	  hendi	  sem	  geta	  ekki	  flúið	  eðli	  sitt	  enda	  er	  það	  veruleiki	  þeirra	  (Sigríður	  

Þorgeirsdóttir,	   2002,	   bls.	   94).	   Sigríður	   Þorgeirsdóttir	   (2009)	   álítur	   hugmyndir	  

Aristótelesar	   vera	   kvenfjandsemi	   sem	   einnig	  megi	   finna	   í	   skrifum	   Rousseau	   (bls.	  

17).	  Samkvæmt	  Rousseau	  (1979)	  er	  það	  hlutverk	  konunnar	  að	  sinna	  uppeldi	  ungra	  

barna	   (bls.	   48).	   Að	   hans	  mati	   getur	   það	   einfaldlega	   ekki	   verið	   hlutverk	   karla	   þar	  

sem	  þeir	  hafa	  ekki	  brjóstamjólk	  til	  að	  næra	  þau	  (bls.	  37).	  Í	  skrifum	  hans	  kom	  einnig	  

fram	   að	   drengir	   og	   stúlkur	   ættu	   að	   fá	   ólíkt	   uppeldi.	   Hann	   taldi	   að	   leggja	   ætti	  

áherslu	  á	  lífsleikni	  drengja,	  að	  þeir	  ættu	  að	  læra	  að	  lifa	  lífinu.	  Hin	  sanna	  menntun	  

væri	  meira	  í	  starfi	  en	  í	  fræðum	  (bls.	  41	  og	  42).	  Hvað	  varðar	  stúlkur	  þá	  taldi	  hann	  að	  

þær	  ættu	  að	  læra	  hluti	  sem	  henta	  þeim	  sem	  stúlkum	  eins	  og	  að	  sauma	  sína	  eigin	  

kjóla,	   sjá	  um	  heimilishald,	   kunna	  á	  eldhúsið	  og	  matarbúrið.	   Það	  átti	   að	  undirbúa	  

þær	  undir	  móðurhlutverkið	  og	  þær	  áttu	  að	  aðstoða	  móður	  sína	  við	  heimilisstörfin.	  

Þá	   taldi	   hann	   hreinlæti	   vera	   eina	   af	   frumskyldum	   kvenna,	   sérstaka	   skyldu	   frá	  

náttúrunnar	  hendi	  (bls.	  394-‐395).	  	  

Þessar	  hugmyndir	  um	  að	  konur	  og	  karlar	  eigi	  að	  hafa	  ólík	  hlutverk	  staðsetur	  

konur	   innan	   heimilisins	   í	   einkalífinu	   og	   karla	   utan	   heimilisins	   í	   opinbera	   lífinu.	  

Ortner	   (1974)	   skoðar	   samband	  náttúru	  og	  menningar	   í	   tengslum	  við	  undirskipun	  

kvenna	   í	   öllum	   menningarsamfélögum	   (bls.	   69	   og	   73).	   Hún	   bendir	   á	   að	   þessa	  

skiptingu	  megi	   rekja	   til	   þess	   að	   hlutverk	   kvenna	   sé	   skilgreint	   út	   frá	   náttúrulegu	  

hlutverki	   eins	   og	   fæðingum	   en	   hlutverk	   karla	   út	   frá	   framleiðslu	   sem	   tengist	  

menningu	  og	  efnahag	   (bls.	  74	  og	  75).	  Hlutverk	  kvenna	   tengist	  uppeldi,	  umönnun	  

og	  félagslegum	  samskiptum	  sem	  séu	  minna	  metin	  en	  menningarlegt	  hlutverk	  karla	  

(bls.	  73)	  og	  hefur	  staðsett	  konur	  inni	  á	  heimilum	  (bls.	  77).	  Menningarlegt	  hlutverk	  

karla	   tengist	   til	   dæmis	   lögum,	   trúarbrögðum	   og	   stjórnmálum	   (bls.	   79).	   Sigríður	  

Þorgeirsdóttir	   (2009)	   bendir	   á	   tvíhyggju	   innan	   heimspekinnar	   um	   samband	  

vitsmuna	   og	   tilfinninga,	   líkama	   og	   sálar,	   náttúru	   og	   menningar,	   hlutlægni	   og	  

huglægni.	  Tvíhyggjan	  felur	  í	  sér	  stigskiptingu	  og	  gerir	  þeirri	  hlið	  hugtakaparsins	  sem	  

tengdist	  hinu	  karllæga	  hátt	  undir	  höfði,	  það	  er	  sál,	  menningu,	  skynsemi,	  hlutlægni	  

og	   opinberu	   lífi.	   Aftur	   á	   móti	   geri	   tvíhyggjan	   lítið	   úr	   því	   sem	   var	   tengt	   hinu	  

kvenlega,	  það	  er	  líkama,	  náttúru,	  tilfinningum,	  huglægni	  og	  einkalífi	  (bls.	  18).	  

	  

2.2	  Drengjaorðræðan	  

Samkvæmt	   Weaver-‐Hightower	   (2003)	   er	   ekki	   langt	   síðan	   stefnumótun,	  

framkvæmdir	  og	  rannsóknir	  á	  kyngervi	  og	  menntun	  beindust	  að	  stúlkum	  og	  málum	  

stúlkna.	   Samanborið	  við	  drengi	   var	   talað	  um	  að	   stúlkur	  upplifðu	   til	  dæmis	   frekar	  

átröskun,	   þunglyndi,	   lægra	   sjálfsmat	   og	   fengu	   minni	   athygli	   frá	   kennurum	   (bls.	  

471).	   Samkvæmt	   Weaver-‐Hightower	   tengist	   drengjaorðræðan	   breytingum	   sem	  

urðu	   í	  umræðunni	  um	  stöðu	  stúlkna	  og	  drengja	   í	  skólakerfinu	  milli	  1990	  til	  1999.	  

Margir	   hættu	   að	   tala	   um	   slæma	   stöðu	   stúlkna	  og	   fóru	   að	   tala	   um	  drengina	   (bls.	  

472).	  Slakur	  námsárangur	  drengja	  þekkist	  víða	  í	  hinum	  vestræna	  heimi	  (Francis	  og	  

Skelton,	  2005,	  bls.	  36)	  en	  samkvæmt	  Francis	  og	  Skelton	  (2005)	  þá	  er	  umræðan	  ekki	  

nýtt	   fyrirbæri.	   Til	   dæmis	   komu	   fram	   áhyggjur	   af	   tungumálakunnáttu	   drengja	   í	  

skrifum	  John	  Lock	  árið	  1693	  (bls.	  6).	  

Francis	   og	   Skelton	   (2005)	   benda	   á	   að	   í	   umræðu	   þeirra	   sem	   eru	   andsnúnir	  

femínisma	   er	   talað	   um	   krísu	   karlmennskunnar.	   Samkvæmt	   þessum	   hugmyndum	  

eiga	  kvennahreyfingar	  að	  hafa	  gengið	  of	  langt	  og	  í	  ljósi	  þessa	  er	  körlum	  ógnað	  eða	  

þurfa	   á	   aukinni	   athygli	   að	   halda.	   Þá	   verða	   drengir	   afhuga	   menntun	   vegna	  

femínískra	  áhrifa	  (bls.	  18)	  og	  litið	  er	  á	  þá	  sem	  fórnarlömb	  sem	  tengist	  orðræðunni	  

um	  „aumingja	  drengina“	  (bls.	  45).	  Drengir	  og	  karlar	  hafa	  sérstakt	  eðli	  en	  þar	  sem	  

konur	   eru	   í	  miklum	  meirihluta	   kennara	   í	   skólum	   þá	   eru	   skólar	   orðnir	   kvenlægar	  

stofnanir	  sem	  takmarka	  eða	  kúga	  karlmennskuna.	  Þessi	  kvenlægni	  birtist	  að	  þeirra	  

mati	   í	   námsskrám	  og	  matsaðferðum	   sem	   er	   stúlkum	   í	   hag	   eða	   einblínir	   frekar	   á	  

þeirra	  þarfir	  á	  kostnað	  drengja	  (bls.	  18).	  Þetta	  tengist	  orðræðunni	  um	  að	  „skólarnir	  

séu	  að	  bregðast	  drengjunum“.	  Þá	  er	  einnig	  að	  finna	  orðræðu	  um	  að	  „strákar	  verði	  

alltaf	  strákar“	   sem	  tengist	  ályktunum	  um	  náttúrulegan	  mun	  stúlkna	  og	  drengja.	   Í	  

þeirri	   umræðu	   eru	   drengir	   álitnir	   náttúrulega	   gáfaðir	   en	   latir	   og	   að	   erfitt	   sé	   að	  

hvetja	  þá.	  Þá	  séu	  þeir	  samkeppnissæknir,	  sjálfstæðir	  og	  umberi	  ekki	  ófullnægjandi	  

kennslu	  (bls.	  45).	  Miðað	  við	  þetta	  má	  greina	  ákveðnar	  mótsagnir	  í	  umræðunni	  þar	  

sem	  bæði	  er	  talað	  um	  drengi	  sem	  samkeppnissækna	  og	  að	  erfitt	  sé	  að	  hvetja	  þá.	  

Að	   mati	   Francis	   og	   Skelton	   (2005)	   er	   mikilvægt	   að	   skoða	   hvernig	   þessar	   þrjár	  

orðræður	   viðhalda	   hefðbundnum	   hugmyndum	   um	   karlmennsku	   og	   menntun.	   Í	  

þeim	  öllum	  er	  talið	  að	  slakur	  árangur	  drengja	  sé	  afleiðing	  ytri	  áhrifa	  eins	  og	  lélegrar	  

kennslu,	   að	   námskrár	   séu	   ekki	   nógu	   áhugaverðar	   og	   að	   umhverfið	   sé	   ekki	   nógu	  

örvandi	  fyrir	  þá.	  Þá	  tekur	  engin	  af	  þessum	  orðræðum	  mið	  af	  félags-‐,	  menningar-‐	  og	  

efnahagslegu	   samhengi	   námsárangurs.	   Rannsóknir	   hafa	   sýnt	   að	   stéttarstaða	   og	  

þjóðerni	  eru	  mikilvægir	  þættir	  þegar	  skoða	  á	  námsárangur	  bæði	  stúlkna	  og	  drengja	  

(bls.	  47).	  

Drengjaorðræðan	  sendir	  þau	  skilaboð	  að	  við	  þurfum	  karlkyns	  kennara	  því	  við	  

þurfum	  jákvæðar	  karlmannlegar	  fyrirmyndir	  fyrst	  og	  fremst	  fyrir	  drengina.	  Margir	  

telja	   að	   skortur	   á	   karlkyns	   kennurum	   stuðli	   að	   því	   að	   drengir	   eigi	   erfitt	  með	   að	  

samsama	  sig	  og	  séu	  þar	  af	  leiðandi	  óánægðir	  í	  skólum.	  Þá	  eigi	  strákar	  erfitt	  með	  að	  

sjá	  sig	  starfa	  þar	  sem	  konur	  eru	   í	  miklum	  meirihluta	  starfsmanna	   líkt	  og	   í	   skólum	  

(Francis	  og	  Skelton,	  2005,	  bls.	  94).	  Francis	  og	  Skelton	  (2005)	  benda	  á	  að	  þrátt	  fyrir	  

slakt	  gengi	  drengja	  í	  skólum	  þá	  viðhelst	  ennþá	  launamunur	  kynjanna	  karlmönnum	  í	  

hag.	   Jafnframt	   séu	   fleiri	   karlar	   en	   konur	   í	   áhrifastöðum	   fyrirtækja	   og	   stofnana	   í	  

löndum	  Evrópu	  (bls.	  7).	  

	  

2.3	  Ríkjandi	  karlmennska	  

Samkvæmt	  Connell	   (2005)	  hafa	  öll	  samfélög	  menningarlega	   lýsingu	  á	  kyngervi	  en	  

hugtakið	  karlamennska	  sé	  aftur	  á	  móti	  ekki	  að	   finna	   í	  þeim	  öllum.	  Hugtakið	  gerir	  

ráð	   fyrir	   að	   hegðun	   sé	   afleiðing	   þess	   hver	   viðkomandi	   er.	   Þannig	   myndi	  

ókarlmannleg	  manneskja	  haga	  sér	  ólíkt	  karlmannlegri	  manneskju.	  Hún	  myndi	  vera	  

friðsamleg	   í	   stað	   ofbeldisfull,	   sættandi	   fremur	   en	   ráðandi,	   geta	   varla	   sparkað	   í	  

fótbolta	   og	   svo	   framvegis	   (bls.	   67).	   Hugtakið	   gerir	   ráð	   fyrir	   einstaklingsmun	   og	  

persónulegu	  atbeini,	  það	  er	  bara	  til	  í	  samanburði	  við	  kvenleika	  (bls.	  68)	  og	  verður	  

aðeins	  til	   í	  kerfi	  kynjatengsla	  (bls.	  71).	  Ef	  skilgreina	  á	  hugtakið	  stuttlega	  þá	  verður	  

karlmennska	   til	   í	   félagslegum	   aðstæðum	   þar	   sem	   kynjatengsl	   hafa	   áhrif	   á	   það	  

hvernig	  hún	  mótast.	  Kynjatengsl	  geta	  verið	  mismunandi	  eftir	  aðstæðum	  og	  þar	  af	  

leiðandi	  karlmennska	  líka	  (Connell	  og	  Messerschmidt,	  2005,	  bls.	  836).	  	  	  

Connell	   fór	   að	   nota	   hugtakið	   ríkjandi	   karlmennska	   (hegemonic	  masculinity)	  

árið	   1982	   (Connell	   og	   Messerschmidt,	   2005,	   bls.	   832).	   Hugtakið	   dregur	   fram	  

hugmyndina	  um	  margar	  karlmennskur	  (Connell	  og	  Messerschmidt,	  2005,	  bls.	  845)	  

og	   er	   aðgreint	   frá	   öðrum	   karlmennskum	   og	   þá	   sérstaklega	   undirskipuðum	  

karlmennskum	   (bls.	   832).	   Dæmi	   um	   ólíkar	   karlmennskur	   eru	   karlmennska	  

verkamanna,	  karlmennska	  miðstéttarkarla	  og	  karlmennska	  svartra.	  Þá	  er	  ekki	  bara	  

munur	  á	  milli	  kynþáttar	  og	  stétta	  heldur	  verða	  ólíkar	  karlmennskur	  til	  innan	  sömu	  

menningarheima	   og	   stofnanna	   (Connell,	   2005,	   bls.	   36).	   Connell	   (2005)	   telur	  

nauðsynlegt	   að	   þekkja	   tengslin	   á	   milli	   ólíkra	   karlmennska,	   það	   eru	   tengsl	  

bandalaga,	  yfirráða	  og	  undirskipunar.	  Þessi	  sambönd	  verða	  til	   í	  aðstæðum	  sem	  til	  

dæmis	   útiloka	   og	   kúga	   (bls.	   37)	   samkynhneigða	   karla.	   Hugtakið	   ríkjandi	  

karlmennska	   á	   einungis	   við	   um	  minnihluta	   karlmanna,	   það	   er	   ímynd	   karlmanns	  

sem	  er	   í	   hávegum	  hafður	  og	   krefst	  þess	   að	  aðrir	   karlar	   staðsetji	   sig	  með	   tilliti	   til	  

hans.	   Þá	   stuðlar	   hugtakið	   að	   undirskipun	   kvenna	   í	   samfélaginu	   (Connell	   og	  

Messerschmidt,	  2005,	  bls.	  832).	  Þrátt	  fyrir	  að	  ríkjandi	  karlmennska	  eigi	  einungis	  við	  

um	   fáa	   karlmenn	   þá	   hagnast	   meirihluti	   karla	   almennt	   á	   ráðandi	   stöðu	   karla	   og	  

undirskipun	  kvenna	  í	  samfélaginu	  (Connell,	  2005,	  bls.	  79).	  	  

Samkvæmt	  Connell	  og	  Messerschmidt	  (2005)	  gerir	  hugtakið	  ráð	  fyrir	  að	  aðrar	  

karlmennskur	   séu	   undirsettar	   ríkjandi	   karlmennsku.	   Þá	   mótast	   ríkjandi	  

karlmennska	  þegar	  fyrirmyndir	  um	  karlmennsku	  eru	  búnar	  til.	  Þannig	  eru	  til	  dæmis	  

atvinnumenn	   í	   íþróttum	   valdatákn	   (bls.	   846)	   þrátt	   fyrir	   að	   fáum	   körlum	   og	  

drengjum	  gefist	  kostur	  á	  því	  að	  verða	  atvinnuíþróttamenn.	  Connell	  (2005)	  bendir	  á	  

að	   hugmyndir	   um	   sanna	   karlmennsku	   tengist	   yfirleitt	   líkama	   karlmanna	   þar	   sem	  

álitið	   sé	   að	   líkaminn	   annað	   hvort	   stjórni	   hegðun	   þeirra	   eða	   setji	   þeim	   ákveðin	  

mörk.	  Samkvæmt	  þessum	  hugmyndum	  á	  líkaminn	  að	  setja	  þeim	  mörk	  þegar	  kemur	  

að	  umönnun	  ungabarna	  þar	  sem	  litið	  er	  á	  að	  það	  sé	  karlmönnum	  ekki	  eðlislægt	  að	  

sinna	  ungabörnum	  (bls.	  45).	  Hugtakið	  ríkjandi	  karlmennska	  hefur	  reynst	  gagnlegt	  í	  

rannsóknum	   á	   atvinnuíþróttum	   (Connell	   og	   Messerschmidt,	   2005,	   bls.	   834).	  

Samkvæmt	   Messner	   (2011)	   voru	   íþróttir	   skapaðar	   af	   körlum	   og	   fyrir	   karla.	  

Niðurstöður	  rannsóknar	  hans	  á	  karlkyns	  íþróttamönnum	  sýna	  að	  tengsl	  eru	  á	  milli	  

íþrótta	   og	   þess	   hvernig	   sjálfsvitund	   þeirra	   þróast.	   Stigveldi	   og	   samkeppni	  

atvinnuíþróttamanna	   stuðlaði	   að	   þróun	   karlmannlegrar	   sjálfsvitundar.	  

Hommafælni	  og	  kvenhatur	  á	  þátt	  í	  því	  að	  mynda	  tengsl	  milli	  karlkyns	  íþróttamanna	  

og	   stuðla	   að	   því	   að	  móta	   karlmannlegan	   persónuleika	   sem	   vanvirðir	   allt	   sem	   er	  

talið	  kvenlegt	  í	  konum	  og	  körlum.	  Sú	  staðreynd	  að	  sigur	  grundvallaðist	  á	  líkamlegu	  

valdi,	   styrk,	  aga	  og	  viljanum	  til	  að	  sætta	  sig	  við,	  hunsa	  og	  deyfa	  sársauka	  varð	   til	  

þess	  að	  menn	  upplifðu	  eigin	  líkama	  sem	  valda-‐	  og	  yfirráðatæki	  og	  jafnframt	  valda-‐	  

og	   yfirráðatæki	   yfir	   líkömum	   annarra	   (bls.	   515).	   Karlmennska	   sem	   verður	   til	   í	  

íþróttum	  undirstrikar	  að	  mati	  Connells	  (2005)	  hve	  áhrifamiklar	  íþróttastofnanir	  eru	  

í	  samfélaginu	  (bls.	  35).	  

Þá	  telja	  Connell	  og	  Messerschmidt	  (2005)	  að	  endurskoða	  þurfi	  ákveðna	  þætti	  

í	  hugtakinu	  ríkjandi	  karlmennsku	  til	  að	  skilja	  það	  betur.	   Í	   fyrsta	   lagi	  þurfi	  að	  auka	  

skilning	   á	   valdaskipan	   kynjanna.	   Skoða	  þurfi	   stöðu	  undirokaðra	  hópa	   líkt	   og	   vald	  

ráðandi	   hópa.	   Að	   þeirra	   mati	   mun	   þetta	   draga	   úr	   einangrun	   karlarannsókna	   og	  

undirstrika	  mikilvægi	  breytileika	  meðal	  karla	  og	  kvenna	  (bls.	  848).	  Í	  öðru	  lagi	  telja	  

þau	   að	   hægt	   sé	   að	   greina	   ríkjandi	   karlmennsku	   á	   þremur	   stigum;	   staðbundið,	  

svæðisbundið	   og	   hnattrænt.	   Ríkjandi	   karlmennska	   sem	   er	   staðbundin	   mótast	   í	  

nánum	  samskiptum	  fjölskyldumeðlima,	  í	  stofnunum	  og	  nærsamfélögum.	  Þá	  mótast	  

ríkjandi	  karlmennska	  sem	  er	  svæðisbundin	   í	   tengslum	  við	  menningu	  eða	  þjóðríki.	  

Hvað	  varðar	  ríkjandi	  karlmennsku	  með	  tilliti	  til	  hnattrænnar	  stöðu	  þá	  mótast	  hún	  á	  

erlendum	   vettvangi	   eins	   og	   í	   heimspólitík,	   viðskiptum	   og	   fjölmiðlum.	   Þá	   verður	  

einnig	  samspil	  á	  milli	  stiga	  eins	  og	  til	  dæmis	  í	  íþróttum.	  Það	  að	  æfa	  íþróttir	  eða	  taka	  

þátt	  í	  viðburðum	  atvinnuíþrótta	  á	  staðbundna	  stiginu	  mótar	  ríkjandi	  karlmennsku	  á	  

svæðisbundna	   stiginu	   (bls.	   850).	   Í	   þriðja	   lagi	   þá	   þurfum	   við	   að	   skilja	   betur	   áhrif	  

félagslegra	   ímynda.	   Mikilvægi	   karlmannlegra	   ímynda	   fyrir	   sjálfsmat	   og	   hegðun	  

birtist	   í	   ýmsu	   samhengi	   eins	   og	   til	   dæmis	   íþróttaiðkun	   (bls.	   851).	   Í	   fjórða	   lagi	   þá	  

þarf	   að	   skoða	   breytileikann	   innan	   hverrar	   tegundar	   karlmennsku	   þar	   sem	  

karlmennskur	  mótast,	  þróast	  og	  breytast	  með	  tímanum.	  Líklegt	  er	  að	  tilfinningaleg	  

átök	  tengist	  ríkjandi	  karlmennsku	  til	  dæmis	  hjá	  körlum	  sem	  sveiflast	  á	  milli	  þess	  að	  

viðurkenna	   og	   hafna	   kynjajafnrétti	   (bls.	   852).	   Kynjatengsl	   eru	   alltaf	   vettvangur	  

spennu	  og	  ríkjandi	  karlmennska	  er	  aðeins	  ríkjandi	  að	  því	  leyti	  sem	  hún	  kemur	  með	  

lausn	  við	  þessari	  spennu,	  hugar	  að	   jafnvægi	   feðraveldisins	  eða	  endurskapar	  það	   í	  

nýjum	   aðstæðum	   (bls.	   853).	   Þannig	   geta	   hugmyndir	   um	   karlmennsku	   stuðlað	   að	  

því	   að	   viðhalda	   meðal	   annars	   valdamun	   kynjanna	   á	   vinnumarkaðnum.	   Slíkur	  

valdamunur	   birtist	   til	   dæmis	   í	   stöðu	   hefðbundinna	   kvennastétta	   eins	   og	  

leikskólakennara	   sem	   eru	   undirokaðar	   á	   vinnumarkaðnum	   samanborið	   við	   aðrar	  

starfsstéttir.	  	  

	  

2.4	  Styðjandi	  kvenleiki	  

Samhliða	   hugtakinu	   ríkjandi	   karlmennska	   varð	   til	   hugtakið	   styðjandi	   kvenleiki	  

(emphasized	   femininity)	   (Connell	   og	  Messerschmidt,	   2005,	   bls.	   848).	   Samkvæmt	  

Connell	   (1987)	   er	   enginn	   einn	   kvenleiki	   ríkjandi	   eins	   og	   ríkjandi	   karlmennska.	   Þá	  

segir	  hún	  að	  styðjandi	  kvenleiki	  sé	  ein	  af	  forsendum	  þess	  að	  hægt	  sé	  að	  viðhalda	  

undirskipun	   kvenna	   í	   samfélaginu.	   Það	   sem	   Connell	   kallar	   styðjandi	   kvenleika	   er	  

birtingarmynd	   sem	  er	   skilgreind	  út	   frá	  eftirlátssemi,	  undirskipun	  og	  því	   að	   styðja	  

við	   áhuga	   og	   löngun	   karlmanna	   (bls.	   183)	   þar	   sem	   hlýðni	   skiptir	  meginmáli	   (bls.	  

187).	  

Samkvæmt	   Connell	   (1987)	   græða	   flestir	   karlar	   á	   undirskipun	   kvenna.	   Þá	  

bendir	  hún	  á	  að	  konur	  geta	  verið	  alveg	  eins	  undirskipaðar	  af	  karlmennskum	  sem	  

eru	   ekki	   ríkjandi	   og	   jafnvel	   fundist	   ríkjandi	   karlmennska	   viðráðanlegri	   og	  

kunnuglegri.	   Samkvæmt	   henni	   er	   líklegt	   að	   ríkjandi	   karlmennska	   og	   styðjandi	  

kvenleiki	  falli	  vel	  hvort	  að	  öðru	  (bls.	  185).	  Þá	  er	  ekki	  lögð	  áhersla	  á	  að	  hafna	  öðrum	  

eða	  undiroka	  aðra	  kvenleika	  með	  styðjandi	  kvenleika	   líkt	  og	  ríkjandi	  karlmennska	  

sem	   hafnar	   öðrum	   karlmennskum	   (bls.	   187).	   Jafnframt	   benda	   Connell	   og	  

Messerschmidt	   (2005)	   á	   að	  það	  eru	  ekki	   allar	   konur	  undirokaðar	   alls	   staðar	   (bls.	  

832)	  og	  að	  yfirráð	  karla	  og	  undirskipun	  kvenna	  er	  sögulegt	   ferli	  en	  ekki	  kerfi	  sem	  

endurnýjast	  sjálfkrafa	  (bls.	  844).	  

Samkvæmt	  Connell	   (1987)	   verður	  hugtakið	   kvenleiki	   einnig	   fyrir	   sögulegum	  

áhrifum	   og	   áhrifum	   vegna	   breyttra	   samskipta.	   Nýir	   kvenleikar	   verða	   til	   og	   aðrir	  

hverfa.	  Þá	  bendir	  hún	  á	  að	  mikilvægur	  þáttur	   í	  að	  viðhalda	  styðjandi	  kvenleika	  er	  

að	  koma	  í	  veg	  fyrir	  að	  aðrir	  kvenleikar	  öðlist	  stöðu	  í	  menningunni	  (bls.	  188).	  Þar	  af	  

leiðandi	  verður	  styðjandi	  kvenleiki	  mjög	  áberandi	  í	  menningarlegu	  samhengi	  þrátt	  

fyrir	   að	   vera	   tengdur	   við	   heimilið	   og	   barneignir	   (bls.	   187)	   þannig	   tengist	   hann	  

fremur	   einkasviðinu	   en	   opinbera	   sviðinu.	   Styðjandi	   kvenleiki	   er	   auglýstur	   í	  

fjölmiðlum	   og	   markaðssettur	   langt	   umfram	   karlmennskuna.	   Flestar	   þessara	  

auglýsinga	   eru	   skipulagðar,	   fjármagnaðar	   og	   undir	   eftirliti	   karla	   og	   sérstaklega	  

sýndar	   karlmönnum	   (bls.	   188)	   með	   það	   að	   markmiði	   að	   viðhalda	   styðjandi	  

kvenleika.	  	  

Connell	  (1987)	  bendir	  á	  að	  allir	  kvenleikar	  mótast	  í	  samhengi	  við	  undirskipun	  

kvenna	  gagnvart	  körlum.	  Þar	  af	  leiðandi	  er	  enginn	  kvenleiki	  sem	  er	  ríkjandi	  líkt	  og	  

ríkjandi	  karlmennska.	  Þar	  skipta	  tveir	  þættir	  meginmáli.	  Í	  fyrsta	  lagi	  gerir	  áherslan	  á	  

félagsleg	  völd	  karla	  það	  að	  verkum	  að	  konur	  hafa	  takmarkað	  svigrúm	  til	  að	  byggja	  

upp	   valdasamband	   yfir	   öðrum	   konum.	   Valdasambönd	   geta	   þó	   orðið	   í	   nánum	  

samskiptum	  eins	  og	  milli	  móður	  og	  dóttur.	  Í	  öðru	  lagi	  þá	  er	  ekki	  til	  kvenleiki	  sem	  er	  

ríkjandi	   yfir	   körlum	   og	   almennt	   er	   ekki	   lögð	   áhersla	   á	   til	   dæmis	   vald,	   yfirráð	   og	  

árásarhneigð	   í	   kvenleika	   líkt	  og	  karlmennsku.	  Styðjandi	  kvenleiki	   leggur	  áherslu	  á	  

hlýðni	  við	  karlmenn	  og	  félagslyndi	  (bls.	  187).	  	  

Samkvæmt	   Connell	   og	  Messerschmidt	   (2005)	   þá	   hefur	  minni	   áhersla	   verið	  

lögð	   á	   tengslin	   milli	   styðjandi	   kvenleika	   og	   ráðandi	   karlmennsku	   á	   meðan	  

rannsóknir	   á	   karlmönnum	   og	   karlmennskum	   hafa	   þróast.	   Þau	   álíta	   þessa	   þróun	  

sorglega	   þar	   sem	   kyn	   skipti	   alltaf	   máli	   og	   þar	   sem	   karlmennska	   sé	   félagslega	  

skilgreind	   til	   aðgreiningar	   frá	   sumum	   hugmyndum	   um	   kvenleika.	   Með	   því	   að	  

einblína	  aðeins	  á	  karlmenn	  þá	   lokar	  það	  fyrir	  að	  skoða	  samskipti	  kvenna	  og	  karla	  

og	   hvernig	   kyngervi	   mótast.	   Þá	   hefur	   hlutverk	   kvenna	   skipt	   miklu	   máli	   í	   mótun	  

karlmennsku.	   Til	   dæmis	   sem	   mæður,	   skólafélagar,	   vinkonur,	   eiginkonur	   og	   sem	  

starfsmenn	   á	   kynjaskiptum	   vinnumarkaði.	   Hugtakið	   styðjandi	   kvenleiki	   leggur	  

áherslu	  á	  hlýðni	  við	   feðraveldið	  og	  að	  mati	  Connell	  og	  Messerschmidt	  á	  það	   fullt	  

erindi	  í	  nútímanum	  (bls.	  848).	  Ég	  tek	  undir	  það	  og	  tel	  að	  það	  sé	  mikilvægt	  að	  skoða	  

stöðu	  kvenna	  á	  vinnumarkaðnum	  með	  tilliti	  til	  hugmynda	  um	  styðjandi	  kvenleika.	  

2.5	  Kynjakerfið	  

Sylvia	  Walby	  (1990)	  fjallar	  um	  kynjakerfi	  (patriarchy	  eða	  gender	  system)1	  í	  bók	  sinni	  

Theorizing	  patriarchy.	  Hún	  skilgreinir	  kynjakerfi	  sem	  félagslegt	  kerfi	  sem	  styður	  við	  

ráðandi	  stöðu	  karla	  yfir	  konum	  og	  undirskipun	  kvenna	  í	  samfélaginu.	  Aftur	  á	  móti	  

séu	  ekki	  allir	  karlar	   í	  yfirráðastöðu	  né	  allar	  konur	  undirokaðar	   (bls.	  20).	  Hún	  talar	  

um	   tvö	   kynjakerfi,	   það	   er	   einkasviðið	   og	   opinbera	   sviðið	   (bls.	   177).	   Einkasviðið	  

mótast	   í	  kringum	  heimilishaldið	  en	  opinbera	  sviðið	   í	  kringum	  þætti	   sem	  eru	  utan	  

við	   heimilishaldið	   (bls.	   178).	   Þannig	   birtist	   kynjakerfi	   opinbera	   sviðsins	   okkur	   til	  

dæmis	   í	   kynjaskiptingu	   starfa	   á	   atvinnumarkaðnum	   þar	   sem	   hefðbundin	  

kvennastörf	  njóta	  ekki	  sömu	  virðingar	  og	  hefðbundin	  karlastörf.	  Þá	  bendir	  Walby	  

(1990)	  á	  að	  einkasviðið	  og	  opinbera	  sviðið	  séu	  háð	  samspili	   sex	   lykilþátta,	  það	  er	  

heimili,	   vinnumarkaði,	   ríkisvaldi,	   ofbeldi	   karla,	   kynhneigð	   og	   menningarlegum	  

stofnunum	  (bls.	  177).	  Samkvæmt	  Walby	  liggja	  þessir	  þættir	  djúpt	  í	  kynjakerfinu	  og	  

er	   nauðsynlegt	   að	   skoða	   þá	   alla	   til	   að	   fanga	   fjölbreytileika	   kynjatengsla	   í	  

vestrænum	  samfélögum	  (bls.	  20).	  	  

Walby	   (1990)	  bendir	  á	  að	  undirskipun	  kvenna	  eigi	   sér	   stað	  á	  öllum	  stöðum	  

opinbera	   sviðsins	   þrátt	   fyrir	   að	   konur	   séu	   ekki	   formlega	   útilokaðar	   frá	   neinum	  

þeirra	  (bls.	  178).	  Þó	  svo	  konur	  séu	  komnar	  inn	  á	  opinbera	  sviðið	  þá	  sé	  það	  ekki	  á	  

jafnræðisgrundvelli	   við	   karlmenn	   (bls.	   180).	   Athyglisvert	   er	   að	   skoða	   þetta	   með	  

tilliti	   til	   þess	   sem	   kemur	   fram	   í	   niðurstöðum	   Katrínar	   Bjargar	   Ríkharðsdóttur	   og	  

Ingólfs	  Ásgeirs	  Jóhannessonar	  (2012).	  Þau	  skoðuðu	  birtingarmyndir	  kynjakerfisins	  í	  

reynslu	   kvenna	   af	   námi	   og	   störfum	   í	   húsasmíði	   og	   tölvunarfræði	   (bls.	   1).	  

Niðurstöður	  þeirra	   leiddu	  ekki	   í	   ljós	  að	  um	  beina	  útilokun	  væri	  að	  ræða	  gagnvart	  

konum	  en	  að	  aðgreiningu	  og	  undirskipun	  væri	  víða	  að	  finna	  í	  námi	  þeirra	  og	  starfi.	  

Misjafnt	  var	  þó	  hvort	  konurnar	  urðu	  varar	  við	  það	  eða	  ekki.	  Þær	  fengu	  lægri	   laun	  

en	   karlarnir	   þrátt	   fyrir	   að	   gegna	   svipuðum	   störfum	   og	   urðu	   fyrir	   óþægindum	  og	  

                                                      

 

 

 
1	   Hér	   styðst	   ég	   við	   þýðinguna	   kynjakerfi	   á	   hugtakinu	   patriarchy.	   Í	   greininni	   Complexity	  

Theory,	   Systems	   Theory,	   and	   Multiple	   Intersecting	   Social	   Inequalities	   notar	   Walby	   (2007)	  
hugtakið	  gender	  system	  (bls.	  455	  og	  463)	  en	  ekki	  patriarchy.	  

áreitni.	   Þá	   telja	   Katrín	   Björg	   og	   Ingólfur	   Ásgeir	   að	   niðurstöðurnar	   sýni	   fram	  á	   að	  

kynjakerfið	  viðhaldi	  sjálfu	  sér.	  Þrátt	  fyrir	  að	  konurnar	  bjóði	  kerfinu	  byrginn	  með	  því	  

að	   stunda	   nám	   og	   starfa	   í	   hefðbundnum	   karlagreinum	   þá	   verða	   þær	   fyrir	  

aðgreiningu	  og	  undirskipun	  bæði	   í	  námi	  og	  starfi	   (bls.	  7	  og	  11).	  Ég	  tel	  umræðuna	  

gagnlega	   fyrir	  verkefnið	  mitt	  þrátt	   fyrir	  að	  ég	  sé	  að	  skoða	  hið	  gagnstæða,	  það	  er	  

konur	  í	  hefðbundnu	  karlastarfi	  og	  karla	  í	  kvennastarfi.	  

	  

2.6	  Samtvinnun	  mismunabreyta	  

Hugtakið	   samtvinnun	   mismunabreyta	   (intersectionality)	   kemur	   frá	   Kimberly	  

Crenshaw	   (1989)	   sem	   skoðaði	   stöðu	   svartra	   kvenna.	   Henni	   fannst	   svartar	   konur	  

vera	  útilokaðar	   frá	   femínískum	  kenningum	  þar	   sem	   reynsla	  þeirra	   væri	  önnur	  en	  

reynsla	   hvítra	   kvenna.	   Að	   hennar	   mati	   var	   ekki	   nóg	   að	   bæta	   þeim	   bara	   við	  

greiningarramma	  sem	  voru	  til	  heldur	  þurfti	  að	  gera	  nýjan	  ramma	  sem	  tæki	  tillit	  til	  

samtvinnun	   kynþáttar	   og	   kyngervis	   (bls.	   140)	   og	   stétt	   og	   kynhneigð	   (Crenshaw,	  

1994,	  bls.	  95).	  Samkvæmt	  Yuval-‐Davis	  (2006)	  er	  misjafnt	  eftir	  því	  hvaða	  nálgunum	  

samtvinnunar	  er	  beitt	  hve	  margir	  þættir	  eru	  skoðaðir.	  Sumir	  nota	  samtvinnun	  bæði	  

til	   að	   skoða	   stöðu	   undirokaða	   hópa	   og	   þeirra	   sem	   njóta	   forréttinda	   en	   þannig	  

nýtist	  samtvinnun	  sem	  greiningartæki	  í	  stærra	  samhengi	  (bls.	  201).	  Þá	  er	  hægt	  að	  

beita	  samtvinnun	  bæði	  þegar	  verið	  er	  að	  skoða	  einstaklinginn	  í	  nærsamfélaginu	  og	  

til	  að	  greina	  helstu	  strauma	  samfélagsins	  í	  víðara	  samhengi	  og	  þar	  af	  leiðandi	  hefur	  

samtvinnun	  náð	  mikilli	  útbreiðslu	  sem	  greiningartæki	  (Þorgerður	  H.	  Þorvaldsdóttir	  

2007,	  bls.	  404).	  Ég	  tel	  samtvinnun	  gagnlega	  fyrir	  mína	  rannsókn	  þar	  sem	  ég	  er	  að	  

skoða	   hvernig	   kyngervi	   og	   stéttarstaða	   tvinnast	   saman	   og	   hafa	   áhrif	   á	   stöðu	  

hefðbundins	   kvennastarfs	   á	   vinnumarkaðnum.	   Jafnframt	   skoða	   ég	   hvort	   og	   þá	  

hvernig	  lögð	  er	  áhersla	  á	  gagnkynhneigð	  innan	  leikskólanna	  og	  hvernig	  hún	  skarast	  

þá	  við	  kyngervi	  og	  stéttarstöðu.	  

Með	   samtvinnun	   er	   gengið	   út	   frá	   því	   að	   einstaklingar	   séu	   staðsettir	   á	  

nokkrum	  ásum	  félagslegrar	  stöðu.	  Lögð	  er	  áhersla	  á	  að	  skoða	  samspil	  þeirra	  þátta	  

sem	  móta	   líf	   fólks	   í	   stað	   þess	   að	   skoða	   hvern	   þátt	   sérstaklega	   og	  missa	   þannig	  

sjónar	  á	  heildarmyndinni	  (Þorgerður	  H.	  Þorvaldsdóttir,	  2007,	  bls.	  405).	  Yuval-‐Davis	  

(2006)	  bendir	   á	   að	  oft	   þegar	   fólk	   er	   staðsett	   á	   ákveðnum	  stað	  á	   einum	  ás	  þá	   sé	  

tilhneiging	  til	  þess	  að	  það	  safnist	  á	  ákveðinn	  stað	  á	  öðrum	  ás.	  Þannig	  séu	  til	  dæmis	  

fleiri	   konur	   en	   karlar	   fátækar	   í	   vestrænum	   samfélögum	   (bls.	   200)	   og	   þar	   með	  

tvinnast	   saman	   kyngervi	   og	   stétt.	   Samkvæmt	   Weber	   (2001)	   er	   kynþáttur,	  

stéttarstaða,	  kyngervi	  og	  kynhneigð	  grunnþættir	   í	   félagslegum	  stofnunum	  eins	  og	  

pólitík,	  efnahag,	  ríkinu,	  fjölskyldunni	  og	  menntakerfinu.	  Þeir	  eru	  einnig	  grunnþættir	  

í	  sjálfsvitund	  einstaklinga,	  það	  er	  hvernig	  þeir	  skilgreina	  sig	  (bls.	  64).	  Weber	  (2001)	  

skapaði	   hugtakaramma	   til	   að	   skilja	   samspil	   kyngervis,	   stéttar,	   kynþáttar	   og	  

kynhneigðar	   í	   kerfislægri	   undirskipun	   (bls.	   59).	   Í	   umræðunni	   hér	   á	   eftir	   mun	   ég	  

einungis	   leggja	   áherslu	   á	   að	   skoða	   samspil	   kyngervis,	   stéttar	   og	   kynhneigðar.	  

Samkvæmt	  Weber	  (2001)	  þá	  einkenna	  fimm	  þættir	  þessi	  kerfi	  sem	  hægt	  er	  að	  nota	  

sem	  greiningarramma.	  Þetta	  eru	  þættir	  sem	  lúta	  að	  (1)	  sögulegu	  og	  landfræðilegu	  

samhengi,	   (2)	   félagslega	  mótuðum	   (3)	   valdasamböndum	   sem	   eiga	   sér	   stað	   (4)	   í	  

félagslegum	   stofnunum	   (macro)	   og	   í	   samskiptum	   einstaklinga	   (micro)	   og	   eru	   (5)	  

tjáð	  samtímis	  (bls.	  70).	  	  

Samkvæmt	  Weber	  (2001)	  skiptir	  máli	  að	  skoða	  kyngervi,	  stétt	  og	  kynhneigð	  í	  

sögulegu	  samhengi	  þar	  sem	  þessir	  þættir	  breytast	  til	  dæmis	  vegna	  efnahagslegrar	  

stöðu	  samfélaga	  og	  stefnumótana.	  Þá	  er	  merkingin	  breytileg	  bæði	  milli	  sögulegra	  

tímabila,	  landa	  og	  svæða	  (bls.	  73).	  Þannig	  hafa	  ólík	  söguleg	  tímabil	  til	  dæmis	  áhrif	  á	  

merkingu	   kyngervis	   þar	   sem	   hugmyndir	   um	   karlmennsku	   og	   kvenleika	   taka	  

sögulegum	  breytingum.	  Sambönd	  mótast	  á	  mismunandi	  hátt	  á	  meðal	  ólíkra	  hópa	  

og	   á	   ólíkum	   stöðum	   í	   félagslegum	   aðgerðum	   sem	   framleiða	   og	   viðhalda	  

feðraveldinu	  (bls.	  78).	  Hvað	  varðar	  félagslegt	  stéttakerfi	  þá	  bendir	  Weber	  á	  að	  það	  

sé	  sögulega	  afmarkað	  (bls.	  76).	  Það	  breytist	  yfir	  tíma	  þar	  sem	  nýjar	  stéttir	  verða	  til	  

og	  þær	  sem	  fyrir	  eru	  auka	  völd	  sín	  eða	  missa	   í	  baráttu	  þeirra	  við	  aðrar	  stéttir.	  Þá	  

mótast	   stéttakerfið	   af	   kyngervi	   og	   kynhneigð	   þar	   sem	   konur	   og	   karlar,	  

gagnkynhneigðir	   og	   samkynhneigðir	   fá	   mismunandi	   tækifæri	   til	   að	   bæta	  

stéttarstöðu	   sína,	   njóta	   ávinnings	   bættrar	   stöðu,	   að	   halda	   sér	   í	   henni	   og	   leyfa	  

börnum	  sínum	  að	  njóta	  þessara	  yfirburða	  (bls.	  77).	  

Samkvæmt	  Weber	  (2001)	  vísar	  þessi	  sögulega	  þróun	  til	  þess	  hvernig	  félagsleg	  

mótun	   skiptir	   máli.	   Merking	   kyngervis,	   stéttar	   og	   kynhneigðar	   þróast	   í	   baráttu	  

hópa	  yfir	  félagslegum	  auðlindum	  sem	  eru	  ólíkar	  eftir	  tíma	  og	  stað.	  Þá	  breytist	  geta	  

ráðandi	  hópa	  til	  að	  viðhalda	  stöðu	  sinni	  meðal	  annars	  vegna	  styrks	  og	  mótspyrnu	  

undirokaðra	   hópa	   (bls.	   80).	   Samkvæmt	  Weber	   eru	   kyngervi,	   stétt	   og	   kynhneigð	  

félagsleg	   smíði	   sem	  eru	   stöðugt	  að	  breytast	  með	   tilliti	   til	   félagslegra	   stofnana	  og	  

persónulegrar	  sjálfsmyndar	  og	  hafa	  mikil	  áhrif	  á	  það	  hvernig	  félagslegar	  stofnanir	  

mótast	  (bls.	  80).	  

Þá	  bendir	  Weber	  (2001)	  á	  að	  þessi	  félagslega	  mótuðu	  kerfi	  undirskipunar	  séu	  

valdasambönd	  þar	   sem	  einn	  hópur	   stjórnar	  öðrum	  og	   tryggir	   þannig	   yfirráð	   sín	   í	  

kerfinu.	   Í	   þessari	   valdabaráttu	   eru	   efnisleg	   gæði	   í	   húfi	   eins	   og	   til	   dæmis	   auðæfi,	  

tekjur	  eða	  aðgangur	  að	  heilbrigðisþjónustu	  og	  menntun	  (bls.	  87).	  Kyngervi,	  stétt	  og	  

kynhneigð	   eru	   þannig	   grunnþættir	   þegar	   kemur	   að	   félagslegum	   ágreiningi	   milli	  

hópa	   (bls.	   88).	   Þá	   telur	   Weber	   mikilvægt	   til	   að	   skilja	   samband	   forréttinda	   og	  

undirskipunar,	   að	   spyrja	   hver	   hagnast	   á	   því	   sem	  við	   erum	  að	   skoða.	  Með	  því	   að	  

einblína	  á	  valdasambönd	  meðal	  hópa	  þá	  gerum	  við	  sýnilegt	  hvernig	  ráðandi	  hópar	  

eru	   viðmiðið	   sem	   aðrir	   eru	   dæmdir	   út	   frá	   (bls.	   89).	   Ráðandi	   hópar	   hafa	   frekar	  

aðgang	  að	  efnahagslegum,	  pólitískum	  og	  hugmyndafræðilegum	  auðlindum	  og	  nota	  

þær	  til	  að	  stjórna	  undirskipuðum	  hópum	  og	  til	  að	  viðhalda	  völdum	  sínum	  (bls.	  92).	  

Þá	   telur	   Weber	   að	   það	   mistakist	   að	   gera	   ráð	   fyrir	   þessum	   valdasamböndum	   í	  

félagslegri	  gagnrýni	  og	  stefnumálum	  í	  samfélögum.	  Stjórnmálamenn	  hafa	  svo	  áhrif	  

þegar	   þeir	   styðja	   stefnumál	   sem	   hafa	   jafnvel	   neikvæðar	   afleiðingar	   fyrir	   stöðu	  

undirskipaða	   hópa	   (bls.	   90).	   Í	   ljósi	   þess	   að	   konur	   frekar	   en	   karlar	   hafa	   verið	   í	  

láglaunastörfum	   á	   vinnumarkaðnum	   er	   hægt	   að	   skoða	   hvort	   stefnt	   sé	   að	   því	   að	  

bæta	  aðstæður	  þeirra	  og	  hvaða	  áhrif	  stefnumálin	  hafa	  fyrir	  þær.	  Til	  dæmis	  hvaða	  

áhrif	  niðurskurður	  hefur	  á	  hefðbundið	  kvennastarf	  eins	  og	  leikskólakennarastarfið.	  

Þannig	   hafa	   félagslegar	   stofnanir	   áhrif	   á	   stöðu	   kvenna	   en	   jafnframt	   sýnir	   þetta	  

hvernig	  kyngervi	  og	  stétt	  tvinnast	  saman	  (Weber,	  2001,	  bls.	  101).	  	  

Hvað	   varðar	   félagslegar	   stofnanir	   og	   samskipti	   einstaklinga	   þá	   telur	  Weber	  

(2001)	   að	   til	   þess	   að	   skilja	   kyngervi,	   stétt	   og	   kynhneigð	   þá	   þurfum	   við	   að	   skoða	  

bæði	   félagslegar	   stofnanir	   og	   daglegt	   líf	   einstaklinga	   í	   ólíkum	   aðstæðum.	   Við	  

þurfum	  einnig	  að	  skoða	  tenginguna	  á	  milli	  þessara	  þátta,	  það	  er	  hvernig	  félagslegar	  

stofnanir	   hafa	   áhrif	   á	   daglegt	   líf	   einstaklinga	   og	   hvernig	   daglegt	   líf	   einstaklinga	  

styrkir	  og/eða	  ögrar	  stofnunum	  samfélagsins	   (bls.	  94).	  Til	  dæmis	  gegna	  fjölmiðlar	  

og	  menntastofnanir	  því	  hlutverki	  að	  halda	  hugmyndum	  að	  fólki	  og	  viðhalda	  þannig	  

undirskipun	   ákveðinna	   hópa	   í	   samfélaginu	   og	   yfirráðum	   annarra.	   Haldið	   er	   fram	  

útskýringum	  á	  ójöfnuði	  sem	  réttlæta	  ríkjandi	  stöðu	  og	  um	  leið	  er	  dregið	  úr	  fólki	  að	  

ögra	   henni.	   Ein	   slík	   hugmynd	   er	   að	   þeir	   sem	   njóta	   forréttinda	   séu	   einfaldlega	  

hæfileikameiri	  og	  vinnusamari	  en	  aðrir	  og	  eigi	  þar	  af	  leiðandi	  rétt	  á	  meiri	  fríðindum	  

(bls.	  95).	  Sé	  þetta	  skoðað	  með	  tilliti	  til	  stöðu	  kvenna	  á	  vinnumarkaðnum	  þá	  hefur	  

verið	  bent	  á	  hvernig	  kjör	  karla	  og	  kvenna	  eru	  ólík.	  Konur	  hafa	  að	  jafnaði	  lægri	  laun	  

en	   karlar,	   tilhneiging	   er	   til	   að	   halda	   þeim	   frá	   áhrifastöðum	  og	   enn	  þurfa	   þær	   að	  

berjast	  fyrir	  stöðu	  sinni	  (Þórdís	  Þórðardóttir,	  2005a,	  bls.	  37).	  	  

Eins	  og	  sjá	  má	  þá	  nýtist	  kenningarlegur	  viðmiðunarrammi	  Weber	  (2001)	  til	  að	  

skoða	   stigveldi	   sem	   viðhelst	   á	   ólíkum	   tímum	   og	   stöðum	   og	   hefur	   alvarlegar	  

afleiðingar	   fyrir	   félagslegt	   líf	   og	   stöðu	  einstaklings	   í	   samfélaginu	   (bls.	   105).	   Í	   ljósi	  

þess	   tel	   ég	   mig	   geta	   nýtt	   viðmiðunarrammann	   við	   greiningu	   á	   stöðu	  

leikskólakennarastarfsins.	  

	  

2.7	  Samantekt	  

Í	   kaflanum	   hefur	   verið	   fjallað	   um	   hugmyndir	   um	   eðlishyggju	   og	   lauslega	   um	  

drengjaorðræðuna.	  Þetta	  tel	  ég	  að	  skipti	  máli	  til	  að	  umræðan	  hér	  á	  eftir	  verði	  sem	  

skýrust.	   Þá	   mun	   ég	   styðjast	   við	   hugtök	   Connells	   um	   ríkjandi	   karlmennsku	   og	  

styðjandi	   kvenleika,	   kenningu	   Walby	   um	   kynjakerfið	   og	   kenningarlegan	  

viðmiðunarramma	  Webers	   til	   að	   greina	   gögnin	   enn	   frekar.	   Að	  mínu	  mati	   henta	  

þessar	  nálganir	   vel	   til	   að	   skoða	  þá	  undirliggjandi	  þætti	   sem	  hafa	  áhrif	   á	  umræðu	  

viðmælenda	  minna.	  Ég	  tel	  að	  með	  því	  að	  varpa	  ljósi	  á	  það	  sem	  hefur	  áhrif	  á	  stöðu	  

hefðbundins	  kvennastarfs	  á	  vinnumarkaðnum	  megi	  möguleg	  finna	  leiðir	  til	  að	  bæta	  

núverandi	  stöðu.	  

3.	  Aðferðafræði	  

Í	   þessum	   kafla	   verður	   greint	   frá	   þeim	   aðferðafræðilegu	   þáttum	   sem	   liggja	   til	  

grundvallar	   rannsókninni.	   Byrjað	   verður	   á	   því	   að	   fjalla	   um	   femínísk	   og	   fræðileg	  

sjónarmið.	   Þá	   verður	   fjallað	   um	   femíníska	   aðferðafræði,	   rannsóknarsnið,	  

tímarammann,	  þátttakendur,	  gagnasöfnun,	  gagnaúrvinnslu	  og	  siðferðileg	  álitamál.	  

	  

3.1	  Femínísk	  og	  fræðileg	  sjónarmið	  

Femínískar	  rannsóknir	  leitast	  eftir	  því	  að	  virða,	  skilja	  og	  efla	  konur.	  Þar	  af	  leiðandi	  

viðurkenna	   femínískir	   þekkingarfræðingar	   lífssögur	   kvenna	   sem	   góðar	   og	   gildar	  

heimildir	  (Campbell	  og	  Wasco,	  2000,	  bls.	  778).	  Þar	  sem	  markmið	  rannsóknarinnar	  

er	   að	   skoða	   stöðu	   leikskólakennarastarfsins	  með	  það	   fyrir	   augum	  að	  bæta	   stöðu	  

þessa	   hefðbundna	   kvennastarfs	   þá	   kýs	   ég	   að	   styðjast	   við	   sjónarmiðsfemínisma.	  

Sjónarmiðsfemínismi	   er	   gagnrýnin	   aðferðafræðileg	   nálgun	   sem	   skoðar	   stöðu	  

kvenna	  og	  annarra	  undirokaðra	  hópa	  í	  samhengi	  við	  félagslega	  þætti	  sem	  kunna	  að	  

móta	   sjónarhorn	   þeirra	   eins	   og	   til	   dæmis	   stéttarstöðu	   (Anderson,	   2012).	   Ég	   tel	  

þetta	   gagnlega	   nálgun	   fyrir	   rannsóknina	   þar	   sem	   undirskipun	   leikskólakennara	  

virðist	   tengjast	   bæði	   kyngervi	   þeirra	   og	   stéttarstöðu.	   Þær	   eru	   undirsettar	   í	  

samfélaginu	  bæði	  sem	  konur	  og	  sem	  leikskólakennarar.	  Samkvæmt	  Harding	  (1996)	  

spyr	  sjónarmiðsfemínismi	  spurninga	  út	  frá	  lífi	  kvenna	  en	  álítur	  að	  svörin	  sé	  að	  finna	  

annars	  staðar	  (bls.	  243)	  eins	  og	  samfélagsgerðinni	  og	  menningunni.	  Harding	  (1996)	  

bendir	  einnig	  á	  að	  útgangspunktur	  sjónarmiðsfemínisma	  sé	  að	   í	  samfélagi	  sem	  er	  

lagskipt	   eftir	   til	   dæmis	   kyngervi,	   kynhneigð,	   þjóðerni	   og	   stéttarstöðu	   þá	   hafa	  

athafnir	   þeirra	   valdamestu	   áhrif	   á	   aðra	   í	   samfélaginu.	   Þar	   séu	   raunveruleg	  

samskipti	  milli	  manna	  og	  við	  umheiminn	  ekki	  sýnileg	  (bls.	  240).	  Ef	  ég	  skoða	  þetta	  

með	  tilliti	  til	  leikskólakennara	  þá	  er	  staða	  þeirra	  háð	  ákvörðunum	  sem	  teknar	  eru	  í	  

stjórnsýslu	   sveitarfélaganna.	   Ákvarðanir	   sem	   virðast	   ekki	   vera	   teknar	   með	  

hagsmuni	  þeirra	  í	  huga.	  Harding	  (1996)	  bendir	  á	  að	  samskiptin	  geti	  þó	  orðið	  sýnileg	  

hjá	  þeim	  sem	  eru	  neðst	   í	   stigveldinu.	  Reynsluheimur	  þeirra	  geti	   verið	  vettvangur	  

fyrir	   rannsakendur	   þar	   sem	   hann	   gefi	   lýsandi	   mynd	   af	   þeim	   samfélagslegu	  

vandamálum	   sem	   þarfnast	   útskýringar	   og	   breytinga	   (bls.	   240).	   Það	   er	   að	   segja	  

ákvarðanir	  sem	  teknar	  eru	  í	  stjórnsýslunni	  hafa	  áhrif	  á	  stöðu	  leikskólastarfsmanna	  

innan	   og	   utan	   leikskólanna.	   Svörin	   er	   ekki	   endilega	   að	   finna	   í	   reynslu	   hinna	  

undirskipuðu	   heldur	   í	   skoðunum	   og	   athöfnum	   þeirra	   sem	  móta	   stefnur	   og	   taka	  

þátt	  í	  félagslegum	  framkvæmdum	  sem	  móta	  líf	  þeirra	  sem	  eru	  á	  jaðrinum	  (Harding,	  

1996,	  bls.	  240).	  Þar	  af	  leiðandi	  lagði	  ég	  áherslu	  á	  að	  skoða	  og	  meta	  áhrif	  stjórnsýslu	  

sveitarfélaga	   á	   stöðu	   leikskólakennarastarfsins	   sem	   er	   hefðbundið	   kvennastarf	   á	  

vinnumarkaðnum	  ásamt	  því	  að	  fá	  upplifun	  og	  reynslu	  leikskólastarfsmanna.	  

	  

3.2	  Femínísk	  aðferðafræði	  

Samkvæmt	   Ramazanoglu	   (1992)	   er	   femínísk	   aðferðafræði	   leið	   til	   að	   skapa	  

þekkingu	  en	  jafnframt	  pólitísk	  skuldbinding	  til	  eflingar	  konum	  (bls.	  210)	  en	  margar	  

nálganir	  eru	  mögulegar	   í	  femínískri	  aðferðafræði	  (Ramazanoglu	  og	  Holland,	  2002,	  

bls.	  1).	  Ramazanoglu	  og	  Holland	  (2002)	  telja	  að	  allir	  rannsakendur	  sem	  ætli	  sér	  að	  

skilja	  kynjatengsl	  og	  áhrif	  þeirra	  á	  líf	  fólks	  þurfi	  meðal	  annars	  að	  hugleiða	  hvernig	  

fólk	   fær	  botn	   í	   reynslu	  sína	  og	  hvernig	  völd	  hafa	  áhrif	  á	  þekkingarframleiðslu.	  Að	  

þeirra	  mati	  eru	  ákvarðanir	  um	  aðferðafræði	  sérstaklega	  áhrifamiklar	  þegar	  kemur	  

að	   þekkingarframleiðslu	   þar	   sem	   ákvarðanir	   rannsakenda	   hafa	   til	   dæmis	   áhrif	   á	  

það	  sem	  telst	  vera	  opinber	  þekking	  (bls.	  2).	  Þá	  bendir	  Ramazanoglu	  (1992)	  á	  að	  allir	  

rannsakendur	  ættu	  að	  vera	  afdráttarlausir	  varðandi	  pólitíkina	  í	  rannsóknum	  þeirra.	  

Að	  hennar	  mati	  er	  það	  rökréttara	  að	  viðurkenna	  óhlutlægni	  okkar,	   tilfinningar	  og	  

félagslega	  stöðu	  en	  að	  gera	  ráð	  fyrir	  að	  sum	  okkar	  geti	  hafið	  sig	  yfir	  hana	  (bls.	  211).	  

Í	  ljósi	  þessa	  finnst	  mér	  mikilvægt	  að	  greina	  frá	  félagslegri	  stöðu	  minni.	  Ég	  er	  kona,	  

móðir	  tveggja	  drengja,	  gift	  karlmanni,	  femínísti,	  uppeldis-‐	  og	  menntunarfræðingur,	  

nemi	  í	  kynjafræði	  og	  starfaði	  sem	  deildarstjóri	  í	  leikskóla	  í	  um	  eitt	  og	  hálft	  ár.	  Ég	  er	  

femínísti	   af	   því	   ég	   veit	   að	   jafnrétti	   er	   ekki	   náð	   og	   tel	   að	   breyta	   þurfi	   ýmsu	   í	  

samfélaginu	  til	  að	  ná	  því	  takmarki.	  Þá	  er	  ég	  meðvituð	  um	  stöðu	  mína	  sem	  nemandi	  

í	   kynjafræði	   og	   mikilvægi	   þess	   að	   skapa	   þekkingu	   sem	   eflir	   konur	   og	   þá	   sem	  

undirskipaðir	   eru.	   Ég	   hef	   upplifað	   lítilsvirðingu	   í	   kringum	  mig	   hvað	   varðar	   stöðu	  

mína	   sem	   hefur	   mótað	   hugmyndir	   mínar	   að	   miklu	   leyti.	   Þá	   upplifði	   ég	   einnig	  

lítilsvirðingu	  til	  menntunar	  minnar	  innan	  leikskólans	  sem	  ég	  vann	  í	  sem	  hafði	  mikil	  

áhrif	   á	   mig	   og	   sannfærði	   mig	   um	  mikilvægi	   þess	   að	   bæta	   þurfi	   stöðu	   kvenna	   á	  

vinnumarkaðnum.	  Gill	   (1995)	  bendir	  á	  að	   í	   femínískum	  rannsóknum	  sé	   litið	  á	  hið	  

persónulega	  sem	  óhjákvæmilegan	  hluta	  af	  hinu	  pólitíska	  og	  á	   fræðilega	  rannsókn	  

sem	  hluta	  af	  eða	  birtingarmynd	  pólitískrar	  framkvæmdar.	  Markmiðið	  með	  henni	  sé	  

að	   efla	   konur	   og	   framleiða	   nýja	   þekkingu	   sem	  undirokar	   ekki	   (bls.	   174).	   Það	  má	  

kannski	  segja	  að	  rannsóknin	  sé	  þáttur	  í	  því	  að	  gagnrýna	  hið	  pólitíska	  umhverfi	  sem	  

hefur	   átt	   ríkan	   þátt	   í	   því	   að	   móta	   stöðu	   kvenna	   á	   vinnumarkaðnum.	   Þá	   tel	   ég	  

nauðsynlegt	  að	  skoða	  upplifun	  og	  reynslu	  annarra	  kvenna	  til	  að	  setja	  þetta	  í	  stærra	  

samhengi	  og	  koma	  á	  framfæri	  þekkingu	  sem	  vonandi	  eflir	  stöðu	  þeirra	  kvenna	  sem	  

starfa	  í	  leikskólum.	  	  

Í	  ljósi	  reynslu	  þátttakenda	  minna	  og	  minnar	  eigin	  reynslu	  þá	  er	  mikilvægt	  að	  

skoða	   og	   meta	   allar	   niðurstöður	   vandlega.	   Sjónarmiðsfemínismi	   styðst	   við	  

nákvæma	   vísindalega	   aðferð,	   það	   er	   rökfærslu	   uppgötvana	   (logic	   of	   discovery),	  

sem	   ætlað	   er	   að	   hámarka	   hlutlægni	   rannsóknarniðurstaða	   og	   að	   framleiða	  

þekkingu	  fyrir	  undirokaða	  hópa	  (Harding,	  1996,	  bls.	  242).	  Það	  er	  því	  mikilvægt	  fyrir	  

mig	   að	   allar	   niðurstöður	   séu	   vel	   undirbyggðar	   til	   að	   hægt	   sé	   að	   sýna	   fram	   á	  

hlutleysi	   þeirra.	   Sterk	   hlutlægni	   (strong	   objectivity)	   þarfnast	   sterkrar	   sjálfsrýni	  

(strong	   reflexivity)	   vegna	   þess	   að	   hugmyndir	   virka	   yfirleitt	   eins	   og	   staðreyndir	   á	  

öllum	   stigum	   vísindalegrar	   úttektar	   (bls.	   244).	   Mikilvægt	   er	   fyrir	   mig	   að	   vera	  

meðvituð	  um	  það	  sem	  ég	  var	  að	  skoða,	  vera	  stöðugt	  að	  skoða	  hvernig	  ég	  gerði	  það	  

og	   gagnrýna	   eigin	   vinnubrögð	   allt	   rannsóknarferlið.	   Til	   dæmis	   í	   gagnasöfnun,	  

túlkun	  og	  úrvinnslu	  gagna.	  	  

	   	  	  

3.3	  Rannsóknarsnið	  

Til	   að	   fá	   innsýn	   og	   öðlast	   skilning	   á	   stöðu	   kvenna	   á	   vinnumarkaðnum	   þá	   tel	   ég	  

eigindlega	   rannsóknaraðferð	   henta	   vel	   en	   samkvæmt	   Esterberg	   (2002)	   þá	   leggja	  

eigindlegar	   rannsóknir	   áherslu	   á	   að	   grandskoða	   félagsleg	   fyrirbæri.	   Reynt	   er	   að	  

skilja	   samhengi	   félagslegs	   ferlis	   en	   jafnframt	   einstaklingsbundna	   reynslu	  

þátttakenda	   og	   rannsakenda	   (bls.	   2).	   Það	   er	   að	   segja	   reynt	   er	   að	   skilja	   hvaða	  

þýðingu	  félagslegir	  atburðir	  hafa	  fyrir	  þá	  sem	  tengjast	  þeim.	  

	   Rannsókninni	  er	  ætlað	  að	  skoða	  leikskólakennarastarfið	  sem	  er	  hefðbundið	  

kvennastarf	  á	  vinnumarkaðnum.	  Þar	  af	   leiðandi	  var	  valið	  að	   taka	  viðtöl	   í	   tveimur	  

leikskólum.	  Með	  því	  að	  fara	  inn	  í	   leikskóla	  fékk	  ég	  aðgang	  að	  þeim	  viðmælendum	  

sem	  ég	  lagði	  upp	  með,	  það	  er	  við	  leiðbeinendur,	  leikskólakennara	  sem	  voru	  ekki	  í	  

stjórnunarstöðu	  og	   leikskólakennara	   í	   stjórnunarstöðu.	   Í	  báðum	   leikskólanum	  var	  

heildarfjöldi	  barna	  um	  150	  börn	  og	  40	  starfsmenn.	  Þegar	  ég	  tók	  viðtölin	  voru	  33%	  

starfsmanna	  annars	  leikskólans	  með	  leikskólakennaramenntun	  og	  67%	  þeirra	  voru	  

leiðbeinendur.	  Karlmenn	  voru	  11%	  starfsmanna	  og	  þeir	  voru	  allir	   leiðbeinendur.	   Í	  

hinum	   leikskólanum	   voru	   43%	   starfsmanna	   með	   leikskólakennaramenntun,	   7%	  

með	   aðra	   uppeldismenntun2	   og	   leiðbeinendur	   voru	   50%	   starfsmanna.	   Karlmenn	  

voru	  um	  14%	  starfsmanna	  og	  allir	  leiðbeinendur.	  

Þegar	  ég	  hóf	  rannsóknarvinnuna	  fór	  ég	  af	  stað	  með	  opnum	  huga	  þar	  sem	  ég	  

var	   viðbúin	   því	   að	   áherslur	   mínar	   og	   um	   leið	   rannsóknarspurningar	   myndu	  

mögulega	   breytast.	   Samkvæmt	   Esterberg	   (2002)	   er	   einmitt	   mikilvægt	   að	   vera	  

opinn	   fyrir	   öðrum	   spurningum	   sem	   kunna	   að	   vakna	   á	  meðan	   rannsókn	   stendur.	  

Þær	  geta	  jafnvel	  verið	  mikilvægari	  en	  þær	  sem	  lagt	  var	  af	  stað	  með	  í	  upphafi	  (bls.	  

29).	  Í	  byrjun	  var	  ætlun	  mín	  að	  varpa	  ljósi	  á	  ríkjandi	  viðhorf	  leikskólastarfsmanna	  til	  

fagmennsku	   í	   leikskólum.	   Ég	  ætlaði	   að	   leggja	   sérstaka	   áherslu	   á	   að	   skoða	   hvort	  

munur	   væri	   á	   viðhorfum	   kvenna	  og	   karla	   til	   fagmennsku	  og	   hvort	  munur	   væri	   á	  

stöðu	  þeirra	  kvenna	  og	  karla	  sem	  vinna	  í	  leikskólum.	  Þá	  ætlaði	  ég	  einnig	  að	  skoða	  

hvaða	  viðhorfum	  leikskólakennarar	  mæta	   í	  stjórnsýslu	  sveitarfélaganna.	  Á	  meðan	  

viðtölunum	   stóð	   þróuðust	   viðtalsspurningarnar	   hjá	   mér	   og	   einnig	  

rannsóknarspurningarnar.	   Rannsóknarspurningar	   mínar	   þróuðust	   þó	   ekki	   bara	   á	  

milli	  viðtala	  heldur	  einnig	  á	  meðan	  gagnagreiningu	  stóð.	  Þegar	  skýrari	  mynd	  fór	  að	  

koma	  á	  niðurstöður	  mínar	  breyttust	  áherslur	  mínar	  miðað	  við	  það	  sem	  ég	  lagði	  af	  

stað	  með	   í	  upphafi.	   Í	   stað	  þess	  að	   leggja	  áherslu	  á	   fagmennsku	  ákvað	  ég	  að	  með	  

því	   að	   leggja	   áherslu	   á	   samfélagslega	   stöðu	   leikskólakennarastarfsins	   myndi	   ég	  

gefa	  skýrari	  mynd	  af	  niðurstöðunum.	  Fagmennska	  var	  þó	  áfram	  hluti	  af	  þeirri	  mynd	  

                                                      

 

 

 
2 Hér	   tók	   ég	   þá	   ákvörðun	   að	   aðgreina	   starfsmenn	   með	   aðra	   uppeldismenntun	  

(grunnskólakennaramenntun)	   frá	   leiðbeinendum	   þar	   sem	   ég	   álít	   að	   framlag	   þeirra	   sé	  
mikilvægt	  fyrir	  leikskólastarfið.	  Þetta	  er	  ekki	  alltaf	  gert	  og	  þeir	  oft	  flokkaðir	  sem	  leiðbeinendur.	  	  

sem	   ég	   vildi	   varpa	   ljósi	   á	   ásamt	   samskiptum	   kvenna	   og	   karla	   í	   leikskólum	   og	  

áhrifum	  stjórnsýslu	  sveitarfélaga	  á	   leikskólakennarastarfið.	  Þessi	  sveigjanleiki	  sem	  

eigindleg	   rannsóknaraðferð	   hefur	   finnst	  mér	   henta	   ákaflega	   vel.	   Hann	   gerir	  mér	  

kleift	  að	  þróa	  innsýn	  og	  skilning	  á	  stöðu	  leikskólakennarastarfsins	  þar	  sem	  tekið	  er	  

tillit	   til	   hvaða	   merkingu	   viðmælendur	   mínir	   hafa	   á	   hinum	   ýmsu	   þáttum	   sem	   og	  

reynslu	  og	  upplifun	  þeirra	  í	  starfi.	  	  	  

	  

3.4	  Tímarammi	  

Gagnaöflun	   í	   formi	   viðtala	   og	   þátttökuathugana	   hófst	   í	   september	   2011	   og	   stóð	  

fram	   í	   maí	   2012	   þar	   sem	   viðtölin	   voru	   tekin	   upp	   og	   afrituð	   og	  

þátttökuathugunanirnar	  afritaðar	  að	  þeim	  loknum.	  Árið	  2011	  var	  eitt	  viðtal	  tekið	  í	  

september,	   tvö	   í	   október,	   eitt	   viðtal	   og	   ein	   þátttökuathugun	   í	   nóvember	   og	   eitt	  

viðtal	   í	   desember.	   Árið	   2012	   var	   eitt	   viðtal	   tekið	   í	   janúar,	  þrjú	   í	   febrúar,	   fjögur	   í	  

mars	   og	   ein	   þátttökuathugun	   framkvæmd	   í	   apríl.	   Samhliða	   gagnaöfluninni	   hófst	  

einnig	  söfnun	  fræðilegra	  heimilda	  og	  úrvinnsla	  úr	  þeim,	  eða	  í	  ágúst	  2011	  og	  stóð	  til	  

apríl	   2013.	   Ákveðin	   frumgreining	   á	   gögnum	   fór	   fram	   eftir	   hvert	   viðtal	   og	  

þátttökuathugun.	  Þar	   lagði	  ég	  áherslu	  á	  að	  skrá	  athugasemdir	  mínar	   inn	   í	  gögnin	  

þegar	   ég	   afritaði	   þau	   og	   finna	  möguleg	   þemu.	   Þegar	   gagnaöflun	   lauk	   voru	   gögn	  

greind	  enn	  frekar	  með	  markvissari	  hætti	  þar	  sem	  endanleg	  þemagreining	  fór	  fram.	  

Sú	   vinna	   hófst	   í	   september	   2012	   og	   lauk	   í	   mars	   2013.	   Á	   sama	   tíma	   skrifaði	   ég	  

aðferðafræðikaflann.	   Í	   desember	   2012	   byrjaði	   ég	   að	   vinna	   í	   því	   að	   rita	   inngang,	  

fræðilega	  hlutann,	  lokaorð	  og	  viðauka.	  Þeirri	  vinnu	  lauk	  í	  apríl	  2013.	  

	  

3.5	  Þátttakendur	  	  

Hérna	   verður	   greint	   frá	   vali	   og	   aðgengi	   að	   þátttakendum	   fyrir	   viðtölin	   og	  

þátttökuathuganirnar.	  Þá	  verður	  fjallað	  um	  kynjaskiptinguna	  og	  nafnleynd.	  

	  

Í	  upphafi	  rannsóknarinnar	  ákvað	  ég	  að	  leitast	  eftir	  þátttöku	  starfsmanna	  í	  tveimur	  

leikskólum	   í	   tveimur	  sveitarfélögum	  þar	  sem	   leikskólarnir	  höfðu	  verið	  sameinaðir	  

öðrum	   leikskóla.	  Mér	   fannst	   einnig	  mikilvægt	   að	   skoða	   viðhorf	   þeirra	   sem	   starfa	  

fyrir	   utan	   leikskólana	   að	   margvíslegum	   málefnum	   á	   hinum	   breiða	   vettvangi	  

sveitarfélaga	  og	  hagsmunafélaga.	  Markmiðið	  með	  því	  var	  að	  skoða	  og	  skilja	  betur	  

starfsumhverfi	   leikskólanna	  meðal	   annars	  með	   tilliti	   til	   lagalegs	  umhverfis	  þeirra.	  

Þar	   af	   leiðandi	   óskaði	   ég	   eftir	   þátttöku	   þriggja	   einstaklinga	   á	   þeim	   vettvangi.	   Ég	  

sendi	   tveimur	   konum	  og	  einum	  karlmanni	   í	   ytra	   starfsumhverfinu	   tölvupóst	  með	  

kynningarbréfi	   (sjá	   Viðauka	   II)	   þar	   sem	   ég	   útskýrði	   meðal	   annars	   markmið	  

rannsóknarinnar	  og	  óskaði	  eftir	  því	  að	  fá	  að	  taka	  viðtal	  við	  þau.	  Héðan	  í	  frá	  verður	  

fjallað	   um	   þau	   sem	   viðmælendur	   í	   ytra	   starfsumhverfi	   leikskóla.	   Báðar	   konurnar	  

sem	   ég	   talaði	   við	   í	   ytra	   starfsumhverfinu	   voru	   komnar	   með	   yfir	   þrjátíu	   ára	  

starfsreynslu	  og	  karlmaðurinn	  var	  kominn	  með	  meira	  en	  tíu	  ára	  starfsreynslu.	  

Hvað	  varðar	  þátttakendur	  í	  leikskólunum	  þá	  taldi	  ég	  að	  með	  því	  að	  fá	  nokkra	  

viðmælendur	   á	   sama	   stað	   myndi	   það	   gefa	   mér	   tækifæri	   til	   að	   fá	   nokkuð	   skýra	  

mynd	  af	  því	  hvaða	  væntingar	  eru	  gerðar	  til	  leikskólakennarastarfsins.	  Til	  að	  nálgast	  

þá	   var	   ég	   háð	   því	   að	   fá	   aðstoð	   frá	   leikskólastjórum	   leikskólanna.	   Ég	   sendi	   þeim	  

sams	   konar	   kynningarbréf	   og	   viðmælendum	   í	   ytra	   starfsumhverfinu	   þar	   sem	   ég	  

óskaði	   eftir	   þátttöku	   fimm	   starfsmanna	   leikskólans	   í	   rannsókn	  minni	   og	   að	   fá	   að	  

framkvæma	   eina	   þátttökuathugun.	   Samskipti	   mín	   við	   leikskólastjórana	   fór	   að	  

mestu	  fram	  í	  gegnum	  tölvupósta	  og	  símtöl	  þar	  sem	  rætt	  var	  frekara	  fyrirkomulag	  

og	   tímasetning	   viðtala	   og	   þátttökuathugunar	   ákveðin.	   Ég	   sagði	   þeim	   að	   ég	   gæti	  

komið	   og	   kynnt	   rannsóknina	   sérstaklega	   fyrir	   starfsmönnum	   leikskólans	   ef	   það	  

hentaði	  en	  hvorugar	  vildu	  það.	  Þær	  sögðu	  það	  henta	  betur	  ef	  þær	  fengju	  að	  kynna	  

rannsóknina	  fyrir	  starfsfólkinu	  sjálfar	  og	  finna	  viðmælendur	  fyrir	  mig.	  Þar	  með	  urðu	  

þær	  hliðverðir	  mínir	  til	  að	  nálgast	  viljuga	  þátttakendur	  í	  leikskólunum.	  Samkvæmt	  

O´Reilly	   (2005)	   þá	   eru	   hliðverðir	   lykilþátttakendur	   þar	   sem	   þeir	   auðvelda	  

rannsakendum	  aðgang	   að	  hópi	   eða	   aðstæðum	   (bls.	   91)	   líkt	   og	   leikskólastjórarnir	  

gerðu	   fyrir	   mig.	   Ég	   bað	   þær	   að	   hafa	   nokkra	   þætti	   í	   huga.	   Í	   fyrsta	   lagi	   að	  

þátttakendur	  yrðu	  að	  vera	  viljugir	  og	  bjóða	  sig	  fram	  sjálfir.	  Í	  öðru	  lagi	  að	  leyfa	  þeim	  

að	   lesa	  kynningarbréfið	  til	  að	  átta	  sig	  á	  markmiðum	  rannsóknarinnar.	   Í	  þriðja	   lagi	  

væri	  mikilvægt	   að	  þeir	   vissu	  ég	   væri	   einungis	   að	   leita	   eftir	   reynslu	  og	   viðhorfum	  

þeirra	   sem	   ég	   talaði	   við	   og	   því	   væri	   gott	   ef	   viðmælendur	   mínir	   hefðu	   unnið	   í	  

leikskóla	   í	  um	  það	  bil	  eitt	  ár.	   Í	   fjórða	   lagi	  þá	  væri	  ég	  að	   leita	  að	  viðmælendum	  af	  

báðum	   kynjum.	   Þar	   sem	   báðir	   leikskólarnir	   sem	   ég	   tók	   viðtöl	   í	   höfðu	   sameinast	  

öðrum	  leikskóla	  óskaði	  ég	  einnig	  eftir	  þátttöku	  starfsmanna	  úr	  þeim	  leikskólum.	   Í	  

hvorum	  leikskóla	  voru	  tekin	  fimm	  viðtöl,	  þar	  af	  við	  fjórar	  konur	  og	  einn	  karlmann,	  

og	   framkvæmd	   ein	   þátttökuathugun.	   Í	   leikskólunum	   tveimur	   tók	   ég	   viðtöl	   við	  

aðstoðarleikskólastjóra,	   leikskólastjóra,	   tvo	   leikskólakennaramenntaða	  

deildarstjóra,	   tvo	   leikskólakennara	   sem	   voru	   ekki	   í	   stjórnunarstöðu	   og	   fjóra	  

leiðbeinendur.	  Þá	  var	  annar	  stjórnandinn	  kominn	  með	  yfir	  þrjátíu	  ára	  starfsreynslu	  

en	   hinn	   með	   yfir	   tuttugu	   ára	   starfsreynslu.	   Deildarstjórarnir	   og	  

leikskólakennararnir	  sem	  voru	  ekki	  í	  stjórnunarstöðu	  voru	  allir	  komnir	  með	  um	  tíu	  

til	   fimmtán	   ára	   starfsreynslu.	   Reynsla	   leiðbeinandanna	   var	   misjöfn	   en	   karlarnir	  

voru	  báðir	  með	  minni	  en	   tveggja	  ára	   reynslu.	  Annar	  kvenkyns	   leiðbeinandinn	  var	  

með	  yfir	  þrjátíu	  ára	  starfsreynslu	  og	  hinn	  yfir	  tíu	  ára	  reynslu.	  

Hvað	   varðar	   þátttökuathugunanirnar	   þá	   sagði	   annar	   leikskólastjórinn	   að	   ég	  

þyrfti	   hvorki	   leyfi	   foreldra	   né	   frá	   leikskólasviði	   sveitarfélagsins	   fyrir	   framkvæmd	  

hennar.	   Hinn	   leikskólastjórinn	   bað	   mig	   aftur	   á	   móti	   að	   hafa	   samband	   við	  

leikskólasvið	  sveitarfélagsins	  og	  fá	  samþykki	  fyrir	  framkvæmd	  hennar.	  Starfsmenn	  

leikskólasviðs	  óskuðu	  eftir	  því	  að	  ég	  sendi	  stutta	  lýsingu	  á	  tilgangi	  og	  framkvæmd	  

rannsóknarinnar	  (sjá	  Viðauka	  III)	  og	  í	  framhaldi	  af	  því	  var	  mér	  heimilað	  að	  fara	  af	  

stað	  með	   rannsóknina	   að	   ákveðnum	   skilyrðum	  uppfylltum.	   Í	   fyrsta	   lagi	   að	   fyllsta	  

trúnaðar	  yrði	  gætt.	  Í	  öðru	  lagi	  að	  viðkomandi	  leikskólastjóri	  heimilaði	  rannsóknina.	  

Í	  þriðja	  lagi	  að	  starfsfólk	  leikskólans	  aflaði	  leyfis	  foreldra	  fyrir	  rannsókninni	  áður	  en	  

ég	   framkvæmdi	   þátttökuathugunina.	   Í	   fjórða	   og	   síðasta	   lagi	   átti	   ég	   að	   tilkynna	  

rannsóknina	   til	   Persónuverndar	   (sjá	   Viðauka	   IV).	   Ég	   hafði	   ekki	   fengið	   leyfi	   frá	  

foreldrum	   og	   þar	   af	   leiðandi	   útbjó	   ég	   bréf	   til	   foreldranna	   (sjá	   Viðauka	   V)	   sem	  

leikskólastjórinn	   ætlaði	   að	   senda	   þeim.	   Hvað	   varðar	   nafnleynd	   barnanna	   þá	   er	  

aldrei	  fjallað	  um	  þau	  sérstaklega,	  einungis	  um	  framkomu	  starfsmanna	  við	  þau	  enda	  

var	  markmið	  þátttökuathuganna	  ekki	  að	  fylgjast	  sérstaklega	  með	  þeim.	  

Allir	   þátttakendur	   fá	   gervinöfn	   í	   umfjöllun	   minni	   til	   að	   tryggja	   nafnleynd	  

þeirra.	  Þetta	  atriði	  fannst	  mér	  mikilvægt	  í	   ljósi	  þess	  að	  ég	  tók	  nokkur	  viðtöl	   innan	  

tveggja	   leikskóla.	  Þar	  af	   leiðandi	   var	  möguleiki	   á	  því	   að	  viðmælendur	  mínir	   gætu	  

áttað	  sig	  á	  því	  hvað	  hver	  og	  einn	  sagði.	  Til	  að	  tryggja	  nafnleynd	  þátttakenda	  fór	  ég	  

þá	  leið	  í	  greiningunni	  að	  fjalla	  um	  alla	  þátttakendur	  saman	  og	  aðgreina	  þá	  ekki	  eftir	  

leikskólum.	  Til	  að	  fela	  þá	  frekar	  ákvað	  ég	  að	  nota	  aldrei	  gervinafn	  og	  stöðugildi	  á	  

sama	   tíma.	   Stundum	   vísa	   ég	   bara	   í	   stöðugildi	   og	   stundum	   í	   gervinafn.	   Í	   þeim	  

tilfellum	  sem	  mér	  finnst	  mikilvægt	  að	  kyngervi	  og	  starfsheiti	  komi	  fram	  þá	  fjalla	  ég	  

til	   dæmis	   um	   kvenkyns	   eða	   karlkyns	   leiðbeinendur	   svo	   lengi	   sem	   það	   brjóti	   ekki	  

trúnað	  við	  þátttakendur.	  Þá	  gaf	  ég	  hvorki	   leikskólum	  né	  sveitarfélögum	  gervinafn	  

til	  að	  reyna	  að	  fela	  þátttakendurna	  enn	  frekar.	  Þegar	  ég	  fjallaði	  um	  leikskólana	  eða	  

sveitarfélögin	   þá	   var	   það	   með	   orðalagi	   eins	   og:	   í	   leikskólunum	   tveimur	   eða	   í	  

sveitarfélögunum.	  Með	  þessu	  taldi	  ég	  að	  viðmælendur	  mínir	  ættu	  ekki	  að	  þekkjast.	  

Þetta	   gerði	   það	   að	   verkum	   að	   í	   einstaka	   tilfellum	   sleppti	   ég	   að	   nota	   gögn	   sem	  

hefðu	  getað	  varpað	  skýrara	   ljósi	  á	  umfjöllun	  mína.	  Ég	  tel	  þó	  að	  það	  komi	  ekki	  að	  

sök	   þar	   sem	   allir	   helstu	  meginþættir	   umræðunnar	   skila	   sér	   í	   niðurstöðunum.	  Að	  

mínu	  mati	  skipti	  trúnaður	  minn	  við	  þátttakendurna	  mestu	  máli.	  	  

	  

3.6	  Gagnasöfnun	  

Hérna	   verður	   greint	   frá	   því	   hvernig	   staðið	   var	   að	   gagnasöfnun	   fyrir	   rannsóknina	  

sem	   samanstendur	   af	   þrettán	   hálfstöðluðum	   einstaklingsviðtölum	   og	   tveimur	  

þátttökuathugunum.	  	  

	  

3.6.1	  Hálfstöðluð	  viðtöl	  

Reynsla	  þátttakenda	  var	  dregin	  fram	  með	  hálfstöðluðum	  einstaklingsviðtölum	  þar	  

sem	   þeir	   fengu	   að	   nota	   eigin	   orð	   til	   að	   tjá	   sig.	   Samkvæmt	   Berg	   (2009)	   þá	   fela	  

hálfstöðluð	   viðtöl	   í	   sér	   fyrirfram	   ákveðnar	   spurningar	   og	   sérstök	   umræðuefni.	  

Rannsakandinn	   spyr	   venjulega	   þessara	   spurninga	   á	   kerfisbundinn	   hátt	   en	  

viðmælendurnir	   hafa	   frelsi	   til	   að	   fara	   úr	   einu	   í	   annað.	   Þannig	   leyfist	  

rannsakandanum	   að	   skoða	   út	   fyrir	   efnið	   (bls.	   107).	   Fyrir	   viðtölin	   útbjó	   ég	  

viðtalsramma	   (sjá	   Viðauka	   I)	   sem	   byggði	   á	   rannsóknarspurningum	   mínum.	   Þeir	  

voru	  ólíkir	  eftir	  því	  hvort	  ég	  var	  að	  tala	  við	  leiðbeinendur,	  leikskólakennara,	  konur,	  

karla	   eða	   starfsmenn	   í	   ytra	   starfsumhverfi	   leikskólanna.	   Þá	   þróuðust	   þeir	   á	  milli	  

viðtala	  í	  takt	  við	  það	  sem	  ég	  sá	  og	  upplifði	  í	  hverju	  viðtali	  og	  þátttökuathugun.	  Þeir	  

flokkar	   sem	   ég	   hafði	   til	   hliðsjónar	   voru	   staða	   viðmælandans,	   viðhorf	   til	  

leikskólakennarastarfsins	   og	   til	   leiðbeinandastarfsins,	   fagmennska,	   staða	  

leikskólakennara/leiðbeinanda	  í	  ljósi	  kyngervis	  og	  framtíð	  leikskólakennara.	  

Hvað	  varðar	  vettvanginn	  þá	  lagði	  ég	  upp	  með	  að	  taka	  viðtölin	  á	  vinnustöðum	  

viðmælenda	   minna.	   Öll	   viðtölin	   við	   starfsmenn	   leikskólanna	   fóru	   fram	   á	  

vinnustöðunum.	   Í	   báðum	   leikskólunum	   fékk	   ég	   aðgang	   að	   herbergi	   til	   að	   taka	  

viðtölin	   þar	   sem	   þau	   gátu	   farið	   fram	   án	   truflunar.	   Varðandi	   viðtölin	   í	   ytra	  

starfsumhverfi	   leikskólanna	  þá	  fóru	  tvö	  af	  þeim	  fram	  á	  vinnustað	  viðmælendanna	  

en	   þriðja	   viðtalið	   fyrir	   utan	   vinnustaðinn	   á	   opinberum	   stað	   að	   vali	   viðmælanda	  

míns.	  	  

Tekin	   voru	  13	   viðtöl	   við	  einstaklinga	  af	  báðum	  kynjum	  sem	  voru	  hljóðrituð	  

með	  stafrænu	  upptökutæki	  og	  síðan	  afrituð.	  Ég	  tel	  þessa	  rannsóknaraðferð	  henta	  

mjög	   vel	   fyrir	   rannsóknina	  mína	   þar	   sem	   viðtölin	   gera	  mér	   kleift	   að	   draga	   fram	  

reynslu	  og	  viðhorf	  þeirra	  sem	  ég	  tala	  við	  á	  mjög	  markvissan	  hátt.	  Eftir	  hvert	  viðtal	  

lagði	   ég	   áherslu	   á	   að	   skrá	   ítarlega	   aðdragandann	   fyrir	   viðtalið,	   setti	   inn	  mikið	   af	  

athugasemdum,	   skrifaði	   hugleiðingar	   mínar	   og	   gerði	   greiningarblöð.	  

Vettvangsnótur	   urðu	   647	   blaðsíður	   af	   skrifuðu	   efni	   og	   heildartíminn	   sem	   fór	   í	  

viðtölin	  voru	  12	  klukkustundir	  og	  5	  mínútur.	  	  

	  

3.6.2	  Þátttökuathuganir	  

Samkvæmt	   O´Reilly	   (2005)	   þá	   felur	   þátttökuathugun	   í	   sér	   bæði	   þátttöku	   og	  

athugun.	  Hún	  bendir	  á	  að	  ef	  rannsakandi	  er	  á	  staðnum,	  dvelur	  þar	  og	  tekur	  þátt	  þá	  

sé	   hann	   bara	   þátttakandi	   eins	   og	   við	   erum	   öll	   í	   okkar	   daglegu	   lífi.	  

Þátttökuathugandi	   þarf	   aftur	   á	   móti	   að	   athuga	   ásamt	   því	   að	   taka	   þátt.	   Ef	  

rannsakandi	   á	   að	   læra	   af	   hópnum	   þurfi	   hann	   að	   fylgjast	   með	   og	   skrá	   niður	  

minnispunkta	   (bls.	   96-‐97).	   Þátttökuathuganirnar	   gáfu	  mér	   tækifæri	   til	   að	   upplifa	  

hlutina	  á	  eigin	  skinni	  að	  því	  marki	  sem	  hægt	  var	  en	  tilgangur	  minn	  með	  þeim	  var	  að	  

öðlast	  betri	  skilning	  á	  stöðu	  leikskólastarfsmanna.	  Fyrir	  þátttökuathuganirnar	  útbjó	  

ég	  lista	  yfir	  þau	  atriði	  sem	  ég	  vildi	  fylgjast	  með	  í	  rannsókninni.	  Listann	  hafði	  ég	  þó	  

ekki	   með	   í	   þátttökuathugunum	   heldur	   þjónaði	   hann	   frekar	   því	   hlutverki	   að	  

undirbúa	   mig	   andlega	   fyrir	   þátttökuathuganirnar.	   Ég	   lagði	   áherslu	   á	   að	   skoða	  

samskipti	  og	  vinnubrögð	  með	  tilliti	   til	  kyngervis	  starfsmanna	  og	  reyndi	  að	  fylgjast	  

með	  því	  hvernig	  starfsmennirnir	  unnu	  úr	  þeim	  málum	  sem	  komu	  upp.	  Þar	  skoðaði	  

ég	   sérstaklega	   hvort	   munur	   væri	   á	   vinnubrögðum	   kvenna	   og	   karla	   og	  

leikskólakennara	   og	   leiðbeinenda.	   Þá	   fylgdist	   ég	   með	   samskiptum	   yfirmanna	   og	  

undirmanna,	   framkomu	   starfsmanna	   við	   börnin	   og	   samskiptum	   starfsmanna	   við	  

foreldra	  eftir	  því	  sem	  tækifæri	  gafst	  til	  þess.	  

Ég	  framkvæmdi	  eina	  þátttökuathugun	  í	  báðum	  leikskólunum	  sem	  ég	  fór	  í	  og	  

var	  í	  tvo	  klukkutíma	  á	  hvorum	  staðnum.	  Í	  báðum	  leikskólanum	  fékk	  ég	  aðgang	  að	  

einni	  deild	  þar	  sem	  ég	  fylgdist	  aðallega	  með	  því	  sem	  var	  að	  gerast	  en	  fékk	  þó	  að	  

taka	  aðeins	  þátt	  í	  starfinu.	  Vegna	  þess	  hve	  fáar	  þátttökuathuganirnar	  voru	  þá	  gafst	  

mér	  ekki	  tækifæri	  til	  að	  mynd	  sérstök	  tengsl	  við	  þátttakendur.	  Suma	  þeirra	  hafði	  ég	  

hitt	   fyrir	   þátttökuathuganirnar	   í	   einstaklingsviðtölum	   en	   aðra	   ekki.	   Samkvæmt	  

Esterberg	   (2002)	   þá	   er	   mikilvægt	   atriði	   fyrir	   rannsakanda	   að	   öðlast	   traust	   á	  

vettvangi	  (bls.	  69)	  en	  til	  að	  geta	  gert	  það	  hefði	  ég	  þurft	  að	  koma	  oftar.	  Þar	  sem	  ég	  

hafði	   sjálf	   unnið	   í	   leikskóla	   átti	   ég	   auðvelt	  með	   að	   átta	  mig	   á	   aðstæðum	   og	   því	  

skipulagi	  sem	  ríkti	  í	  leikskólunum.	  Þar	  af	  leiðandi	  reyndist	  það	  mér	  nokkuð	  auðvelt	  

að	   fylgjast	   með	   samræðum	   og	   því	   sem	   var	   að	   gerast.	   Á	   vettvanginum	   hafði	   ég	  

einungis	  sjálfa	  mig	  sem	  verkfæri	  til	  að	  geyma	  upplýsingar	  þar	  sem	  ég	  hafði	  ekkert	  

til	  að	  skrá	  niður	  minnispunkta.	  Að	  þátttökuathugunum	  loknum	  talaði	  ég	  svo	  inn	  á	  

upptökutæki	   allt	   sem	   ég	  mundi	   og	   skráði	   niður	   eins	   ítarlega	   og	   ég	   gat	   það	   sem	  

gerst	   hafði.	   Vettvangsnótur	   úr	   þessum	   tveimur	   þátttökuathugum	   voru	   63	  

blaðsíður.	  

	  

3.7	  Gagnaúrvinnsla	  

Þegar	   ég	   greindi	   viðtölin	   þá	   studdist	   ég	   við	   öll	   viðtölin	   þrettán	   og	   báðar	  

þátttökuathuganirnar.	  Hér	  verður	  greint	   frá	  þeim	  aðferðum	  sem	  notaðar	   voru	   til	  

að	   greina	   gögnin,	   það	   er	   grunduð	   kenning	   og	   orðræðugreining	   og	   fjallað	   um	  

réttmæti	   rannsóknarinnar.	   Vettvangsnóturnar	   sem	   liggja	   til	   grundvallar	  

greiningarvinnunni	  urðu	  710	  blaðsíður	  af	  skrifuðu	  efni	  og	  heildartíminn	  sem	  ég	  var	  

á	  vettvangi	  voru	  16	  klukkustundir	  og	  5	  mínútur	  (samanlagt	  úr	  þátttökuathugunum	  

og	  viðtölunum).	  

3.7.1	  Nálgun	  grundaðrar	  kenningar	  

Í	  upphafi	  gagnagreiningar	  ákvað	  ég	  að	  styðjast	  við	  aðferðir	  grundaðrar	  kenningar	  

til	  að	  koma	  skipulagi	  á	  gögnin	  þrátt	  fyrir	  að	  markmið	  mitt	  væri	  að	  orðræðugreina	  

þau.	   Samkvæmt	   Charmaz	   (2006)	   þá	   getur	   grunduð	   kenning	   bætt	   upp	   aðrar	  

nálganir	   í	   eigindlegum	   gagnagreiningum	   (bls.	   9).	   Þá	   bendir	   hún	   á	   að	   grunduð	  

kenning	  sé	  gott	  verkfæri	  til	  að	  skilja	  og	  fá	  botn	  í	  gögnin	  (bls.	  15).	  Eftir	  hvert	  viðtal	  

lagði	  ég	  áherslu	  á	  að	  afrita	  þau	  nákvæmlega,	  skrifa	  aðdraganda	  að	  hverju	  viðtali	  og	  

skrá	   inn	   athugasemdir	   mínar	   þar	   sem	   mér	   fannst	   það	   eiga	   við	   um	   leið	   og	   ég	  

afritaði.	  Þær	  innihéldu	  til	  dæmis	  hugleiðingar	  mínar,	  minnisatriði,	  hugboð,	  túlkanir	  

og	   fyrirfram	  mótaðar	  hugmyndir	  og	  þætti.	   Jafnframt	  gaf	  ég	  mér	  góðan	   tíma	   í	   að	  

skoða	  möguleg	  þemu	  og	  greina	  helstu	  þætti	  þeirra	  í	  viðtalinu.	  Þetta	  gaf	  mér	  meðal	  

annars	   tækifæri	   til	  að	  sjá	  hvort	  ég	  vildi	  breyta	  eða	  bæta	  viðtalsramma	  minn	   fyrir	  

næsta	  viðtal	  og	  átta	  mig	  á	  því	  hvernig	  rannsóknin	  var	  að	  þróast.	  Þetta	  er	  í	  samræmi	  

við	  aðferðir	  grundaðrar	  kenningar	  en	  samkvæmt	  Charmaz	  (2006)	  krefja	  þær	  okkur	  

að	  stoppa	  og	  spyrja	  gögnin	  greinandi	  spurninga.	  Þessar	  spurningar	  auðvelda	  okkur	  

síðan	   að	   skilja	   gögnin	   og	   leiðbeina	   okkur	   áfram	   í	   gagnaöfluninni	   (bls.	   42).	   Þegar	  

gagnaöflun	   lauk	   þá	   byrjaði	   ég	   á	   því	   að	   lesa	   gögnin	   yfir	   og	   kóða	   þau.	   Samkvæmt	  

Charmaz	  (2006)	  þá	  felst	  kóðunin	  í	  að	  minnsta	  kosti	  tveimur	  þáttum,	  það	  er	  opinni	  

kóðun	  og	  markvissri	   kóðun.	   Í	   opinni	   kóðun	  þá	  eru	  brot	  úr	   gögnunum,	  orð,	   línur,	  

hlutar	   og	   atvik	   vandlega	   skoðuð	   með	   tilliti	   til	   mikilvægi	   þeirra	   í	   greiningunni.	   Í	  

markvissri	   kóðun	   þá	   er	   prófað	   á	   gögnin	   það	   sem	   talið	   er	   nýtast	   best	   úr	   opnu	  

kóðuninni	   (bls.	   42).	   Öxulkóðun	   er	   gjarnan	   beitt	   í	   grundaðri	   kenningu	   þar	   sem	  

skoðuð	   eru	   ákveðin	   fyrirbæri	   og	   leitað	   að	   orsökum.	   Jafnframt	   er	   borið	   kennsl	   á	  

áhrifaþætti	  og	  samhengi	  og	  afleiðingar	  fyrirbærisins	  dregnar	  fram.	  Kóðun	  er	  fyrsta	  

skrefið	   í	   átt	   að	   því	   að	   greina	   gögnin	   (bls.	   43)	   og	   sýnir	   hvernig	   við	   höfum	   valið,	  

aðskilið	  og	  flokkað	  gögnin	  til	  að	  geta	  greint	  þau	  (bls.	  44).	  Megin	  ástæða	  þess	  að	  ég	  

ákvað	   að	   styðjast	   við	   aðferðir	   grundaðrar	   kenningar	   var	   til	   að	   koma	   skipulagi	   á	  

gögnin	  og	  flokka	  þau	  í	  þemu	  áður	  en	  ég	  færi	  í	  orðræðugreininguna.	  

3.7.2	  Orðræðugreining	  

Samkvæmt	  Gill	  (2005)	  þá	  er	  orðræðugreining	  nafn	  á	  ólíkum	  nálgunum	  til	  að	  kanna	  

texta	   sem	   hafa	   þróast	   út	   frá	   ólíkum	   kenningarlegum	   hefðum.	   Margar	   ólíkar	  

greiningaraðferðir	   gera	   tilkall	   til	   nafnsins	   en	   það	   sem	   þessi	   sjónarmið	   eiga	  

sameiginlegt	  er	  höfnun	  á	  þeirri	  hugmynd	  að	   tungumálið	   sé	  hlutlaus	  aðferð	   til	   að	  

endurspegla	   eða	   lýsa	   veröldinni	   og	   fullvissan	   um	   mikilvægi	   orðræðu	   í	   að	   móta	  

samfélagið	   (bls.	   172).	   Að	   mati	   Kristínar	   Björnsdóttur	   (2003)	   er	   helsti	   kostur	  

orðræðugreiningar	  hvernig	  hún	  vekur	  okkur	  til	  umhugsunar	  um	  samspil	  tungumáls	  

og	  þekkingar.	  Þannig	  getum	  við	  áttað	  okkur	  á	  mætti	  orðsins	  og	  orðræðunnar	  í	  að	  

móta	   skilning	   á	   umhverfinu	   og	   okkur	   sjálfum.	   Einnig	   gerum	   við	   okkur	   grein	   fyrir	  

ólíkum	  hugmyndum	  þátttakenda	  við	  mismunandi	  aðstæður	  (bls.	  246).	  

Ég	   ákvað	   að	   styðjast	   við	   gagnrýna	   orðræðugreiningu	   (Critical	   discourse	  

analysis)	   til	  að	  skoða	  gögnin.	  Samkvæmt	  Dijk	   (2001)	  þá	   leggur	  sú	  nálgun	   fyrst	  og	  

fremst	   áherslu	   á	   að	   skoða	   hvernig	   félagsleg	   völd	   gerir	   einstaklingum	   kleift	   að	  

misnota	  stöðu	  sína	  og	  hvernig	  ójöfnuður	  er	  lögleiddur	  (bls.	  352).	  Wodak	  og	  Meyer	  

(2001)	   benda	   á	   að	   gagnrýnin	   orðræðugreining	   nái	   sérstaklega	   til	   stofnana-‐,	  

pólitískrar-‐,	  kynja-‐	  og	  fjölmiðlaorðræðu	  (bls.	  2)	  en	  þar	  sem	  ég	  er	  að	  skoða	  orðræðu	  

innan	  stofnana,	  um	  karla	  og	  konur	  og	  sem	  tengist	  kynjapólitísku	  umhverfi	  taldi	  ég	  

að	  hún	  ætti	  vel	  við.	  Wodak	  og	  Meyer	  (2001)	  tala	  um	  að	  gagnrýn	  orðræðugreining	  

byrji	   á	   félagslegum	   vandamálum	   í	   stað	   þess	   að	   einblína	   á	   akademísk	   og	  

kenningarfræðileg	  vandamál	  og	  þar	  með	  velji	  hún	  sjónarmið	  þeirra	  sem	  þjást	  mest	  

(bls.	  1).	  Það	  geri	  ég	  einmitt	  með	  því	  að	  skoða	  reynslu	  viðmælenda	  minna	  sem	  er	  

undirskipaður	  hópur	  á	  vinnumarkaðnum.	  Markmið	  mitt	  með	  orðræðugreiningu	  er	  

að	  varpa	  ljósi	  á	  hvernig	  viðmælendur	  mínir	  mótast	  af	  orðræðum	  sem	  þeir	  kynnast	  

og	   reyna	   að	   hafa	   áhrif	   á.	   Wodak	   og	   Meyer	   (2001)	   benda	   á	   hvernig	   gagnrýnin	  

orðræðugreining	  greinir	  á	  gagnrýnin	  hátt	  þá	  sem	  eru	  við	  völd,	  þá	  sem	  eru	  ábyrgir	  

og	  þá	  sem	  hafa	  tækifæri	  til	  að	  leysa	  vandamálin	  (bls.	  1).	  	  

Samkvæmt	  Dijk	  (2001)	  eru	  margar	  leiðir	  í	  gagnrýninni	  orðræðugreiningu	  sem	  

geta	   verið	   fjölbreyttar	   hvað	   varðar	   kenningar	   og	   greiningu.	   Það	   sem	   þær	   eiga	  

sameiginlegt	   er	   að	   flestar	   spyrja	   spurninga	  um	  hvernig	   ákveðin	  orðræða	  þróast	   í	  

endursköpun	   félagslegra	   yfirráða.	   Dæmigerður	   orðaforði	   sem	   tengist	   gagnrýnni	  

orðræðugreiningu	   inniheldur	   til	   dæmis	   hugmyndir	   um	   völd,	   yfirráð,	   forræði,	  

hugmyndafræði,	   stéttarstöðu,	   kyngervi,	   mismunun,	   stofnanir,	   félagsgerð	   og	  

þjóðskipulag	   (bls.	   353-‐354).	   Dijk	   (2001)	   setur	   upp	   kenningarlegan	   ramma	   til	   að	  

greina	   orðræðu	   og	   völd	   ásamt	   því	   að	   skoða	   hvernig	   völd	   og	   yfirráð	   eru	  

endursköpuð	   í	   texta	   og	   tali	   (bls.	   363).	   Ég	   tel	   að	   þessi	   umræða	   hjá	   honum	   sé	  

gagnleg	   til	   að	   skoða	   og	   greina	   gögnin	  mín	   þar	   sem	   rannsóknin	  miðar	   að	   því	   að	  

skoða	  stöðu	  undirokaðs	  hóps	  á	  vinnumarkaðnum.	  Dijk	   (2001)	  skilgreinir	   félagsleg	  

völd	  með	  hliðsjón	  af	  stjórnun,	  það	  er	  hópar	  hafa	  völd	  ef	  þeir	  geta	  stjórnað	  hegðun	  

og	   huga	   meðlima	   sem	   tilheyra	   öðrum	   hópum.	   Með	   þessu	   skilgreinir	   hann	   völd	  

hópsins	   en	   ekki	   einstaklinga	   innan	   hans	   en	   bendir	   á	   að	   staða	   þeirra	   getur	   verið	  

misjöfn.	  Þessi	  hugmynd	  gerir	  ráð	  fyrir	  því	  að	  völd	  forréttindahópa	  feli	  í	  sér	  aðgang	  

að	   fágætum	   félagslegum	   úrræðum	   eins	   og	   peningum,	   styrk,	   stöðu,	   frægð,	  

þekkingu	  og	  upplýsingum.	  Vald	  ríkjandi	  hópa	  getur	  verið	  samþætt	  lögum,	  reglum,	  

viðmiðum,	   venjum	   eða	   almennt	   samkomulag	   og	   þar	   af	   leiðandi	   tekið	   á	   sig	  

forræðismynd.	  Dæmi	  um	  slíkt	  forræði	  er	  stéttaforræði	  og	  kynjamisrétti	  (bls.	  355).	  	  

Þá	   bendir	  Dijk	   (2001)	   á	   að	   fólk	   sé	   að	   jafnaði	   aðgerðalaust	   þegar	   kemur	   að	  

texta	   og	   tali	   til	   dæmis	   yfirmanna,	   kennara,	   yfirvalda	   eins	   og	   lögreglu	   og	   dómara	  

sem	  segja	  þeim	  jafnvel	  hverju	  á	  að	  trúa	  eða	  hvað	  á	  að	  gera.	  Aftur	  á	  móti	  hafa	  þeir	  

sem	   tilheyra	   félagslegum	  hópum	   sem	   eru	   valdameiri	   og	   þá	   sérstaklega	   leiðtogar	  

þeirra	  meiri	  aðgang	  og	  stjórn	  yfir	  einni	  eða	  fleiri	  almennri	  orðræðu.	  Til	  dæmis	  hafa	  

stjórnmálamenn	   stjórn	   yfir	   stefnumálum	   og	   annarri	   stjórnmálaorðræðu	   og	  

blaðamenn	  yfir	  fjölmiðlaorðræðu.	  Miðað	  við	  þetta	  þá	  eru	  einstaklingar	  valdameiri	  

sem	  hafa	  meiri	  stjórn	  yfir	  áhrifamikilli	  orðræðu	  (bls.	  356).	  Í	  þessu	  samhengi	  tel	  ég	  

mikilvægt	   að	   skoða	   stöðu	   leikskólakennara	   gagnvart	   stjórnsýslunni	   sem	   yfirvaldi.	  

Dijk	   (2001)	  bendir	  einnig	  á	  að	  valdamiklir	  einstaklingar	  geta	  stjórnað	  næstum	  því	  

hvaða	  vettvangi	  og	  uppbyggingu,	  texta	  og	  talaðs	  máls	  sem	  er.	  Þar	  geta	  valdameiri	  

hópar	  ákveðið	  hvað	  á	  heima	  í	  texta	  og	  hvað	  er	  sagt	  sem	  getur	  haft	  mikil	  áhrif	  á	  líf	  

og	   aðstæður	   annarra	  hópa.	   Samhengi	   í	   töluðu	  máli	   og	   texta	   skiptir	   þó	  miklu	  þar	  

sem	  það	  getur	  bæði	  styrkt	  það	  eða	  breytt	  slíkum	  samskiptum	  (bls.	  357).	  	  

Ef	  ég	  tengi	  þessa	  umræðu	  Dijks	  um	  félagsleg	  völd	  rannsókn	  minni	  þá	  tel	  ég	  

hana	  heppilega	  til	  að	  varpa	  ljósi	  á	  stöðu	  leikskólakennarastarfsins.	  Þar	  sem	  ég	  mun	  

leggja	  áhersla	  á	  að	  skoða	  stöðu	  leikskólakennarastarfsins	  í	  tengslum	  við	  stjórnsýslu	  

sveitarfélaga,	  lagaumhverfið	  og	  samskipti	  kvenna	  og	  karla	  þá	  tel	  ég	  að	  hugmyndir	  

Dijks	  muni	  nýtast	  við	  að	  skoða	  tengslin	  þarna	  á	  milli.	  Enn	  fremur	  tel	  ég	  að	  þær	  geti	  

hjálpað	  mér	  við	  að	  varpa	  ljósi	  á	  hvernig	  ríkjandi	  hugmyndir	  um	  konur	  og	  karla	  hafa	  

áhrif	  á	  þróun	  leikskólakennarastarfsins.	  	  	  

	  

3.7.3	  Sannreynsla	  

Creswell	   og	   Miller	   (2000)	   skilgreina	   réttmæti	   eftir	   því	   hversu	   nákvæmlega	  

frásögnin	   lýsir	   raunveruleika	   þátttakenda	   af	   fyrirbærinu	   sem	   er	   skoðað	   og	   er	  

trúverðug	  fyrir	  þeim	  (bls.	  124).	  Þá	  benda	  þau	  einnig	  á	  að	  aðferðir	  til	  að	  sýna	  fram	  á	  

réttmæti	   innihalda	   þá	   tækni	   sem	   notuð	   er	   af	   rannsakanda	   til	   að	   sýna	   fram	   á	  

trúverðugleika	  rannsóknar	  (bls.	  125).	  	  

Samkvæmt	  Creswell	  og	  Miller	  (2000)	  þá	  geta	  eigindlegir	  rannsakendur	  komið	  

með	  ákveðna	   sýn	  á	  það	  hvernig	  þeir	   vilja	   sýna	   fram	  á	   réttmæti.	   Eitt	   af	  því	   er	   að	  

skoða	   réttmæti	   frásagnarinnar	   og	   fá	   þátttakendur	   til	   að	   meta	   hvort	   túlkun	  

rannsakandans	   passi	   við	   frásögn	   þeirra	   (bls.	   125).	  Með	   því	   að	   fá	   tækifæri	   til	   að	  

bregðast	   við	   gögnunum	   og	   lokafrásögninni	   þá	   auka	   þátttakendur	   trúverðugleika	  

eigindlegra	  rannsóknar	  (bls.	  127).	  Áður	  en	  ég	  fór	  af	  stað	  í	  viðtölin	  valdi	  ég	  að	  beita	  

þessari	   aðferð.	   Þannig	   að	   eftir	   hvert	   viðtal	   bauð	   ég	   þátttakendum	   að	   lesa	  

niðurstöður	  og	  meta	  hvort	  ég	  hefði	  falið	  þá	  nógu	  vel	  eða	  hvort	  þeir	  væru	  sáttir	  við	  

túlkun	  mína.	  Af	  þrettán	  viðmælendum	  vildu	  átta	  þeirra	  fá	  að	  lesa	  yfir	  en	  ég	  sendi	  

þeim	   kafla	   til	   yfirlestrar	   sem	   tengdust	   þeirra	   umræðu.	   Af	   þessum	   átta	   fékk	   ég	  

viðbrögð	   frá	   fjórum.	  Tveri	  þeirra	   fengu	  alla	  niðurstöðukaflana	  senda	  til	  yfirlestrar	  

og	  sagði	  annar	  þeirra	  að	  það	  væri	  gaman	  að	  fá	  þá	  og	  þakkaði	  mér	  fyrir.	  Hinn	  sendi	  

mér	   athugasemdir	   við	   fjórða	   og	   fimmta	   kafla.	   Ég	   fékk	   sendar	   ítarlegar	  

athugasemdir	  við	  fimmta	  kaflann	  sem	  virtist	  hafa	  vakið	  viðkomandi	  til	  umhugsunar	  

um	  ýmis	  mál	  varðandi	  faglegt	  starf	  í	   leikskólanum.	  Athugasemdirnar	  voru	  fyrst	  og	  

fremst	  almenn	  umræða	  um	  niðurstöðurnar	  sem	  viðkomandi	  fannst	  bæði	  gagnlegar	  

og	   hafði	   gaman	   af	   þeim.	   Þá	   sendi	   viðkomandi	   mér	   einnig	   umsögn	   um	   fjórða	  

kaflann	   og	   sagðist	   vera	   dálítið	   hissa	   yfir	   þeim.	   Þær	   athugasemdir	   voru	   fyrst	   og	  

fremst	  útskýring	  á	   starfinu.	  Ég	   fékk	  ekki	  beiðni	  um	  að	  breyta	  einhverju	   í	   þessum	  



  

46 

tveimur	   köflum.	  Hvað	   varðar	   sjötta	   kaflann	  þá	   fékk	   ég	   athugasemdir	   frá	   tveimur	  

viðmælendum	  mínum	  um	  nokkra	  efnislega	  þætti.	  Annar	  þeirra	  gaf	  mér	  almennar	  

athugasemdir	  við	  það	  sem	  snéri	  að	  hans	  umræðu	  og	  var	  ósáttur	  við	  að	  ég	  fjallaði	  

um	   deildarstýrur	   og	   leikskólastýrur.	   Þar	   sem	   það	   samræmist	   betur	   markmiðum	  

eigindlegra	  rannsókna	  að	  nota	  þau	  orð	  sem	  hópurinn	  notar	  þá	  ákvað	  ég	  að	  koma	  til	  

móts	   við	   þetta	   og	   breytti	   því	   umfjöllun	   minni.	   Í	   ljósi	   þessa	   er	   fjallað	   um	  

deildarstjóra	  og	  leikskólastjóra	  í	  niðurstöðuköflunum.	  Þá	  talaði	  viðkomandi	  um	  að	  

umræðan	   væri	   „almennt	   alveg	   frábær“	   og	   að	   hún	   ætti	   mikið	   erindi	   við	  

leikskólakennara,	   sveitarstjórnarmenn	   og	   Menntavísindasvið	   HÍ.	   Hinn	  

viðmælandinn	   sem	   sendi	  mér	   athugasemdir	   fór	  mjög	   ítarlega	   yfir	   kaflann	   og	   var	  

ósáttur	   við	   eitt	   og	   annað.	   Viðkomandi	   fannst	   umræðan	   of	   gagnrýnin	   og	   hafði	  

áhyggjur	  af	  því	  að	  hann	  myndi	  þekkjast.	  Hann	  óskaði	  eftir	  því	  að	  hitta	  mig	  og	  fara	  

yfir	  kaflann	  sem	  við	  gerðum.	  Við	  eyddum	  drjúgum	  tíma	  í	  að	  skoða	  hvað	  olli	  honum	  

áhyggjum	  og	  eftir	   fundinn	   fór	   ég	   yfir	   athugasemdirnar	  og	   gerði	   ráðstafanir	   til	   að	  

gera	  viðkomandi	  óþekkjanlegan	  í	  umræðunni.	  Jafnframt	  fór	  ég	  yfir	  umræðu	  kaflans	  

og	   gerði	   smá	   orðalagsbreytingar	   í	   kaflanum.	   Eftir	   það	   sendi	   ég	   viðmælandanum	  

kaflann	  aftur	  til	  yfirlestrar.	  Tveim	  dögum	  síðar	  fékk	  ég	  tölvupóst	  þar	  sem	  hann	  tjáði	  

mér	  að	  hann	  væri	  sáttur	  við	  útkomuna.	  

Annað	   atriði	   sem	   Creswell	   og	   Miller	   (2000)	   benda	   á	   til	   að	   sýna	   fram	   á	  

réttmæti	   rannsóknar	   er	   að	   fá	   utanaðkomandi	   aðila	   sem	   tengjast	   rannsókninni	  

ekkert	   og	   lesa	  hana	   yfir	   (bls.	   125).	   Ég	  bað	   tvo	  einstaklinga	   sem	  ég	   taldi	   að	   gætu	  

veitt	  mér	  ákveðna	  sýna	  á	  efnið	  að	  lesa	  ritgerðina	  yfir	  fyrir	  mig,	  það	  er	  doktorsnema	  

og	   stundakennara	   í	   mannfræði	   og	   uppeldis-‐	   og	   menntunarfræðing	   með	  

meistarapróf	   í	   lýðheilsuvísindum.	   Þá	   kynnti	   ég	   jafnframt	   fjórða	   kaflann	   fyrir	  

framhaldsnemum	  í	  kynjafræði	  og	  fékk	  þeirra	  viðbrögð	  á	  umfjöllun	  minni.	  	  

Creswell	   og	  Miller	   (2000)	   fjalla	   um	  margprófun	   (triangulation)	   til	   að	   meta	  

réttmæti	   niðurstaða.	   Það	   gengur	   út	   á	   að	   styrkja	   niðurstöður	  með	   fleiri	   en	   einni	  

mælingu	   (bls.	   126).	   Esterberg	   (2002)	   bendir	   á	   að	   hver	   rannsóknaraðferð	   hafi	  

ákveðinn	   styrkleika	   og	   veikleika.	   Viðtöl	   geta	   veitt	   innsýn	   í	   hugsanir	   fólks	   og	  

tilfinningar	  á	  meðan	  hegðun	   fólks	  er	  ekki	  alltaf	   í	   samræmi	  við	  það	  sem	  það	  segir	  

(bls.	   36).	   Þannig	   getur	   verið	   styrkur	   að	   framkvæma	   bæði	   viðtöl	   og	  

þátttökuathuganir	  þar	  sem	  aðferðirnar	  bæta	  hvor	  aðra	  upp.	  Ég	  ákvað	  að	  taka	  bæði	  

viðtöl	   og	   framkvæma	   þátttökuathuganir.	   Þrátt	   fyrir	   fáar	   þátttökuathuganir	   þá	  

veittu	  þær	  mér	  mikilvæga	   innsýn	   í	   stöðu	   leikskólakennarastarfsins.	  Ástæðan	   fyrir	  

því	   að	   ég	   valdi	   þessar	   tvær	   aðferðir	   var	   til	   að	   fá	   skýrari	   mynd	   af	   starfinu	   í	  

leikskólunum	  og	  dýpka	  skilning	  minn	  á	  stöðu	  leikskólakennarastarfsins.	  	  

Creswell	  og	  Miller	   (2000)	   fjalla	  enn	  fremur	  um	  sjálfsrýni	   rannsakandans	  þar	  

sem	  hann	  gerir	  grein	  fyrir	  sjálfum	  sér,	  meðal	  annars	  hlutdrægni	  sinni	  og	  skoðunum	  

(bls.	  127).	   Í	  kafla	  3.2	  Femínísk	  aðferðafræði	  geri	  ég	  grein	   fyrir	  persónulegri	   stöðu	  

minni	  og	  hvernig	  hún	  getur	  haft	  áhrif	  á	  túlkun	  mína	  og	  áherslur	  í	  rannsókninni.	  

	  

3.8	  Siðferðileg	  álitamál	  

Berg	   (2009)	   bendir	   á	   að	   rannsakendur	   í	   félagsvísindum	   þurfi	   að	   leggja	   sérstaka	  

áherslu	  á	  að	  uppfylla	   siðferðilega	   skyldur	  þar	   sem	  þeir	   rannsaka	   félagslega	   stöðu	  

einstaklinga.	   Þá	   verður	   rannsakandi	   að	   tryggja	   rétt,	   friðhelgi	   og	   velferð	   fólks	   og	  

samfélaga	   sem	  rannsóknin	  beinist	  að	   (bls.	  60).	  Það	  eru	  nokkrir	  þættir	   sem	  ég	   tel	  

mikilvægt	   að	   nefna	   varðandi	   stöðu	   mína	   sem	   rannsakanda	   og	   aðstæður	   sem	  

sköpuðust	   á	   vettvangi.	   Í	   fyrsta	   lagi	   þá	   hef	   ég	   reynslu	   af	   því	   að	   starfa	   sem	  

deildarstjóri	   í	   leikskóla	   í	  um	  það	  bil	  eitt	  og	  hálf	  ár.	  Upplifun	  mín	   í	  starfinu	  varð	  til	  

þess	  að	  ég	  ákvað	  að	  fara	  af	  stað	  með	  rannsóknina.	  Ég	  tel	  að	  reynsla	  mín	  og	  þekking	  

hafi	   nýst	  mér	   vel	   í	   rannsóknarvinnunni	  þar	   sem	  ég	   gat	  nýtt	   þekkingu	  mína	   til	   að	  

hjálpa	  mér	  við	  gagnagreiningu,	  útbúa	  viðtalsramma,	  þegar	  ég	  tók	  viðtölin	  og	  fór	   í	  

þátttökuathuganirnar.	  Þannig	  tókst	  mér	  að	  nýta	  hana	  til	  að	  halda	  fókusnum	  á	  því	  

sem	  ég	  var	  að	  gera.	  Ég	  tel	  þó	  að	  reynsla	  mín	  og	  þekking	  hafi	  mögulega	  takmarkað	  

mig	   að	   einhverju	   leyti.	  Hugsanlega	  hefur	   fyrri	   upplifun	  mín	   stjórnað	  því	   of	  mikið	  

hvernig	  ég	  spurði	  og	  upplifði	  aðstæður	  á	  vettvangi	  þannig	  að	  mér	  hafi	  yfirsést	  að	  

spyrja	  mikilvægra	  spurninga.	  Á	  meðan	  rannsókninni	  stóð	  var	  ég	  meðvituð	  um	  þetta	  

þannig	   að	   reynsla	   mín	   yrði	   ekki	   í	   brennidepli	   til	   dæmis	   í	   viðtölum	   og	   á	   meðan	  

greiningarvinnunni	  stóð.	  	  

Annað	   atriði	   sem	   ég	   tel	   mikilvægt	   að	   reifa	   er	   val	   á	   þátttakendum	   fyrir	  

rannsóknina.	  Þar	  sem	  ég	  fór	  þá	  leið	  að	  óska	  eftir	  þátttöku	  tveggja	  leikskóla	  og	  taka	  

nokkur	  viðtöl	  og	  framkvæma	  þátttökuathugun	  í	  þeim	  báðum	  þá	  þurfti	  ég	  að	  reiða	  

mig	   á	   aðstoð	   leikskólastjóranna	   til	   að	   kynna	   rannsóknina	   fyrir	   mig	   og	   fá	   viljuga	  

þátttakendur	   í	   viðtölin.	   Ég	   útbjó	   kynningarbréf	   (sjá	   Viðauka	   I)	   sem	   ég	   bað	  

leikskólastjórana	  um	  að	  sýna	  starfsmönnum	  og	  óskaði	  eftir	  því	  að	  þær	  leyfðu	  þeim	  

sem	  hefðu	  áhuga	  á	  að	  taka	  þátt	  í	  rannsókninni	  að	  bjóða	  sig	  fram.	  Það	  átti	  þó	  ekki	  

við	  um	  karlkyns	  viðmælendur	  mína.	  Til	  að	  fá	  karlkyns	  viðmælendur	  í	  leikskólunum	  

vissi	  ég	  að	  leikskólastjórarnir	  yrðu	  að	  óska	  eftir	  því	  sérstaklega	  þar	  sem	  aðeins	  einn	  

karlmaður	  í	  hvorum	  leikskólanum	  gat	  tekið	  þátt.	  Aðrir	  karlmenn	  voru	  nýbyrjaðir	  og	  

höfðu	  ekki	  næga	  reynslu	  til	  að	  taka	  þátt	  í	  rannsókninni	  miðað	  við	  það	  skilyrði	  sem	  

sett	   var	   í	   byrjun	   að	   viðkomandi	   hefði	   starfað	   í	   leikskóla	   í	   eitt	   ár.	   Á	   meðan	  

gagnaöfluninni	  stóð	  velti	  ég	  því	  fyrir	  mér	  hvort	  að	  leikskólastjórarnir	  hefðu	  einnig	  

valið	   kvenkyns	   viðmælendur	  mína,	   það	   er	   hvort	   þær	   hefðu	   sleppt	   því	   að	   kynna	  

rannsóknina	   fyrir	  mig	   og	   ekki	   leyft	   fólki	   að	   bjóða	   sig	   sjálft	   fram.	   Ég	   ræddi	   þetta	  

aldrei	  við	  þátttakendurna	  en	  get	  þó	  staðfest	  að	  það	  eigi	  við	  um	  eitt	  viðtalið.	  Þegar	  

ég	  mætti	   til	   að	   taka	  það	  áttaði	   leikskólastjórinn	   sig	  á	  því	  að	  hún	  hafði	  gleymt	  að	  

biðja	  viðmælanda	  minn	  um	  að	  taka	  þátt.	  Í	  það	  skiptið	  gaf	  ég	  mér	  góðan	  tíma	  í	  að	  

kynna	  rannsóknina	  fyrir	  viðmælandanum	  og	  fékk	  fullvissu	  á	  því	  að	  hann	  vildi	  taka	  

þátt	   í	   rannsókninni.	   Í	   öllum	  hinum	  viðtölunum	  spurði	   ég	  þátttakendur	  hvort	  þeir	  

hefðu	  lesið	  kynningarbréfið	  sem	  ég	  sendi	   leikskólastjórunum	  til	  að	  tryggja	  að	  þeir	  

vissu	  hvað	  þeir	  væru	  að	  gera	  áður	  en	  viðtölin	  hófust.	  Ef	  þeir	  höfðu	  ekki	  gert	  það	  

bauð	   ég	   þeim	   að	   lesa	   bréfið	   sem	   ég	   hafði	   meðferðis	   og	   ræddi	   jafnframt	  

rannsóknina.	   Ég	   greindi	   þeim	   frá	   því	   að	   þetta	   væri	   rannsókn	   í	   tengslum	   við	  

meistaranám	  mitt	  í	  kynjafræði.	  Þá	  sagði	  ég	  þeim	  frá	  markmiðum	  rannsóknarinnar,	  

að	  bæði	  þátttakendur	  og	   vinnustaðir	   fengju	   gervinöfn,	   að	  ég	  myndi	   taka	   viðtalið	  

upp,	   afrita	   það	   og	   að	   niðurstöður	   yrðu	   aðgengilegar	   í	   Landsbókasafni	   Íslands	   –	  

Háskólabókasafni.	  Þannig	  gaf	  ég	  öllum	  tækifæri	  til	  að	  hætta	  við	  ef	  þeir	  væru	  ósáttir	  

við	   ferlið.	   Þrátt	   fyrir	   þennan	   annmarka	   á	   framkvæmdinni	   þá	   upplifði	   ég	   ekki	   að	  

viðmælendur	  mínir	  hafi	  verið	  þvingaðir	  til	  þátttöku.	  Þeir	  voru	  mis	  ákafir	  í	  að	  tjá	  sig	  

en	  allir	  samþykktu	  þeir	  þátttöku.	  	  

Þriðja	  atriðið	  sem	  ég	  vil	  velta	  upp	  er	  sú	  staðreynd	  að	  þar	  sem	  ég	  hef	  unnið	  í	  

leikskóla	  þurfti	   ég	  að	  ganga	  úr	   skugga	  um	  að	  ég	  þekkti	   engan	   starfsmann	   í	  þeim	  

leikskólum	  sem	  ég	  tók	  viðtölin	  við.	  Það	  gæti	  bæði	  haft	  áhrif	  á	  viðmót	  þátttakenda	  

gagnvart	  mér	  og	  mína	  túlkun	  og	  upplifun	  á	  vettvangi.	  Til	  að	  tryggja	  það	  kannaði	  ég	  

starfsmannalista	  leikskólanna	  á	  heimasíðum	  þeirra	  áður	  en	  ég	  óskaði	  eftir	  þátttöku	  

þeirra	   í	   rannsókninni.	  Þegar	  ég	  var	  búin	  að	   fá	   samþykki	  hjá	  einum	   leikskólastjóra	  

fyrir	  rannsókninni	  komst	  ég	  að	  því	  að	  ég	  þekkti	  eina	  konu	  sem	  var	  nýbyrjuð	  í	  vinnu	  

þar.	  Í	  ljósi	  þessa	  bað	  ég	  um	  nöfn	  þeirra	  sem	  samþykktu	  að	  taka	  þátt	  í	  rannsókninni	  

og	   það	   kom	   í	   ljós	   að	   hún	   var	   ekki	   ein	   af	   þeim.	   Ég	   ákvað	   þó	   að	   ráðfæra	  mig	   við	  

leiðbeinanda	  minn	   um	   hvort	   ég	  ætti	   að	   halda	   áfram	  með	   rannsóknina	   í	   þessum	  

leikskóla.	  Að	  hennar	  mati	  var	  það	  í	  lagi	  svo	  ég	  ákvað	  að	  gera	  það.	  Síðar	  kom	  í	  ljós	  

að	  hún	  vann	  í	  þeim	  leikskóla	  sem	  var	  sameinaður	  þeim	  sem	  ég	  tók	  viðtölin	  í	  og	  ég	  

hitti	  hana	  aldrei	  í	  þau	  skipti	  sem	  ég	  kom.	  	  

Fjórða	   atriðið	   tengist	   umræðu	   Esterberg	   (2002)	   sem	   bendir	   á	   að	   margir	  

femínistar	  telja	  mikilvægt	  að	  skoða	  valdatengslin	  milli	  rannsakanda	  og	  þátttakenda	  

sem	  eru	  hluti	  af	  rannsókninni.	  Þá	  telja	  þeir	  að	  mikilvægt	  sé	  að	  skoða	  þetta	  á	  öllum	  

stigum	  rannsóknarinnar	  (bls.	  48).	  Ég	  er	  sammála	  þessu	  og	  reyndi	  að	  vera	  meðvituð	  

um	  stöðu	  mína	  allt	  rannsóknarferlið.	  Þá	   lagði	  ég	  sérstaka	  áherslu	  á	  að	  skoða	  vald	  

mitt	  gagnvart	  þátttakendum	  þegar	  ég	  vann	  úr	  niðurstöðunum.	  Ég	  sem	  rannsakandi	  

hef	   ákveðið	   vald	   þegar	   ég	   meðal	   annars	   túlka	   niðurstöður	   úr	   viðtölum	   og	  

þátttökuathugunum	  og	  set	  þær	  fram.	  Í	  tveimur	  af	  viðtölunum	  komu	  fram	  áhyggjur	  

hjá	   viðmælendum	   mínum	   varðandi	   það	   hvernig	   ég	   myndi	   nota	   niðurstöðurnar.	  

Áður	  en	  ég	  byrjaði	  að	  safna	  gögnum	  tók	  ég	  ákvörðun	  um	  að	  ég	  myndi	   í	   lok	  hvers	  

viðtals	  bjóða	  viðmælendum	  mínum	  upp	  á	  að	  lesa	  niðurstöður	  mínar.	  Þannig	  fengu	  

þeir	  tækifæri	  til	  að	  vega	  og	  meta	  það	  sem	  ég	  skrifaði	  og	  koma	  með	  athugasemdir	  

ef	   þeim	   fannst	   ég	  þurfa	   að	   fela	  þá	  betur	   eða	  ekki	   túlka	   viðtölin	   rétt.	  Með	  þessu	  

vildi	  ég	  sýna	  að	  skoðun	  þeirra	  skipti	  máli	  og	  að	  markmið	  mitt	  væri	  ekki	  að	  misnota	  

gögnin.	  	  

Að	  lokum	  tel	  ég	  þörf	  á	  að	  fjalla	  um	  stöðu	  mína	  sem	  rannsakanda	  með	  tilliti	  til	  

barnanna	   í	   leikskólunum.	   Í	   báðum	   leikskólunum	   framkvæmdi	   ég	   eina	  

þátttökuathugun.	  Í	  öðrum	  þeirra	  þurfti	  ég	  ekki	  sérstakt	  leyfi	  fyrir	  henni	  né	  að	  kynna	  

hana	  fyrir	  foreldrum	  barnanna	  en	  í	  hinum	  þurfti	  ég	  að	  sækja	  sérstaklega	  um	  leyfi	  

fyrir	   þátttökuathuguninni	   hjá	   sveitarfélaginu.	   Það	   gleymdist	   þó	   að	   kynna	  

rannsóknina	   fyrir	   foreldrunum	   en	   ég	   var	   samt	   beðin	   um	   að	   klára	  

þátttökuathugunina.	  Mér	  fannst	  þessi	  staða	  erfið	  þar	  sem	  ég	  vildi	  bæði	  fara	  að	  vilja	  

lykilþátttakanda	  míns	  og	  huga	   að	   siðferðilegum	  þáttum	   rannsóknarinnar.	   Ég	  mat	  

stöðuna	   og	   tók	   ákvörðun	   með	   tilliti	   til	   tveggja	   þátta	   um	   að	   framkvæma	  

þátttökuathugunina.	   Í	   fyrsta	   lagi	  þá	  vissi	  ég	  að	   leikskólastjórinn	  vildi	  að	  ég	  kláraði	  

sem	  fyrst.	  Í	  öðru	  lagi	  þá	  var	  ég	  viss	  um	  að	  nærvera	  mín	  myndi	  ekki	  að	  skaða	  börnin.	  

Þrátt	   fyrir	   að	   einhverjum	   samskiptum	   starfsmanna	   og	   barna	   sé	   lýst	   í	  

niðurstöðunum	  þá	  var	  það	  gert	  í	  þeim	  tilgangi	  að	  varpa	  ljósi	  á	  störf	  kvenna	  og	  karla	  

í	  leikskólum.	  Í	  þátttökuathuguninni	  átti	  ég	  einhver	  samskipti	  við	  börnin	  og	  vissulega	  

hefði	   verið	   réttara	   að	   fresta	   henni	   og	   fá	   leyfi	   frá	   foreldrum	   barnanna.	   Ég	   er	   þó	  

fullviss	  um	  að	  börnin	  hafi	  ekki	  skaðast	  af	  nærveru	  minni.	  

	  

3.9	  Samantekt	  

Í	  þessum	  kafla	  hef	  ég	  fjallað	  ítarlega	  um	  allt	  er	  varðar	  framkvæmd	  rannsóknarinnar	  

og	   aðferðafræði.	   Ég	   hef	   greint	   frá	   því	   hvernig	   ég	   nota	   femíníska	   nálgun	   í	  

rannsóknarferlinu,	   fjallað	   um	   þátttakendur,	   tímaramma,	   gagnasöfnun	   og	  

greiningarvinnu.	  Þá	   lagði	  ég	  sérstaka	  áherslu	  á	  að	  gera	  grein	   fyrir	  stöðu	  minni	  og	  

siðferðilegum	  álitamálum.	  	  

4.	  Samskipti	  og	  staða	  kvenna	  og	  karla	  í	  leikskólum	  

Í	   þessum	   kafla	   er	   staða	   og	   samskipti	   kvenna	   og	   karla	   sem	   starfa	   í	   leikskólum	  

skoðuð	  með	   tilliti	   til	   þess	   að	   þetta	   eru	   hefðbundnir	   kvennavinnustaðir.	   Að	  mínu	  

mati	   skiptir	   þetta	   máli	   því	   eins	   og	   Guðbjörg	   Vilhjálmsdóttir	   (2004)	   bendir	   á	   þá	  

mæta	   hefðbundin	   kvennastörf	   sem	   lúta	   að	   umhyggju	   gjarnan	   minni	   virðingu	   af	  

körlum	  en	  konum	  (bls.	  205).	  

Til	  að	  fá	  sem	  skýrasta	  mynd	  af	  samskiptum	  og	  stöðu	  kvenna	  og	  karla	  er	  lögð	  

áhersla	   á	   að	   svara	   eftirfarandi	   spurningum:	   Hvað	   er	   líkt	   og	   hvað	   er	   ólíkt	   með	  

vinnubrögðum	   og	   stöðu	   kvenna	   og	   karla	   sem	   starfa	   í	   leikskólum?	   Hvernig	   hefur	  

kyngervi	   starfsfólks	  og	   vinnubrögð	  þeirra	   áhrif	   á	   stöðu	  barnanna	   í	   leikskólunum?	  

Hvaða	   væntingar	   eru	   gerðar	   til	   kvenna	   og	   karla	   í	   leikskólum,	   hvernig	   viðhorfum	  

mæta	   konur	   og	   karlar	   og	   hvaða	   áhrif	   hafa	   þessar	   væntingar	   og	   viðhorf	   á	  

leikskólakennarastarfið?	  

Kaflinn	  skiptist	  í	  tvo	  hluta	  og	  hvor	  þeirra	  í	  nokkra	  undirkafla.	  Í	  fyrri	  hlutanum	  

er	   lögð	  áhersla	   á	   að	   skoða	  vinnubrögð	  kvenna	  og	   karla	  og	   í	   seinni	  hlutanum	  eru	  

viðhorf	  og	  væntingar	  til	  kvenna	  og	  karla	  skoðaðar.	  	  

	  

4.1	  Vinnubrögð	  kvenna	  og	  karla	  

Í	  þessum	  hluta	  kaflans	  verða	  vinnubrögð	  kvenna	  og	  karla	  sem	  starfa	   í	   leikskólum	  

skoðuð.	   Byrjað	   verður	   á	   því	   að	   skoða	   ólíkar	   áherslur	   í	   ljósi	   hugmynda	   um	  

karlmennsku	   og	   kvenleika.	   Þá	   verður	   fjallað	   um	   samanburð	   á	   vinnubrögðum	  

kvenna	  og	  karla	  og	  að	  lokum	  tækifæri	  til	  að	  skapa	  sér	  sérstöðu	  í	  starfi.	  

	  

4.1.1	  Ólíkar	  áherslur	  í	  ljósi	  hugmynda	  um	  karlmennsku	  og	  kvenleika	  

Athyglisvert	  er	  að	   flestir	  viðmælenda	  minna	  töluðu	  um	  að	  konur	  og	  karlar	  sinntu	  

yfirleitt	   sömu	   verkefnum	   en	   töluðu	   jafnframt	   um	   að	   ákveðinn	   munur	   væri	   á	  

vinnubrögðum	  þeirra.	   Til	   dæmis	   sagði	  Birgitta:	  „Af	  því	  þeir	   eru	  bara	  allt	  öðruvísi,	  

vinna	   allt	   öðruvísi…“	   Það	   voru	   þó	   ekki	   allir	   viðmælendur	   mínir	   sammála	   því	   að	  

vinnubrögð	  karla	  og	  kvenna	  væru	  ólík	  en	  samkvæmt	  Rúnari:	  

En	  það	  er	  líka	  bara	  svo	  misjafnt	  sko…	  erfitt	  að	  alhæfa…	  það	  er	  ekki	  hægt	  
að	   segja	  þú	   veist	   karlar	   eru	  meira	   að	   leika	  með	  börnin	   eða	   konur	   eru	  
meira	  að…	  eitthvað	   svona…	  það	  er	   alltaf	   svo	  erfitt	   sko.	   Ég	  mundi	   ekki	  
segja	  að	  það	  sé	  neinn…	  mikill	  munur.	  

	  

Athyglisvert	   er	   að	   skoða	   umræðu	   Rúnars	   hér	   á	   undan	   og	   tengja	   hana	  

þátttökuathuguninni	   á	   deildinni	   hans.	   Þegar	   ég	   skoðaði	   vinnubrögð	   hans	   í	  

þátttökuathuguninni	   og	  bar	   saman	   við	   vinnubrögð	  þeirra	   kvenna	   sem	  unnu	  með	  

honum	  þá	  voru	  bæði	  hann	  og	  konurnar	  á	  deildinni	  fyrst	  og	  fremst	  í	  því	  hlutverki	  að	  

fylgjast	  með	  börnunum	  og	  leiðbeina	  þeim.	  Hvorki	  hann	  né	  aðrir	  lögðu	  áherslu	  á	  að	  

leika	  við	  þau.	  Þá	  virtust	  þau	  öll	  hafa	  ákveðin	  verkefni	  sem	  þau	  sinntu	  þar	  sem	  hann	  

sá	   um	   tónlistina	   í	   samverustundinni	   en	   konurnar	   sinntu	   umönnun	   eins	   og	  

bleiuskiptum	   og	   að	   aðstoða	   börnin	   á	   salernið	   og	   að	   leggja	   á	   borð.	   Hvað	   varðar	  

framkomu	  hans	  við	  börnin	  þá	  virtist	  hann	  eiga	  í	  erfiðleikum	  með	  að	  sýna	  nærgætni	  

og	  umhyggju.	  Þegar	  eitt	  barn	  datt	  og	  grúfði	  sig	  niður	  í	  gólfið	  þá	  ýtti	  hann	  því	  með	  

fótunum	  yfir	  í	  næsta	  herbergi	  og	  hann	  hætti	  ekki	  þrátt	  fyrir	  að	  barnið	  kvartaði	  yfir	  

þessu.	  Þegar	  hann	  kom	  yfir	  í	  hitt	  herbergið	  þá	  tók	  ég	  eftir	  því	  að	  í	  staðinn	  fyrir	  að	  

hughreysta	   barnið	   þá	   skutlaði	   hann	   því	   upp	   í	   loftið.	   Þegar	   ég	   bar	   svo	   saman	  

framkomu	   Rúnars	   og	   kvennanna	   við	   börnin	   þá	   sá	   ég	   ákveðinn	   mun	   þar	   á.	   Þær	  

virtust	  eiga	  auðveldara	  með	  að	  sýna	  börnum	  nærgætni	  og	  umhyggju	  en	  Rúnar.	  Ein	  

samstarfskona	  hans	   knúsaði	   til	   dæmis	  eitt	  barnið	  og	   veitti	   því	  mikla	  persónulega	  

athygli.	  Þá	  sá	  önnur	  kona	  um	  líkamlega	  umönnun	  barnanna	  með	  því	  að	  koma	  þeim	  

á	  salernið	  og	  skipta	  um	  bleiur.	  Að	  mínu	  mati	  má	  skoða	  framkomu	  þeirra	  með	  tilliti	  

til	   hugmynda	   um	   karlmennsku	   og	   kvenleika.	   Samkvæmt	   Ingólfi	   Ásgeiri	  

Jóhannessyni	  (2004)	  er	  karlmennska	  til	  dæmis	  tengd	  meintum	  yfirburðum	  karla	  á	  

líkamlega	   sviðinu	   en	   kvenleiki	   veikleika	   og	   tilfinningasemi.	   Karlkyns	   fyrirmyndir	  

sem	   sýna	   börnum	   umhyggju	   eru	   lítt	   sýnilegar	   í	   samfélaginu	   en	   það	   eru	   fyrst	   og	  

fremst	  konur	  sem	  eru	  sýndar	  í	  því	  hlutverki	  og	  ætlast	  til	  að	  þær	  sinni	  því	  (bls.	  58).	  

Svipuð	   umræða	   kemur	   fram	   hjá	   Connell	   (2005)	   sem	   bendir	   á	   að	   hugmyndir	   um	  

sanna	  karlmennsku	  tengist	  yfirleitt	  líkama	  karlmanna	  þar	  sem	  álitið	  sé	  að	  líkaminn	  

annað	  hvort	  stjórni	  hegðun	  þeirra	  eða	  setji	  þeim	  ákveðin	  mörk.	  Samkvæmt	  þessum	  

hugmyndum	  á	  líkaminn	  að	  setja	  þeim	  mörk	  þegar	  kemur	  að	  umönnun	  ungabarna	  

þar	  sem	  litið	  er	  á	  að	  það	  sé	  karlmönnum	  ekki	  eðlislægt	  að	  sinna	  ungabörnum	  (bls.	  

45).	  Rúnar	  sýndi	  ekki	  veikleika	  og	  tilfinningasemi	  með	  því	  að	  hughreysta	  barnið	  en	  

lagði	  áherslu	  á	  líkamlega	  yfirburði	  sína	  og	  að	  styrkja	  karlmennskuímyndina.	  Þá	  fóru	  

konurnar	   í	   viðtekin	  kvennahlutverk	  þar	   sem	  þeim	   leyfðist	  að	   sýna	   tilfinningasemi	  

og	   umhyggju.	   Þannig	   að	   þrátt	   fyrir	   að	   Rúnar	   segði	   að	   ekki	   væri	   mikill	   munur	   á	  

vinnubrögðum	  karla	  og	  kvenna	  þá	  mátti	  sjá	  ákveðinn	  mun	  á	  því	  hvernig	  þau	  unnu	  

sem	  birtist	  í	  framkomu	  þeirra	  við	  börnin.	  	  

Í	   viðtalinu	   við	  Ara	   kom	   fram	  umræða	  um	   leikinn	   sem	  að	  mínu	  mati	   dregur	  

fram	  ólíkar	  áherslur	  hjá	  konum	  og	  körlum	  í	  leikskólastarfinu:	  	  

	  
…eins	  og	  finnst	  mér	  líka…	  sniðugt	  að	  hafa	  einhverja	  sem	  eru	  þá	  kannski	  
ekki	  alveg	   jafn	  mikið	   inni	   í	  þessum	  og,	  og	  eru	  þá	  kannski	  aðeins	  meira	  
svona	   til	   að	   létta	   andrúmsloftið	   eða…	   þú	   veist	   bara	   fyrir	   krakkana.	  
Einhverja	  svona…	  einhverja	  leikfélaga	  eða	  eitthvað.	  

	  

Ari	   virtist	   deila	   þessu	   viðhorfi	   sínu	   með	   öðrum	   karlkyns	   starfsmanni	   sem	   var	  

nýbyrjaður	   að	   vinna	   með	   honum	   en	   samkvæmt	   Ara	   þá	   fannst	   hinum	  

karlmanninum:	   „…honum	   fannst	   einmitt	   að	   þarna…	   strákar	   á…	   eða	   krakkar	   á…	  

okkar	  aldri	  þarna…	  væru	  svona	  meira	  til	  að…	  hafa	  gaman	  með	  krökkunum	  og,	  og	  

svona	  reyna	  að	  þarna	  fíflast	  aðeins	  í	  þeim	  og	  eitthvað	  svona.“	  Þeir	  virðast	  álíta	  að	  

krakkar	   á	   þeirra	   aldri	   eða	   starfsfólk	   í	   svipaðri	   stöðu	   séu	  þarna	   til	   að	  hafa	   gaman	  

með	   krökkunum.	   Engin	   af	   kvenkyns	   viðmælendum	   mínum	   talaði	   um	   það	   sem	  

hlutverk	   sitt	   að	   vera	   leikfélagi	   barnanna	   né	   að	   þær	   þyrftu	   að	   skemmta	   þeim	   á	  

einhvern	  hátt.	  Þetta	  bendir	  því	  til	  þess	  að	  konur	  og	  karla	  hafi	  ólík	  viðhorf	  varðandi	  

hlutverk	   þeirra	   í	   leikskólunum.	   Niðurstöður	   Sandberg	   og	   Pramling-‐Samuelsson	  

(2005)	  styðja	  þá	  umræðu	  að	  konur	  og	  karlar	  hafa	  ólíkar	  áherslur	  varðandi	  hlutverk	  	  

þeirra	   í	   leiknum.	  Samkvæmt	  þeim	  vildu	  kvenkyns	   leikskólakennarar	  ekki	   leika	  við	  

börnin	  og	  reyndu	  að	  forðast	  það.	  Þær	  voru	  frekar	  nærri	  börnunum	  og	  hlustuðu	  á	  

þau	  og	   lögðu	  áherslu	  á	  rólegan	   leik.	  Aftur	  á	  móti	  vildu	  karlkyns	   leikskólakennarar	  

leika	  við	  krakkana,	  þeir	  buðu	  þeim	  að	   leika	  og	   tóku	  þátt	   í	   leiknum	  með	  þeim.	  Þá	  

lögðu	  þeir	  frekar	  áherslu	  á	  leik	  sem	  krafðist	  líkamlegrar	  getu	  (bls.	  300).	  	  

4.1.2	  Samanburður	  á	  vinnubrögðum	  kvenna	  og	  karla:	  Sérstaða	  karla	  

Hjá	   nokkrum	   viðmælendum	   mínum	   kom	   fram	   samanburður	   á	   vinnubrögðum	  

kvenna	  og	  karla	  eins	  og	  til	  dæmis	  í	  viðtalinu	  við	  Rósu:	  	  

	  
Já	   það	   er	   náttúrulega	   bara	   æðislegt	   að	   fá	   þá	   inn	   sko,	   það	   er	   ekki	  
spurning.	  Og…	  ég	  hef	  tekið	  eftir	  því	  svona	  í	  útiveru	  og	  svona	  þá	  eru	  þeir	  
komnir	  í	  boltaleik	  og	  svona	  meira…	  heldur	  en	  við…	  þeir	  eru	  virkari	  svona	  
svolítið	   þannig…	   já	   náttúrulega	   bara	   frábært	   að	   hafa	   þá	   sko,	   ekki	  
spurning.	  Frábært	  fyrir	  börnin	  og	  okkur	  líka…	  

	  

Sams	  konar	  umræða	  kom	  fram	  hjá	  Birgittu	  sem	  sagði	  að	  starfið	  væri	  öðruvísi	  þegar	  

karlmenn	  væru	  í	  húsinu	  og	  miklu	  skemmtilegra:	  „Mér	  finnst	  gaman	  að	  hafa	  stráka	  í	  

vinnu	  líka.	  Þeir	  fara	  í	  fótbolta	  og	  eru	  svolítið	  svona	  töffarar	  og	  svona	  gamnislag	  og	  

það	  sem	  ég	  myndi	  aldrei	  gera	  sko.	  Ég	  myndi	  aldrei	  fara	  í	  gamnislag.“	  Athyglisvert	  

er	   að	   á	   sama	   tíma	   og	   þær	   hrósuðu	   karlmönnunum	   fyrir	   að	   fara	   í	   fótbolta	   með	  

krökkunum	  þá	  gerðu	  þær	  lítið	  úr	  þeim	  hlutverkum	  sem	  konurnar	  lögðu	  áherslu	  á.	  

Þegar	   ég	   spurði	   Rósu	   hvað	   konurnar	   væru	   að	   gera	   á	   meðan	   karlarnir	   léku	   við	  

börnin	  þá	  sagði	  hún:	  „Þær	  eru	  náttúrulega	  bara	  að	  fylgjast	  með	  og	  svona	  og	  þær	  

náttúrulega…	  fólk	  er	  misvirkt	  ha.	  Þá	  náttúrulega…	  þeir	  eru	  kannski	  ekki	  með	  allan	  

hópinn	  skilurðu.“	  Þá	  sagði	  Birgitta:	  	  

	  
Við	  erum	  alveg	  komnar	  með	  klútinn	  og,	  og	  snýtubréfið	  og	  allt	  þetta	  og	  
alltaf	   að	   hjálpa	   og	   við	   erum	   svo	   fljótar	   að,	   að	   sko	   taka	   af	   krökkunum	  
reynsluna,	  að	  fá	  að	  reyna	  sig.	  Við	  erum	  alltaf	  að	  passa	  og	  alltaf	  að	  þjóna	  
og	  allt	  það.	  Þeir	  eru	  miklu	  slakari	  sem	  er	  líka	  gott.	  

	  

Samkvæmt	   þessu	   gera	   bæði	   Rósa	   og	   Birgitta	   lítið	   úr	   eftirlitshlutverki	   starfsfólks	  

þrátt	  fyrir	  að	  umsjón	  og	  eftirlit	  séu	  mikilvægir	  þættir	  í	  því	  að	  tryggja	  öryggi	  barna.	  

Þá	  gerði	  Birgitta	  einnig	   lítið	  úr	   líkamlegri	  umhirðu	  barna:	  „Ja	  sko	  þeir	  eru	  ekki	  að	  

kannski	   einhverju	   svona…	   þó	   einhver	   sé	  með	   hor	   eða…	   skilurðu	   þeir	   eru	   ekkert	   í	  

þessum	   smáatriðum.“	   Ég	   velti	   fyrir	   mér	   að	   fyrst	   að	   hor	   er	   smáatriði	   hvort	   að	  

klósettferðir	   séu	  það	   líka,	  hvort	   að	   líkamleg	  umönnun	   sé	  bara	  aukaatriði	  og	   fyrir	  

neðan	   virðingu	   karla	   og	   sérstakt	   kvennahlutverk.	   Athyglisvert	   er	   að	   skoða	   þetta	  

með	  tilliti	  til	  umræðu	  Vogt	  (2002)	  sem	  skoðaði	  hugmyndir	  grunnskólakennara	  um	  

umhyggju	  innan	  kennslu	  (bls.	  251).	  Niðurstöður	  hennar	  sýna	  að	  litið	  er	  á	  umhyggju	  

í	   tengslum	  við	   líkamlega	  velferð	  barna	  sem	  hlutverk	  sem	  konur	  eiga	  að	  sinna.	  Að	  

það	  sé	  starf	  sem	  krefjist	  ekki	  sérþekkingar	  og	  eru	  ólaunað	  líkt	  og	  heimilisstörf	  (bls.	  

259).	  Ef	  umönnunarhlutverkið	  er	   síðan	   skoðað	  með	   tilliti	   til	   laga	  um	   leikskóla	  nr.	  

90/2008	  þá	  kemur	  fram	  í	  markmiðum	  þeirra:	  	  

	  
Í	  leikskólum	  skal	  velferð	  og	  hagur	  barna	  hafður	  að	  leiðarljósi	  í	  öllu	  starfi.	  
Veita	  skal	  börnum	  umönnun	  og	  menntun,	  búa	  þeim	  hollt	  og	  hvetjandi	  
uppeldisumhverfi	   og	  örugg	  náms-‐	  og	   leikskilyrði.	   Stuðla	   skal	   að	  því	   að	  
nám	   fari	   fram	   í	   leik	  og	   skapandi	   starfi	   þar	   sem	  börn	  njóta	   fjölbreyttra	  
uppeldiskosta.	  

	  	  	  

Samkvæmt	   þessu	   er	   umönnun,	   eftirlit	   og	   öryggi	   allt	   mikilvægir	   þættir	   í	  

leikskólastarfinu	   ásamt	   leiknum.	   Þá	   bendir	   Umboðsmaður	   barna	   (2012)	   einnig	   á	  

hve	  mikilvægur	  þáttur	  eftirlit	  með	  börnum	  sé	  þar	  sem	  ábyrgðin	  liggi	  meðal	  annars	  

hjá	   foreldrum	   og	   starfsfólki	   leikskóla.	   Athyglisvert	   er	   að	   skoða	   tvíhyggjuna	   og	  

stigskiptinguna	   í	   umræðunni.	   Konum	  og	   körlum	  er	   stillt	   upp	   sem	  andstæðum	  og	  

það	   sem	   tengt	   er	   konum	  er	   undirskipað	   því	   sem	   tengt	   er	   körlum.	   Karlmannlegir	  

eiginleikar	   eins	   og	   áherslan	   á	   fótboltann	   voru	   eftirsóknarverðir	   og	   körlunum	  

hrósað	  fyrir	  þá	  á	  meðan	  kvenlegir	  eiginleikar	  eins	  og	  umhyggja	  virtust	  hvorki	  vera	  

eftirsóknarverðir	  né	  var	  konum	  hrósað	  fyrir	  þá	  eins	  og	  kom	  fram	  í	  viðtölunum.	  

Í	   ljósi	  þessa	  fannst	  mér	  mikilvægt	  að	  skoða	  betur	  umræðuna	  um	  fótboltann	  

og	   hvers	   vegna	   hann	   er	   svona	   eftirsóknarverður	   fyrir	   karlana	   en	   ekki	   konurnar.	  

Samkvæmt	   Swain	   (2000)	   var	   fótbolti	   mikilvægur	   fyrir	   drengi	   á	   grunnskólaaldri	   í	  

Bretlandi	   til	   að	   sýna	   fram	   á	   gagnkynhneigða	   karlmennsku.	   Það	   að	   spila	   fótbolta	  

skilgreindi	  ekki	  eitt	  og	  sér	  karlmennsku	  en	  var	  stór	  þáttur	  í	  því.	  Það	  að	  sýna	  fram	  á	  

að	  þú	  værir	  góður	  í	  fótbolta	  sýndi	  jafnframt	  að	  þú	  værir	  alvöru	  strákur.	  Einnig	  kom	  

fram	   hjá	   honum	   að	   fótboltinn	   persónugeri	   karlmennskuna	   og	   miðli	   hugsjónum	  

meðal	  annars	  um	  styrk,	   samkeppni,	   völd	  og	  yfirráð.	  Með	  því	  að	   spila	   fótbolta	  og	  

líkja	  eftir	   fullorðnum	  hetjum	  sínum	  þá	   lærðu	  strákarnir	  að	  sýna	  hæfileika	  sína	  og	  

æfa	   sig	   í	   að	   vera	   karlmenn	   (bls.	   107).	   Þá	   sýndu	   niðurstöður	   King	   (1997)	   að	  

karlmennska	  hjá	  fótboltaaðdáendum	  í	  Bretlandi	  var	  að	  verulegu	  leyti	  skilgreind	  út	  

frá	   fótbolta.	  Stoltið	  sem	  þeir	  upplifðu	  þegar	   fótboltaklúbbnum	  þeirra	  gekk	  vel	  og	  

stuðningur	  þeirra	  við	  hann	  færði	  þeim	  viðurkenningu	  í	  daglegu	  lífi	  þeirra	  frá	  öðrum	  

karlmönnum	  sem	  studdu	  klúbbinn	  eða	  einhvern	  annan	  klúbb	  (bls.	  333).	  Samkvæmt	  

Connell	   og	  Messerschmidt	   (2005)	  mótast	   ríkjandi	   karlmennska	   þegar	   fyrirmyndir	  

um	  karlmennsku	  eru	  búnar	  til	  eins	  og	  til	  dæmis	  atvinnumenn	  í	  íþróttum	  sem	  verða	  

valdatákn	   (bls.	   846).	   Jafnframt	   bendir	  Messner	   (2011)	   á	   tengsl	   á	  milli	   íþrótta	   og	  

þess	   hvernig	   sjálfsvitund	   karla	   þróast	   þar	   sem	   stigveldi	   og	   samkeppni	  

atvinnuíþróttamanna	   stuðlaði	   að	   þróun	   karlmannlegrar	   sjálfsvitundar.	   Að	   mínu	  

mati	  styður	  umræðan	  það	  að	  með	  því	  að	  spila	   fótbolta	  séu	  karlkyns	  starfsmenn	   í	  

leikskólunum	  tveimur	  að	  fara	  inn	  í	  viðtekin	  karlmennskuhlutverk	  og	  styrkja	  um	  leið	  

karlmennskuímynd	  sína.	  Það	  virðist	  vera	  mikilvægt	  fyrir	  þá	  að	  skera	  sig	  úr	  hópnum	  

og	  gera	  það	  sýnilegt	  að	  þeir	  eru	  karlar	  og	  ólíkir	  konum.	  Það	  að	  konurnar	  taki	  þátt	  í	  

því	   að	   hrósa	   karlmönnunum	   fyrir	   að	   sinna	   fótboltanum	   bendir	   að	  mínu	  mati	   til	  

þess	  að	  bæði	  þær	  og	  karlarnir	  sem	  vinna	  í	   leikskólunum	  tveimur	  eigi	  þátt	   í	  því	  að	  

ýta	  undir	  hugmyndir	  um	  hefðbundin	  kynhlutverk.	  Samkvæmt	  Connell	  (1987)	  þá	  er	  

styðjandi	   kvenleiki	   ein	   af	   forsendum	   þess	   að	   hægt	   sé	   að	   viðhalda	   undirskipun	  

kvenna	  í	  samfélaginu.	  Ef	  hlutverk	  kvennanna	  er	  skoðað	  betur	  þá	  er	  athyglisvert	  hve	  

tilbúnar	   þær	   eru	   að	   lítilsvirða	   eigin	   áherslur	   í	   starfi.	   Þær	   eru	   flestar	   með	  

leikskólakennaramenntun	   og	   með	   langa	   reynslu	   af	   því	   að	   starfa	   í	   leikskólum.	  

Karlmennirnir	  voru	  aftur	  á	  móti	  flestir	  ómenntaðir,	  með	  litla	  reynslu	  af	  starfinu	  og	  

rétt	  um	  tvítugt.	  Þrátt	   fyrir	  þetta	  þá	  á	  sér	  stað	  aðgreining	  og	  undirskipun	  þar	  sem	  

áherslur	   karla	   eru	   meira	   metnar	   en	   áherslur	   kvenna.	   Þannig	   að	   eins	   og	   Walby	  

(1990)	  bendir	  á	  að	  þó	  svo	  konurnar	  séu	  komnar	  á	  opinbera	  sviðið	  þá	  er	  það	  ekki	  á	  

jafnréttisgrundvelli	  við	  karlmenn	  (bls.	  180).	  	  

	   Athyglisvert	  er	  að	  karlkyns	  leikskólastarfsmenn	  virðast	  hafa	  meira	  um	  það	  að	  

segja	  hvaða	  verkefnum	  þeir	  sinna	  og	  fái	   frekar	  en	  konur	  að	  velja	  það	  sem	  hentar	  

þeim.	   Rúnar	   var	   kominn	   með	   tónlistarmenntun	   og	   fékk	   að	   sjá	   um	   tónlistina	   á	  

deildinni	  hjá	  sér.	  Þórður	  fékk	  að	  velja	  sér	  hóp	  af	  börnum	  til	  að	  vinna	  með	  en	  hann	  

sagðist	  bara	  vilja	   vinna	  með	  kraftmiklum	  einstaklingum	  sem	  þurfa	   skýran	   ramma	  

því	  hann	  þekkir	  og	  skilur	  þann	  hóp.	  Þá	  sagði	  Sonja:	  

	  
En	   það	   sem	  mér	   hefur	   líka…	   er	   líka	   hættulegt	   og	   ég	   hef	   séð	   gerast…	  
þeim	  er	  hampað.	  Þannig	  að	  þeir	  komast	  upp	  með	  ýmsa	  hluti	  sem…	  aðrir	  
starfsmenn	  komast	  ekki	  upp	  með.	  Bara	  ég	  get	  sagt	  nei	  ég	  skipti	  ekki	  á	  
börnunum	  sko.	  Það	  auðvitað	  gengur	  bara	  ekki	  og	  ýmislegt	   svona.	  Þeir	  

bara	  koma	  sér	  hjá	  því	  sem	  þeir	  vilja	  ekki	  gera	  og,	  og	  komast	  upp	  með	  
það.	  Þannig	  maður	  hefur	  séð	  ýmsar	  útgáfur	  af	  þessu.	  

	  

Miðað	  við	  þetta	  þá	  fá	  karlar	  ekki	  bara	  að	  velja	  sér	  verkefni	  sem	  hentar	  þeim	  heldur	  

koma	   þeir	   sér	   undan	   verkefnum	   sem	   njóta	   lítillar	   virðingar	   eins	   og	   líkamleg	  

umönnun	   og	   komast	   upp	   með	   það.	   Þegar	   þetta	   er	   skoðað	   með	   tilliti	   til	  

þátttökuathugananna	  þá	  komu	  hvorki	  Ari	  né	  Rúnar	  nálægt	  því	  að	  aðstoða	  börnin	  á	  

klósettið	  og	  að	  skipta	  um	  bleiur.	  Ari	  átti	  engin	  samskipti	  við	  samstarfskonur	  sínar	  á	  

meðan	  þær	  aðstoðuðu	  börnin	  og	  reyndi	  ekki	  að	  hjálpa	  þeim	  né	  var	  beðinn	  um	  það.	  

Þá	   þurfti	   Rúnar	   ekki	   að	   sinna	   þessu	   þar	   sem	   hann	   sá	   um	   tónlistina	   í	  

samverustundinni.	   Í	  viðtalinu	  við	  hann	  kom	  fram	  að	  hann	  sér	  oftast	  um	  tónlistina	  

sem	  þýðir	   að	   hann	   kemst	   oftast	   hjá	   því	   að	   sinna	   þessu	   starfi.	   Athyglisvert	   er	   að	  

skoða	  þetta	  með	  hliðsjón	  af	  því	  sem	  Sonja	  sagði.	  	  

	  
Ég	   held	   sko	   að	   ef	   að	   kona	  myndi	   segja…	   ég	   skipti	   ekki	   á	   barni…	   þær	  
myndu	  bara	  koma	  hérna	  og	  segja	  heyrðu…	  þú	  verður	  bara	  að	  láta	  hana	  
fara.	  Hún	  vill	  ekki	  skipta	  á	  börnunum.	  En…	  strákarnir	  komast	  upp	  með	  
þetta	  og	  ég	  hef	  séð	  það	  gerast	  sko	  og	  þeim…	  þá	  finnst	  stelpunum	  það	  
bara	  í	  lagi	  sem	  vinna	  með	  þeim	  sko.	  
	  

Samkvæmt	  þessu	  þá	  er	  staða	  kvenna	  og	  karla	  í	  leikskólanum	  ólík	  og	  staða	  karlanna	  

virðist	   vera	   talsvert	   sterkari	   en	   staða	   kvennanna.	   Athyglisvert	   er	   að	   skoða	   betur	  

umræðu	   Sonju	   þar	   sem	   ákveðnar	   þversagnir	   komu	   fram	   hjá	   henni.	   Hún	   bæði	  

gagnrýnir	   konurnar	   fyrir	   að	   leyfa	   strákunum	   að	   komast	   undan	   ákveðnum	  

verkefnum	  en	  verður	  svo	  sjálf	  þátttakandi	  í	  því	  að	  hampa	  karlkyns	  starfsmanni	  fyrir	  

verkefni	   sem	  hún	  álítur	  mikilvæg.	   Í	  þeirri	  umræðu	  velti	  hún	  því	   fyrir	   sér	  hvort	  að	  

allir	  þurfi	  að	  vera	  eins	  þegar	  kemur	  að	  tiltekt.	  Hún	  hrósaði	  karlmanninum	  fyrir	  að	  

vera	  skapandi	  og	  skemmtilegur	  með	  börnunum	  og	  velti	  því	  upp	  hvort	  að	  einhver	  

annar	  gæti	  ekki	  tekið	  til	  eftir	  hann.	  	  

	  
En…	  tiltekt	  er	  kannski	  heldur	  ekki	  aðalatriðið	  í	  leikskólanum.	  Þá	  er	  alltaf	  
spurningin	  sko,	  hvað	  er	  aðalatriðið	  og,	  og	  hérna	  er	  hann	  góður	  í	  þessum	  
aðalatriðum	  og	   er	   þá	   einhver	   annar	   sem	  getur	   gert	   hitt.	   Er	   endilega…	  
þurfa	   allir	   endilega	   gera	   allt	   það	   sama	   og	   þurfa	   allir	   endilega	   að	   vera	  
góðir	  í	  því	  sama.	  

Þarna	  dró	  hún	  fram	  að	  það	  sem	  hann	  leggur	  áherslu	  á	  sé	  mun	  mikilvægara	  en	  það	  

sem	   konurnar	   leggja	   áherslu	   á.	   Að	   hennar	  mati	   er	   hann	   í	   aðalatriðunum	   og	   því	  

finnst	   henni	   í	   lagi	   að	   aðrir	   sinni	   aukaatriðunum.	   Í	   ljósi	   þess	   réttlætir	   hún	   þá	  

hugmynd	  að	  hann	  þurfi	  ekki	  taka	  til	  eftir	  sig	  og	  að	  aðrir	  þjónusti	  hann.	  Þá	  kom	  fram	  

frekari	  umræða	  um	  mikilvægi	  verkefna	  hjá	  henni:	  

	  
Þurfa	   allir	   að	   gera	   allt?	   Ég	   veit	   það	   ekki.	   Þetta	   er	   alltaf…	   já	   þetta	   er	  
nefnilega	   umræðuefnið	   sko…	   þá	   með	   strákana	   sko.	   Kannski	   eru	   þeir	  
betri	   úti	   á	   leikvelli	   í	   fótbolta…	  ég	   sé	   enga	   af	   starfskonunum	  hér	   fara	   í	  
fótbolta	  eða	  leika	  úti	  á	  leikvelli.	  Kannski	  eru	  þeir	  betri	  í	  því	  og	  ef	  þeir	  eru	  
betri	  í	  því,	  betri	  í	  einhverju	  sem	  skiptir	  máli	  þá	  finnst	  mér	  líka	  allt	  í	   lagi	  
að	  þeir	  kannski	  geri	  ekki	  allt	  annað.	  En	  þetta	  verður	  þá	  að	  vera	  eitthvað	  
sem	   skiptir	   máli.	   Ekki	   bara	   betri	   í	   því	   að	   tjatta	   við	   mömmurnar	   eða	  
eitthvað.	  En	  þú	  veist	  þetta	  verður	  að	  vera	  eitthvað	  sem	  að	  skiptir	  máli	  
fyrir	   starfið	   á	   deildinni.	   Þá	   fyndist	  mér	   í	   lagi	   þó	   að…	  það	   væri	   einhver	  
annar	  sem	  tæki	  til	  inni.	  

	  
Í	  þessum	  orðum	  kemur	  ýmislegt	  fram	  sem	  vert	  er	  að	  skoða.	  Þar	  má	  fyrst	  nefna	  hve	  

mikilvægan	   hún	   telur	   fótboltann	   vera	   og	   hvernig	   hún	   notar	   hann	   til	   að	   réttlæta	  

hugmyndir	  sínar	  og	  styðja	  þannig	  við	  vinnubrögð	  karlkyns	  starfsmanna.	  Að	  hennar	  

mati	  er	   fótboltinn	  nógu	  mikilvægur	  til	  þess	  að	  ef	  strákarnir	  sinna	  honum	  þá	  þurfi	  

þeir	  ekki	  að	  gera	  allt	  annað	  og	  konurnar	  þjónusti	  þá.	  Þá	  finnst	  mér	  athyglisvert	  að	  

hún	   taldi	   upp	   verkefni	   sem	   konur	   sinna	   gjarnan	   eins	   og	   tiltekt	   og	  

foreldrasamskiptum	   og	   bar	   þau	   saman	   við	   fótbolta	   sem	   er	   verkefni	   sem	   karlar	  

sinna	   frekar	   en	   konur.	   Jafnframt	   er	   athyglisvert	   að	   leikskólastjórinn	   skuli	   gera	  

svona	  lítið	  úr	  foreldrasamskiptum.	  Að	  kalla	  samskipti	  starfskvenna	  við	  foreldra	  tjatt	  

finnst	  mér	  ekki	  til	  þess	  fallið	  að	  ýta	  undir	  mikilvægi	  þessa	  hluta	  starfsins.	  Þá	  tel	  ég	  

mikilvægt	  að	  skoða	  þessa	  umræðu	  þar	  sem	  góð	  samskipti	  við	  foreldra	  skipta	  máli	  

fyrir	  velferð	  barna.	  Mikilvægt	  er	  að	  foreldrar	  fái	  upplýsingar	  um	  líðan	  barnanna	  og	  

hvernig	  þeim	  gengur	   í	   ljósi	  þess	  að	  flest	  börn	  hafa	   langa	  viðveru	   í	   leikskólum	  (sjá	  

umfjöllun	  í	  næsta	  kafla).	  Um	  mikilvægi	  þessara	  samskipta	  er	  til	  að	  mynda	  fjallað	  í	  

Aðalnámskrá	   leikskóla	  þar	  sem	  fram	  kemur	  að	  eitt	  af	  meginmarkmiðum	  uppeldis	  

og	   kennslu	   í	   leikskólum	   sé	   að	   fylgjast	  með	   og	   efla	   alhliða	   þroska	   barna	   í	   náinni	  

samvinnu	   við	   foreldra	   (Menntamálaráðuneytið,	   2011,	   bls.	   30).	   Þá	   kemur	   fram	   í	  

lögum	   um	   leikskóla	   nr.	   90/2008:	   „Leikskólastjóri	   skal	   stuðla	   að	   samstarfi	   milli	  

foreldra	  og	  starfsfólks	  leikskóla	  með	  velferð	  barna	  að	  markmiði.“	  Í	  ljósi	  þessa	  velti	  

ég	   því	   fyrir	   mér	   hvers	   vegna	   það	   er	   ekki	   lögð	   áhersla	   á	   að	   efla	   karlana	   í	  

foreldrasamskiptunum	  ef	  þeir	  eru	  ekki	  að	  standa	  sig	  á	  því	  sviði.	  Í	  viðtalinu	  við	  Birtu	  

kom	  frekari	  umræða	  um	  foreldrasamskiptin.	  	  

	  
…ef	   það	   er	   búið	   að	   ræða	   eitthvað	   varðandi	   barnið,	   foreldrar	   eru	   að	  
koma	  að	  spyrja…	  mér	  finnst	  þeir	  ekki	  vera	  sáttir	  við	  svarið	  sem	  þeir	   fá	  
frá	   karlmönnunum..	   Af	   því	   þeir	   eru	   kannski…	   við	   erum	   náttúrulega	  
tilfinningaverur	   kvenfólkið.	   Karlarnir	   eru	   miklu	   meira	   bara…	   þú	   veist	  
þetta	  er	  bara	  búið	  og	  gert	  og	  eitthvað.	  Þú	  veist	  þeir	  eru	  ekkert	  eitthvað	  
að	  velta	  sér	  upp	  úr	  hlutunum.	  Þeir	  eru	  ekki	  að	  hugsa	  um	  þá	  svona	  mikið	  
eins	  og	  við	  gerum.	  Þú	  veist	  þannig	  að…	  alla	  vegana	  þegar	  móðir	  sækir	  
barnið	  sitt	  og	  fær	  eitthvað	  framan	  í	  sig	  frá…	  karlmanninum	  sem	  að	  fyrir	  
honum	   er	   no	   problem	   að	   þá	   þú	   veist	   over	   hugsar	   hún	   það	   og	   bara	   í	  
alvöru	  var	  barnið	  mitt	   skelfilegt	  eða.	  Þú	  veist	  eitthvað	  svoleiðis.	  Af	  því	  
það	   þarf	   svo	   að	   vanda	   sig	   hvernig	   það	   er	   sagt	   að	   þeir…	   af	   því	   að	   við	  
erum	   bara	   rosalega	   ólík	   kynin	   að	   það	   er	   bara…	   mjög	   jákvætt	   að	   við	  
séum	  ólík.	  	  

	  

Hún	  byrjaði	  á	  því	  að	  gagnrýna	  vinnubrögð	  karlmannanna	  í	  leikskólanum	  en	  notaði	  

svo	  hugmyndir	  um	  eðlismun	  kynjanna	  til	  að	  réttlæta	  þau.	  Samkvæmt	  Ingólfi	  Ásgeiri	  

Jóhannessyni	   (2004)	   byggjast	   eðlishyggjusjónarmið	   gjarnan	   á	   þeirri	   hugmynd	   að	  

líffræðilegt	  kyn	  hljóti	  að	  ráða	  því	  hvað	  konur	  og	  karlar	  geta	  og	  hvað	  þau	  gera	  (bls.	  

36).	  Birta	  hélt	  á	  lofti	  hugmyndum	  um	  karlmennsku	  og	  kvenleika	  þar	  sem	  hún	  talaði	  

um	  konur	  sem	  tilfinningaverur	  og	  að	  kynin	  væru	  ólík.	  Með	  því	  virðist	  hún	  álykta	  að	  

konur	   og	   karlar	   bæti	   hvort	   annað	   upp	   og	   líkt	   og	   Sonja	   sýnir	   hún	   vinnubrögðum	  

karlanna	  stuðning	  þrátt	  fyrir	  tilraun	  til	  að	  gagnrýna	  þau.	  	  

Athyglisvert	   er	   að	   skoða	   umræðuna	   hjá	   Sonju	   og	   Birtu	   með	   tilliti	   til	  

niðurstaða	   Simpson	   (2004)	   sem	   skoðaði	   reynslu	   karla	   í	   hefðbundnum	  

kvennastörfum.	   Hún	   bendir	   á	   að	   flestir	   karlmennirnir	   í	   rannsókn	   hennar	   hafi	  

viðurkennt	  að	  kyngervi	  þeirra	  færði	  þeim	  meira	  vald	  en	  konum	  í	  starfinu.	  Til	  dæmis	  

væru	   þeir	   álitnir	   betri	   í	   því	   að	   aga	   börn	   og	  meðhöndla	   erfið	  mál	   (bls.	   16).	   Sams	  

konar	   niðurstöður	   má	   einnig	   finna	   hjá	   Sargent	   (2000)	   sem	   skoðaði	   reynslu	  

karlmanna	  sem	  kenna	  í	  grunnskólum.	  Þá	  kom	  einnig	  fram	  hjá	  honum	  að	  konurnar	  

sinntu	  frekar	  störfum	  sem	  tengdust	  umhyggju	  eins	  og	  að	  hugga	  börnin	  (bls.	  424).	  

Þannig	   sýna	   niðurstöður	   að	   bæði	   konum	   og	   körlum	   er	   raðað	   á	   ólíkan	   stað	   í	  

valdastrúktúr	   vinnustaða	   þar	   sem	   karlar	   hafa	   meiri	   sérstöðu.	   Samkvæmt	   Ingólfi	  

Ásgeiri	  Jóhannessyni	  (2004)	  bjóðast	  karlar	  oft	  til	  að	  taka	  að	  sér	  verkefni	  sem	  styrkja	  

stöðu	  þeirra	  sem	  karlmanns.	  Að	  hans	  mati	  á	  þetta	  þátt	  í	  að	  viðhalda	  völdum	  karla	  

og	  möguleikum	  þeirra	  á	  að	  hygla	  hver	  öðrum	  (bls.	  62).	  	  

Athyglisvert	  er	  að	  skoða	  umræðu	  með	  tilliti	  til	  hugmynda	  Connell	  um	  ríkjandi	  

karlmennsku	   og	   styðjandi	   kvenleika.	   Connell	   (2005,	   bls.	   79)	   bendir	   á	   að	   fáir	  

karlmenn	   geti	   uppfyllt	   staðlaðar	   hugmyndir	   um	   ríkjandi	   karlmennsku.	   Þá	   hagnist	  

meirihluti	   karla	   almennt	   á	   ráðandi	   stöðu	   karla	   og	   undirskipun	   kvenna.	   Þetta	  

fyrirkomulag	   birtist	   að	   mínu	   mati	   skýrt	   í	   leikskólunum	   tveimur.	   Þrátt	   fyrir	   að	  

karlarnir	   séu	   í	   minnihluta	   starfsmanna	   þá	   virðist	   staða	   þeirra	   og	   kvenna	   innan	  

leikskólanna	  vera	  ólík.	  Þeim	  er	  hrósað	  ólíkt	  konunum	  og	  fá	  tækifæri	  til	  að	  skapa	  sér	  

sérstöðu.	  Connell	   (1987,	  bls.	  185)	  bendir	  einmitt	  á	  að	  konur	  geti	  verið	  alveg	  eins	  

undirokaðar	   af	   karlmennsku	   sem	   er	   ekki	   ríkjandi.	   Þannig	   virðast	   karlarnir	   og	  

konurnar	   vinna	   saman	   í	   að	   viðhalda	   undirskipun	   kvenna	   í	   leikskólunum	   og	   ýta	  

undir	   vald	   karlanna.	   Á	   sama	   tíma	   er	   kynjakerfinu	   viðhaldið	   sem	   gerir	   ráð	   fyrir	  

undirskipun	  kvenna	  á	  opinbera	  sviðinu	  líkt	  og	  einkasviðinu	  (Walby,	  1990,	  bls.	  178).	  	  

	  

4.2	  Viðhorf	  og	  væntingar	  til	  kvenna	  og	  karla	  

Í	  viðtölunum	  kom	  fram	  umræða	  sem	  gefur	  að	  mínu	  mati	  til	  kynna	  að	  karlar	  mæta	  

almennt	   jákvæðum	  viðhorfum	   í	   leikskólum.	   Þeir	   virðast	   vera	   vinsælir	   starfsmenn	  

enda	  töldu	  flestir	  viðmælendur	  mínir	  þörf	  á	  því	  að	  fjölga	  karlmönnum.	  Rósa	  sagði	  

að	  það	  væri	  „æðislegt	  að	   fá	  þá	   inn“	   og	  Bára	   sagði	   að	  hún	  vildi	   fá	  „einn	  á	  hverja	  

deild“.	   Sonja	   var	   sama	   sinnis:	   „…sko	   ég	   myndi	   gjarnan	   vilja	   hafa	   miklu	   fleiri	  

karlmenn.“	   Samkvæmt	   Gyðu	   Margréti	   Pétursdóttur	   og	   Þorgerði	   Einarsdóttur	  

(2007)	  þá	  eru	  karlmenn	  eftirsóttir	   í	  mörg	  kvennastörf	  þar	  sem	  stjórnendur	   leggja	  

jafnvel	   talsvert	  á	   sig	   til	  að	   fá	  þá	   til	   starfa	   (bls.	  14).	   Leikskólakennarastarfið	  virðist	  

vera	  eitt	  af	  þeim	  störfum.	  	  

Þá	   fannst	   mér	   athyglisvert	   að	   ólíkar	   væntingar	   eru	   til	   kvenna	   og	   karla	   í	  

leikskólum	   sem	  birtist	   í	   umræðunni	   um	   karla	   sem	  nauðsynlegar	   fyrirmyndir	   fyrir	  

börnin	   og	   til	   að	   fjölga	   körlum	   í	   leikskólum.	   Í	   umræðunni	   um	   fyrirmyndir	   tel	   ég	  

gagnlegt	   að	   hafa	   í	   huga	   ákveðnar	  mótsagnir	   í	   kringum	   hugtakið.	   Ingólfur	   Ásgeir	  

Jóhannesson	   (2004)	   bendir	   á	   að	   það	   sé	   annars	   vegar	   notað	   af	   þeim	   sem	   annað	  

hvort	   gagnrýna	   ekki	   viðteknar	   hugmyndir	   um	   karlmennsku	   eða	   beinlínis	   vilja	   að	  

drengir	   tileinki	   sér	  ákveðna	  hegðun.	  Hins	   vegar	  er	  hugtakið	  notað	  af	  baráttufólki	  

fyrir	   jafnrétti	   þar	   sem	   til	   dæmis	   er	   talið	   mikilvægt	   að	   stúlkur	   sjái	   konur	  

hefðbundnum	   karlastörfum	   (bls.	   116)	   eða	   karla	   í	   hefðbundnum	   kvennastörfum.	  

Enn	   fremur	  birtast	  ólíkar	  væntingar	   til	   kvenna	  og	  karla	   í	  umræðunni	  um	  karla	  og	  

stutt	  stopp	  í	  leikskólum	  og	  að	  þeir	  sæki	  ekki	  í	  starfið	  út	  af	  laununum	  (sjá	  umfjöllun	  

um	   starfsaldur	   í	   kafla	   3.5).	   Markmiðið	   er	   að	   varpa	   ljósi	   á	   þessa	   umræðu	   og	  

jafnframt	  hvers	  vegna	  fáir	  karlar	  sækja	  í	  leikskólastarfið.	  

	  

4.2.1	  Karlar	  sem	  fyrirmyndir	  barna	  

Í	   viðtölunum	   sem	  ég	   tók	   kom	   fram	  umræða	  um	  mikilvægi	   þess	   að	  hafa	   karlkyns	  

fyrirmyndir	  fyrir	  börnin	  en	  samkvæmt	  Rúnari:	  

	  
…það	   er	   náttúrulega	  misjafnt	   þú	   veist	   heimilislífið	   hjá	   þeim.	   Kannski…	  
eiga	  þau	  annað	  hvort	  ekki	  pabba	  eða…	  svona	  hjálpar	  þeim	  alla	  vegana	  á	  
einhvern	  hátt	  kannski	  ef	  ég	  gef	  þeim	  einhverja…	  rétta	  karlímynd	  ef	  að	  
þau	  hafa	  enga	  í	  lífinu.	  
	  

Ýmislegt	   má	   greina	   í	   þessari	   orðræðu	   hjá	   Rúnari.	   Í	   fyrsta	   lagi	   þá	   telur	   hann	  

mikilvægt	  að	  börn	  hafi	  réttar	  karlímyndir	  fyrir	  framan	  sig	  og	  þá	  sérstaklega	  ef	  þau	  

hafa	   enga	  heima	   fyrir.	   Þá	   telur	   hann	   að	  hann	   geti	   veitt	   þeim	  þessa	   réttu	   ímynd.	  

Þetta	  er	  í	  samræmi	  við	  niðurstöður	  Sargent	  (2000,	  bls.	  419).	  Samkvæmt	  honum	  litu	  

karlkyns	   grunnskólakennarar	   svo	   á	   að	   þeir	   ættu	   að	   haga	   sér	   eins	   og	   þeir	   væru	  

staðgenglar	   föður	   hjá	   mörgum	   af	   börnunum.	   Í	   öðru	   lagi	   þá	   kom	   Rúnar	   inn	   á	  

umræðu	   um	   einstæðar	   mæður	   og	   karlfyrirmyndir	   sem	   tengist	   umræðu	   Ingólfs	  

Ásgeirs	   Jóhannessonar	   (2004,	  bls.	  118	  og	  119).	  Samkvæmt	  honum	  eru	  einstæðar	  

mæður	  háðar	  sérstakri	  rýni	  samfélagsins	  þar	  sem	  ekki	  er	  gert	  ráð	  fyrir	  því	  að	  þær	  

geti	   leitt	   drengi	   inn	   í	   fullorðinsheim	   karlmanna.	   Niðurstöður	   Sargent	   (2000,	   bls.	  

419)	  styðja	  einnig	  þessa	  umræðu.	  Hann	  bendir	  á	  að	  karlkyns	  grunnskólakennarar	  

litu	   á	   sig	   sem	  ákveðna	   fyrirmynd	   fyrir	   börnin	  og	  þá	   sérstaklega	  drengi	   einstæðra	  

mæðra.	   Enn	   fremur	  má	   greina	   í	   orðræðu	  Rúnars	   eðlishyggju	  þar	   sem	  hann	   gerir	  

ráð	  fyrir	  skýrt	  afmörkuðum	  kynhlutverkum.	  Að	  lokum	  er	  orðræðan	  útilokandi	  fyrir	  

samkynhneigða	  foreldra.	  Svandís	  Anna	  Sigurðardóttir	  og	  Þorgerður	  Þorvaldsdóttir	  

(2011)	   skoðuðu	  orðræður	  og	   sjálfsskilning	  hinsegin	  mæðra	  sem	  þurfa	   stöðugt	  að	  

berjast	   fyrir	   tilverurétti	   sínum	  og	  stöðu	   innan	  kerfis	   sem	  gerir	  ekki	   ráð	   fyrir	  þeim	  

(bls.	  569).	  Niðurstöður	  þeirra	  sýna	  að	  það	  gat	  verið	  erfitt	  fyrir	  hinsegin	  mæður	  að	  

losa	   sig	   undan	   og	   afbyggja	   til	   dæmis	   orðræður	   í	   tengslum	   við	   feður	   og	  

karlkynsímyndir	  (bls.	  574)	  líkt	  og	  kom	  fram	  hjá	  Rúnari.	  	  

Athyglisvert	  er	  að	  umræðan	  hjá	  Rúnari	  um	  karlkyns	   fyrirmyndir	   fyrir	  börnin	  

tengdist	   því	   að	   þau	   skorti	   karlkyns	   fyrirmyndir	   heima	   fyrir	   en	   ekki	   að	   það	   væri	  

skortur	   á	   karlmönnum	   í	   leikskólanum.	   Hann	   talaði	   um	   að	   það	   hefði	   sýnt	   góðan	  

árangur	   að	   hafa	   að	  minnsta	   kosti	   einn	   karlmann	   á	   eldri	   deild	   og	   einn	   á	   yngri	   en	  

hann	  upplifði	  ekki	  skort	  á	  karlmönnum	  í	  leikskólanum.	  

	  
…ég	   hef	   alltaf	   samt	   unnið	   á	   leikskóla	   og	   þá	   hefur	   alltaf	   verið	   einhver	  
annar	  karlmaður	  …	  það	  hefur	  aldrei	  verið	  neinn	  kvennavinnustaður	  fyrir	  
mér	  sko…	  og	  það	  hefur	  alltaf	  verið…	  einhver	  strákur	  hér	  sko	  þú	  veist…	  á	  
eldri	   deildum	  en…	  það	   truflar	  mig	  ekki	   neitt	   sko.	   Það…	  er	  náttúrulega	  
svona	  90%	  eru	  konur	  sko.	  Það	  er	  bara	  þú	  veist…	  allt	  í	  lagi	  bara…	  	  

	  

Athyglisvert	  er	  að	  hann	  neitar	  því	  að	  leikskólinn	  sé	  kvennavinnustaður	  þrátt	  fyrir	  að	  

90%	   starfsfólks	   séu	   konur.	   Í	   umræðunni	   hér	   á	   undan	   kom	   einnig	   fram	   að	   hann	  

forðaðist	   að	   sýna	  barni	   umhyggju	   sem	  hefur	   verið	   álitið	   hlutverk	   kvenna.	   Þannig	  

virðist	  hann	  reyna	  að	  stuðla	  að	  því	  að	  litið	  sé	  á	  hann	  sem	  „alvöru“	  karlmann	  og	  fá	  

virðinguna	  sem	  því	  fylgir.	  	  

Þá	  kom	  fram	  umræða	  í	  viðtölunum	  um	  karlkyns	  fyrirmyndir	  fyrir	  strákana	  en	  

Þórður	  sagði:	  „…ég	  fann	  mig	  bara	  í	  þessu	  starfi	  sem	  sagt,	  fann	  að	  ég	  bætti	  eitthvað	  

aukalega	   við	   starfið,	   ég	   náði	   til	   ákveðins	   hóps	   sem	   að	   aðrir	   náðu	   ekki	   til,	   hóp	  

barna.“	  Eins	  og	  bent	  var	  á	  hér	  á	  undan	  þá	  fékk	  hann	  að	  velja	  sér	  hóp	  af	  börnum	  til	  

að	  vinna	  með.	  Þá	  sagðist	  hann	  bara	  vilja	  vinna	  með	  kraftmiklum	  einstaklingum	  sem	  

þurfa	   skýran	   ramma	  þar	   sem	  hann	   þekkir	   og	   skilur	   þann	   hóp.	   Þessar	   hugmyndir	  

tengjast	   umræðunni	   um	   að	   karlar	   ráði	   betur	   við	   erfiða	   bekki	   en	   konur	   (Ingólfur	  

Ásgeir	   Jóhannesson,	   2005,	   bls.	   121;	   Sargent,	   2000,	   bls.	   423).	   Samkvæmt	   Ingólfi	  

Ásgeiri	  Jóhannessyni	  (2004)	  getur	  slík	  hugmynd	  endurskapað	  viðteknar	  hugmyndir	  

um	  karlmennsku	  (bls.	  122).	  Þá	  bendir	  Nordberg	  (2002)	  á	  að	  upp	  úr	  1990	  var	  gert	  

ráð	   fyrir	   að	   karlmenn	   bættu	   einhverju	   við	   leikskólastarfið,	   eitthvað	   sem	   vantaði.	  

Þeir	   áttu	   að	   bæta	   upp	   það	   sem	   vantaði	   hjá	   konum	   og	   koma	   á	   framfæri	  

karlmennsku	   (bls.	  30).	  Mér	   finnst	  umræðan	  hjá	  Þórði	  benda	   til	  þess	  að	  hann	  vilji	  

ýta	   undir	   það	   að	   hann	   sé	   karlkynsímynd	   fyrir	   drengina	   í	   leikskólanum.	   Þá	   reynir	  

hann	   að	   skapa	   sér	   ákveðna	   sérstöðu	   innan	   leikskólans	   sem	   karlmaður	   en	   sem	  

karlmaður	  getur	  hann	  eitthvað	  sem	  engin	  kona	  gat	  og	  bætti	  einhverju	  aukalega	  við	  

starfið.	   Þessi	   umræða	   um	   karlkyns	   fyrirmyndir	   fyrir	   börnin	   og	   þá	   sérstaklega	  

strákana	  kom	  einnig	  fram	  hjá	  Kristu.	  

	  

En	   ég	   hef	   samt	   alveg	   séð	   sko…	   þarna	   þegar	   það	   eru	   strákar	   á	   öðrum	  
deildum	  …	  að	  börnin	  sækja	  líka	  rosalega	  mikið	  og	  líka	  bara	  strákar	  að	  fá	  
svona	  aðeins…	  að	  það	   séu	  ekki	   bara	   konur	   í	   kringum.	  Það	  er	   rosalega	  
mikið	   af	   strákum	   sem	   að	   þá	   sækja	   í	   þennan	   þá	   ákveðna	   starfsmann.	  
Svona	  ákveðin	  fyrirmynd	  líka.	  

	  

Þessi	   umræða	   hjá	   henni	   tengist	   drengjaorðræðunni	   og	   skort	   drengja	   á	   karlkyns	  

fyrirmyndum.	   Samkvæmt	   Ingólfi	   Ásgeiri	   Jóhannessyni	   (2004)	   er	   ein	   algengasta	  

goðsögnin	  í	  drengjaorðræðunni	  sú	  að	  slæmt	  gengi	  drengja	   í	  skólum	  megi	  rekja	  til	  

þess	  að	  þá	  skortir	  karlfyrirmyndir	  (bls.	  116).	  Miðað	  við	  þessa	  umræðu	  er	  ætlast	  til	  

þess	  að	  karlar	  sem	  starfa	  með	  börnum	  komi	  inn	  á	  forsendum	  kynsins	  og	  kynni	  fyrir	  

börnum	  sérstaka	  eiginleika	  sína	  sem	  eru	  ólíkir	  eiginleikum	  kvenna.	  Þá	  virðast	  þessir	  

eiginleikar	  karlanna	  vera	  eftirsóknarverðir	  því	  Krista	  talaði	  einnig	  um	  að	  það	  væri	  

frábært	   að	   vinna	  með	  karlmönnum	   í	   Svíþjóð	  þar	   sem	  hún	  hafði	   áður	  unnið.	  Þeir	  

létu	   börnin	   tálga	   og	   kveiktu	   varðeld	   en	   á	   sama	   tíma	   gerði	   hún	   lítið	   úr	   eigin	  

hlutverki,	  það	  er	  að	  hún	  sé	  að	  passa	  börnin	  of	  mikið	  sem	  sé	  ekki	  gott	  samanborið	  

við	   það	   er	   karlarnir	   gera.	   Athyglisvert	   er	   að	   þessi	   umræða	   um	   starfsmenn	   sem	  

fyrirmyndir	   var	   algjörlega	   bundin	   við	   karla	   og	   aldrei	   fjallað	   um	   konur	   sem	  

fyrirmyndir	   sem	   bentir	   til	   þess	   að	   konur	   og	   vinna	   þeirra	   sé	   ekki	   eins	   sýnileg	   og	  

karlar	  viðmiðið.	  	  

Í	  ljósi	  umræðunnar	  hér	  á	  undan	  tel	  ég	  mikilvægt	  að	  skoða	  þátt	  bæði	  karla	  og	  

kvenna	  sem	  fyrirmyndir	  barna	   í	   leikskólanum.	   Ingólfur	  Ásgeir	  Jóhannesson	  (2004)	  

bendir	  á	  að	  skaðlegar	  hugmyndir	  um	  karlmennsku	  geti	  leitt	  til	  þess	  að	  drengir	  velji	  

sér	  síður	  störf	  sem	  teljast	  kvenlæg	  eins	  og	  leikskólakennarastarfið	  (bls.	  67).	  Konur	  

og	   karlar	   í	   leikskólunum	   tveimur	   virðast	   að	   ákveðnu	   leyti	   vinna	   saman	  að	  því	   að	  

halda	  kynjaímyndum	  á	   lofti	  þar	   sem	  karlmenn	  hafa	   fengið	  að	   skapa	   sér	   sérstöðu	  

hvað	   varðar	   vinnubrögð.	   Þá	   styðja	   konurnar	   við	   karlmennina	   með	   því	   að	   hrósa	  

þeim	   og	   ýta	   undir	   sérstöðu	   þeirra.	   Á	   þessa	   verkaskiptingu	   starfsfólks	   horfa	   svo	  

börnin	   sem	   eyða	   miklum	   tíma	   í	   leikskólaumhverfinu.	   Samkvæmt	   Sambandi	  

íslenskra	  sveitarfélaga	  (2012b,	  bls.	  13)	  voru	  95%	  barna	  á	  aldrinum	  2-‐5	  ára	  og	  29%	  1	  

árs	  barna	  í	  leikskóla	  árið	  2011.	  Þá	  voru	  um	  50%	  3-‐5	  ára	  barna	  í	  átta	  tíma	  vistun	  en	  

um	  52%	  0-‐2	  ára	  barna	  á	  meðan	  um	  32%	  3-‐5	  ára	  barna	  voru	  í	  níu	  tíma	  vistun	  en	  um	  

27%	   0-‐2	   ára	   barna	   (Hagstofa	   Íslands,	   2012b).	   Miðað	   við	   þessar	   tölur	   þá	   skiptir	  

miklu	  máli	  hvernig	  umhverfi	   leikskólanna	  er	  og	  hvernig	  vinnubrögðum	  starfsfólks	  

er	   háttað.	   Börnin	   horfa	   á	   hvaða	   hlutverkum	   konurnar	   og	   karlarnir	   sinna	   í	  

leikskólanum	  og	  ef	  það	  er	  greinileg	  verkaskipting	  þegar	  kemur	  að	  þáttum	  eins	  og	  

leik	  og	  líkamlegri	  umhirðu	  þá	  hlýtur	  það	  að	  ýta	  undir	  þá	  hugmynd	  hjá	  börnunum	  að	  

konur	  og	  karlar	  hafi	  ólíka	  eiginleika	  og	  eigi	  því	  að	  gegna	  ólíkum	  hlutverkum.	  Með	  

því	  að	  miðla	  til	  barnanna	  að	  konur	  og	  karlar	  hafi	  ólíkum	  hlutverkum	  að	  gegna	  þá	  

viðheldur	  starfsfólkið	  um	  leið	  þeirri	  hugmynd	  að	  gagnkynhneigð	  sé	  ráðandi,	  það	  er	  

að	  konur	  og	  karlar	  bæti	  hvert	  annað	  upp.	  Samanber	  að	  konur	  eru	  umhyggjusamar	  

og	  karlar	  sterkir	  og	  spila	  fótbolta.	  Weber	  (2001)	  bendir	  einmitt	  á	  hvernig	  kynhneigð	  

og	   kyngervi	   móta	   stéttakerfið	   þar	   sem	   konur	   og	   karlar,	   gagnkynhneigðir	   og	  

samkynhneigðir	   fá	   meðal	   annars	   mismunandi	   tækifæri	   til	   að	   bæta	   stéttarstöðu	  

sína	   og	   njóta	   ávinnings	   bættrar	   stöðu	   (bls.	   77).	   Með	   þessari	   áherslu	   á	  

gagnkynhneigð	   í	   leikskólunum	   er	   samkynhneigð	   útilokuð	   og	   samkynhneigðir	   fá	  

síður	   tækifæri	   til	   bæta	   stöðu	   sína.	   Francis	   (2006)	   bendir	   einmitt	   á	   að	   börn	   læri	  

kynferðisvitund	  í	  gegnum	  félagslegar	  stofnanir	  eins	  og	  til	  dæmis	  fjölskyldu,	  skóla	  og	  

fjölmiðla	   (bls.	   10).	   Í	   ljósi	   þessa	   tel	   ég	   að	   leikskólastarfsmenn	   gegni	   veigamiklu	  

hlutverki	  og	  hafi	  umtalsverð	  áhrif	  á	  hugmyndir	  barna	  um	  hvað	  þeim	  sé	  ætlað	  og	  

hvernig	  þau	  eigi	  að	  haga	  sér	  enda	  eyða	  þau	  miklum	  tíma	  í	  leikskólanum.	  Þá	  tel	  ég	  

að	  ef	   leikskólastarfsmenn	  eiga	  að	  geta	  sinnt	  jafnréttisstarfi	   í	   leikskólum,	  sem	  felst	  

meðal	   annars	   í	   því	   að	  gera	  kynjunum	   jafn	  hátt	  undir	  höfði,	  þá	  þurfi	  þeir	   að	  hafa	  

ákveðna	   grunnþekkingu	   í	   þeim	   efnum	   (nánar	   verður	   fjallað	   um	   stöðu	   barna	   og	  

jafnréttisstarf	  í	  kaflanum	  Fagmennska).	  	  

	  



  

66 

4.2.2	  Fjöldi	  karla	  í	  leikskólum	  og	  fordómar	  

Athyglisvert	  var	  að	  skoða	  hugmyndir	  viðmælenda	  minna	  um	  það	  hvers	  vegna	  fáir	  

karlar	  sæki	  í	  starfið.	  Þar	  kom	  fram	  hjá	  Rúnari:	  

	  
Þetta	  er	  kannski	  eitthvað	  bara	  síðan…	  bara	  gamlar	  hefðir	  eða	  eitthvað	  
þar	  sem	  að…	  á	  þeim	  tímum	  þegar	  konur	  sáu	  um	  börn.	  Ég	  veit	  ekki	  hvort	  
þetta…	  hefur	  eitthvað	  að	  gera	  með	  stolt…	  eða	  hefðir	  eða…	  þeim	  kannski	  
bara	  dettur	  það	  ekki	   í	  hug…	  þegar	   fólk	  horfir	  á	   leikskólakennara	  þá	  er	  
það	  alveg	  örugglega	  alltaf	  kona…	  af	  einhverjum	  ástæðum.	  

	  

Samkvæmt	   þessu	   virðist	   hann	   telja	   að	   viðteknar	   hugmyndir	   um	   kynhlutverk	   í	  

samfélaginu	   skipti	   miklu	   máli	   þegar	   kemur	   að	   starfsvali.	   Samkvæmt	   Simpson	  

(2005)	   hafa	   karlar	   miklu	   að	   tapa	   en	   til	   lítils	   að	   vinna	   með	   því	   að	   fara	   inn	   í	  

hefðbundið	  kvennastarf.	  Þeir	  fórni	  bæði	  stöðu	  og	  launum	  ásamt	  því	  að	  vekja	  upp	  

efasemdir	  um	  karlmennsku	  sína	  (bls.	  3).	  Ingólfur	  Ásgeir	  Jóhannesson	  (2004)	  bendir	  

á	  að	  námsval	  endurspegli	  ekki	  bara	  kynjaskiptingu	  á	  vinnumarkaðnum	  heldur	   líka	  

fjölskylduhlutverk	   (bls.	   24)	   þar	   sem	   ábyrgðin	   hefur	   hvílt	   að	   mestu	   hjá	  

móðurinni/eiginkonunni	   (Þorgerður	   Einarsdóttir	   1998	   í	   Ingólfur	   Ásgeir	  

Jóhannesson,	   2004,	   bls.	   24).	   Þetta	   viðhorf	   endurspeglast	   í	   umræðu	   Rúnars.	   Þá	  

nefndi	   hann	   stolt	   sem	   ástæðu	   fyrir	   því	   að	   strákar	   sæki	   ekki	   í	   starfið	   sem	   gefur	  

vísbendingu	   um	   hve	   lítil	   virðing	   er	   borin	   fyrir	   starfinu.	   Að	   lokum	   sagði	   hann	   að	  

stráka	  skorti	  karlkyns	  fyrirmyndir	  sem	  leikskólakennara	  og	  leiti	  þar	  af	  leiðandi	  ekki	  í	  

starfið.	  	  

Þegar	  ég	  skoðaði	  hugmyndir	  Ara	  um	  það	  hvers	  vegna	   fáir	  karlmenn	  sækja	   í	  

leikskólastarfið	  þá	  mátti	  greina	  ákveðna	  eðlishyggju	  og	  íhaldssemi:	  	  

	  
Ég	  veit	  það	  ekki.	  Ætli	  það	  sé	  ekki	  bara	  að…	   [okkur]	   skortir	  móðureðlið	  
eða	   eitthvað…	   og	   svo	   kannski	   líka	   bara	   að	   þú	   veist	   vaninn	   er	   að	  
kvenmenn…	  ég	  held	  að	  það	  sé	  líka	  svoleiðis	  bara	  hvað	  fólk	  venur	  sig	  á…	  	  

	  

Með	   því	   að	   tengja	   umönnun	   og	   uppeldi	   barna	  móðureðlinu	   vísar	   hann	   að	  mínu	  

mati	   í	   hugmyndir	  um	  eðlishyggju	   sem	   tengjast	  umönnunarstörfum.	  Þessi	   tenging	  

við	   mæðrun	   var	   áberandi	   áður	   en	   farið	   var	   að	   tala	   um	   leikskólakennara.	  

Samkvæmt	   Kristínu	   Dýrfjörð	   (2011)	   var	   hugtakanotkun	   í	   leikskólum	   breytt	   til	   að	  

sveigja	   hugmyndir	   fólks	   frá	   því	   aða	   líta	   á	   fóstrur	   sem	   staðgengla	  mæðra.	   Þar	   af	  

leiðandi	  var	   farið	  að	   tala	  um	  kennara	   í	   stað	   fóstra	   (bls.	  383).	  Þá	   talaði	  Ari	  um	  að	  

vaninn	  væri	  að	  konur	  sinntu	  umönnun	  og	  uppeldi	  barna	  svo	  hann	  virðist	  vera	  mjög	  

meðvitaður	  um	  að	  þetta	  er	  hefðbundið	  kvennastarf.	  Samkvæmt	  Ingólfi	  V.	  Gíslasyni	  

(2011)	   þá	   stuðlar	   kynjaskipting	   á	   vinnumarkaðinum	   einmitt	   að	   því	   að	   viðhalda	  

hugmyndum	  um	  eðlislæg	  einkenni	  kvenna	  og	  karla	  (bls.	  306).	  	  

Í	  viðtölunum	  kom	  fram	  umræða	  um	  mikilvægi	  þess	  að	  hafa	  karla	  í	  leikskólum	  

sem	  fyrirmyndir	  út	  á	  við	  til	  að	  fjölga	  karlmönnum	  í	  leikskólum.	  Hrönn	  sagðist	  vona	  

að	  karlkyns	  formaður	  hjá	  Félag	  leikskólakennara,	  sem	  kjörinn	  var	  árið	  2011,	  myndi	  

stuðla	  að	  fjölgun	  karlmanna	  í	  leikskólum.	  Þessi	  umræða	  kom	  einnig	  fram	  hjá	  Birtu	  

sem	  sagði:	  „Það	  að	  við	  séum	  með…	  karlmann	  sem	  formann…	  hefði	  maður	  haldið	  

að	  gæti	  verið	  lyftistöng	  fyrir	  félagið	  upp	  á	  að	  fá	  fleiri…	  karlmenn.	  En…	  samt…“	  Ég	  

velti	  því	  fyrir	  mér	  hvort	  það	  sé	  nóg.	  Mikilvægt	  er	  að	  skoða	  stöðu	  karla	  sem	  vinna	  í	  

leikskólum	  með	   tilliti	   til	   þess	   að	   í	   samfélaginu	   gilda	   ákveðnar	   leikreglur	   fyrir	   þá	  

þegar	   kemur	   að	   hefðbundnum	   kvennastörfum.	   Þetta	   birtist	   meðal	   annars	   í	  

umræðunni	  um	  aldur	  karlmanna	  sem	  sækjast	  eftir	   starfi	   í	   leikskóla	   í	   viðtalinu	  við	  

Sonju:	  

	  
Það	  hefur	  nú	  oft	  verið	  svolítið	  rennerí	  á	  strákunum	  sko.	  Af	  því	  þeir	  eru	  
að	   ráða	   sig	   þó	   þeir	   geri	   sér	   ekki	   alltaf	   grein	   fyrir	   hversu	   erfitt…	   þessi	  
vinna	  er.	  Þeir	  halda	  að	  þeir	  geti	  bara	  setið	  á	  stól	  og	  sungið	  bí	  bí	  og	  blaka.	  	  

	  

Samkvæmt	   þessu	   þá	   ræður	   hún	   yngri	   karlmenn	   þrátt	   fyrir	   að	   hún	   telji	   að	   þeir	  

endist	   í	   stuttan	   tíma	   og	   viti	   ekki	   út	   í	   hvað	   þeir	   eru	   að	   fara.	   Hvað	   varðar	   eldri	  

karlmenn	  þá	  sagði	  hún:	  „Það	  hafa	  sótt	  um	  eldri	  menn	  og	  maður	  er	  ekki	  að	  ráða	  þá	  

af	  því	  að	  maður	  heldur	  bara…	  ok	  það	  er	  eitthvað	  að	  honum	  sko.“	  Staðalmyndir	  um	  

kynin	  hafa	  greinilega	  áhrif	  og	  endurspegla	  þá	  fordóma	  sem	  ríkja	  gagnvart	  körlum	  

sem	   sækja	   í	   hefðbundin	   kvennastörf	   en	   Sonja	   sagði	   einmitt	   um	   eldri	   karlmenn:	  

„Þeir	  mæta	   fordómum.“	   Þetta	   virðist	   tengjast	   þeirri	   ímynd	  að	   „alvöru“	   karlmenn	  

sækist	   ekki	   eftir	   því	   að	   vinna	   með	   börnum	   þar	   sem	   það	   er	   hlutverk	   kvenna.	  

Athyglisvert	   er	   að	   skoða	  þetta	  með	   tilliti	   til	   umræðu	  Harðar	   Svavarssonar	   (2013)	  

leikskólastjóra	   sem	  telur	  að	  karlmenn	  séu	  einangraðir	   frá	   starfsvettvanginum	  þar	  

sem	  þeir	   séu	   helst	   ekki	   ráðnir	   í	   leikskólana.	   Samkvæmt	   honum	  hafa	   verið	   reistir	  

glerveggir	   um	   íslenska	   leikskóla	   til	   að	   halda	   starfinu	   eingöngu	   fyrir	   konur.	   Enn	  

fremur	   telur	   hann	   að	   leikskólastjórar	   geti	   gert	   betur	   hvað	   varðar	   að	   fjölga	  

karlmönnum	   í	   leikskólum.	   Máli	   sínu	   til	   stuðnings	   bendir	   hann	   á	   að	   í	   þremur	  

leikskólum	   sem	   leggja	   sérstaklega	   áherslu	   á	   að	   ráða	   karlmenn	   séu	   þeir	   um	   30%	  

starfsfólks.	   Ég	   ákvað	   að	   skoða	   þetta	   nánar	   til	   að	   fá	   skýrari	  mynd	   af	   stöðunni	   og	  

fletti	   því	   upp	   leikskólanum	   Aðalþingi	   sem	   er	   stjórnað	   af	   Herði.	   Á	   heimasíðu	  

leikskólans	  kemur	  fram	  að	  karlmenn	  eru	  26%	  af	  þeim	  sem	  starfa	  við	  umönnun	  og	  

allir	   leiðbeinendur	  nema	  Hörður	  sem	  er	   leikskólastjóri.	  Þannig	  að	  áherslan	  virðist	  

ekki	   vera	   á	   að	   fjölga	   karlkyns	   leikskólakennurum	  heldur	   leiðbeinendum	  sem	  ekki	  

hafa	  menntun	   á	   sviðinu	   (nánar	   fjallað	   um	   fjölgun	   leikskólakennara	   í	   kafla	   6.1.3).	  

Það	  sem	  mér	  finnst	  athyglisvert	   í	  umræðu	  Harðar	  Svavarssonar	  (2013)	  er	  hvernig	  

hann	   ályktar	   að	   reistir	   séu	   ósýnilegir	   glerveggir	   um	   starfsvettvang	   kvenna	   í	  

leikskólum	   þar	   sem	   karlar	   séu	   helst	   ekki	   ráðnir	   í	   leikskólana.	   Þetta	   mætti	   túlka	  

þannig	  að	  konur	  vinni	  markvisst	  að	  því	  að	  halda	  körlum	  frá	  starfinu	  enda	  eru	  það	  

nær	  eingöngu	  konur	  sem	  vinna	  í	  leikskólum	  og	  stjórna	  leikskólum.	  Þá	  er	  þetta	  í	  takt	  

við	   umræðu	   leikskólastjórnandans	   hér	   á	   undan	   sem	   sagði	   að	   karlkyns	  

leikskólastarfsmenn	  mæti	  fordómum	  innan	  leikskólanna.	  	  

Mér	   fannst	   mikilvægt	   að	   skoða	   nánar	   mögulegar	   ástæður	   fyrir	   því	   hvers	  

vegna	  karlar	  mæta	   fordómum	   innan	   leikskólanna.	  Þar	  bendir	  ýmislegt	   til	  þess	  að	  

umræðan	   tengist	   því	   að	   karlkyns	   starfsmenn	   í	   leikskólum	   séu	   álitnir	   mögulegir	  

kynferðisafbrotamenn.	   Í	   umræðu	   Rakelar	   kom	   fram	   að	   sumir	   karlar	   ættu	   erfitt	  

með	   að	   hjálpa	   börnum	   á	   klósettið	   vegna	   ríkjandi	   viðhorfa	   í	   samfélaginu.	   Þessi	  

umræða	   er	   í	   samræmi	   við	   niðurstöður	   Vogt	   (2002)	   sem	   sýna	   að	   karlar	   þurfa	   að	  

gæta	  varkárni	  þegar	  kemur	  að	  líkamlegri	  snertingu	  við	  börn	  til	  að	  forðast	  ásakanir	  

um	   kynferðislega	   misnotkun	   (bls.	   260).	   Þá	   telur	   Rakel	   mikilvægt	   að	   styðja	  

karlmennina	  því	  að	  það	  sé	  eðlilegt	  að	  hjálpa	  börnum	  á	  klósettið.	  Karlmenn	  þurfi	  þó	  

að	  brynja	  sig	  gagnvart	  foreldrum	  sem	  treysta	  þeim	  ekki	  eins	  og	  konunum.	  	  

	  
Og	  ég	  verð	  svona	  sár…	  við	  vorum	  með	  strák	  í	  vinnu	  hérna	  fyrir	  tveimur	  
árum	  síðan,	  ungan	  strák,	  og	  það	  kom	  til	  okkar	  foreldri	  til	  að	  spyrja	  hvort	  
að	  við	  hefðum	  kannað	  sakaskrána	  hans.	  Foreldrið	  hafði	  ekkert	  fyrir	  sér	  í	  
þessu,	  leist	  bara	  þannig	  á	  strákinn.	  

Ég	  ákvað	  að	  skoða	  betur	  umræðuna	  um	  karlmenn	  í	  leikskólum	  og	  kynferðisofbeldi	  

til	  að	  kanna	  hvort	  hún	  eigi	  við	  rök	  að	  styðjast.	  Hjá	  Blátt	  áfram	  (2012)	  kemur	  fram	  

að	  kynferðisafbrotamenn	  sækist	  oft	  eftir	  starfi	  þar	  sem	  aðgengi	  að	  börnum	  er	  gott.	  

Þá	  kemur	  fram	  í	  skýrslu	  dómsmálaráðherra	  um	  gerendur	  í	  kynferðisbrotamálum	  og	  

meðferðarúrræði	   þeim	   til	   handa	   að	   á	   árunum	  1999-‐2003	   voru	   171	   einstaklingur	  

kærðir	  fyrir	  kynferðisbrot	  og	  allt	  saman	  karlmenn.	  Svona	  upplýsingar	  renna	  stoðum	  

undir	  þær	  hugmyndir	  að	  karlmenn	  sem	  vinna	  til	  dæmis	  í	  leikskólum	  sæki	  í	  starfið	  til	  

að	  brjóta	  á	  börnum.	  Aftur	  á	  móti	  kemur	  fram	  hjá	  Blátt	  áfram	  (2012)	  að	  aldur,	  kyn	  

og	  starf	  segi	  ekki	  til	  um	  hverjir	  beita	  ofbeldi.	  Gerendur	  geta	  náð	  til	  barna	  í	  gegnum	  

starf,	   áhugamál	   eða	   verið	   skyldmenni.	   Þetta	   gefur	   að	   mínu	   mati	   til	   kynna	   að	  

karlkyns	   leikskólastarfsmenn	   séu	   ekki	   líklegri	   en	   aðrir	   til	   að	   beita	   börn	  

kynferðisofbeldi.	  Í	  skýrslu	  Unicef	  á	  Íslandi	  (2013)	  má	  finna	  niðurstöður	  greiningar	  á	  

gögnum	  Barnahúss	  þar	  sem	  greind	  voru	  gögn	  frá	  janúar	  2001	  til	  júní	  2012	  (bls.	  39).	  

Á	   þessu	   tímabili	   voru	   til	   meðferðar	   151	   kynferðisafbrotamál	   gegn	   börnum	   á	  

aldrinum	  3	  til	  6	  ára.	  Gerandi	  kynferðisofbeldis	  var	  tengdur	  barni	  fjölskylduböndum	  

í	   um	  61%	   tilvika.	   Í	   um	  13%	   tilvika	   var	   gerandi	   ókunnugur	   barninu	   eða	   ekki	   vitað	  

hver	   hann	   væri.	   Þá	   var	   gerandi	   kunnugur	   barninu	   á	   annan	   hátt,	   til	   dæmis	  

fjölskylduvinur,	   nágranni,	   vinur,	   kunningi	   eða	   gæsluaðili	   í	   um	   26%	   tilvika.	   Þar	   af	  

voru	   gæsluaðilar	   gerendur	   í	   um	   2,6%	   tilvika	   en	   ekki	   tilgreint	   nánar	   hver	   staða	  

gæsluaðilans	  var	  (bls.	  42-‐43).	  Samkvæmt	  þessu	  er	  ekkert	  sem	  rennir	  stoðum	  undir	  

það	   að	   karlar	   sem	   starfa	   í	   leikskólum	   séu	   líklegri	   en	   aðrir	   karlar	   til	   að	   fremja	  

kynferðisglæpi	  gegn	  börnum.	  Hvergi	  fann	  ég	  umræðu	  um	  að	  karlmenn	  í	  leikskólum	  

sem	   sérstakan	   gerandahóp	  en	   ef	   svo	   væri	   fengi	   hann	   án	   efa	   sína	   umfjöllun.	   Það	  

virðist	   því	   vera	   sem	   umræðan	   um	   karlkyns	   starfsmenn	   í	   leikskólum	   og	  

kynferðisofbeldi	   sé	   lituð	   fordómum	   sem	   tengjast	   ríkjandi	   hugmyndum	   í	  

samfélaginu	  um	  hvað	  henti	   körlum	  og	   konum.	   Fólk	   virðist	   eiga	   erfitt	  með	   að	   sjá	  

það	   fyrir	   sér	   að	   karlar	   sem	   sækjast	   eftir	   starfi	   í	   leikskólum	  geri	   það	   vegna	  áhuga	  

þeirra	   á	   velferð	   barna.	   Þá	   vinnur	   karlkyns	   starfsmaður	   í	   leikskóla	   gegn	   ríkjandi	  

hugmyndum	  um	  karlmennsku	  sem	  felst	  í	  háum	  launum	  og	  fyrirvinnuhlutverki.	  	  

4.2.3	  Stutt	  stopp	  og	  lág	  laun	  

Umræða	  um	  stutt	   stopp	  karla	  kom	   fram	  hjá	  nokkrum	  viðmælendum	  mínum.	  Þar	  

benti	  Sonja	  á:	  	  

	  
…þetta	   er	   auðvitað…	   rótgróin	   kvennamenning	   á,	   á	   leikskólum…	  
misjafnlega	   þó.	   Því	   á…	   mörgum	   skólum…	   hafa	   alltaf	   verið	   einhverjir	  
karlmenn.	  En	  eins	  og	  hér	  þá	  hafa	  aldrei	  verið	  fleiri	  en	  til	  dæmis	  eins	  og…	  
heldur	  en	  kannski	  þrír	  í	  einu	  og	  það	  þá	  stuttan	  tíma.	  Yfirleitt	  hefur	  bara	  
verið	  einn.	  

	  

Miðað	   við	   þetta	   virðist	   hún	   hafa	   litlar	   væntingar	   til	   þess	   að	   körlum	   eigi	   eftir	   að	  

fjölga	   í	   leikskólum	   enda	   sé	   þar	   rótgróin	   kvennamenning.	   Þá	   virðist	   hún	   gera	   ráð	  

fyrir	  því	  að	  karlar	  sem	  starfa	  þarna	  stoppi	  stutt	  við.	  Í	  viðtalinu	  við	  Ara	  kom	  fram	  að	  

það	  sem	   fékk	  hann	   til	   að	   fara	  að	  vinna	   í	   leikskóla	  hefði	  verið	   stefnuleysi,	  eins	  og	  

hann	   hefði	   ekki	   áhuga	   á	   starfinu	   og	   ætlaði	   að	   hætta.	   Aftur	   á	   móti	   komu	   fram	  

ákveðnar	  mótsagnir	   í	  umræðunni	  hjá	  honum.	  Hann	  sagði	  einnig	  að	  honum	   líkaði	  

starfið	  mjög	  vel	  og	  væri	   jafnvel	   til	   í	  að	  mennta	  sig	  sem	   leikskólakennari	  ef	   launin	  

væru	   betri.	   Það	   bendir	   að	   mínu	   mati	   til	   þess	   að	   hann	   hafi	   einhvern	   áhuga	   á	  

starfinu.	  Annað	  sem	  styður	  það	  er	  að	  hann	  virtist	  vera	  næmur	  á	  þarfir	  barnanna	  og	  

hvað	   skiptir	   máli	   fyrir	   þau	   eins	   og	   til	   dæmis	   næring,	   hreyfing	   og	   að	   stuðla	   að	  

góðum	   samskiptum	  þeirra	   á	  milli.	   Þannig	   að	   þegar	   hann	   talar	   um	   stefnuleysi	   þá	  

virðist	  hann	  að	  mínu	  mati	  vera	  að	  uppfylla	  þær	  væntingar	  sem	  gerðar	  eru	  til	  hans	  

sem	   karlmanns	   í	   kvennastarfi.	   Það	   er	   að	   hann	   sé	   þarna	   á	  meðan	  hann	   finnur	   út	  

hvað	  hann	  vill	  gera.	  Ólíkt	  Ara	  töluðu	  Hrönn,	  Birta,	  Krista	  og	  Sonja	  allar	  um	  að	  þær	  

hefðu	   áhuga	   á	   starfinu	   enda	   er	   það	   viðurkennt	   að	   konur	   mega	   hafa	   áhuga	   á	  

uppeldi	  og	  menntun	  barna.	  

Þegar	   ég	   ber	   saman	   væntingar	   sem	   gerðar	   eru	   til	   karla	   og	   kvenna	   í	  

leikskólanum	   þá	   kemur	   þessi	   umræða	   um	   að	   þær	   stoppi	   stutt	   við	   ekki	   fram.	   Í	  

rauninni	  virðist	  vera	  sjálfsagt	  að	  þær	  hafi	  áhuga	  og	  standi	  sig	  í	  starfi	  þar	  sem	  það	  er	  

einfaldlega	  ekki	   rætt.	  Þá	  velti	  ég	  því	  einnig	   fyrir	  mér	  að	  hve	  miklu	   leyti	   fordómar	  

um	   karla	   í	   kvennastörfum	   spili	   inn	   í	   þessa	   umræðu	   um	   stutt	   stopp	   karla	   í	  

leikskólum.	   Enginn	   af	   karlkyns	   viðmælendum	   mínum	   talaði	   um	   að	   hann	   mætti	  

fordómum	  frá	  fólki	  í	  kringum	  sig.	  Aftur	  á	  móti	  finnst	  mér	  umræðan	  um	  stutt	  stopp,	  

stefnuleysi	  og	  þörf	  þeirra	  fyrir	  að	  skapa	  sér	  sérstöðu	  benda	  til	  þess	  að	  þeir	  upplifi	  

það	  á	  mjög	  ákveðinn	  hátt	  að	  þeir	  séu	  að	  bregða	  út	  frá	  kröfum	  sem	  gerðar	  eru	  til	  

þeirra	  sem	  karlmanna.	  Í	  rannsókn	  Þórðar	  Kristinssonar	  (2004)	  kom	  fram	  að	  karlar	  í	  

hjúkrun	   hafa	   mætt	   fordómum.	   Þeir	   eru	   til	   dæmis	   oft	   stimplaðir	   hommar	   og	  

upplifðu	  að	   litið	  væri	  á	   starfið	  sem	  umönnunarstarf	   sem	  væri	  konum	  eðlislægara	  

en	  körlum	  (bls.	  33).	  

Ég	   tel	   að	   þessi	   umfjöllun	   um	   stutt	   stopp	   karla	   í	   leikskólum	   tengist	   einnig	  

umræðunni	   um	  að	   fáir	   karlar	   sæki	   í	   starfið	   vegna	   lágra	   launa	   sem	  kom	   fram	  hjá	  

flestum	  viðmælendum	  mínum.	  Ingólfur	  Ásgeir	  Jóhannesson	  (2004)	  bendir	  á	  að	  gert	  

sé	  ráð	  fyrir	  að	  karlar	  hafi	  há	  laun	  og	  séu	  fyrirvinnur	  heimilisins	  (bls.	  66).	  Samkvæmt	  

honum	  fælast	  karlar	  launakjör	  kennara	  þar	  sem	  ekki	  væri	  unnt	  fyrir	  fyrirvinnur	  að	  

framfleyta	   fjölskyldu	   með	   þeim	   launum	   (bls.	   126).	   Þegar	   ég	   skoðaði	   viðhorf	  

viðmælenda	   minn	   til	   þess	   hvers	   vegna	   fáir	   karlar	   eru	   leikskólakennarar	   þá	   kom	  

umræðan	  um	  launin	  skýrt	  fram.	  Til	  dæmis	  sagði	  Hrönn:	  	  

	  
…þetta	  eru	  náttúrulega	  alltof	  lág	  laun	  og	  það	  er	  kannski	  svolítið	  svona…	  
í	  samfélaginu	  sko	  að	  karlmenn	  eigi	  að	  hafa…	  hærri	  laun	  heldur	  en	  konur.	  
Þetta	   er	   svona	   kannski	   innprentað…	   þó	   að	   þetta	   sé	   vonandi	   að	  
breytast…	   svo	   þykir	   þetta	   kannski	   svona	   svolítið	   mjúkt…	   ekki	   svona	  
töffarastarf.	   En	   þó	   vona	   ég	   að	   það	   sé	   að	   breytast…	   og	   það	   er	  
náttúrulega	   alltaf	   erfitt	   kannski	   að	   koma	   inn	   á…	   svona	   vinnugeira	   þar	  
sem	   að	   er	   bara…	   eða	   svona	  meirihlutinn	   konur.	   Það	   þarf	   alltaf	   svona	  
sérstaka…	  svona	  brautryðjendur.	  

	  

Þá	  sagði	  Bára:	  „Ætli	  það	  sé	  ekki	   launin	  og	  líka	  bara	  það	  eru	  ekki	  margir	  karlmenn	  

inni	  á	  skólunum.	  Það	  er	  voðalega	  leiðinlegt	  fyrir	  einn	  karlmann	  að	  sitja	  alltaf	  inni	  í	  

kerlingatali	  inni	  á	  kaffistofu.“	  Með	  því	  að	  álykta	  að	  það	  sé	  erfitt	  fyrir	  karla	  að	  sætta	  

sig	   við	   launin,	   vera	   í	   kringum	   konur	   og	   sinna	   hefðbundnum	   kvennastörfum	   gera	  

þær	  að	  mínu	  mati	  lítið	  úr	  konum	  og	  starfinu.	  Mér	  finnst	  þessi	  umræða	  sýna	  að	  þær	  

meta	  það	  sem	  karlarnir	  gera	  meira	  en	  það	  sem	  konur	  gera	  og	  hafa	  ólíkar	  væntingar	  

til	  karla	  og	  kvenna.	  Það	  var	  ekki	  rætt	  um	  að	  það	  væri	  erfitt	  fyrir	  konur	  að	  sætta	  sig	  

við	   lág	   laun	   á	   sama	   tíma	   og	   það	   er	   talið	   vera	   karlmönnum	   erfitt.	   Gyða	  Margrét	  

Pétursdóttir	  (2009)	  sem	  skoðaði	  meðal	  annars	  launamun	  kvenna	  og	  karla	  á	  ólíkum	  

sviðum	   vinnumarkaðarins	   bendir	   á	   að	   konur	   sem	   hún	   talaði	   við	   og	   unnu	   á	  

kvennavinnustað	  hefðu	  unnið	  þar	  í	  talsverðan	  tíma.	  Þær	  virtust	  því	  sætta	  sig	  við	  lág	  

laun	  en	  töldu	  á	  sama	  tíma	  að	  karlar	  væru	  ekki	   tilbúnir	   til	  að	  gera	  það	  (bls.	  84	  og	  

85).	   Þá	   bendir	   hún	   einnig	   á	   að	   konur	   og	   karlar	   ræða	   á	   ólíkan	   hátt	   ánægju	   eða	  

óánægju	  með	  launin	  sín.	  Samkvæmt	  henni	  bera	  karlar	  sig	  saman	  við	  hæst	  launuðu	  

karlana	  í	  samræmi	  við	  hugmyndir	  Connell	  um	  ríkjandi	  karlmennsku.	  Konur	  sætti	  sig	  

við	  það	  sem	  þær	  hafa	  þar	  sem	  þær	  hafa	  ekki	  sömu	  viðmið	  og	  karlarnir.	  Þá	  taki	  þær	  

starfsánægju	   fram	   yfir	   launin.	   Þeirra	   viðmið	   eru	   frekar	   starfsánægja	   sem	   er	   teflt	  

fram	  sem	  andstæða	  hárra	  launa	  (bls.	  224).	  	  

	  

4.3	  Samantekt	  	  

Í	  upphafi	  kaflans	  setti	  ég	  fram	  nokkrar	  spurningar	  með	  það	  að	  markmiði	  að	  skoða	  

hvaða	   áhrif	   kyngervi	   hefur	   á	   stöðu	   leikskólakennarastarfsins.	   Þegar	   ég	   skoða	  

niðurstöðurnar	   með	   tilliti	   til	   spurningarinnar:	  Hvað	   er	   líkt	   og	   hvað	   er	   ólíkt	   með	  

vinnubrögðum	   og	   stöðu	   kvenna	   og	   karla	   sem	   starfa	   í	   leikskólum?	   Þá	   sýna	  

niðurstöður	   að	   flestir	   viðmælendur	   mínir	   telja	   að	   vinnubrögð	   karla	   og	   kvenna	   í	  

leikskólunum	   tveimur	   séu	   ólík.	   Umræðan	   í	   viðtölunum	   snérist	  mikið	   um	   karlana	  

sem	  urðu	  eiginlega	   viðmiðið.	  Þeir	   virðast	   fá	  mikinn	   stuðning	   frá	   samstarfskonum	  

sínum	  sem	  báru	  gjarnan	  saman	  vinnubrögð	  kvenna	  og	  karla.	  Í	  þessum	  samanburði	  

var	  körlunum	  hrósað	  og	  dregið	   fram	  að	  það	  sem	  þeir	  gerðu	  væri	  mjög	  mikilvægt	  

eins	  og	  að	   sinna	   leiknum	  og	   fótboltanum.	  Þá	  gerðu	  þær	   lítið	  úr	  þeim	  verkefnum	  

sem	   þær	   lögðu	   áherslu	   á	   eins	   og	   líkamlegri	   umönnun,	   eftirliti	   og	  

foreldrasamskiptum.	  Konurnar	   studdu	  einnig	   karlana	  og	   leyfðu	  þeim	  að	   velja	   sér	  

verkefni	   eða	   koma	   sér	   undan	   verkefnum.	   Þessi	   stuðningur	   skapaði	   körlunum	  

ákveðna	  sérstöðu	  í	   leikskólunum	  þar	  sem	  sambærileg	  umræða	  átti	  sér	  ekki	  stað	   í	  

kringum	  konurnar.	  Þannig	  virtust	  hafa	  myndast	  sterk	  óorðuð	  tengsl	  á	  milli	  kvenna	  

og	   karla	   í	   leikskólunum	   sem	   miðuðu	   að	   því	   að	   tryggja	   körlum	   ráðandi	   stöðu.	  

Umræðan	  var	  að	  mínu	  mati	  lituð	  eðlishyggju	  þar	  sem	  fyrirfram	  mótaðar	  hugmyndir	  

um	  kynhlutverk	  voru	  ríkjandi.	  Talað	  var	  um	  konur	  sem	  tilfinningaverur,	  móðureðlið	  

sem	   áhrifaþátt	   í	   starfsvali	   og	   að	   kynin	   væru	   ólík	   og	   þyrftu	   þar	   af	   leiðandi	   ólík	  

verkefni.	  Staða	  karla	  virðist	  sterkari	  en	  staða	  kvenna	  þar	  sem	  vinnubrögð	  þeirra	  og	  

áherslur	  eru	  meira	  metnar.	  Þá	  finnst	  mér	  mikilvægt	  að	  skoða	  umræðuna	  með	  tilliti	  

til	   aldurs	   og	   starfsreynslu.	   Þrátt	   fyrir	   að	   konurnar	   væru	   menntaðir	  

leikskólakennarar	  og	  margar	  með	  langa	  starfsreynslu	  en	  karlarnir	  ómenntaðir,	  með	  

litla	  reynslu	  og	  flestir	  í	  kringum	  tvítugt	  þá	  litu	  þær	  svo	  á	  að	  framlag	  karlanna	  væri	  

mikilvægara	  en	  þeirra.	  	  

Þá	   skoðaði	   ég	   niðurstöðurnar	   út	   frá	   spurningunni:	   Hvernig	   hefur	   kyngervi	  

starfsfólks	  og	  vinnubrögð	  þeirra	  áhrif	  á	  stöðu	  barna	   í	   leikskólum?	  Niðurstöðurnar	  

sýna	  að	  karlkyns	  leikskólastarfsmenn	  eru	  álitnir	  mikilvægar	  fyrirmyndir	  fyrir	  börnin	  

og	  þá	   sérstaklega	   fyrir	   strákana.	  Umræðan	   tengdist	   drengjaorðræðunni	  og	   skorti	  

drengja	  á	  karlkyns	  fyrirmyndum	  þar	  sem	  því	  var	  meðal	  annars	  haldið	  fram	  að	  það	  

að	  karlarnir	   fari	   í	  önnur	  hlutverk	  en	  konurnar	  sé	  börnunum	  hollt	  að	  sjá.	  Þá	  virtist	  

vera	   nokkuð	   skýr	   verkaskipting	   milli	   kvenna	   og	   karla	   í	   leikskólunum.	   Líkamleg	  

umönnun	  virtist	  fyrst	  og	  fremst	  vera	  í	  höndum	  kvenna	  og	  karlmennirnir	  sáu	  um	  að	  

leika	  við	  börnin.	  Að	  mínu	  mati	   skiptir	  máli	  að	  skoða	  og	  meta	  þessa	  verkaskipting	  

betur	  því	  ég	  tel	  að	  hún	  geti	  ýtt	  undir	  þá	  hugmynd	  hjá	  börnum	  að	  konur	  og	  karlar	  

hafi	  ólíkum	  hlutverkum	  að	  gegna	  og	   takmarki	  þannig	  möguleika	  þeirra.	  Þá	   tel	  ég	  

þetta	   sérstaklega	  mikilvægt	   í	   ljósi	   þess	   að	   flest	   börn	   eyða	   að	   jafnaði	   átta	   til	   níu	  

tímum	  daglega	  í	  leikskólunum.	  	  

Því	   næst	   skoðaði	   ég	   niðurstöðurnar	   með	   tilliti	   til	   spurningarinnar:	   Hvaða	  

væntingar	   eru	   gerðar	   til	   kvenna	   og	   karla	   í	   leikskólum,	   hvernig	   viðhorfum	  mæta	  

konur	   og	   karlar	   og	   hvaða	   áhrif	   hafa	   þessar	   væntingar	   og	   viðhorf	   á	  

leikskólakennarastarfið?	  Ólíkar	   væntingar	   virðast	   vera	   gerðar	   til	   kvenna	   og	   karla	  

sem	   starfa	   í	   leikskólum.	   Konurnar	   virtust	   vænta	   þess	   að	   karlar	   stoppi	   stutt	   í	  

leikskólum	   þar	   sem	   þeir	   sjái	   það	   ekki	   fyrir	   sér	   að	   geta	   unnið	   þar	   meðal	   annars	  

vegna	  lágra	  launa.	  Sams	  konar	  umræða	  átti	  sér	  ekki	  stað	  í	  kringum	  konurnar	  sem	  

bendir	  til	  þess	  að	  ætlast	  sé	  til	  þess	  að	  þær	  sætti	  sig	  við	  launin.	  Þá	  virðast	  fordómar	  

eiga	  þátt	  í	  því	  að	  fáir	  karlar	  sæki	  í	  starfið	  og	  þegar	  þeir	  sækja	  í	  það	  þá	  stoppa	  þeir	  

stutt.	   Það	   að	   þeir	   séu	   ekki	   að	   sinna	   viðteknum	   kynhlutverkum	   samkvæmt	  

hugmyndum	   samfélagsins	   virðist	   skipta	  máli.	   Þá	   virtust	   sumir	   karlar	  mæta	   bæði	  

fordómum	  innan	  leikskólanna	  og	  frá	  foreldrum	  sem	  tengist	  umræðunni	  um	  þá	  sem	  

mögulega	  kynferðisbrotamenn.	  Aldur	  karlanna	  skipti	  máli	  þar	  sem	  hugmyndir	  um	  

eldri	   karla	   í	   starfinu	  mættu	  meiri	   fordómum	   en	   hugmyndir	   um	   yngri	   karla.	   Fólk	  

virðist	   eiga	   erfitt	   með	   að	   sjá	   það	   fyrir	   sér	   að	   karlar	   sem	   sækjast	   eftir	   starfi	   í	  

leikskólum	  geri	  það	  vegna	  áhuga	  þeirra	  á	  velferð	  barna.	  Með	  því	  að	  álykta	  að	  það	  

sé	   erfitt	   fyrir	   karla	   að	   sætta	   sig	   við	   launin,	   vera	   í	   kringum	   konur	   og	   sinna	  

hefðbundnum	   kvennastörfum	   er	   verið	   að	   gera	   lítið	   úr	   konum	   og	   starfinu.	   Þess	  

háttar	   viðhorf	   viðheldur	   líka	   ríkjandi	   hugmyndum	   um	   að	   konur	   og	   karlar	   eigi	   að	  

hafa	  ólík	  verkefni	  og	  um	  leið	  að	  það	  sem	  konur	  gera	  er	  minna	  metið	  en	  það	  sem	  

karlar	  gera.	  	  

5.	  Fagleg	  staða	  leikskólanna	  

Í	   þessum	  kafla	   verður	   fjallað	  um	   faglega	   stöðu	   innan	   tveggja	   leikskóla.	   Leitast	   er	  

eftir	   því	   að	   skoða	   viðhorf	   leikskólastarfsmanna	   til	   stöðu	   og	   þróunar	  

leikskólakennarastarfsins.	   Jafnframt	   er	   skoðuð	   staða	   leiðbeinendastarfsins	   og	  

staða	  barna	  til	  að	  fá	  heildarsýn	  á	  faglega	  stöðu	  innan	  leikskólanna.	  

Leitast	   verður	   eftir	   því	   að	   svara	   eftirfarandi	   spurningum:	   Hvernig	   er	  

leikskólakennaramenntun	   metin	   af	   leikskólastarfsmönnum?	   Hvernig	   upplifa	  

leikskólastarfsmenn	  stöðu	  sína	  innan	  leikskólanna?	  Hvaða	  áhrif	  hefur	  fagleg	  staða	  

leikskólanna	   á	   velferð	   barna?	   Hvaða	   viðhorf	   má	   greina	   innan	   leikskólanna	   til	  

faglegrar	  þróunar?	  

Kaflanum	  er	  skipti	   í	  þrjá	  hluta	  en	   í	   fyrsta	  hlutanum	  verður	   fjallað	  um	  stöðu	  

leikskólakennarastarfsins.	   Þá	   verður	   staða	   leiðbeinendastarfsins	   skoðuð	   og	   að	  

lokum	   er	   fjallað	   um	   faglega	   þróun.	   Reynt	   verður	   að	   varpa	   ljósi	   á	   hvernig	   þessi	  

umræða	  birtist	  í	  viðtölunum	  og	  hvaða	  áhrif	  hún	  hefur	  á	  faglega	  stöðu	  leikskólanna.	  	  

	   	  

5.1	  Staða	  leikskólakennarastarfsins	  

Hér	  verður	  fjallað	  um	  stöðu	  leikskólakennarastarfsins	  innan	  leikskólanna.	  Byrjað	  er	  

á	  því	  að	  skoða	  hvaða	  væntingar	  eru	  gerðar	  til	   fagmennsku	  innan	  leikskólanna.	  Þá	  

er	  fjallað	  um	  óttann	  við	  að	  gera	  fagmennskuna	  sýnilega	  og	  að	  lokum	  stöðu	  barna	  

með	  tilliti	  til	  faglegrar	  stöðu	  leikskólanna.	  

	  	  

5.1.1	  Væntingar	  til	  fagmennsku	  innan	  leikskólanna	  

Í	   viðtali	   við	   kvenkyns	   leiðbeinanda	  mátti	   greina	   litlar	   væntingar	   til	   fagmennsku	   í	  

leikskólum.	  Hún	  var	  búin	  að	  starfa	  sem	  leiðbeinandi	  í	  meira	  en	  áratug	  og	  sagði	  að	  

hún	  hefði	  ekki	  áhuga	  á	  því	  að	  læra	  að	  verða	  leikskólakennari	  þar	  sem:	  	  

	  

Mér	  finnst	  ég	  bara	  vera	  einhvern	  vegin	  á	  góðum	  stað…	  ég	  er	  svo	  hrædd	  
um	  að	  skemma…	  þennan	  áhuga	  sem	  að	  svona	  kraumar	  í	  mér	  ef	  ég	  fer	  
eitthvað…	  Ég	   hef	   nefnilega	   séð	   nokkur	   dæmi	   um	  það	  og	   ég	   einhvern	  
vegin…	  já	  ég	  hef	  nefnilega	  séð	  nokkur	  dæmi	  um	  það.	  	  

Miðað	   við	   þetta	   álítur	   hún	   að	   leikskólakennaranámið	  muni	   hafa	   neikvæð	   áhrif	   á	  

áhuga	   hennar	   á	   starfinu.	   Þegar	   ég	   skoðaði	   viðhorf	   karlkyns	   leiðbeinanda	   til	  

starfsins	  þá	  talaði	  hann	  um	  að	  munurinn	  á	  milli	   leikskólakennara	  og	   leiðbeinenda	  

væri	  sá	  að	  leikskólakennarar	  hafi	  meiri	  þekkingu	  en	  leiðbeinendur	  á	  uppeldisfræði	  

og	   þroska	   barna.	   Jafnframt	   sagðist	   hann	   fá	   leiðsögn	   frá	   leikskólakennurum	   um	  

leiðir	  til	  að	  ná	  til	  barnanna	  og	  hvernig	  væri	  best	  að	  leysa	  vandamál	  sem	  koma	  upp.	  

Hann	  mat	  þó	  stöðuna	  þannig	  að	  það	  vantaði	  ekki	  leikskólakennara.	  

	  
Nei…	  það	  er	  á	  hverri	  deild	  sko,	  alla	  vegana	  einn	  eða	  tveir.	  Það	  er	  fínt,	  þá	  
leiðbeina	   þeir	   bara.	   Það	   eru	   vanalega	   deildarstjórarnir…	  
leikskólakennarar	   og	  þarna…	  ég	  hef	   nú	  bara	   lært	  með	   reynslunni	   sko.	  
Það	  er	  mjög	  fínt	   líka…	  en	  það	  er	  örugglega	  mjög	  gott	  að	   læra	   líka	  og…	  
vita	  kannski	  svona	  meira	  um	  sálfræði	  barnanna.	  

	  

Samkvæmt	  þessu	  metur	  hann	  reynsluna	  til	   jafns	  við	  menntunina	  þó	  svo	  hann	  átti	  

sig	   á	   því	   að	   hlutverk	   leikskólakennara	   sé	   jafnframt	   að	   leiðbeina	   ófaglærðu	  

starfsfólki.	  Annað	  sem	  hann	  sagði	  og	  gefur	  að	  mínu	  mati	  vísbendingu	  um	  að	  hann	  

metur	  leikskólakennaramenntunina	  ekki	  mikils:	  „Þótt	  að	  það	  er	  kannski	  augljóst	  að	  

einhverjir	  eru	  menntaðir…	  það	  hefur	  í	  rauninni	  engin	  áhrif…“	  Svipuð	  umræða	  kom	  

hjá	  kvenkyns	  leiðbeinanda	  sem	  finnst	  ekki	  vera	  skortur	  á	  leikskólakennurum:	  „Mér	  

finnst	   það	   bara	   fínt	   eins	   og	   það	   er.	   Ég	   sé	   engan	   eitthvað	   rosalegan	  mun…	  mér	  

finnst	  bara	  vera	  sami	  eldmóður	   í	  öllum…	   í	  þessu	  starfi.“	  Þá	   tengdi	  annar	  karlkyns	  

leiðbeinandi	  starfið	  við	  heimilisstörf:	  	  

	  
…þetta	   er	   voðalega	   heimilislegt	   starf…	   þú	   ert	   að,	   gengur	   í	   gegnum	  
daginn	  með	  þeim	  og	  þú	  veist	  þú	  færð	  þér	  að	  borða	  með	  þeim,	  hvílir	  þig	  
með	  þeim	  og,	  og	  allt	  þetta…	  Þú	  veist	  þetta	  er	  ekkert	  eitthvað	  sem	  að	  
maður	  fær	  þegar	  maður	  er	  að	  vinna	  á	  veitingastað	  eða	  eitthvað	  svona.	  
Þetta	  er	  náttúrulega…	  svona	  fölskyldu…	  já.	  

	  

Það	  hefur	  hingað	  til	  ekki	  verið	  krafist	  fagmennsku	  af	  heimilisstörfum	  svo	  umræðan	  

hjá	   honum	   gefur	   vísbendingar	   um	   að	   hann	   beri	   litla	   virðingu	   fyrir	  

leikskólakennarastarfinu	  sem	  fagstarfi.	  Butler	  o.fl.	   (2012)	  benda	  einmitt	  á	  hvernig	  

umönnunarstörf	   hafi	   gjarnan	   verið	   tengd	   heimilishaldi	   (bls.	   262).	   Annað	   sem	  

bendir	  til	  þess	  að	  hann	  beri	  litla	  virðingu	  fyrir	  starfinu	  er	  þegar	  ég	  spurði	  hvort	  að	  

hann	  upplifði	  álag	  í	  starfi	  þá	  sagði	  hann:	  „…þetta	  er	  engin	  geimvísindi	  að	  þarna	  sjá	  

um…“	   Að	   hans	   mati	   skapast	   fyrst	   og	   fremst	   álag	   í	   kringum	   börn	   sem	   eiga	   við	  

einhverja	  erfiðleika	  að	   stríða.	  Athyglisvert	  er	  að	  þá	   telur	  hann:	  „…þá	  er	  auðvitað	  

auðvelt	   að	   leita	   til	   einhvers	   utanaðkomandi.“	   Hann	   virðist	   ekki	   líta	   á	  

leikskólakennara	   eða	   stjórnendur	   skólans	   sem	   aðila	   til	   að	   leita	   til.	   Miðað	   við	  

umræðuna	  hjá	  þessum	  leiðbeinendum	  þá	  virðast	  þeir	  ekki	  hafa	  miklar	  væntingar	  til	  

fagmennsku	   innan	   leikskólanna.	   Það	   eru	   þó	   ekki	   bara	   leiðbeinendur	   sem	   virðast	  

eiga	  í	  erfiðleikum	  með	  að	  líta	  á	  leikskólakennara	  sem	  sérfræðinga	  því	  sú	  umræðu	  

kom	  einnig	  fram	  hjá	  leikskólakennara:	  	  

	  
…maður	   heyrir	   oft	   í	   orðræðunni	   svona	   að	   það	   er	   talað	   um	  
sérfræðingana	  að	  þá	  er	  verið	  að	  tala	  um,	  um	  þá	  sem	  að	  koma	  utan	  frá.	  
Sálfræðingana	   sem	   eru	   að	   greina	   börn	   einhver	   eða…	   eða	   jafnvel	  
leikskólaráðgjafana	   eru…	   að	   koma	   inn	   og	   hjálpa	   til…	   að	   það	   séu	  
sérfræðingarnir	  sko.	  En	  leikskólakennarinn	  sjálfur	  sé	  ekki	  sérfræðingur	  
og	  ég	  held	  að,	  að	  svona	  orðræða	  skiptir	  dálítið	  miklu	  máli.	  	  

	  

Miðað	  við	  þetta	  eru	  einhverjir	  leikskólakennarar	  óöruggir	  með	  sig	  sem	  fagmenn	  og	  

spurning	  að	  hve	  miklu	   leyti	  neikvætt	  viðhorf	   til	  þeirra	   sem	   fagmanna	  hafi	  áhrif	  á	  

það.	  Að	  mínu	  mati	   gefur	  þetta	  ákveðna	  vísbendinu	  um	  að	  þörf	   sé	  á	  því	  að	  bæta	  

sjálfsmynd	  leikskólakennara.	  Arna	  H.	  Jónsdóttir	  (2005)	  talaði	  um	  að	  þátttakendur	  í	  

rannsókn	  hennar	  hefðu	   rætt	  um	  óöryggi	  með	  að	   lýsa	  hlutverki	   sínu,	  hvernig	  þeir	  

ynnu	   og	   hvers	   vegna	   þeir	   veldu	   ákveðnar	   námsleiðir.	   Þar	   af	   leiðandi	   væri	  

nauðsynlegt	   að	   gera	   leikskólakennaramenntun	   sýnilegri	   en	   hún	   er	   (bls.	   141).	   Ef	  

umræðan	   er	   skoðuð	   með	   tilliti	   til	   hugmynda	   Weber	   (2001)	   um	   samtvinnun	  

mismunabreyta	  má	  sjá	  hvernig	  breyturnar	  kyngervi	  og	  stétt	  tvinnast	  saman	  innan	  

leikskólanna	  líkt	  og	  utan	  þeirra.	  Hjá	  leikskólakennurum	  er	  kyn	  mikilvæg	  breyta	  þar	  

sem	  flestir	  þeirra	  eru	  konur.	  Miðað	  við	  umræðuna	  þá	  þurfa	  þeir	  ekki	  bara	  að	  takast	  

á	  við	   lítilsvirðingu	  utan	   leikskólanna	   í	  veruleika	  flókins	  kynjakerfis	  þar	  sem	  litið	  er	  

niður	   á	   hefðbundin	   kvennastörf	   (Walby,	   1990).	   Þeir	   þurfa	   einnig	   að	   glíma	   við	  

virðingarleysi	   leiðbeinenda	   gagnvart	   leikskólakennarastarfinu,	   samanber	   að	   það	  

þurfi	  ekki	  sérþekkingu	  til	  að	  sinna	  starfinu	  og	  að	  þetta	  séu	  engin	  geimvísindi.	  

Þrátt	   fyrir	   að	   það	   virðist	   vera	   þörf	   sé	   á	   því	   að	   bæta	   sjálfsmynd	  

leikskólakennara	   þá	   kom	   einnig	   fram	   umfjöllun	   sem	   bendir	   til	   þess	   að	  

leikskólakennarar	   hafi	   jákvæðar	   hugmyndir	   um	   þekkingu	   sína	   og	   áhrif	   hennar	   í	  

starfi.	   Samkvæmt	   kvenkyns	   leikskólakennara:	   „Þetta	   er	   náttúrulega	   bara	  

hörkustarf	   sko…	   þetta	   er	   örugglega	   bara	   merkilegasta	   starf	   í	   heimi.“	   Annar	  

kvenkyns	   leikskólakennari	   sagði	   um	   fagmennsku:	   „Hún	   skiptir	   mjög	  miklu	  máli…	  

maður	   hefur	   séð	   þetta…	   þegar	   að	   það	   hefur	   verið	   gripið	   svona	   inn	   í…	   hjá	  mjög	  

ungum	   börnum	   hvað	   þetta…	   skiptir	   miklu	   máli.“	   Þá	   kom	   fram	   í	   viðtali	   við	  

leikskólakennara:	  „Þess	  vegna	  sé	  ég	  einhvern	  vegin	  fyrir	  mér	  að	  ef	  það	  væri	  ekki…	  

þessi	   fagmenntun	   að	   þetta	   yrði	   bara	   svolítið…	   flatt…	   það	  myndi	   alveg	   ganga	   og	  

myndi	  bara	  rúlla.	  En	  það	  myndi	  líka	  bara	  rúlla	  og	  væri	  ekkert…“	  Leikskólastjórnandi	  

tengdi	  ánægju	  leikskólakennara	  árangur	  í	  starfi	  með	  börnum:	  	  

	  
…leikskólakennarar…	   þeir	   fá	   oft	   mjög	   mikið	   svona	   feedback	   frá	  
foreldrum.	  Þeir	  fá	  þetta	  frá	  börnunum	  og	  ef	  þeir	  eru	  að	  standa	  sig	  vel…	  
þú	   ert	   með	   góðan	   leikskólakennara…	   þá	   eru	   þeir	   náttúrulega…	   með	  
ánægð	  börn	  í	  sinni	  umsjá...	  Fá	  þú	  veist	  bara	  foreldrar	  lýsa	  ánægju	  sinni	  
og	  í	  foreldraviðtölum	  og	  það	  eru	  auðvitað	  voðalega	  gaman	  að	  sjá	  þegar	  
að	   barni	   fer	   fram	   og	   skilurðu…	   það	   verður	   árangur.	   Og…	   stundum	  
auðvitað	  kannski	  mikill	  árangur	  á	  stuttum	  tíma	  eins	  og	  stundum	  gerist.	  

	  

Svipaðar	   niðurstöður	  má	   sjá	   hjá	   Örnu	  H.	   Jónsdóttur	   (2001)	   en	   samkvæmt	   henni	  

veitti	  það	  starfsfólki	  mesta	  ánægju	  að	  sjá	  árangur	  í	  starfi	  með	  börnum	  á	  grundvelli	  

eigin	  frammistöðu	  eða	  að	  ná	  persónulegum	  árangri	  (bls.	  50).	  Þá	  sýna	  niðurstöður	  

Qadiri	   og	   Manhas	   (2009)	   að	   foreldrar	   hafa	   ákveðnar	   væntingar	   til	   leikskóla.	   Til	  

dæmis	   væntingar	   um	   að	   leikskólinn	   sé	   ákveðinn	   undirbúningur	   fyrir	   grunnskóla,	  

eigi	  þátt	  í	  því	  efla	  lestrargetu	  og	  félagsfærni	  barna	  (bls.	  23).	  	  

Miðað	   við	   það	   sem	   hefur	   komið	   fram	   þá	   virðast	   Leikskólakennarar	   og	  

leiðbeinendur	  hafa	  ólíkar	  hugmyndir	  um	  fagmennsku	  og	  gildi	  hennar	  í	  starfinu	  sem	  

ég	   tel	   mikilvægt	   að	   skoða	   þegar	   hugað	   er	   að	   fagþróun	   starfsins.	   Því	   ef	   innan	  

leikskólanna	  ríkja	  neikvæð	  viðhorf	  til	  fagmennsku	  þá	  mætti	  ætla	  að	  það	  hefði	  áhrif	  

á	   vinnubrögð	   starfsfólks	   og	   fagþróun	   starfsins.	   Þegar	   ég	   kannaði	   mögulegar	  

ástæður	   fyrir	   því	   hve	   litlar	   væntingar	   eru	   gerðar	   innan	   leikskólanna	   til	  

leikskólakennarastarfinu	   fannst	   mér	   ósýnileiki	   fagmennskunnar	   og	   skortur	   á	  

þekkingu	   og	   skilningi	   á	   starfi	   leikskólakennara	   vera	   meginástæður	   þess.	   Hvað	  

varðar	  ósýnileikann	  þá	  sagði	  kvenkyns	  leiðbeinandi	  að	  hún	  færi	  ekki	  að	  mennta	  sig	  

án	  reynslunnar.	  Jafnframt	  sagði	  hún:	  	  

	  
…oft	  finnst	  mér	  við	  leiðbeinendur	  vera	  að	  gera	  miklu	  meira…	  allt	  sem	  er	  
sýnilegt.	   Hinar	   náttúrulega	   eru	   í	   faglegu	   eins	   og	   deildarstjórar	   eru	  
náttúrulega	  að	  vinna	  þetta	  faglega	  þó	  að	  við	  séum	  með	  færnilistann	  og,	  
og	  hinn	  listann…	  eða	  ferilmöppuna...	  

	  

Þá	   álítur	   karlkyns	   leiðbeinandi	   að	   reynslan	   sé	   mikilvægari	   en	   menntunin:	   „Alla	  

vegana	   vinnst	  mest	  með	   reynslunni…	   að	   vinna	   á	   leikskóla.“	  Að	   hans	  mati	   skiptir	  

bókleg	  reynsla	  einhverju	  fyrir	  skipulagt	  starf:	  	  

	  
…ef	   þú	   ert	   náttúrulega	  með	  eitthvað	   skipulagt	   starf	   þá	   er	   náttúrulega	  
gott	  að	  vera	  með	  einhvers	  konar	  bóklega	  reynslu	  líka.	  En…	  já	  ég	  held	  að	  
það	  borgi	  sig	  náttúrulega	  að	  vinna	  bara…	  þú	  veist	  á	  leikskóla	  til	  að	  þess	  
að	  kynnast…	  

	  
Mér	  finnst	  umræðan	  gefa	  vísbendingu	  um	  ákveðið	  skilningsleysi	  á	  því	  hvað	  felst	   í	  

skipulögðu	  starfi.	  Það	  að	  skipuleggja	  starfið	  er	  að	  mestu	  í	  höndum	  leikskólakennara	  

með	  deildarstjórn	   en	   framkvæmdin	   á	   því	   sem	  er	   skipulagt	   er	  mikið	   til	   í	   höndum	  

leiðbeinenda.	  Þar	  af	  leiðandi	  er	  ekki	  hægt	  að	  segja	  að	  skipulagða	  starfið	  sé	  einungis	  

í	   höndum	   leikskólakennara	   því	   leiðbeinendum	   ber	   að	   framkvæma	   það	   sem	   er	  

skipulagt	  með	   tilliti	   til	   hugmyndafræði,	   skólanámskrár	   og	   aðalnámskrár	   og	   undir	  

leiðsögn	  leikskólakennara.	  Miðað	  við	  umræðuna	  þá	  eiga	  leiðbeinendur	  erfitt	  með	  

að	  sjá	  hvaða	  áhrif	  leikskólakennaramenntun	  hefur	  á	  starfið	  og	  hafa	  litlar	  væntingar	  

til	  hennar.	  Það	  mætti	  því	  ætla	  að	  fagleg	  vinna	  leikskólakennara	  og	  hlutverk	  þeirra	  

að	  undirbúa	  starf	  deildanna	  sé	  leiðbeinendum	  ekki	  nógu	  sýnilegt.	  Að	  mínu	  mati	  er	  

þetta	  umhugsunarefni	  þar	   sem	  ég	  velti	  því	   fyrir	  mér	  hvort	  að	   fagleg	  þekking	  skili	  

sér	  nægilega	  vel	  inn	  í	  starfið	  og	  þá	  um	  leið	  hversu	  faglegt	  starfið	  sé	  í	  raun	  og	  veru.	  

Jafnframt	   má	   skoða	   hvaða	   áhrif	   þetta	   hefur	   út	   fyrir	   leikskólana	   og	   í	  

samfélagsumræðuna.	   Samkvæmt	   Butler	   o.fl.	   (2012)	   þá	   þurfa	   atvinnuhópar	   á	  

jaðrinum	  að	  berjast	   fyrir	  því	   að	   fá	   starf	   sitt	   viðurkennt	   sem	   fagstarf.	  Þannig	  hafa	  

sumir	  hópar	  verið	  undirokaðir	  vegna	  til	  dæmis	  ríkjandi	  hugmynda	  um	  fagþekkingu	  

þeirra	  (bls.	  260)	  eins	  og	  staðan	  virðist	  vera	  með	  leikskólakennara.	  

Önnur	   umræða	   sem	   einnig	   má	   tengja	   skorti	   á	   þekkingu	   eða	   skilningi	  

leiðbeinenda	   á	   faglegum	   kröfum	   leikskólakennara	   kom	   fram	   hjá	   kvenkyns	  

leikskólakennara:	  	  

	  
…getur	   alveg	   verið	   svona	   kannski	   svona	  mórall	   þarna	   á	  milli…	  maður	  
fær	   að	   heyra	   það	   svona…	   eins	   og	   það	   sé	   svolítið	   vesen	   á	   okkur	   eða	  
eitthvað…	  Mér	  finnst	  ég	  reyndar	  hafa	  heyrt	  það	  meira	  á	  meðan	  ég	  var	  í	  
skóla…	   ég	   var	   ekki	   útskrifuð	   sko.	   Það	   er	   kannski	   meira	   á	   bakvið	  mig	  
núna	  en…	  það	  er	  náttúrlega	  bara	  verið	  að…	  reyna	  að	  virkja	  alla	  og	  þá	  
svona	  heyri	  ég	  stundum,	  hvað,	  af	  hverju	  á,	  á	  maður	  að	  vera	  að	  fara	  inn	  
í	   leikinn	   og	   eitthvað	   svona	   sko…	   mér	   finnst	   ég	   heyra	   stundum	  
svoleiðis…	   hjá	   hérna	   leiðbeinendunum…	   Já	   náttúrulega	   átta	   sig	   ekki	  
almennilega	  á	  því	  að,	  að	  þú	  veist	  þú	  getur	  alveg	  verið	  með…	  án	  þess	  að	  
trufla.	  

	  

Miðað	  við	  þetta	  er	  litið	  á	  kröfur	  í	  starfi	  sem	  vesen	  sem	  styður	  það	  að	  skortur	  sé	  á	  

þekkingu	   á	   því	   sem	   verið	   er	   að	   gera.	   Jafnframt	   talaði	   leikskólakennarinn	   um	  

hugmyndir	   sínar	   sem:	   „Ég	   fæ	   stundum	   reyndar	   svona	   pillur	   en…	   það	   er	   bara	  

eitthvað.“	  Þetta	  má	  einni	  sjá	  í	  umfjöllun	  deildarstjóra:	  

	  
…þegar	  að	  maður	  kemur	  með	  hugmynd…	  þú	  veist	  leikskólakennararnir	  
fatta	  strax	  hvað	  maður	  er	  að	  tala	  um	  en	  maður	  þarf	  að	  útskýra	  það	  fyrir	  
hinum	   hvað	   maður	   er	   að	   tala	   um	   og	   af	   hverju	   maður	   vill	   hafa	   það	  
svoleiðis…	  En	  ég	  upplifi	  það	  einmitt	  svo	  mikið	  hjá	  einmitt	  þeim	  sem	  eru	  
ekki	   leikskólakennarar	   að	   það	   þarf	   að	   útskýra	   allt	   aftur	   og	   aftur	   af	  
hverju	  maður	  vill	  þetta.	  	  

	  

Þá	   fannst	   henni	   leiðbeinendur	   almennt	   hafa	   lítinn	   áhuga	   á	   upplifun	   barnsins	   til	  

dæmis	  þegar	  þau	  eru	  að	   föndra.	  Þeim	  sé	  ekki	  alltaf	   leyft	  að	  gera	  hlutina	  sjálf,	   fái	  

fyrirfram	  ákveðin	  verkefni	  og	  þannig	  sé	  lokað	  fyrir	  hugmyndaflug	  og	  sköpunarkraft	  

barnanna.	  Aftur	  á	  móti	  hafði	  hún	  annað	  að	  segja	  um	  leikskólakennara:	  	  

	  
…það	   er	   rosa	   þægilegt	   að	   vinna	   þar	   sem	   maður…	   er	   að	   vinna	   með	  
leikskólakennurum	  og	  það	  þarf	  ekki	  að	  vera	  að	  útskýra	  alltaf	  af	  hverju…	  
ég	   vil	   að	   þetta	   sé	   gert	   svona	   en	   ekki	   hinsegin.	   Maður	   losnar	   við	   þá	  
umræðu	  og	  það	  strögl	  þú	  veist	  sem…	  þarf	  oft	  að	  eiga	  sér	  stað	  

	  

Þá	  talaði	  deildarstjóri	  um	  að	  starfið	  yrði	  markvissara	  með	  fleiri	  leikskólakennurum	  

þar	   sem	   þeir	   nálgast	   hlutina	   öðruvísi	   en	   leiðbeinendur.	   Athyglisvert	   er	   að	   skoða	  

umræðuna	   um	   skort	   á	   þekkingu	   og	   skilningi	   með	   tilliti	   til	   niðurstaða	   Hrannar	  

Pálmadóttur	   og	   Þórdísar	   Þórðardóttur	   (2007)	   sem	   skoðuðu	   þróun	   uppeldissýnar	  

leikskólastarfsfólks.	  Rannsókn	  þeirra	  stóð	  yfir	  á	  árunum	  2002-‐2004	  á	  meðan	  unnið	  

var	  að	  þróunarverkefninu	  Má	  ég	  vera	  með.	  Markmið	  þeirra	  var	  að	  skoða	  samhengi	  

milli	   uppeldissýnar	   og	   samskipta-‐	   og	   kennsluaðferða	   í	   leikskóla	   (bls.	   119).	  

Niðurstöður	  þeirra	  sýna	  að	  greinanlegur	  munur	  var	  á	  uppeldissýn	  leikskólakennara	  

og	   leiðbeinenda	   en	   uppeldissýn	   leikskólakennara	   er	   líkari	   innbyrðis	   en	   sýn	  

leiðbeinenda.	  Menntun	  leikskólakennara	  á	  sinn	  þátt	  í	  að	  skýra	  þann	  mun	  (bls.	  130).	  

Leikskólakennarar	   bjuggu	   yfir	   þekkingu	   sem	   gerði	   það	   að	   verkum	   að	   þeir	   gátu	  

notað	  verkefnið	  til	  að	  þróa	  fagmennsku	  og	  starf	  með	  börnum	  sem	  þurftu	  stuðning.	  

Aftur	   á	   móti	   þróuðu	   leiðbeinendur	   uppeldissýn	   frá	   valdboði	   þar	   sem	   þá	   skorti	  

öryggi	  til	  að	  taka	  ábyrgð	  í	  starfi	  (bls.	  131).	  Þessar	  niðurstöður	  styðja	  þá	  umræðu	  að	  

þekking	  og	  skilningur	   leiðbeinenda	  og	   leikskólakennara	  sé	  ólíkur.	  Ég	  tel	  mikilvægt	  

að	  huga	  að	  þessum	  ólíku	  hugmyndum	  sem	  leikskólakennara	  og	  leiðbeinendur	  hafa	  

og	  sérstaklega	  þar	  sem	  leiðbeinendur	  eru	  í	  meirihluta	  starfsfólks.	  Að	  mínu	  mati	  er	  

spurning	  hvaða	  hugmyndir	  og	  áherslur	  verða	  ofan	  á	  í	  skipulögðu	  starfi	  leikskóla.	  

	  

5.1.2	  Ótti	  við	  að	  gera	  fagmennskuna	  sýnilega	  	  

Mér	  fannst	  mikilvægt	  að	  skoða	  það	  nánar	  hver	  væri	  mögulega	  orsökin	  fyrir	  því	  að	  

leikskólakennarar	   eiga	   í	   erfiðleikum	   með	   að	   gera	   sig	   sýnilega	   sem	   fagmenn.	  

Umræðan	   var	   að	   mínu	   mati	   mótsagnakennd	   hjá	   þeim.	   Þar	   var	   á	   annan	   bóginn	  

talað	   um	  mikilvægi	   þess	   að	   standa	   vörð	   um	   fagstéttina:	   „…þeir	   sem	   náttúrulega	  

fara	  að	  læra	  þetta,	  þeir	  eru	  fagaðilarnir	  og…	  við	  þurfum	  náttúrulega	  að	  halda	  vörð	  

um	  okkar	   fagstétt.	  Við	  verðum	  að	  gera	  það.“	  og	  að	  hafa	  ákveðna	  sérstöðu	   innan	  

leikskólanna:	  

	  
Sko	  mér	   finnst	   til	   dæmis…	  eins	  og	  með	   fagfundina	  þeir	   eru	  dottnir	   út	  
þetta	  í	  kreppunni	  og	  mér	  finnst	  það	  kannski	  svona…	  þú	  veist	  maður	  veit	  
í	  rauninni	  bara	  jafn	  mikið	  og	  þeir.	  Þú	  veist	  mér	  fannst	  það	  svona	  vera…	  
ágætt	   að	   hafa	   það	   til	   að	   maður	   væri	   svona…	   ég	   hefði	   einhverja	  
sérstöðu.	  Til	  dæmis	  ef	  maður	  er	  bara	  venjulegur	  leikskólakennari	  inni	  á	  
deild…	  ekki	  með	  deildarstjórn	  að	  þá	  hefði	  maður	  þá	  alla	  vega	  eitthvað	  
svona.	  

Á	  hinn	  bóginn	  þá	  virðast	  leikskólakennarar	  óttast	  að	  gera	  fagmennskuna	  sýnilegri.	  

Til	   dæmis	   voru	   allir	   starfsmenn	   í	   öðrum	   leikskólanum	   titlaðir	   kennarar	   og	   flestir	  

leikskólakennarar	  sem	  ég	  talaði	  við	  voru	  mjög	  mótfallnir	  þeirri	  hugmynd	  að	  breikka	  

bilið	  á	  milli	   leiðbeinenda	  og	   leikskólakennara	  og	  gera	  það	  sýnilegra	  hvað	  hver	  og	  

einn	  gerir.	  Í	  þeirri	  umræðu	  kom	  meðal	  annars	  fram	  ótti	  við	  stéttaskiptingu:	  

	  

Þannig	  að	  sko…	  eins	  og	  ég	  segi	  það	  er	  kannski	  af	  því	  ég	  hef	  unnið	  [þar	  
sem	   var	   stéttaskipting]…	   þá	   hef	   ég	   alltaf	   einhvern	   vegin	   verið	   hrædd	  
við	   þetta.	   Að…	   ef	   hann	   verður	   of	   sýnilegur	   að	   þá…	  myndist	   einhvers	  
konar	   stéttaskipting	   og	   það	   er…	   ekki	   gott…	   að	   fólk	   finni	   sig	   svona…	  
minna	  metið.	  	  

	  
Þá	   fannst	   mér	   umræðan	   benda	   til	   þess	   að	   leitast	   sé	   eftir	   því	   að	   skapa	   ekki	  

aðgreiningu	   í	   leikskólunum	  með	  það	  að	  markmiði	  að	   tryggja	  að	  allir	   séu	  ánægðir	  

eins	  og	  kom	  fram	  í	  umræðu	  deildarstjóra:	  

	  
…maður	   finnur	   finnst	   mér	   alla	   jafna	   ekki	   fyrir	   þú	   veist	   einhverju	  
stéttaskiptingu	   eða	   neinu	   svoleiðis.	   Það	   er	   aðallega	   bara	   af	   því	   við	  
leikskólakennarar	   við	   eigum	   rétt	   á	   undirbúning	   til	   þess	   að	   undirbúa	  
starfið.	  En	  svo	  kemur	  á	  móti	  ef	  þú	  ert	  ófaglærð	  þá	  áttu	  að	  sinna	  sama	  
starfi…	  en	  þú	  færð	  engan	  undirbúning.	  Þannig	  að…	  maður	  skilur	  alveg	  
þessa	   hugsun	   hjá	   fólki…	   hver	   eru	   rökin	   á	   bakvið	   þetta.	   Ófaglærð	  
manneskja	  á	  að	  koma	  inn	  og	  sinna	  sama	  starfi	  og	  hinir	  en	  hún	  á	  bara	  að	  
geta…	  einn,	  tveir	  og	  þrír	  án	  þess	  að	  hafa	  lært	  það	  og	  án	  þess	  að	  fá	  tíma	  
til	   að	   undirbúa	   sig…	   En	   annars	   finnst	   mér	   ég	   alls	   ekki	   finna	   fyrir	  
stéttaskiptingu	  eða	  neitt…	  eða	  neinni	  óánægju	  eða	  neitt	  svoleiðis.	  Mér	  
finnst…	   bara	   þú	   veist	   við	   erum	   öll	   að	   vinna	   sömu	   vinnuna…	   og	   mér	  
finnst	  fólkið	  alla	  vegana	  þar	  sem	  ég	  hef	  verið	  ekki	  mikið	  að…	  spá	  í	  hver	  
er	  leikskólakennari,	  hver	  ekki.	  	  

	  

Miðað	  við	  þetta	  er	  leitast	  eftir	  því	  að	  staðsetja	  leiðbeinendur	  og	  leikskólakennara	  á	  

sama	  stað	  þar	  sem	  þeir	  eru	  að	  vinna	  sömu	  vinnuna.	  Þá	  sagði	  leikskólastjórnandi:	  

	  
...á	   meðan	   við	   erum	   jafningjar	   þá	   þurfum	   við	   svo	   mikið	   á	  
leiðbeinendum	  að	  halda.	  Við	  þurfum	  svo	  á	  þeim	  að	  halda	  að,	  að	  sinna	  
þeim	  störfum	  sem	  að	  leikskólakennari	  á	  að	  sinna…	  við	  verðum	  svolítið	  
að	  líta	  á	  okkur	  sem	  jafningja…	  	  

Þessar	  niðurstöður	  ríma	  við	  niðurstöður	  Örnu	  H.	   Jónsdóttur	   (2009)	  þar	  sem	  fram	  

kemur	   að	   lögð	   var	   áhersla	   á	   að	   starfsfólk	   í	   ákveðnum	   leikskóla	   liti	   á	   sig	   sem	  

jafningja	  innan	  leikskólans	  og	  að	  hlustað	  væri	  á	  alla.	  	  

Þá	   kom	   fram	   umræða	   hjá	   leikskólakennara	   um	   mikilvægi	   þess	   að	  

leikskólakennarar	  og	  leiðbeinendur	  vinni	  saman:	  

	  
…leikskólakennarinn	   tekur	   gjarnan	   leiðbeinendurna	   mikið	   með	   út	   í	  
umræðuna.	   Þannig	   að…	   hann	   kemur	   ekki	   svona	   fram…	   með	   svona	  
sama	   valdsmannshlutverki	   því	   að	   þannig	   er	   það	   ekki	   þegar	   maður	  
vinnur.	  Við	  viljum	  ekki	  vinna	  svoleiðis,	  við	  viljum	  vinna	  saman.	  

	  

Túlka	  mætti	  umræðuna	  sem	  svo	  að	  verið	  sé	  að	  uppfylla	  fyrirfram	  ákveðið	  hlutverk	  

sem	  ætlað	  er	  konum	  og	  styðja	  ríkjandi	  fyrirkomulag.	  Styðjandi	  kvenleiki	  er	  einmitt	  

ein	   af	   forsendum	  þess	   að	  hægt	  er	   að	   viðhalda	  undirskipun	   kvenna	   í	   samfélaginu	  

(Connell,	   1987,	   bls.	   183).	   Í	   stað	  þess	   að	  bjóða	   kerfinu	  byrginn	  og	   reyna	   að	  bæta	  

faglega	   stöðu	   sína	   þá	   styðja	   leikskólakennarar	   þá	   hugmynd	   að	   það	   þurfi	   ekki	  

fagfólk	  til	  að	  sinna	  starfinu	  og	  eiga	  þannig	  þátt	  í	  því	  að	  gerður	  er	  lítill	  greinarmunur	  

á	   störfum	   þeirra	   og	   leiðbeinenda.	   Þannig	   viðhelst	   um	   leið	   kynjakerfi	   opinbera	  

sviðsins	  sem	  gerir	  ráð	  fyrir	  undirskipun	  kvennastétta	  (Walby,	  1990,	  bls.	  178).	  	  	  

Þá	   tel	   ég	   mikilvægt	   að	   skoða	   umræðuna	   um	   stéttaskiptingu	   nánar.	  

Leikskólakennarar	   virðast	   álíta	   að	  með	   aðgreiningu	   starfshópa	   felist	   undirskipun	  

annars	  hópsins	  sem	  geri	  það	  að	  verkum	  að	  þeir	  geti	  ekki	  unnið	  saman.	  Þannig	  sé	  

ekki	  hægt	  að	  vera	   faglegur	  án	  þess	  að	  gera	   lítið	  úr	   leiðbeinendum.	  Til	  að	   forðast	  

aðgreiningu	  og	  ágreining	  er	   farin	  sú	   leið	  að	  vinna	  saman	  og	  velti	  ég	  því	   fyrir	  mér	  

hvaða	   áhrif	   það	   hefur	   á	   faglega	   þróun	   leikskólanna.	   Athyglisvert	   er	   að	   skoða	  

stöðuna	  út	  frá	  fyrirbæri	  sem	  kallast	  hjarðhugsun	  (groupthink)	  sem	  getur	  átt	  við	  um	  

bæði	   vinnuhópa	   sem	   og	   pólitíska	   hópa	   (Mitchell	   og	   Eckstein,	   2009,	   bls.	   163).	  

Samkvæmt	  Janis	   (1982	   í	  Rose,	  2011)	  er	  það	  hugtak	  sem	   lýsir	  hugarfari	  samstæðs	  

hóps	  þar	  sem	  meðlimir	   forðast	  málefni	   sem	  skapa	  ágreining	   (bls.	  37).	  Ef	  þetta	  er	  

skoðað	  út	  frá	  leikskólakennurum	  þá	  virðast	  þeir	  forðast	  að	  taka	  faglega	  afstöðu	  til	  

þess	   sem	   gera	   þarf,	   samanber	   að	   vilja	   ekki	   vera	   valdsmannslegir	   og	   vilja	   frekar	  

vinna	   saman	   eins	   og	   kom	   fram	   hér	   á	   undan.	   Jafnframt	   kom	   fram	   umræða	   hjá	  



  

85 

leikskólakennara	  um	  að	  fá	  leiðbeinendum	  hluta	  af	  ábyrgð	  leikskólakennara	  til	  hafa	  

þá	  ánægða:	  

	  
Það	  er	  svolítið…	  þó	  að	  þær	  séu…	  jafnvel	  viti	  meiri	  um	  hlutina,	  hvað	  kom	  
fyrir	  barnið	  eða	  eitthvað	  svona,	  þá,	  þá	  gera	  þær	  þetta	  ósjálfrátt.	  Þannig	  
að	  þær	  fengju	  meiri…	  ja	  færu	  kannski	  meira	  á,	  á	  fundi	  og,	  og	  jafnvel…	  
færu	  í	  foreldraviðtöl.	  Þá	  væri	  kannski	  meiri	  svona	  ábyrgð	  á	  þeim	  sko.	  Ég	  
held	  að	  það	  gæti	  gert	  bara	  hlutina	  betri	  og	  þær	  ánægðari.	  

	  

Þegar	   leiðbeinendur	   eru	   farnir	   að	   taka	   foreldraviðtölin	   og	   fara	   á	   fundi	   sem	  

deildarstjórar	   hafa	   venjulega	   séð	   um	   þá	   eru	   leikskólakennarar	   og	   leiðbeinendur	  

komnir	  með	   sameiginlega	   ábyrgð	   á	   öllu	   starfinu	   og	   í	   rauninni	   fátt	   sem	   aðgreinir	  

þessa	   hópa.	   Að	  mínu	  mati	   er	  mikilvægt	   að	   skoða	   þessa	   umræðu	   og	   hverju	   hún	  

skilar	   inn	   í	   leikskólana	   fyrir	   starfsmenn	   og	   börnin.	   Því	   svona	   umræða	   bendir	   að	  

mínu	   mati	   til	   uppgjafar	   hjá	   leikskólakennurum	   fyrir	   mikilvægi	   fagmennskunnar.	  

Samkvæmt	   Janis	   (1972)	   er	   hjarðhugsun	   fljótleg	   og	   auðveld	   leið	   til	   að	   komast	   að	  

samróma	  áliti	   í	   lokuðum	  hópi	  án	  þess	  að	  meta	  á	  gagnrýninn	  hátt	  aðra	  möguleika	  

(bls.	  9).	  Ákvarðanir	  sem	  eru	  teknar	  með	  þessum	  hætti	  eru	  oft	  rangar	  (Mitchell	  og	  

Eckstein,	   2009,	   bls.	   163).	   Hjarðhugsun	   vísar	   jafnframt	   til	   hnignunar	   á	   andlegri	  

atorku,	  raunverulegri	  stöðu	  og	  siðferðilegri	  dómgreind	  vegna	  þrýstings	  frá	  hópnum	  

(Janis,	   1972,	   bls.	   9).	   Sé	   þetta	   skoðað	   með	   tilliti	   til	   leikskólakennara	   þá	   bendir	  

umræðan	  að	  mínu	  mati	  til	  þess	  að	  stöðugur	  skortur	  á	  fagfólki	  sé	  farið	  að	  taka	  sinn	  

toll	  af	  leikskólakennurum.	  Það	  virðist	  vera	  þeim	  erfitt	  að	  vera	  minnihlutahópur	  og	  

sem	  slíkur	  að	  halda	  uppi	  faglegu	  starfi.	  Þar	  af	  leiðandi	  leitist	  þeir	  eftir	  því	  að	  komast	  

að	   samróma	   áliti	   við	   leiðbeinendur	   og	   forðast	   um	   leið	   umræður	   sem	   skapa	  

ágreining.	  

Mér	  finnst	  mikilvægt	  að	  skoða	  þetta	  frekar	  og	  velti	  því	  fyrir	  mér	  hvort	  í	  þessu	  

liggi	   ekki	   einn	   stærsti	   vandi	   fagþróunar	   leikskólakennara.	   Um	   leið	   og	   þeir	  

samþykkja	   að	   allir	   geta	   unnið	   eins	   og	   leikskólakennarar	   þrátt	   fyrir	   að	   hafa	   ekki	  

menntunina	  með	  sér	  eru	  þeir	  þá	  ekki	  að	  gera	  lítið	  úr	  eigin	  menntun	  og	  í	  rauninni	  

að	   styðja	   þá	   umræðu	   að	   það	   þurfi	   ekki	   fagmenntun	   til	   að	   „passa“	   börn.	   Aftur	   á	  

móti	  þá	  ber	  þeim	  að	  fylgja	  lögum	  um	  leikskóla	  nr.	  90/2008	  þar	  sem	  fram	  kemur	  að	  

ef	  ekki	  fáist	  leikskólakennari	  til	  starfa	  þá	  megi	  ráða	  ófaglærða	  einstaklinga.	  Miðað	  

við	   það	   eiga	   lögin	   ríkan	   þátt	   í	   því	   að	   draga	   úr	   fagþróun	   leikskólakennara	   og	   full	  

ástæða	  til	  að	  endurskoða	  þetta	  ákvæði	  ef	  ætlunin	  er	  að	  efla	  fagþróun	  starfsins.	  	  

	  

5.1.3	  Staða	  barna	  skoðuð	  með	  tilliti	  til	  faglegrar	  stöðu	  leikskólanna	  

Þegar	  skoðað	  er	  hvaða	  máli	   fagmennska	  skiptir	   fyrir	  velferð	  barna	  þá	  hefur	  verið	  

sýnt	   fram	   á	   jákvæð	   áhrif	   kennaramenntunar	   á	   námsgetu	   leikskólabarna.	  

Niðurstöður	  Early	   o.fl.	   (2006)	   sýna	   að	  menntun	   leikskólastarfsmanna	   skiptir	  máli	  

fyrir	   námsgetu	   barna.	   Rannsókn	   þeirra	   var	   gerð	   í	   leikskólum	   þar	   sem	   leitast	   var	  

eftir	  því	  að	  undirbúa	  fjögurra	  ára	  börn	  fyrir	  grunnskólann.	  Niðurstöðurnar	  sýna	  að	  

stærðfræðigeta	  barna	  jókst	  umtalsvert	  meira	  þegar	  kennarinn	  hafði	  BA	  gráðu	  eða	  

meiri	  menntun	  en	  þegar	  starfsmennirnir	  voru	  aðstoðarmenn	  eða	   leiðbeinendur.	   Í	  

ljósi	   þess	   að	   leikskólinn	   er	   núna	   fyrsta	   skólastigið	   mætti	   ætla	   að	   það	   væri	   enn	  

mikilvægara	  að	  leggja	  áherslu	  á	  að	  fjölga	  fagfólki	  í	  leikskólum.	  Umræðan	  í	  kaflanum	  

hér	  á	  undan	  bendir	  aftur	  á	  móti	   til	  þess	  að	   fagleg	  þekking	  og	  um	   leið	  hagsmunir	  

barna	   séu	   ekki	   alltaf	   hafðir	   að	   leiðarljósi	   í	   starfinu	   þar	   sem	  

leikskólakennaramenntun	  mætir	  almennt	  lítilli	  virðingu	  innan	  leikskólanna.	  

Skiptar	   skoðanir	  eru	  á	  því	  hvort	  menntun	   leikskólakennara	  eða	  þekking	  nái	  

yfir	   allt	  það	   sem	  henni	  er	  ætlað	  að	  gera.	   Leikskólastarfsmenn	  þurfa	   til	   dæmis	  að	  

vera	  meðvitaðir	  um	  lagalega	  þætti	  sem	  snúa	  að	  menntun	  og	  umönnun	  barna	  (Lög	  

um	  leikskóla	  nr.	  90/2008)	  og	  jafnframt	  að	  tryggja	  að	  einstaklingar	  fái	  að	  njóta	  eigin	  

atorku	  og	  hæfileika	  óháð	  kyni	  (Lög	  um	  jafnan	  stöðu	  og	  jafnan	  rétt	  kvenna	  og	  karla	  

nr.	  10/2008).	   Í	   lögum	  um	   jafna	  stöðu	  og	   jafnan	   rétt	  kvenna	  og	  karla	  nr.	  10/2008	  

kemur	   fram	   að	   nemendur	   eigi	   að	   njóta	   fræðslu	   um	   jafnréttismál	   á	   öllum	  

skólastigum	   þar	   sem	   til	   dæmis	   sé	   lögð	   áhersla	   á	   að	   búa	   bæði	   kynin	   undir	   jafna	  

þátttöku	   í	  samfélaginu,	  eins	  og	  fjölskyldu-‐	  og	  atvinnulífi.	   Í	   ljósi	  þessa	  hefur	  Þórdís	  

Þórðardóttir	   (2005a)	   bent	   á	  mikilvægi	   þess	   að	   kynjafræðimenntun	   verði	   hluti	   af	  

kennaramenntuninni	  til	  að	  framfylgja	  megi	  lögum	  og	  bæta	  skólastarf.	  Þannig	  megi	  

einnig	  efla	  verkfæri	  kennara	  og	  vinna	  gegn	  mismunun	  gegn	  börnum	  í	  skólakerfinu.	  	  

5.2	  Staða	  leiðbeinenda	  

Hér	  verður	   fjallað	  um	  stöðu	   leiðbeinenda	   innan	   leikskólanna.	  Byrjað	  verður	  á	  því	  

að	   fjalla	   um	   hvaða	   hlutverk	   leiðbeinendur	   þurfa	   að	   sinna.	   Þá	   verður	   fjallað	   um	  

jákvæð	  viðhorf	  til	  leiðbeinenda	  innan	  leikskólanna.	  

	  

5.2.1	  Hlutverk	  leiðbeinenda	  

Athyglisvert	  er	  að	  skoða	  umræðuna	  um	  hvaða	  hlutverkum	  leiðbeinendur	  sinna	  að	  

jafnaði	   í	   leikskólum.	   Flestir	   töluðu	   um	   að	   þeir	   sinntu	   sömu	   störfum	   og	  

leikskólakennarar	   og	   í	   umræðu	   deildarstjóra	   kom	   fram	   að	   of	  miklar	   kröfur	   væru	  

gerðar	  til	  þeirra:	  „Þó	  að	  þeir	  hafi	  ekki	  menntun	  til	  þess	  þá	  eru	  gerðar	  kröfur	  á	  þá.	  

Það	  er	  bara	  óréttlátt	  skilurðu	  en	  það	  eru	  gerðar	  kröfur	  á	  þá,	  þurfa	  að	  standa	  sig.	  

Það	  er	  bara	  veruleikinn.“	  Ýmislegt	  fleira	  mátti	  greina	  í	  umræðunni.	  Talað	  var	  um	  að	  

leiðbeinendur	  vilji	  ábyrgð	  eins	  og	  til	  dæmis	  að	  sjá	  um	  hópastarf.	  Aftur	  á	  móti	  virðist	  

staðan	   vera	   þannig	   að	   leiðbeinendur	   fá	   ekki	   endilega	   undirbúningstíma	   til	   að	  

undirbúa	  hópastarfið	  og	  mátti	  greina	  ósætti	  með	  það	  hjá	   sumum	   leiðbeinendum	  

eins	  og	  einum	  kvenkyns	  leiðbeinanda:	  	  

	  
Við	   fáum	  undirbúning,	  einn	  klukkutíma	  á	  viku	  og…	  við	  erum	  ánægðar	  
að	  fá	  hann…	  en	  það	  eru	  ekki	  allir	  sem	  fá	  hann	  hér	  innanhúss…	  Nei	  við	  
eigum	  ekki	  rétt	  á	  því	  en…	  um	  leið	  og	  það	  er	  farið	  að	  gera	  kröfur	  á	  þig	  þá	  
eigum	  við	  rétt	  á	  því…	  ég	  kannaði	  þetta	  á	  sínum	  tíma…	  vildi	  hafa	  þetta	  á	  
hreinu.	  Og	  þá	  er	  það	  þannig	  að	  ef	  að	  þú	  ert	  með	  hóp,	  þú	  þarft	  að	  skila	  
verkefni...	  um	  leið	  og	  þú	  þarft	  að	  skila	  verkefni	  þá	  þarftu	  undirbúning.	  

	  

Jafnframt	   var	   talað	   um	   að	   leiðbeinendur	   væru	   látnir	   sleppa	   sínum	  

undirbúningstíma	  ólíkt	  leikskólakennurum	  ef	  svo	  bæri	  undir:	  

	  
…viðhorfið	  er	  oft	  þannig	  að	  hérna…	  eins	  og	  bara	  með	  undirbúning	  að	  
það	   þykir	   sjálfsagt	   að	   ég	   sleppi	   mínum	   undirbúning	   þegar	   það	   er	  
undirmönnun…	  hann	   er	   bara	   felldur	   út.	   Það	   er	   ekki	   talað	   við	  mann…	  
það	   er	   þetta	   viðhorf.	   En	   ef	   að	   leikskólakennari	   á	   undirbúning	   þá	   fer	  
hann	  bara	  í	  undirbúning.	  Við	  verðum	  bara	  að	  bretta	  upp	  ermar.	  Það	  er	  
ennþá	  þetta.	  Það	  er	  svolítið	  stórt	  þarna	  á	  milli.	  

	  

Þannig	   virðast	   sumir	   leiðbeinendur	   upplifa	   að	   þeir	   fái	   ekki	   sömu	   tækifæri	   og	  

leikskólakennrar	   til	   að	  sinna	  starfinu.	  Það	  sem	  hefur	  hvað	  helst	  aðgreint	  verkefni	  

leikskólakennara	   og	   leiðbeinenda	   eru	   foreldraviðtöl.	   Í	   viðtölunum	   kom	   fram	   að	  

leikskólakennarar	  hafi	  skoðað	  hvort	  að	  það	  eigi	  að	  láta	  leiðbeinendur	  taka	  þau	  líka:	  

„við	  erum	  bara	  tvær	  sem	  tökum	  foreldraviðtölin…	  það	  hefur	  alveg	  verið	  spáð	  í	  það	  

hvort	   að	   við	   eigum	  að…	   setja	   hina	   í	   það	   líka.“	   Aftur	   á	  móti	   er	   það	  eitthvað	   sem	  

leiðbeinendur	  virðast	  vera	  ósáttir	  við	  eins	  og	  kom	  fram	  hjá	  kvenkyns	  leiðbeinanda:	  

	  

…mér	  hefur	  alltaf	  fundist	  að	  mér	  finnst	  að	  deildarstjórar	  eiga	  að	  sjá	  um	  
foreldraviðtöl	   og,	   og,	   og	   fleira.	   Eitthvað,	   eitthvað	   svona	   en	   það	   hefur	  
samt	  verið	  að	  reyna	  svolítið	  að	  ýta	  okkur	  í	  það	  líka.	  Mér	  finnst	  að	  þetta	  
eigi	   eiginlega	   að	   vera	   munurinn.	   Að	   þarna	   eins	   og	   með	   deildarstjóra	  
með	  menntun	  eigi	  að	  taka	  þetta	  að	  sér.	  En	  maður	  hefur	  stundum	  þurft	  
að	  svona	  stappa	  niður	  fótunum	  og	  segja	  nei	  mér	  finnst	  þetta…	  ég	  vil	  að	  
þú	  gerir	  þetta.	  

	  

Ástæðan	  fyrir	  því	  að	  hún	  vill	  ekki	  taka	  að	  sér	  foreldraviðtöl	  er:	  „…þá	  kemur	  þetta	  

inn	   í	   bara	   þetta…	   að	   vera	  menntaður	   út	   af	   því	   að	  maður	   þarf	   að	   vanda	   sig	   svo	  

mikið	   í	  svona	  bara	  foreldrasamstarfi.	  Og	  það	  kannski	  er	  eitthvað	  sem	  að	  ég	  kann	  

ekki	  alveg	  sem	  að….“	  Miðað	  við	  þetta	  metur	  hún	  stöðu	  sína	  þannig	  að	  hún	  hafi	  ekki	  

næga	  þekkingu	   til	   að	   taka	   foreldraviðtal	  og	   svara	   fyrir	   starfið.	   Í	  umræðu	  karlkyns	  

leiðbeinanda	  kom	  einnig	  fram	  að	  hann	  telur	  að	  leikskólakennarar	  eigi	  að	  sjá	  um	  að	  

svara	  fyrir	  starfið:	  

	  
þar	   sem	  að	   ég	   er	   ekki	   lærður	   þá…	   finnst	  mér	   svona	   alveg	   eðlilegt	   að	  
það	  sé	  þarna	  kannski	  leitað	  til	  einhvers	  annars	  þegar	  það	  er	  verið	  að…	  
þú	  veist	  ég,	  ég	  set	  mig	  ekkert	   í	  sömu	  stöðu…	  og	  kannski	  þeir	  sem	  eru	  
lærðir…	  Þó	  að…	  reynslan	  sé	  eitthvað	  þá,	  þá	  finnst	  mér	  alveg…	  þú	  veist	  
þeir	   sem	  eru	  búnir	  að	  vera	  að	   læra	  þetta	  og	  hafa	   lagt	  mikið	   í	  að…	  og	  
bara	  klárað	  fullt	  nám	  til	  þess	  að…	  sinna	  þessu	  starfi.	  Þá	  finnst	  mér	  alveg	  
eðlilegt	  að	  þeir	  hafi	  sko	  aðeins	  meira	  að	  segja…	  

	  

Samkvæmt	  þessu	  virðist	  munurinn	  á	  leiðbeinendum	  og	  leikskólakennurum	  liggja	  í	  

því	  að	  leiðbeinendur	  telja	  sig	  ekki	  hafa	  þekkingu	  til	  að	  svara	  fyrir	  starfið	  á	  meðan	  sú	  

umræða	  kom	  ekki	  fram	  hjá	  leikskólakennurum.	  Þetta	  er	  í	  samræmi	  við	  niðurstöður	  

Hrannar	  Pálmadóttur	  og	  Þórdísar	  Þórðardóttur	   (2007),	   sem	   skoðuðu	  uppeldissýn	  

leikskólakennara	  og	   leiðbeinenda.	  Samkvæmt	  þeim	  voru	   leiðbeinendur	  óöruggir	   í	  

aðstæðum	   þar	   sem	   þeim	   var	   ætlað	   að	   beita	   formlegri	   þekkingu	   á	   uppeldis-‐	   og	  

kennslufræðum	   (bls.	   125).	   Ég	   tel	   jafnframt	   að	   þessi	   umræða	   bendi	   til	   þess	   að	  

leiðbeinendur	   séu	   öruggari	   gagnvart	   börnunum	   en	   foreldrunum	   sem	   vísi	   í	  

valdastöðu	  þeirra	  gagnvart	  börnum.	  Börnin	  gagnrýna	  þá	  ekki	  eins	  og	  foreldrarnir.	  

Sumir	  hverjir	  gera	  kröfur	  um	  þekkingu	  starfsmanna	  á	  ýmsum	  málum	  eins	  og	  stefnu	  

skólans	   og	   vinnubrögðum	   á	   meðan	   starfsmennirnir	   virðast	   ekki	   upplifa	   þessar	  

faglegu	  skyldur	  gagnvart	  börnunum.	  

	  

5.2.2	  Leiðbeinendur	  mæta	  jákvæðu	  viðhorfi	  frá	  leikskólakennurum	  

Í	  viðtölunum	  sem	  ég	   tók	   fannst	  mér	   leikskólakennararnir	  almennt	   leitast	  eftir	  því	  

að	   sjá	   það	   jákvæða	   í	   fari	   leiðbeinenda	   og	   tala	   vel	   um	   þá.	   Til	   dæmis	   sagði	  

deildarstjóri:	   „…það	   eru	   til	   rosalega	  mikið	   af	   flottum	   leiðbeinendum.“	   Þá	   töluðu	  

tveir	  kvenkyns	  leikskólakennarar	  um	  að	  foreldrar	  leituðu	  meira	  til	  deildarstjóra	  eða	  

leikskólakennara	   heldur	   en	   leiðbeinenda.	   Aftur	   á	  móti	   þá	   álíta	   þær	   að	   foreldrar	  

treysti	   leiðbeinendum	   og	   hafi	   gott	   viðhorf	   til	   þeirra.	   Þá	   sagði	   kvenkyns	  

leikskólakennari	  um	  leiðbeinendur:	  „Sumir	  eru	  bara	  eins	  og	  þeir	  hafi	  farið	  í	  gegnum	  

skóla	  sko.	  Þú	  veist	  reynslan	  náttúrulega	  ofsalega	  góð	  líka.“	  Umræða	  leiðbeinenda	  

styður	   að	   þeir	   mæti	   jákvæðu	   viðhorfi	   frá	   leikskólakennurum.	   Reynsla	   þeirra	   af	  

samstarfi	  við	  leikskólakennara	  er	  góð	  og	  þeir	  upplifa	  að	  hlustað	  sé	  á	  tillögur	  þeirra,	  

kvenkyns	   leiðbeinandi	  sagði:	  „Ég	  hef	  alveg	  fengið	  bara	  að	  blómstra	  bara	   í	  mínu.“	  

Þá	  talaði	  kvenkyns	  leiðbeinandi	  um	  að	  það	  væri	  auðvelt	  að	  koma	  með	  hugmyndir.	  

Leikskólakennarar	  og	  þá	  sérstaklega	  deildarstjórar	  væru	  rosalega	  ánægðir	  með	  það	  

sem	   leiðbeinendur	   gera.	   Svipuð	   umræða	   kom	   fram	   í	   viðtali	   við	   karlkyns	  

leiðbeinanda	  sem	  sagði	  að	  hlustað	  væri	  á	  hugmyndir	  leiðbeinenda.	  Leiðbeinendur	  

töluðu	  jafnframt	  um	  að	  þeir	  mættu	  stuðningi	  frá	  stjórnendum	  ef	  þeir	  leituðu	  eftir	  

honum.	  Það	  sem	  mér	  finnst	  athyglisvert	  í	  þessari	  umræðu	  er	  hve	  ólík	  umræðan	  er	  

um	   stöðu	   leikskólakennara	   og	   leiðbeinenda.	   Eins	   og	   kom	   fram	   í	   kafla	   5.1.1	   er	  

almennt	   lítil	   virðing	  borin	   fyrir	   starfi	   leikskólakennara	   en	  hér	   kemur	   aftur	   á	  móti	  

fram	  að	  leiðbeinendur	  mæta	  fremur	  jákvæðu	  viðhorfi.	  Staða	  þeirra	  virðist	  því	  vera	  

nokkuð	  ólík	  hvað	  þetta	  varðar	  innan	  leikskólanna.	  

5.3	  Fagleg	  þróun	  

Hér	   verður	   fjallað	   um	   viðhorf	   innan	   leikskólanna	   til	   lengingar	  

leikskólakennaranámsins.	   Einnig	   verður	   skoðuð	   umræða	   um	   samanburð	   á	  

leikskólakennaranáminu	  og	  grunnskólakennaranáminu.	  

	  

5.3.1	  Væntingar	  til	  lengingar	  leikskólakennaranámsins	  

Talsverð	  umræða	  skapaðist	  um	  meistaranámið	  í	  þeim	  viðtölum	  sem	  ég	  tók	  og	  voru	  

skiptar	  skoðanir	  á	  gildi	  námsins	  fyrir	  leikskólakennara	  og	  leikskólastarfið.	  Þegar	  ég	  

spurði	   karlkyns	   leiðbeinanda	   hvort	   hann	   hefði	   áhuga	   á	   því	   að	   verða	  

leikskólakennari	  sagði	  hann:	  	  

	  

…þetta	  er	  orðið	  svo	  langt	  nám	  og	  þarna…	  og	  kannski	  ekki…	  mikið	  meiri	  
peningar…	   í	   reikninginn…	   mögulega	   fyrir	   einhverjum	   árum.	   Þú	   veist	  
þetta	   var	   þriggja	   ára	   nám	   en	   núna	   er	   þetta	   kominn…	   eða	   sem	   sagt	  
fimm	  ár	  allt	  í	  allt.	  Þarna	  þá…	  veit	  ekki	  hvort	  það	  borgi	  sig	  sérstaklega.	  

	  

Samkvæmt	  þessu	  fælir	  meistaranám	  hann	  frá	  því	  að	  fara	  í	   leikskólakennaranámið	  

þar	  sem	  launin	  hækka	  ekki	  í	  samræmi	  við	  lengd	  námsins.	  	  Mér	  fannst	  mikilvægt	  að	  

skoða	  þessa	  umfjöllun	  nánar	  þar	  sem	  leikskólakennaranemum	  hefur	  fækkað	  mikið	  

undanfarin	   ár.	   Í	   svari	   Þorgerðar	   Katrínar	   Gunnarsdóttur	   (2007)	   þáverandi	  

menntamálaráðherra	   við	   fyrirspurn	   Katrínar	   Jakobsdóttur	   um	   menntun	  

leikskólastarfsmanna	   og	   starfsmannamál	   leikskóla	   fækkaði	   umsóknum	   um	  

leikskólakennaranám	  við	  Háskólann	  á	  Akureyri	  um	  10%	  milli	  áranna	  2000	  og	  2007.	  

Þá	   sagði	  hún	  að	  vandinn	   lægi	  ekki	   í	  því	  að	  háskólinn	  hefði	  ekki	   fjárveitingu	   til	   að	  

fjölga	  nemendum	  heldur	  að	  umsækjendum	   í	  námið	  sem	  uppfylltu	   inntökuskilyrði	  

skólanna	   væru	   ekki	   nægilega	  margir.	   Samkvæmt	  þessu	   er	   ekki	   hægt	   að	   segja	   að	  

lenging	   leikskólakennaranámsins	   sé	   ástæðan	   fyrir	   því	   að	   umsóknum	   byrjaði	   að	  

fækka	   í	   námið.	   Í	   aðgerðaáætlun	   sem	   unnin	   var	   fyrir	   mennta-‐	   og	  

menningarmálaráðherra	  kemur	  þó	  fram	  að	  umsóknum	  í	  námið	  hefur	  fækkað	  enn	  

frekar	   frá	   árinu	   2007.	   Það	   ár	   bárust	   221	   umsókn	   í	   leikskólakennaranámið	   við	  

Kennaraháskóla	   Íslands	   samanborið	   við	   55	   umsóknir	   í	   Háskóla	   Íslands	   árið	   2011,	  

eða	  um	  75%	  færri	  umsóknir	  (Mennta-‐	  og	  menningarmálaráðuneytið,	  2012,	  bls.	  5).	  

Samkvæmt	  þessu	  virðist	  lengingin	  hafa	  mikil	  áhrif	  á	  þróun	  starfsins.	  Þegar	  tölulegar	  

upplýsingar	   eru	   skoðaðar	   frá	   Hagstofu	   Íslands	   (2012h)	   má	   sjá	   að	   hlutfall	  

leikskólakennara	   sem	   starfa	   í	   leikskólum	   á	   tímabilinu	   1994	   til	   2011	   sveiflaðist	  

lítillega	   á	   þeim	   tíma	   og	   hlutfallsleg	   aukning	   var	   mjög	   lítil.	   Árið	   1994	   voru	  

leikskólakennarar	   36%	   starfsmanna	   en	   38%	   árið	   2011.	   Þannig	   að	   þrátt	   fyrir	   að	  

umsóknum	   í	   námið	   hafi	   fækkað	   þá	   hefur	   fjöldi	   leikskólakennara	   staðið	   í	   stað.	  

Leikskólunum	  hefur	  því	  einungis	  tekist	  að	  viðhalda	  þessu	  lága	  hlutfalli.	  	  

Þrátt	  fyrir	  þessa	  fækkun	  í	  námið	  þá	  virtist	  almenn	  ánægja	  vera	  með	  lengingu	  

námsins	   hjá	   leikskólakennurunum.	   Hér	   verður	   greint	   frá	   hugmyndum	   nokkura	  

kvenkyns	  leikskólakennara.	  Ein	  þeirra	  sagðist	  vona	  að	  lengingin	  yrði	  til	  þess	  að	  laun	  

leikskólakennara	   hækkuðu.	   Tvær	   þeirra	   sögðust	   vera	   ánægðar	  með	   þróunina	   en	  

veltu	   fyrir	   sér	   mikilvægi	   þess	   að	   leikskólakennaranemar	   fengju	   að	   kynnast	  

leikskólastarfinu	  betur	  á	  vettvangi.	  Til	  dæmis	  sagði	  önnur	  þeirra:	  „…það	  er	  búið	  að	  

lengja	  námið	  núna	  sem	  ég	  er	  mjög	  ánægð	  með…	  mér	  finnst	  það	  bara	  flott	  en	  það	  

er	   spurning	   hvort	   að	   það	   mætti	   vera…	   meiri	   æfingakennsla	   inni	   í	   náminu.“	  

Samkvæmt	   Johansson	   (2006)	   hefur	   nám	   í	   Svíþjóð	   sem	   byggist	   á	   sams	   konar	  

hugmyndum	   ekki	   gefist	   vel.	   Að	   hans	   mati	   hefur	   skortur	   á	   skýrum	   og	   beinum	  

samskiptum	  milli	  háskólanna	  og	  vinnustaðanna	  orðið	  til	  þess	  að	  nemendum	  tekst	  

ekki	   að	   nýta	   hugmyndafræðilega	   þekkingu	   í	   starfi	   (bls.	   64-‐65).	   Miðað	   við	   þetta	  

þurfa	   tengslin	   milli	   fræðasamfélagsins	   og	   leikskóla	   að	   vera	   góð	   til	   að	   stuðla	   að	  

öflugu	   starfi	   í	   leikskólum.	   Áhyggjur	   af	   hugmyndafræði	   leikskólakennarastarfsins	  

komu	  einnig	  fram	  í	  tengslum	  við	  lengingu	  námsins	  þar	  sem	  leikskólakennari	  sagði:	  

	  
Ég…	   vil	   að	   það	   verði	   staðið	   mjög	   vörn	   um…	   að	   hugmyndafræði	  
leikskólanna	   færist	   frekar	   inn	   í	   grunnskólana	   heldur	   en	   leikskólana…	  
heldur	  en…	  öfugt.	  Og	  ég	  náttúrulega	  bind	  vonir	  við	  það	  að	  þessir	  nýju	  
leikskólakennarar	   sem	   að	   allir	   koma	   út	   með…	   mastersgráðu…	   þeir…	  
lyfti	   þessu	   upp.	   Ég	   bara	   vona	   það.	   En	   það	   er	  mjög	   erfitt	   að	   sjá	   þetta	  
þannig	   að	   sameiningar	   og	   mikið	   svona	   samkrull	   í	   samfélaginu	   og	   ég	  
vissulega	  óttast	  um	  þessa	  stefnu,	  þessa	  hugmyndafræði	  leikskólans	  að	  
hún	  geti	  orðið	  undir.	  

	  

Miðað	   við	   þetta	   hefur	   hún	   áhyggjur	   af	   því	   að	   hugmyndafræði	   leikskólans	   verði	  

undir	   hugmyndafræði	   grunnskólanna.	   Kristín	   Dýrfjörð	   (2011)	   bendir	   á	   hvernig	  

hugmyndafræði	   grunnskólans	   togar	   leikskólafræðina	   til	   sín	   meðal	   annars	   vegna	  

umræðunnar	  um	  elstu	  börnin	  í	  leikskólum.	  Talað	  sé	  um	  skort	  á	  alvöru	  kennslu	  fyrir	  

þau	   í	   leikskólum	   og	   að	   þau	   séu	   ekki	   nægilega	   undirbúin	   fyrir	   grunnskólann.	  

Leikskólakennarar	  hafi	   svo	   reynt	   að	  mæta	  þörfinni	   fyrir	   formlegu	  námi	   til	   dæmis	  

með	   skólahópum	   í	   leikskólastarfinu.	   Að	   mati	   Kristínar	   er	   hægt	   að	   líta	   á	  

tilhneiginguna	  að	  færa	  elstu	  börn	  leikskóla	  inn	  í	  grunnskólann	  sem	  skort	  á	  tiltrú	  á	  

leikskólanum	   og	   starfinu	   þar	   (bls.	   386-‐387).	   Johansson	   (2006)	   bendir	   á	   hvernig	  

breytingar	  á	  leikskólakennaranáminu	  í	  Danmörku	  og	  Svíþjóð	  hafa	  orðið	  til	  þess	  að	  

hugmyndafræði	   leikskólanna	   hefur	   átt	   undir	   högg	   að	   sækja	   þar	   sem	   hefðir	  

grunnskólans	  hafa	  orðið	  yfirsterkari.	  Hugmyndafræði	   sem	  byggði	  meðal	  annars	  á	  

umönnun,	   fagurfræði	   og	   listsköpun	   og	   áherslu	   á	   leik	   barna	   færðist	   meira	   yfir	   í	  

námsgreinar	   og	   námskrárgerð	   (bls.	   44).	   Hann	   bendir	   á	   að	   slík	   þróun	   geti	   leitt	   til	  

þess	   að	   leikskólakennsla	   sem	   sérstök	   faggrein	   verði	   lögð	   af	   og	   um	   leið	   glatist	  

þekking	  þessa	  hóps	  (bls.	  45).	  Þróunin	  hér	  á	  landi	  virðist	  vera	  svipuð	  þrátt	  fyrir	  vilja	  

til	  að	  spyrna	  á	  móti	  henni.	  Samkvæmt	  Jóhönnu	  Einarsdóttur	  (2005)	  var	  rík	  áhersla	  

lögð	  á	  að	  hugmyndafræði	  leikskólans	  endurspeglaðist	  í	  leikskólakennaranáminu	  og	  

tengsl	   við	   starfsvettvanginn	   og	   aðalnámskrá	   leikskóla	   þegar	   það	   fluttist	   á	  

háskólastig	   (bls.	   11).	   Þrátt	   fyrir	   það	   lagði	   hugtakanefnd	   á	   vegum	   Félags	  

leikskólakennara	  til	  að	  hugtökin	  skóli,	  skólastjóri,	  nemendur	  og	  kennsla	  yrðu	  notuð	  

í	   leikskólum.	   Þá	   víkur	   orðræða	   leikskólans	   einnig	   fyrir	   hugtökum	   grunn-‐	   og	  

framhaldsskólans	  í	  almennum	  hluta	  aðalnámskrárinnar	  frá	  2011	  þar	  sem	  til	  dæmis	  

er	  talað	  um	  nemendur	  og	  kennslustundir	  (Jóhanna	  Einarsdóttir,	  2012,	  bls.	  6).	  	  

Þrátt	   fyrir	   áhyggjur	   af	   hugmyndafræðinni	   þá	   telur	   leikskólakennari	  

meistaranámið	  mikilvægt:	  „Og	  það	  er	  erfiður…	  hjalli	  að	  stíga	  en	  ég	  held	  að	  það	  sé	  

samt	  gríðarlega	  mikilvægt	  skref	  til	  lengri	  tíma	  litið	  fyrir	  stéttina.	  Þó	  það	  komi	  smá	  

lægð	  í	  smá	  tíma…	  þá	  megum	  við	  ekki	  vera	  eftirá	  í	  stéttum	  alþýðumenntunar.“	  Það	  

er	   að	   segja	   að	   leikskólakennarar	   verði	   ekki	   eftirbátar	   grunnskólakennara.	  

Umræðan	   bendir	   að	   mínu	   mati	   til	   þess	   að	   það	   ríki	   almenn	   ánægja	   meðal	  

leikskólakennara	  með	  lengingu	  námsins	  og	  að	  þeir	  hafi	  ákveðnar	  væntingar	  um	  að	  

hún	  muni	  hafa	  jákvæða	  þýðingu	  fyrir	  leikskólastarfið	  þegar	  fram	  í	  sækir.	  

5.3.2	  Stenst	  ekki	  samanburð	  við	  grunnskólakennarastarfið	  

Athyglisvert	   er	   að	   skoða	   betur	   þennan	   samanburð	   við	   grunnskólakennaranámið.	  

Flestir	  leikskólakennararnir	  sem	  ég	  talaði	  við	  upplifa	  neikvæð	  viðhorf	  í	  samfélaginu	  

til	   starfsins	   og	   í	   umræðunni	   stenst	   starfið	   einfaldlega	   ekki	   samanburð	   við	  

grunnskólakennarastarfið.	  Samkvæmt	  leikskólakennara	  þá:	  

	  
En	  úti	  í	  samfélaginu…	  ég	  meina	  það	  var	  alveg	  viðhorfið	  til	  dæmis	  þegar	  
ég	  fór	  í	  skólann	  sko	  bíddu	  af	  hverju	  fórstu	  ekki	  í	  grunnskólakennarann.	  
Hvað…	  fyrst	  þú	  varst	  nú	  að	  fara	  út	  í	  geirann	  núna	  af	  hverju	  fórstu	  ekki	  í	  
grunnskólakennarann.	   Það	   var	   algjörlega…	   talið	   að	   það	   væri	   sko	  
mörgum	  stigum	  fyrir	  ofan	  leikskólasviðið.	  

	  

Þessi	  umræða	  kom	  einnig	  fram	  hjá	  leikskólakennara	  í	  stjórnunarstöðu:	  	  

	  
Það	  er	  öll	  fríin	  og	  allt	  þetta	  sem	  er	  í	  kringum	  grunnskólana	  og	  virðingin	  
og,	  og	  bara	  ýmislegt.	  Undirbúningstímann…	  ég	  meina	  börnin	  eru	  bara	  
farin	  heim	  klukkan	  tvö,	  það	  er	  bara	  ekki	  um	  annað	  að	  ræða…	  skilurðu.	  
Það	  er	  alveg	  sjálfgefið…	  og	  svo	  bara	  ferð	  þú	  í	  jólafrí	  og	  páskafrí…	  þetta	  
er	   bara	   svo	   ólíkt	   og	   ég	   held	   að	   það	   sé	   starfsaðstaðan	   sem	   fyrst	   og	  
fremst	   fælir	   fólk	   frá	   og	   ég	   veit	   um	   marga	   sem	   hafa	   farið	   úr	  
leikskólakennarastöðu…	   sem	   sagt	   starfinu	   og…	   bætt	   við	   sig	   einhverju	  
og…	  orðið	  grunnskólakennarar.	  Ég	  veit	  um	  bara	  þó	  nokkuð	  marga.	  

	  

Ásamt	   virðingunni	   telur	   hún	   starfsaðstöðu	   og	   fríðindi	   grunnskólakennara	   vera	  

ástæðu	   fyrir	   því	   að	   margir	   hætta	   í	   leikskólakennaranáminu	   og	   fara	   yfir	   í	  

grunnskólakennarann.	   Miðað	   við	   þetta	   virðist	   grunnskólakennarastarfið	   njóta	  

meiri	  virðingar	  en	  leikskólakennarastarfið	  sem	  geri	  það	  að	  verkum	  að	  fólk	  sjái	  það	  

sem	   vænlegra	   starfsval.	   Kristín	   Dýrfjörð	   (2011)	   bendir	   á	   hvernig	   sú	  

samfélagsviðurkenning	   sem	   grunnskólakennarar	   njóta	   sé	   leikskólakennurum	  

eftirsóknarverð	   (bls.	  381).	  Athyglisvert	  er	  að	  skoða	  nánar	  þennan	  virðingarmun	  á	  

leik-‐	  og	  grunnskólastarfi	  og	  áhrifin	  á	  fjölda	  kvenna	  og	  karla	  í	  stéttunum.	  Samkvæmt	  

Þorgerði	  Einarsdóttur	  (1997	  í	  Þorgerður	  Einarsdóttir	  og	  Berglind	  Rós	  Magnúsdóttir,	  

2005)	  á	  sér	  stað	  kynjaaðgreining	  þegar	  konur	  fara	  inn	  á	  karllæg	  svið	  og	  karlar	  inn	  á	  

kvenlæg.	  Hún	  bendir	  á	  að	   innan	  margra	   langskólagenginna	  sérfræðihópa	  sé	  mikil	  

kynjaskipting	   sem	   birtist	   í	   því	   að	   karlar	   séu	   gjarnan	   á	   þeim	   sviðum	   þar	   sem	  

virðingin	  er	  mest	  (bls.	  209).	  Þá	  hefur	  einnig	  verið	  bent	  á	  að	  hlutfall	  kvenna	  meðal	  

kennara	   lækki	  með	  hækkandi	   skólastigi	   (Berglind	  Rós	  Magnúsdóttir	  og	  Þorgerður	  

Einarsdóttir,	  2005,	  bls.	  153).	  Sé	  þetta	  skoðað	  nánar	  má	  sjá	  að	  karlar	  voru	  rúmlega	  

5%	   starfsmanna	   í	   leikskólum	   árið	   2011	   (Hagstofa	   Íslands,	   2012e)	   en	   rúm	   19%	   í	  

grunnskólum	  árið	  2012	  (Hagstofa	  Íslands,	  2013).	  Hvað	  varðar	  framhaldsskólana	  þá	  

voru	  þeir	  tæplega	  48%	  starfsmanna	  veturinn	  2011-‐2012	  (Hagstofa	  Íslands,	  2012g).	  

Þannig	  virðist	  fjöldi	  kvenna	  innan	  stéttar	  haldast	  í	  hendur	  við	  virðingu	  eða	  skort	  þar	  

á.	   Hvað	   varðar	   starfsaðstöðuna	   (t.d.	   frí	   og	   undirbúningstími)	   og	   hvaða	   áhrif	   hún	  

hefur	   á	   starfsánægju	   leikskólakennara	   og	   starfsval	   almennt	   þá	   sýna	   niðurstöður	  

rannsóknar	  að	  starfsaðstaða	  hefur	  jákvætt	  samband	  við	  starfsánægju	  kennara.	  Þar	  

skiptu	   máli	   þættir	   eins	   og	   stuðningur	   frá	   stjórnsýslu,	   kennsluúrræði	   og	   umbun	  

(Perie	   og	   Baker,	   1997,	   bls.	   43)	   sem	   gæti	   skýrt	   hvers	   vegna	   fólk	   hættir	   í	  

leikskólakennaranáminu	   og	   fer	   í	   grunnskólakennaranámið.	   Mér	   fannst	   þó	  

mikilvægt	  að	  kanna	  hvort	  ég	  fyndi	  upplýsingar	  um	  hve	  margir	  nemendur	  væru	  að	  

hætta	   í	   leikskólakennaranáminu	   og	   fara	   yfir	   í	   grunnskólakennaranámið.	   Engar	  

upplýsingar	  eru	  til	  um	  það	  en	  þær	  tölur	  hafa	  hvorki	  verið	  teknar	  saman	  hjá	  Félagi	  

leikskólakennara	  né	  Menntavísindasviði	  Háskóla	  Íslands.	  

	  

5.4	  Samantekt	  

Í	  upphafi	  kaflans	  setti	  ég	  fram	  nokkrar	  spurningar	  með	  það	  að	  markmiði	  að	  varpa	  

ljósi	  á	  faglega	  stöðu	  innan	  leikskólanna.	  Þegar	  ég	  skoða	  niðurstöðurnar	  með	  tilliti	  

til	   spurningarinnar:	   Hvernig	   er	   leikskólakennaramenntun	   metin	   af	  

leikskólastarfsmönnum?	  Þá	  kom	  fram	  að	  leiðbeinendur	  bera	  almennt	  litla	  virðingu	  

fyrir	   faglegu	   starfi.	   Í	   umræðu	   þeirra	   kom	   til	   dæmis	   fram	   að	   þeir	   vilji	   ekki	   fara	   í	  

leikskólakennaranám	   af	   ótta	   við	   að	   það	   hafi	   neikvæð	   áhrif	   á	   viðhorf	   þeirra	   til	  

starfsins.	   Þá	   sjá	   þeir	   ekki	   að	   það	   sé	   skortur	   á	   leikskólakennurum	   innan	  

leikskólanna.	  Einnig	  var	  talað	  um	  að	  menntunin	  hefði	  engin	  áhrif	  á	  starfið,	  starfinu	  

líkt	  við	  heimilisstörf	  og	  talað	  um	  að	  þetta	  væri	  engin	  geimvísindi.	  Umræðan	  benti	  

til	   þess	   að	   lítil	   virðing	   væri	   borin	   fyrir	   sérfræðiþekkingu	   leikskólakennara	   en	  

jafnframt	  kom	  fram	  að	  leikskólakennarar	  virðast	  eiga	  í	  erfiðleikum	  með	  að	  líta	  á	  sig	  

sem	   sérfræðinga.	   Þannig	   virðist	   leikskólakennarastarfið	  mæta	   lítilli	   virðingu	  bæði	  

innan	  og	  utan	  leikskólanna	  þar	  sem	  breyturnar	  kyngervi	  og	  stétt	  tvinnast	  saman	  í	  

undirskipun	   kvennastéttar	   á	   vinnumarkaðnum.	   Hugmyndir	   leikskólakennara	   og	  

leiðbeinenda	   um	   fagmennsku	   og	   gildi	   hennar	   fyrir	   starfið	   eru	   ólíkar	   og	   benda	  

niðurstöður	   til	   þess	   að	   ósýnileiki	   og	   skortur	   á	   skilningi	   eigi	   þátt	   í	   neikvæðum	  

viðhorfum	  leiðbeinenda.	  	  

Þegar	  ég	  skoða	  niðurstöðurnar	  með	  tilliti	  til	  spurningarinnar:	  Hvernig	  upplifa	  

leikskólastarfsmenn	   stöðu	   sína	   innan	   leikskólanna?	   Þá	   fannst	   mér	   umræða	  

leikskólakennara	  vera	  mótsagnakennd.	  Á	   sama	   tíma	  og	  þeir	   töluðu	  um	  mikilvægi	  

þess	  að	  halda	  vörð	  um	  fagstéttina	  og	  að	  þeir	  vildu	  sérstöðu	  þá	  kom	  einnig	  fram	  ótti	  

við	  að	  gera	   fagmennskuna	  sýnilega.	  Til	  dæmis	  voru	  þeir	  mótfallnir	  því	  að	  breikka	  

bilið	   á	   milli	   leikskólakennara	   og	   leiðbeinenda	   af	   ótta	   við	   stéttaskiptingu.	   Þá	   var	  

talað	  um	  alla	  sem	  jafningja	  og	  að	  leikskólakennarar	  vilji	  ekki	  vera	  valdsmannslegir.	  

Ég	  tel	  að	  með	  því	  að	  forðast	  erfið	  málefni	  og	  átök	  innan	  leikskólanna	  og	  leitast	  eftir	  

samróma	  áliti	  hópsins	  þá	  séu	  leikskólakennarar	  að	  ýta	  faglegri	  ábyrgð	  frá	  sér.	  Hvað	  

varðar	   leiðbeinendur	  þá	  bendir	  umræðan	  til	  þess	  að	  þeir	  mæti	  almennt	   jákvæðu	  

viðhorfi	  í	   leikskólunum	  og	  fái	  að	  njóta	  sín	  í	  starfi.	  Þeir	  fá	  ábyrgð	  og	  tækifæri	  til	  að	  

efla	  stöðu	  sína.	  Aðeins	  bar	  á	  óánægju	  meðal	  leiðbeinenda	  vegna	  aukinna	  krafa	  um	  

að	  þeir	  sinni	  hlutverkum	  eins	  og	  að	  taka	  foreldraviðtöl.	  Leiðbeinendur	  eru	  ósáttir	  

við	  þetta	  þar	  sem	  þeir	  telja	  sig	  ekki	  geta	  svarað	  fyrir	  starfið.	  Umræða	  bendi	  til	  þess	  

að	   leiðbeinendur	   séu	   öruggari	   gagnvart	   börnunum	   en	   foreldrunum	   sem	   vísar	   í	  

valdastöðu	  þeirra	  gagnvart	  börnum.	  Börnin	  gagnrýna	  þá	  ekki	  eins	  og	   foreldrarnir	  

sem	  sumir	  hverjir	  gera	  kröfur	  um	  þekkingu	  starfsmanna	  á	  ýmsum	  málum.	  

Þegar	   ég	   skoða	   niðurstöðurnar	   með	   tilliti	   til	   spurningarinnar:	   Hvaða	   áhrif	  

hefur	  fagleg	  staða	  leikskólanna	  á	  velferð	  barna?	  Þar	  sem	  leikskólakennarar	  veigra	  

sér	  við	  að	  taka	  faglega	  ábyrgð	  þá	  virðast	  sjónarmið	  leiðbeinenda	  verða	  ofan	  á	  þrátt	  

fyrir	  að	  sýnt	  hafi	  verið	   fram	  á	  mikilvægi	   fagmennskunnar	   fyrir	  stöðu	  barna.	  Þetta	  

gefur	   að	   mínu	   mati	   vísbendingu	   um	   að	   hagsmunir	   barna	   séu	   ekki	   hafðir	   að	  

leiðarljósi	   í	   einu	   og	   öllu	   í	   starfinu.	   Mikilvægt	   er	   að	   leggja	   aukinn	   kraft	   í	   að	   efla	  

faglega	  stöðu	  leikskólanna	  til	  að	  hægt	  sé	  að	  framfylgja	  lögum	  og	  stuðla	  að	  velferð	  

barna	  í	  einu	  og	  öllu.	  

Þegar	  ég	  skoða	  niðurstöðurnar	  út	  frá	  spurningunni:	  Hvaða	  viðhorf	  má	  greina	  

innan	  leikskólanna	  til	  faglegrar	  þróunar?	  Þá	  virðast	  leikskólakennarar	  ánægðir	  með	  

lengingu	  kennaranámsins	  þrátt	  fyrir	  að	  leikskólakennaranemum	  hefur	  fækkað.	  Það	  

mátti	  greina	  ákveðnar	  væntingar	  hjá	  þeim	  til	  þess	  að	   lengingin	  muni	  hafa	   jákvæð	  

áhrif	  á	  til	  dæmis	  laun	  og	  virðingu	  fyrir	  starfinu.	  Í	  umræðunni	  komu	  fram	  áhyggjur	  af	  

því	   að	   hugmyndafræði	   leikskólanna	   verði	   undir	   hugmyndafræði	   grunnskólanna.	  

Leikskólakennarar	   virðast	   bera	   sig	   saman	   við	   grunnskólakennara	   og	   sækjast	   í	   þá	  

samfélagsviðurkenningu	   sem	   grunnskólakennarastarfið	   nýtur.	   Þá	   virðist	  

starfsaðstaða	  grunnskólakennara	  vera	  betri	  en	  leikskólakennara	  og	  almennt	  er	  litið	  

á	  grunnskólakennarastarfið	  sem	  vænlegra	  starfsval	  en	  leikskólakennarastarfið.	  

6.	  Áhrif	  sveitarfélaga	  á	  stöðu	  og	  þróun	  	  
leikskólakennarastarfsins	  

Í	  þessum	  kafla	  verður	  fjallað	  um	  hvernig	  sveitarfélögin	  hafa	  áhrif	  sem	  rekstraraðili	  

á	   stöðu	  og	  þróun	   leikskólastarfsins.	   Lögð	  er	   áhersla	   á	   að	   skoða	  hvernig	   stuðning	  

leikskólastarfsmenn	   fá	   frá	   sveitarfélögunum.	   Umræðan	   er	   skoðuð	   með	   tilliti	   til	  

bankahrunsins	   en	   viðtölin	   voru	   tekin	   um	  þremur	   árum	  eftir	   hrunið	   og	   áhrif	   þess	  

áberandi	   í	   umræðunni.	   Þá	   mun	   lagalega	   umræða	   fléttast	   inn	   í	   umfjöllunina	   þar	  

sem	  við	  á.	  	  	  

Lögð	   verður	   áhersla	   á	   að	   svara	   eftirfarandi	   spurningum:	   Hvernig	   stuðla	  

sveitarfélögin	   að	   eflingu	   leikskólakennarastarfsins	   og	   hvaða	   áhrif	   hefur	  

efnahagskreppan	   á	   áherslur	   sveitarfélaganna?	   Hvernig	   eru	   samskiptin	   milli	  

leikskólastarfsmanna	  og	  rekstraraðila	  leikskólanna	  og	  hvaða	  áhrif	  hafa	  þau	  á	  stöðu	  

leikskólakennarastarfsins?	  

Kaflanum	   er	   skipt	   í	   tvo	   hluta	   sem	   eru	   báðir	   með	   nokkra	   undirkafla.	   Í	   fyrri	  

hlutanum	  er	   fjallað	  um	  hvernig	  staðið	  er	  að	  eflingu	   leikskólakennarastarfsins	  en	   í	  

þeim	  seinni	  samskipti	  leikskólastarfsmanna	  við	  ytra	  starfsumhverfi	  leikskólanna.	  	  

	  

6.1	  Sveitarfélögin	  og	  efling	  leikskólakennarastarfsins	  

Árið	  2008	  var	  ekki	  bara	  þýðingarmikið	  ár	   fyrir	   fagþróun	   leikskólakennarastarfsins	  

heldur	  áttu	  sér	  stað	  miklar	  samfélagsbreytingar	   í	  kjölfar	  hruns	  íslensku	  bankanna.	  

Áhrifin	  má	   greina	   í	   leikskólaumhverfinu	   líkt	   og	   kemur	   fram	   í	   umfjöllun	   Hjördísar	  

Sigursteinsdóttur,	  Guðbjargar	  Lindu	  Rafnsdóttur	  og	  Þorgerðar	  Einarsdóttur	  (2011)	  

sem	  skoðuðu	  starfsöryggi	  og	   líðan	  leik-‐	  og	  grunnskólakennara	  hér	  á	   landi	   í	  kjölfar	  

efnahagshrunsins	  2008.	  Niðurstöður	  þeirra	  sýna	  að	  í	  mörgum	  leik-‐	  og	  grunnskólum	  

hefur	  starfsfólki	  verið	  sagt	  upp	  og	  starfsöryggi	  hefur	  minnkað.	  Í	  ljósi	  þessa	  taldi	  ég	  

mikilvægt	   að	   skoða	   hvernig	   hrunið	   hafði	   áhrif	   á	   þróun	   leikskólakennarastarfsins.	  

Enn	  fremur	  taldi	  ég	  mikilvægt	  að	  skoða	  stöðu	   leikskólakennarastarfsins	  með	  tilliti	  

til	   þess	   að	   flestir	   leikskólar	   eru	   reknir	   af	   sveitarfélögunum.	   Sveitarfélögin	   bera	  

ábyrgð	  á	  því	  að	  framfylgja	  lögum	  og	  reglum	  þegar	  hugað	  er	  að	  rekstri	  leikskólanna	  

til	  dæmis	  varðandi	  fjölda	  leikskólakennaramenntaðra	  starfsmanna.	  	  

Í	  þessum	  hluta	  er	  byrjað	  á	  því	  að	   skoða	  hvernig	  viðmælendur	  mínir	  upplifa	  

faglegan	  stuðning	  frá	  sveitarfélögunum	  en	  í	  þeirri	  umræðu	  bar	  hæst	  umfjöllun	  um	  

yfirvinnubann	  og	  skort	  á	  afleysingu.	  Þá	  verður	  skoðað	  hvernig	  sveitarfélögin	  styðja	  

við	   lengingu	   leikskólakennaranámsins	   og	   áherslu	   sveitarfélaga	   á	   leikskólabrúna.	  

Leikskólabrúin	   er	   fyrir	   þá	   sem	  hafa	   að	  minnsta	   kosti	   þriggja	   ára	   starfsreynslu	   við	  

uppeldi	  og	  menntun	  barna	  í	  leikskólum	  og	  eru	  22	  ára	  og	  eldri	  (Efling,	  2013).	  Námið	  

er	  hugsað	  með	  tilliti	  til	  þeirra	  sem	  vilja	  stunda	  það	  með	  vinnu	  til	  að	  efla	  færni	  sína	  í	  

starfi	  og	  þá	  er	  hægt	  að	  fá	  það	  metið	  til	  eininga	  á	  framhaldsskólastigi	  (Mímir,	  2013).	  

Að	  lokum	  verður	  fjallað	  um	  sameiningu	  leikskóla.	  

	  

6.1.1	  Faglegur	  stuðningur	  	  

Í	  viðtölunum	  sem	  ég	  tók	  töluðu	  viðmælendur	  mínir	  um	  að	  faglegur	  stuðningur	  frá	  

sveitarfélögunum	   væri	   fyrst	   og	   fremst	   í	   formi	   stuttra	   námskeiða.	   Þá	   kom	   fram	  

umræða	   um	   stuðning	   við	   deildarstjóra	   sem	   snérist	   annars	   vegar	   um	   sérstakan	  

stuðning	   við	   þá	   og	   hins	   vegar	   um	   skort	   á	   stuðningi	   vegna	   breytinga	   í	   starfi.	   Enn	  

fremur	   var	   rætt	   um	   stuðning	   við	   starfsmenn	   sem	   fara	   í	   leikskólabrú	   og	  

leikskólakennaranámið.	   Hvað	   varðar	   stuðning	   við	   deildarstjóra	   þá	   sagði	  

leikskólastjórnandi:	  	  

	  
…það	  hafa	  verið	  fundir	  fyrir	  deildarstjóra	  eða	  svona	  hálfgerð	  námskeið	  
fyrir	  deildarstjóra	  til	  að	  hittast.	  Einu	  sinni	  fyrir	  áramót	  og	  einu	  sinni	  eftir	  
áramót,	  það	  er	  gott.	  Þá	  eru	  það	  bara	  deildarstjórar	  sem	  hittast	  og	  það	  
er	  verið	  að	  ræða	  kannski	  ákveðin	  málefni.	  	  

	  
Deildarstjórar	   fá	   því	   einhvern	   stuðning	   en	   hann	  mætti	   vera	  meiri	  miðað	   við	   það	  

sem	   kom	   fram	   í	   umræðu	   leikskólakennara	   sem	   eru	   í	   stjórnunarstöðu.	   Til	   dæmis	  

vildi	   einn	   deildarstjórinn	   fá	   handleiðslu:	   „…ég	   myndi	   vilja	   fá	   svoleiðis	   fyrir	  

deildarstjóra	   sko.	   Það	   er	   ekki	   svoleiðis.	   Það	   er	   bara	   fyrir	   leikskólastjóra	   og	  

aðstoðarleikskólastjóra.“	  Arna	  H.	  Jónsdóttir	  (2001)	  hefur	  einmitt	  lagt	  áherslu	  á	  það	  

við	   nemendur	   í	   leikskólakennaranámi	   að	   þeir	   fari	   fram	   á	   handleiðslu	   á	   fyrsta	  

starfsári	  sínu	  og	  þá	  sérstaklega	  ef	  þeir	  fara	  beint	  í	  deildarstjórastarf	  (bls.	  53).	  Ég	  tel	  

mikilvægt	   að	   skoða	   þessa	   umræðu	   um	  mikilvægi	   faglegs	   stuðnings	  með	   tilliti	   til	  

þess	  að	  fagmenntaðir	  leikskólastarfsmenn	  eru	  í	  miklum	  minnihluta	  í	  leikskólanum.	  

Þar	  af	  leiðandi	  eru	  yfirleitt	  bara	  einn	  eða	  tveir	  fagmenntaðir	  starfsmenn	  á	  deild	  en	  

skortur	   á	   fagmenntuðu	   fólki	   virðist	   draga	   úr	   faglegri	   þróun.	   Til	   dæmis	   voru	   allir	  

starfsmenn	   í	  öðrum	   leikskólanum	  sem	  ég	   fór	   í	   titlaðir	   kennarar	   í	   samskiptum	  við	  

börnin	   og	   lögð	   áhersla	   á	   að	   jafna	   stöðu	   leikskólakennara	   og	   leiðbeinenda	   (sjá	  

umræðu	  í	  kafla	  5.1.2	  Ótti	  við	  að	  gera	  fagmennskuna	  sýnilega).	  Arna	  H.	  Jónsdóttir	  

(2005)	  bendir	  á	  hvernig	  þátttakendur	  í	  rannsókn	  hennar	  voru	  sammála	  um	  að	  það	  

gæti	  verið	  erfitt	  að	  vera	  eini	  fagmaðurinn	  á	  deildinni.	  Tilhneiging	  væri	  til	  að	  draga	  

úr	   fagmennsku	   þar	   sem	   allir	  ættu	   að	   vera	   jafnir	   í	   leikskólanum	   (bls.	   142).	   Í	   ljósi	  

þessa	   mætti	   ætla	   að	   það	   væri	   mikilvægt	   að	   deildarstjórar	   fái	   stuðning	   sem	  

fagmanneskjur	  og	  stjórnendur.	  

Varðandi	  stuðning	  við	  starfsmenn	  sem	  fara	  í	  nám	  kom	  fram	  almenn	  ánægja	  

með	  þetta	  fyrirkomulag	  og	  höfðu	  tveir	  leikskólakennarar	  nýtt	  sér	  það.	  Samkvæmt	  

öðrum	   þeirra:	   „Já,	   við	   erum	   til	   dæmis	   þrjár	   í	   þessum	   leikskóla	   sem	   höfum	   nýtt	  

okkur	   þetta…	   þetta	   er	   bara	   frábært.	   Og	   þetta	   er	   fólkið	   sem	   að	   ég	   held	   að	   við	  

höldum	  í.“	  Miðað	  við	  þessa	  umræðu	  þá	  er	  sveitarfélagið	  að	  standa	  sig	  hvað	  varðar	  

að	  styðja	  starfsfólk	   í	  námi	  og	  stuðningurinn	  að	  skila	  sér	   til	   leikskólanna	   í	  ánægðu	  

starfsfólki	   sem	   leikskólarnir	   halda	   í.	   Fram	   kom	   að	   þessi	   stuðningur	   hefði	   gert	  

sveitarfélaginu	   kleift	   að	   halda	   nokkurn	   vegin	   í	   horfinu	   hlutfalli	   fagmenntaðra	  

starfsmanna.	  Ef	  ekki	  hefði	  verið	  stutt	  við	  starfsmenn	  á	  þennan	  hátt	  væru	  mun	  færri	  

fagmenntaðir	  starfsmenn.	  	  

	  

6.1.2	  Yfirvinnubann	  og	  skortur	  á	  afleysingu	  	  

Í	  viðtölunum	  sem	  ég	  tók	  kom	  skýrt	  fram	  hvernig	  aukinn	  niðurskurður	  og	  álag	  hefur	  

áhrif	  á	  fagþróun	  leikskólastarfsins	  og	  stöðu	  barna	  í	  leikskólum.	  Eins	  og	  kom	  fram	  í	  

kaflanum	   hér	   á	   undan	   þá	   mæta	   leikskólastarfsmenn	   stuðningi	   fyrst	   og	   fremst	   í	  

formi	  stuttra	  námskeiða.	  Starfsmönnum	  finnst	  þó	  erfitt	  að	  nýta	  sér	  þessi	  námskeið	  

þar	   sem	   skortur	   er	   á	   afleysingarfólki	   til	   að	   leysa	   þá	   af	   eins	   og	   einn	  

leikskólakennarinn	   benti	   á:	   „Í	   dag	   er	   það	   þannig	   að	   þú	   ert	   svolítið	   að	   sækja	   þér	  

námskeið	  og	  þú	  ert	  að	  yfirgefa	  deildina...	  það	  hafa	  verið	  að	   falla	  niður	  námskeið	  

hjá	   sveitarfélaginu	   vegna	   þess	   að	   það	   er	   ónóg	   þátttaka.“	   Þá	   kom	   fram	   hjá	  

leikskólakennara	  að	  það	  mætti	  vera	  meira	  um	  námskeið	  og	  endurmenntun	  en	  þar	  



  

101 

sem	   það	   kæmi	   enginn	   til	   að	   leysa	   af	   á	   meðan	   þá	   væri	   það	   alls	   ekki	   hvetjandi.	  

Jafnframt	  er	  skortur	  á	  afleysingu	  fyrir	  starfsmenn:	  

	  
...afleysingaprósentan...	   hún	   er	   ekki	   skilgreind	   fyrir	   undirbúning	   til	  
dæmis	  sér	  og	  veikindi	  sér.	  Þannig	  að	  það	  verður	  oft	  lítið	  um	  afleysingu	  
á	  þessum	  stöðum.	  Þannig	  að	  þegar	  einn	  dettur	  út	  þá	  er	  mjög	  erfitt	  að	  
fylla	   á	  mörgum	   stöðum.	   Þetta	   væri	   eitthvað	   sem	  þarf	   að	   skoða	  mjög	  
gaumgæfilega...	  þetta	  er	  löglegt...	  þeir	  geta	  þetta	  alveg...	  

	  
Hvað	  varðar	  afleysingu	  vegna	  veikinda	  þá	  sagði	  deildarstjóri:	  

	  
Það	   er	   svolítið	   mikið,	   það	   vantar	   fólk…	   mér	   finnst	   þetta	   vera	   stóra	  
vandamálið,	   bara	   stóra	   vandamálið.	   Að	   það	   skuli	   ekki	   vera	   hægt	   að	  
hringja	   eitthvað	   eða	   þú	   veist	   vera	   með	   fólk	   einhvers	   staðar	   sem	   þú	  
getur	   hringt	   í	   þegar	   það	   vantar.	   Sem	   er	   þá	   kannski	   bara	   í	   einhverju…	  
partavinnu	   eða	   lítil	   prósentu	   eða	   eitthvað.	   Sem	   þekkir	   leikskólann	   og	  
veit	  hvað	  er	  um	  að	  vera	  og	  svona	  og	  hægt	  er	  að	  kalla	  í	  af	  því	  það…	  þetta	  
er	  endalaust.	  Það	  er	  ofboðslega	  þreytandi.	  

	  
Í	   viðtölunum	   kom	   einnig	   fram	   að	   leikskólakennarar	   eru	   ósáttir	   við	   að	   þurfa	   að	  

sleppa	  undirbúningi	  en	  gera	  það	  samt	  sem	  áður.	  Einn	  þeirra	  sagði:	  	  

	  
Þegar	   að	   við	   kannski	   viku	   eftir	   viku	   komumst	   ekki	   í	   undirbúning...	   ef	  
maður	  er	  bara	  að	  gera	  það	  brýnasta,	  alveg	  það	  brýnasta	  í	  hverri	  viku	  og	  
smátt	  og	  smátt...	  þá	  hefur	  maður	  minni	   tíma	  til	  þess	  að	   lesa	  sig	   til...	   í	  
sambandi	  við	  starfið...	  manni	  finnst	  eiginlega	  svona	  maður	  vera	  svolítið	  
að	  svíkjast	  um	  eða	  þannig.	  

	  
Niðurskurðurinn	   virðist	   því	   hafa	   áhrif	   á	   sjálfsmat	   einhverra	   leikskólakennara	   sem	  

upplifa	  að	  þeir	  séu	  ekki	  að	  standa	  sig	  sem	  skyldi.	  Til	  að	  fá	  betri	  mynd	  af	  því	  hvaða	  

þýðingu	   undirbúningstími	   hefur	   fyrir	   faglegt	   starf	   leikskólanna	   kannaði	   ég	   hver	  

væri	  tilgangurinn	  með	  honum.	  Í	  kjarasamningi	  Sambands	  íslenskra	  sveitarfélaga	  og	  

Kennarasambands	   Íslands	   vegna	   Félags	   leikskólakennara	   er	   fjallað	   um	  

undirbúningstíma.	   Þar	   kemur	   fram	   að	   nýta	   eigi	   tímann	   meðal	   annars	   til	  

starfsáætlanagerðar,	  fyrir	  foreldrasamstarf	  eins	  og	  viðtalstíma,	  atferlisathugana	  og	  

kynnisferða	   (Félag	   leikskólakennara,	   2011,	   bls.	   12).	   Það	   má	   því	   ætla	   að	   það	   sé	  

mikils	  virði	  fyrir	  faglegt	  starf	  leikskóla	  að	  starfsmenn	  fái	  sinn	  undirbúningstíma.	  

Það	  eru	  þó	  ekki	  bara	  námskeiðin	  sem	  starfsmenn	  geta	  ekki	  sótt	  og	  afleysingin	  

sem	  er	   vandamál	   í	   leikskólunum.	   Það	   er	   einnig	   búið	   að	   draga	   úr	   þeim	   tíma	   sem	  

starfsmenn	  fá	  til	  að	  halda	  fundi	   innan	  leikskólanna	  eins	  og	  einn	  viðmælandi	  minn	  

benti	  á:	  	  

	  
Það	  er	  búið	  að	  taka	  alla	  yfirvinnu	  af	  hér.	  Við	   fáum	  ekki	  að	  hafa	  þessa	  
fundi	  einu	  sinni	   í	  mánuði	  sem	  við	  höfðum...	  þrjá	   tíma.	  Það	  er	  búið	  að	  
fella	   það	  út...	   Við	   eigum	  bara	   að	   vinna	  það	   á	  morgnana	   á	   hlaupum...	  
einn	   klukkutíma	   kannski	   og	   þá	   tekur	   hin	   deildin	   við	   öllum	   börnunum	  
okkar	  og	  bætast	  tuttugu	  og	  sex	  börn	  á	  næstu	  deild...	  fjóra	  starfsmenn,	  
fimmtíu	   og	   tvö	   börn.	   Það	   er	   svolítið	  mikið	   en	   þetta	   er	   gert,	   okkur	   er	  
boðið	   upp	   á	   þetta...	   Ég	   kalla	   það	   að	   hafa	   áhrif	   á	   faglegt	   starf	   að	   við	  
getum	  ekki	  sest	  niður...	  þú	  veist	  ástandið	  á	  deildinni	  er	  allt	  að	  springa...	  

	  
Athyglisvert	  er	  hvernig	  sjónarmið	   leikskólastarfsmanna	  og	  þeirra	  sem	  starfa	   í	  ytra	  

starfsumhverfi	   leikskólanna	   stangast	   á.	  Á	  meðan	   viðmælendur	  mínir	   í	   leikskólum	  

eru	  ósáttir	  við	  að	  það	  sé	  búið	  að	  taka	  alla	  yfirvinnu	  og	  fundatíma	  af	  og	  erfitt	  sé	  að	  

sinna	  faglegu	  starfi	  þá	  talaði	  viðmælandi	  minn	  í	  ytra	  starfsumhverfinu	  um	  að	  það	  

væri	  búið	  að	  fjölga	  skipulagsdögum	  leikskóla	  um	  einn	  með	  það	  að	  markmiði	  að	  efla	  

starf	  leikskólanna.	  Þannig	  birtast	  ólíkar	  áherslur	  í	  umræðu	  viðmælenda	  minna	  eftir	  

því	  hvort	  þeir	  starfa	  innan	  eða	  utan	  leikskólanna.	  	  

Í	   skýrslu	   Sambands	   íslenskra	   sveitarfélaga	   (2011)	   er	   fjallað	   um	  

hagræðingaraðgerðir	   sveitarfélaga	   og	  meðal	   annars	   leikskólana	   í	   því	   sambandi.	   Í	  

skýrslunni	   kemur	   fram	   að	   hagræðingar-‐	   og	   sparnaðaraðgerðir	   sveitarfélaga	   lendi	  

töluvert	   á	   leikskólum	   sveitarfélaganna	   og	   foreldrum	   leikskólabarna.	   Ekki	   er	   að	  

finna	  tölur	  sem	  sýna	  nákvæman	  niðurskurð	  en	  fjallað	  er	  um	  það	  með	  hvað	  hætti	  

algengast	  er	  að	  sveitarfélögin	  notist	  við	  til	  að	  draga	  úr	  rekstrarkostnaði.	  Algengustu	  

aðgerðirnar	  sem	  sveitarfélögin	  fóru	  í	  voru	  í	  fræðslumálum	  en	  það	  var	  ein	  af	  þeim	  

aðgerðum	   sem	   talið	   var	   að	   skiluðu	   mestri	   hagræðingu	   (bls.	   19).	   Þær	  

sparnaðaraðgerðirnar	   sem	   voru	   algengastar	   innan	   leikskólanna	   voru	   að	   draga	   úr	  

yfirvinnu	  og	  viðhaldi,	  fækka	  stöðugildum,	  almennt	  aðhald	  og	  aðhald	  í	  innkaupum.	  

Því	   næst	   var	   það	   samvinna	   eða	   sameining	   stofnana	   (bls.	   15).	   Athyglisvert	   er	   að	  

skoða	   hvers	   eðlis	   þessi	   niðurskurður	   er.	   Það	   að	   draga	   úr	   yfirvinnu	   og	   fækka	  

stöðugildum	  er	   ein	   leið	   til	   að	   lækka	   laun	   starfsmanna.	   Það	   að	   draga	   úr	   viðhaldi,	  

stuðla	  að	  almennu	  aðhaldi	  og	  aðhaldi	   í	   innkaupum	  skerðir	  starfsaðstöðu.	  Það	  má	  

því	   segja	   að	   niðurskurður	   sveitarfélaga	   lendi	   töluvert	   á	   leikskólunum.	   Til	   að	   fá	  

frekari	   upplýsingar	   um	   kynbundin	   áhrif	   á	   niðurskurð	   sveitarfélaga	   fannst	   mér	  

athyglisvert	   að	   skoða	   úttekt	   á	   kynbundnum	   launamun	   hjá	   Reykjavíkurborg.	   Í	  

úttektinni	  kemur	  fram	  að	  karlar	  voru	  að	  meðaltali	  með	  rúmlega	  helmingi	  fleiri	  fasta	  

yfirvinnutíma	  en	  konur	  árið	  2009.	  Þá	  hefur	  munurinn	  aukist	  umtalsvert	  frá	  því	  árið	  

2001	   þegar	   karlar	   voru	   að	   meðaltali	   með	   um	   27%	   fleiri	   fasta	   yfirvinnutíma	   en	  

konur	   (Anna	   Borgþórsdóttir	   Olsen,	   Halldóra	   Gunnarsdóttir	   og	   Ragna	   B.	  

Garðarsdóttir,	   2010,	   bls.	   12).	   Ef	   þetta	   er	   raunin	   í	   sveitarfélögum	   almennt	   þá	   er	  

athyglisvert	   að	   skoða	   þetta	   í	   samhengi	   við	   umræðu	   viðmælenda	   minna	   um	  

yfirvinnubann	  í	  leikskólum.	  Það	  bendir	  þá	  til	  þess	  að	  þess	  háttar	  launalækkun	  lendi	  

frekar	  á	  konum	  hjá	  sveitarfélögunum.	  	  

Athyglisvert	  er	  að	  skoða	  umræðuna	  með	  tilliti	  til	  Weber	  (2001)	  sem	  talar	  um	  

félagslega	  mótuð	  kerfi	  undirskipunar	  sem	  í	  eru	  valdasambönd	  þar	  sem	  einn	  hópur	  

stjórnar	   öðrum	   og	   tryggir	   þannig	   yfirráð	   sín	   í	   kerfinu.	   Í	   þessari	   valdabaráttu	   eru	  

efnisleg	  gæði	  í	  húfi	  eins	  og	  til	  dæmis	  tekjur	  (bls.	  87)	  og	  kyngervi,	  stétt	  og	  kynhneigð	  

eru	   jafnframt	  grunnþættir	  þegar	  kemur	  að	   félagslegum	  ágreiningi	  milli	  hópa	   (bls.	  

88).	  Miðað	  við	  umræðuna	  hér	  að	  framan	  þá	  er	  einhverjum	  öðrum	  en	  konum	  sem	  

starfa	   í	   leikskólum	   tryggð	   yfirvinna	   hjá	   sveitarfélögunum.	   Weber	   (2001)	   bendir	  

jafnframt	   á	   að	   það	   skipti	   máli	   að	   skoða	   kyngervi,	   stétt	   og	   kynhneigð	   í	   sögulegu	  

samhengi	   þar	   sem	   þessir	   þættir	   breytast	   til	   dæmis	   vegna	   efnahagslegrar	   stöðu	  

samfélaga	   og	   stefnumótana	   (bls.	   73).	   Þannig	   hefur	   efnahagskreppan	   umtalsverð	  

áhrif	   á	   stöðu	   kvenna	   á	   vinnumarkaðnum.	   Í	   samantekt	   á	   opinberum	   tölulegum	  

gögnum	   á	   áhrifum	   efnahagshrunsins	   á	   velferð	   kvenna	   kemur	   fram	   að	   opinber	  

niðurskurður	  á	  atvinnumarkaðnum	  hefur	  meiri	   áhrif	   á	   stöðu	  kvenna	  en	  karla	  þar	  

sem	   konur	   eru	   í	   meirihluta	   ríkisstarfsmanna.	   Þetta	   á	   sérstaklega	   við	   um	  

umönnunarkerfið	  (Eva	  Bjarnadóttir	  og	  Eygló	  Árnadóttir,	  2011,	  bls.	  38).	  

Faglegt	  starf	  er	  þó	  ekki	  bara	  mikilvægt	  fyrir	  þróun	  leikskólakennarastarfsins.	  

Það	  skiptir	  máli	  að	  skoða	  nánar	  hvaða	  áhrif	  yfirvinnubann	  og	  skortur	  á	  afleysingu	  

hefur	   á	   börnin	   sem	   dvelja	   í	   leikskólunum.	   Nokkrir	   viðmælendur	   mínir	   bentu	   á	  

hvernig	   niðurskurðurinn	   kemur	   niður	   á	   fjölbreytni	   í	   leikskólastarfinu.	   Einn	  

leikskólakennari	  sagði:	  

	  
…við	  getum	  kannski	  ekki	  farið	   í	  hópastarf,	  eða	  farið	   í	  gönguferð	  eða	  á	  
íþróttasvæðið	   hérna.	   Ég	   meina	   þá	   sleppum	   við	   því	   og	   það	   kannski…	  
barn	  fær	  ekki	  eins	  mikla	  einstaklings…	  skilurðu.	  Æi,	  börn	  vilja	  alltaf	  að	  



  

104 

maður	  viti	  af	  þeim	  og	  það	  er	  kannski	  ekki	  alltaf	  hægt	  að	   láta	  öll	  börn	  
vita,	  ég	  veit	  að	  þú	  ert	  hérna.	  

	  

Þá	  hafði	  einn	  viðmælandi	  minn	  talsverðar	  áhyggjur	  af	  líðan	  og	  öryggi	  barnanna:	  

	  
Já	   við	   höfum	   rætt	   þetta	   svolítið...	   við	   erum	   oft	   að	   ræða	   sko	   líðan	  
barnsins...	   þú	   ert	   að	   hunsa	   það.	   Ég	   vil	  meina	   það...	   ef	   að	   ég	   get	   ekki	  
sinnt	   mínum	   barnahópi	   að	   þá	   hlýt	   ég	   að	   vera	   að	   hunsa	   hann	   eða	  
tilfinning...	  barnsins	  er	  um	  að	  ég	  sé	  ekki	  að	  sinna	  því.	  Já	  bíddu	  ég	  þarf	  
aðeins...	   hérna	   þú	   verður	   bara	   að	   bíða.	   Hann	   fær	   ekki	   að	   klára	  
setninguna	  því	  að	  ég	  þarf	  að	  hlaupa...	  inn	  á	  klósett	  og	  hjálpa	  barni...	  og	  
skil	  hópinn	  eftir	  einan	  inni.	  Þetta	  er	  svolítið	  svoleiðis.	  Og	  hvað	  skeður...	  
ég	  var	  í	  útiveru	  á	  mánudaginn	  og	  það	  urðu	  þrjú	  slys	  á	  hálku	  af	  því	  að	  ég	  
þurfti	   að	   fara	  með	   eitt	   barnið	   inn	   sem	   slasaðist	   fyrst	   og	   ég	   var	   ein	   í	  
útiveru	  með	  þrjátíu	  börn.	  

	  
Þessi	  umræða	  sýnir	  hvernig	  niðurskurður	  í	  leikskólum	  getur	  haft	  áhrif	  á	  starfið	  með	  

börnunum.	   Ég	   tel	   mikilvægt	   að	   skoða	   umræðuna	  með	   tilliti	   til	   þess	   sem	   kemur	  

fram	   í	   markmiðum	   laga	   um	   leikskóla	   nr.	   90/2008	   og	   Aðalnámskrá	   leikskóla.	  

Samkvæmt	  2.	  gr.	   laga	  um	  leikskóla	  á	  velferð	  og	  hagur	  barna	  að	  vera	   í	   leiðarljósi	   í	  

öllu	  starfi	  þar	  sem	  búa	  á	  börnum	  hollt	  og	  hvetjandi	  uppeldisumhverfi	  sem	  og	  örugg	  

náms-‐	   og	   leikskilyrði.	   Í	   Aðalnámskrá	   leikskóla	   kemur	   fram	   að	   starfsfólk	   eigi	   að	  

koma	  fram	  við	  börn	  af	  virðingu,	  taka	  tillit	  til	  þeirra	  og	  hlusta	  á	  þau.	  Enn	  fremur	  á	  

starfsfólk	   að	   leitast	   eftir	   því	   að	   vera	   í	   gefandi	   samskiptum	   við	   börnin	  

(Menntamálaráðuneytið,	  2011,	  bls.	  31).	  Umræðan	  hér	  að	  ofan	  bendir	  þó	  til	  þess	  að	  

starfsfólk	  leikskóla	  geti	  ekki	  alltaf	  framfylgt	  þessu	  þáttum.	  Í	  Aðalnámskrá	  leikskóla	  

(2011)	  kemur	  einnig	  fram	  að	  stuðningur	  skiptir	  máli	  hvað	  varðar	  sjálfsmynd	  barna.	  

Mikilvægt	   sé	   að	   skapa	  heilsueflandi	   umhverfi	   fyrir	   börnin	  þar	   sem	  einn	  af	   helstu	  

þáttum	   heilbrigðis	   sé	   góð	   sjálfsmynd	   (bls.	   15).	   Í	   skýrslu	   starfshóps	   um	   eflingu	  

sjálfsmyndar	  og	   félagsfærni	  barna/nemenda	   í	   leik-‐	  og	  grunnskólum	  (Leikskólasvið	  

Reykjavíkurborgar,	   2008)	   kemur	   fram	  að	   jákvætt	   viðmót,	   viðurkenning,	   styðjandi	  

umhverfi	   og	   hvatning	   stuðli	   að	   heilbrigðri	   og	   sterkri	   sjálfsmynd.	   Þá	   sé	   jákvæð	  

sjálfsmynd	  líkleg	  til	  að	  ýta	  undir	  velgengni	  í	  námi	  og	  þess	  að	  móta	  og	  viðhalda	  góðri	  

félagslegri	  og	   tilfinningalegri	   líðan	   (bls.	  6).	  Með	  aðstæðum	  eins	  og	   skapast	  hafa	   í	  

leikskólanum	   þar	   sem	   starfsfólk	   getur	   ekki	   sinnt	   þörfum	   barna	   og	   veitt	   þeim	   þá	  

umönnun	  sem	  þau	  þurfa	  virðist	  vera	  unnið	  gegn	  markmiðum	  laga	  um	  leikskóla	  og	  

Aðalnámskrár	  leikskóla	  um	  að	  skapa	  heilsueflandi	  umhverfi	  fyrir	  börn.	  

Miðað	   við	   það	   sem	   fram	   hefur	   komið	   þá	   virðist	   niðurskurðurinn	   hjá	  

sveitarfélögunum	   vera	   hindrun	   í	   faglegri	   þróun	   leikskólakennarastarfsins.	   Fundir,	  

námskeið,	  afleysing	  og	  undirbúningur	  er	  í	  lágmarki	  sem	  hefur	  til	  að	  mynda	  áhrif	  á	  

sjálfsmat	  leikskólakennara	  og	  velferð	  barna	  sem	  bendir	  til	  þess	  hve	  mikilvægt	  sé	  að	  

bæta	  faglega	  stöðu	  leikskólanna.	  	  

	  

6.1.3	  Stuðningur	  sveitarfélaga	  við	  lengingu	  leikskólakennaranámsins	  	  

Þegar	   ég	   skoðaði	   umræðu	   viðmælenda	   minna	   um	   stuðning	   sveitarfélaga	   við	  

meistaranámið	  komu	  fram	  áhyggjur	  af	  því	  að	  lenging	  námsins	  hefði	  neikvæð	  áhrif	  á	  

stöðu	   leikskólakennara	   innan	   sveitarfélaganna.	   Til	   dæmis	   sagði	   kvenkyns	  

leikskólakennari:	  

	  
Og	  svo	  veit	  ég	  ekki	  alveg	  hvað	  mér	  finnst	  um	  að	  allir	  leikskólakennarar	  
þurfi	   að	   vera	   masterar.	   Ég	   veit	   það	   ekki	   alveg	   hvort	   að	   það	   hefur	  
eitthvað…	  með	   að	   það	   sé	  meiri	   virðing	   borin	   fyrir	   okkur	   eða	   ekki.	   Ég	  
veit	  það	  ekki.	  Ég	  veit	  ekki	  hvort	  að	  það	  hrindi	  sveitarfélögunum	  frá	  því	  
að	  ráða	  okkur	  frekar	  eða	  hvað.	  	  

	  	  

Mér	   fannst	   ástæða	   til	   að	   skoða	   þetta	   betur	   og	   spurði	   hana	   því	   hvort	   hún	   hefði	  

einhverja	   reynslu	   af	   því	   að	   sveitarfélögin	   vilji	   ekki	   fólk	   inn	   í	   leikskólana	   með	  

meistaranám.	   Því	   svaraði	   hún:	   „Já.	   Þeir	   eru	   svo	   dýrir.“	   Þá	   sagði	   annar	  

leikskólakennari:	  	  

	  
Ég	  hef	  að	  mörgu	   leyti	   fundið	  það	  að…	  þau	  svona	   finnst	  erfitt	  að	  stíga	  
þetta,	   þessi	   skref	   að	   fleiri	   kennarar…	   [í	   einu	   sveitarfélagi]…	   það	   var	  
komið	   í	   rosa	   hátt	   hlutfall	   og…	   fer	   að	   verða	   erfiðara	   fyrir,	   fyrir	  
sveitarfélagið	   og	   þau	   fara	   að	   koma	   með	   hugmyndir	   að	   taka	   út	  
deildarstjóra	   af	   því	   það	   var	   komið	   svo	   mikið	   af	   fagfólki…	   Þannig	   að	  
maður	  finnur	  það	  að	  það	  verður...	  íþyngjandi	  fyrir	  sveitarfélögin	  meiri…	  
fagmennska.	  

	  
Ef	   þetta	   er	   raunveruleg	   staða	   í	   einhverju	   sveitarfélagi	   þá	   bendir	   það	   til	   þess	   að	  

staða	  leikskólakennara	  sé	  mjög	  veik	  innan	  sveitarfélaganna	  þar	  sem	  þeir	  mæta	  ekki	  

stuðningi	  rekstraraðila	  þegar	  kemur	  að	  faglegri	  þróun	  starfsins.	  Athyglisvert	  er	  að	  

skoða	   umræðuna	   með	   tilliti	   til	   samtvinnunar	   þar	   sem	   kyngervi	   og	   stéttarstaða	  

tvinnast	   saman	   í	   viðleitni	   leikskólakennara	   til	   að	   sporna	   gegn	   undirskipun	  

stéttarinnar.	   Samkvæmt	  Weber	   (2001)	  breytist	   geta	   ráðandi	  hópa	   til	   að	   viðhalda	  

stöðu	   sinni	  meðal	   annars	   vegna	  mótspyrnu	  og	   styrks	  undirokaðra	  hópa	   (bls.	   80).	  

Leikskólakennarar	   spyrna	   á	   móti	   með	   því	   að	   færa	   menntunina	   á	   háskólastig	   og	  

lengja	   síðan	   námið.	   Þrátt	   fyrir	   það	   gefur	   orðrómur	   um	   fækkun	   deildarstjóra	   til	  

kynna	   að	   í	   sveitarfélögunum	   sé	   leitað	   leiða	   til	   að	   halda	   í	   lágt	   hlutfall	  

leikskólakennara	  eða	  fækka	  möguleikum	  kvenna	  til	  að	  komast	  í	  stjórnunarstöðu.	  

Í	   ljósi	   þessa	   fannst	  mér	  mikilvægt	   að	   skoða	   nánar	   viðhorf	   til	   launaþróunar	  

leikskólakennarastarfsins.	  Einn	  viðmælandi	  í	  ytra	  starfsumhverfi	  leikskólanna	  sagði:	  	  

	  
Það	  er	  mjög	  mikið	   talað	  um	  það	  alltaf	  að	   launin	  séu	   lág	  en	  svo	  þegar	  
maður	   fer	  að	   skoða	  kjarasamninga	  kannski	   annarra	   stétta	  þá	  eru	  þau	  
kannski	   ekki	   svo	   lág.	   Ég	   held	   að	   þetta	   sé	  mýta	   sem	   að	   þarf…	   sko	   að	  
sumu	  leyti,	  þetta	  þurfa	  auðvitað	  að	  hækka	  og	  allt	  það,	  en	  það	  er	  samt	  
svolítil	  mýta.	   Ég	   er	   búin	   að…	   skoða	   kjarasamninga…	   sálfræðinga	   og…	  
þeir	   eru	   sko	   ekkert	   hærri.	   En…	   þú	   veist	   þeir	   eru	   þá	   kannski	   frekar	   á	  
einhverjum	  sérkjörum...	  eða	  vinna	  sjálfstætt	  eða	  eitthvað	  svoleiðis.	  

	  
Að	  mínu	  mati	   slítur	  þetta	  umræðuna	  um	   launakjör	  ólíkra	  hópa	  úr	   samhengi.	  Það	  

skiptir	   máli	   ef	   einhverjir	   hópar	   eru	   með	   sambærilega	   kjarasamninga	   og	  

leikskólakennarar	   en	   njóta	   annarra	   sérkjara	   á	   móti	   sem	   hækka	   launin	   þeirra.	  

Leikskólakennarar	   hafa	   aldrei	   verið	   í	   þeirri	   stöðu	   og	   þar	   af	   leiðandi	   álít	   ég	   að	  

markmið	   svona	   umræðu	   sé	   að	   réttlæta	   lág	   laun	   leikskólakennara,	  meðvitað	   eða	  

ómeðvitað.	   Í	   ljósi	   þess	   að	   leikskólakennarastarfið	   er	   hefðbundið	   kvennastarf	   þá	  

finnst	   mér	   einnig	   athyglisvert	   að	   skoða	   umræðuna	   út	   frá	   niðurstöðu	   Þorgerðar	  

Einarsdóttur	   og	   Kristjönu	   Stellu	   Blöndal	   (2004)	   sem	   sýna	   að	   karlar	   í	   öllum	  

starfsstéttum	  hjá	  Reykjavíkurborg	  eru	  að	   jafnaði	  með	  hærri	  heildarlaun	  en	  konur	  

og	  að	  ábyrgð	   í	   starfi	   færi	   körlum	  meira	   í	   launaumslagið	  en	   konum.	  Einnig	  benda	  

þær	   á	   að	   svipaðar	   niðurstöður	   hafi	   fengist	   hjá	   Hafnarfjarðarbæ	   og	   Akureyrarbæ	  

(bls.	  254).	  	  

Þá	  ákvað	  ég	  að	  skoða	  betur	  umræðuna	  um	  að	  sveitarfélögin	  vilji	  ekki	  fólk	  inn	  

í	   leikskólana	   með	   meistaranám.	   Samband	   íslenskra	   sveitarfélaga	   gaf	   út	   sérálit	   í	  

kjölfar	  skýrslu	  um	  eflingu	  leikskólastigsins	  til	  að	  halda	  á	  lofti	  sjónarmiðum	  sem	  ekki	  

hlutu	  brautargengi	   við	   gerð	   skýrslunnar	   (Samband	   íslenskra	   sveitarfélaga,	   2012a)	  

en	  verulegur	  hluti	  starfsemi	  sambandsins	  felst	  í	  hagsmunagæslu	  fyrir	  sveitarfélögin	  

(Samband	   íslenskra	  sveitarfélaga,	  2013).	   Í	  sérálitinu	  kemur	  fram	  óánægja	  með	  að	  

efla	   eigi	   stöðu	   leikskólakennarastigsins	   með	   það	   að	   markmiði	   að	   fjölga	  

leikskólakennurum	   með	   fimm	   ára	   meistaranám.	   Því	   er	   haldið	   fram	   að	   efling	  

leikskólastigsins	   geti	   alveg	   eins	   falist	   í	   því	   að	   hækka	   menntunarstig	   sem	   flestra	  

starfsmanna	   og	   þar	   með	   talið	   ófaglærðra.	   Áhersla	   ætti	   að	   vera	   á	   fjölbreyttari	  

námslok	   en	   meistaragráðu	   á	   háskólastigi.	   Þá	   kemur	   fram	   í	   áliti	   sambandsins	   að	  

auknar	   menntunarkröfur	   á	   leikskólakennara	   séu	   ótímabærar	   og	   að	   þróunin	   sé	  

mikið	  áhyggjuefni	  þar	  sem	  lenging	  námsins	  muni	  einungis	  auka	  á	  þann	  skort	  sem	  er	  

á	   menntuðum	   leikskólakennurum.	   Einnig	   er	   bent	   á	   að	   tillögurnar	   kalli	   á	   aukin	  

útgjöld	   fyrir	   bæði	   ríki	   og	   sveitarfélög	   (Samband	   íslenskra	   sveitarfélaga,	   2012a).	  

Þetta	  bendir	  að	  mínu	  mati	  til	  þess	  að	  sambandið	  vilji	  leggja	  meiri	  áherslu	  á	  styttra	  

námi	  í	  ljósi	  þess	  að	  það	  er	  hagkvæmari	  leið	  fyrir	  sveitarfélögin.	  	  

Í	   lok	   sérálitsins	   kom	   fram	   umræða	   um	   að	   sátt	   ríkti	   í	   samfélaginu	   um	   það	  

„metnaðarfulla“	  starf	  sem	  fer	  fram	  í	   leikskólum	  (Samband	   íslenskra	  sveitarfélaga,	  

2012a).	  Athyglisvert	  er	  að	  skoða	  þessa	  orðanotkun	  þar	  sem	  hugtökin	  menntun	  og	  

metnaður	   fara	  gjarnan	  saman	   í	  daglegu	   tali	  um	  einstaklinga	  sem	  til	  dæmis	  sækja	  

sér	  æðri	  menntun.	  Í	  þessari	  umræðu	  er	  þó	  verið	  að	  tala	  gegn	  hærra	  menntunarstigi	  

leikskólakennara.	   Þar	   af	   leiðandi	   velti	   ég	   því	   fyrir	   mér	   hvort	   verið	   sé	   að	   stilla	  

menntun	  og	  metnaði	  upp	  sem	  andstæðum	  hvað	  varðar	  leikskólakennaramenntun,	  

það	  er	  í	  það	  minnsta	  ekki	  verið	  að	  leitast	  við	  að	  setja	  samasemmerki	  þar	  á	  milli.	   Í	  

ljósi	  þessarar	  umræðu	  var	  dregin	  eftirfarandi	  ályktun	  í	  sérálitinu:	  „Mikilvægt	  er	  því	  

að	  friður	  ríki	  um	  leikskólastarf	  og	  að	  lögð	  verði	  áhersla	  á	  að	  hlúa	  að	  þeirri	  starfsemi	  

sem	  þar	  fer	  fram“	  (Samband	  íslenskra	  sveitarfélaga,	  2012a).	  Ætla	  mætti	  að	  litið	  sé	  

á	  kröfur	  leikskólakennara	  um	  lengingu	  leikskólakennaranámsins	  sem	  ófriðsamlega	  

aðgerð	  og	  að	  sambandið	  muni	   leggja	  áherslu	  á	  að	  viðhalda	  ríkjandi	  fyrirkomulagi,	  

samanber	  að	  hlúa	  að	  þeirri	  starfsemi	  sem	  þar	  er.	  Ég	  tel	  að	  þetta	  kalli	  á	  umræðu	  um	  

hvaða	  áherslur	  sveitarfélög	  vilji	  leggja	  í	  leikskólakennarastarfinu.	  Það	  er	  ekki	  nóg	  að	  

hafa	  flotta	  námskrá	  ef	  það	  er	  ekki	  þekking	  til	  staðar	  til	  að	  vinna	  eftir	  henni	  því	  eins	  

og	  einn	  leikskólakennarinn	  benti	  á:	  „…hvað	  ætla	  þeir	  að	  gera?	  Á	  að	  svelta	  skólana	  

alla	  eða	  á	  að	  vera	  einhver	  fagmennska?	  Á	  þetta	  bara	  að	  vera	  róló	  aftur	  eða…	  þeir	  

eru	  alltaf	  að	  þrengja	  að	  okkur	  þú	  veist,	  það	  má…	  eiginlega	  ekkert.“	  	  

Þegar	   skoðaðar	   eru	   ástæður	   fyrir	   lengingu	   námsins	   þá	   bendir	   Jóhanna	  

Einarsdóttir	   (2012)	   á	   að	   kennaranámið	   var	   endurskoðað	   í	   samræmi	   við	   Bologna-‐

samþykktina.	  Í	  samþykktinni	  er	  gert	  ráð	  fyrir	  samræmingu	  á	  kennaranámi	  í	  Evrópu	  

með	  það	  að	  markmiði	  að	  auðvelda	  flæði	  á	  milli	  Evrópulanda	  (bls	  4).	   Í	  greinargerð	  

Menntavísindasviðs	  Háskóla	   Íslands	   (2010)	  er	   lýst	   tillögum	  að	  námsskipan	   í	   námi	  

kennara	  vegna	  lengingar	  kennaranáms	  í	  leik-‐,	  grunn-‐	  og	  framhaldsskólum	  og	  fjallað	  

um	  nokkra	  lykilþætti	  sem	  hafa	  áhrif	  á	  kennaramenntun	  (bls.	  5	  og	  6).	  Þar	  er	  bent	  á	  

að	  kennarar	  þurfa	  að	  glíma	  við	   fjölbreyttari	   verkefni	  en	  áður	  og	  búa	  yfir	  breiðari	  

þekkingargrunni.	  Þeir	  þurfa	  til	  dæmis	  að	  móta	  námskrár,	  rækta	  siðferðiskennd	  og	  

borgaravitund	   nemenda,	   stuðla	   að	   jafnrétti,	   auka	   skilning	   á	   lýðræði	   og	   þjálfa	  

gagnrýnar	  samræður.	  Þá	  sé	  meiri	  þörf	  á	  því	  að	  þeir	  búi	  yfir	  mikilli	  samstarfshæfni	  til	  

að	  geta	  unnið	  með	  ólíkum	  aðilum	  innan	  og	  utan	  skólans.	  Enn	  fremur	  þarf	  skóli	  án	  

aðgreiningar	   að	   vera	   þungamiðja	   í	   kennaramenntun	   þar	   sem	   gerðar	   eru	   miklar	  

kröfur	  um	  faglega	  hæfni	  kennara.	  Að	  lokum	  er	  áherslu	  á	  að	  mennta	  kennara	  til	  að	  

leggja	  grunn	  að	  árangursríku	  starfi	  í	  skólum	  og	  að	  leiða	  faglega	  þróun	  þess.	  Lögð	  er	  

mikil	  áhersla	  á	  að	  kennarar	  séu	  fagmenn	  og	  að	  þeir	  geti	  meðal	  annars	  tekist	  á	  við	  

breytingar	  og	  verið	  virkir	   rannsakendur	   í	  eigin	  starfi	   (bls.	  7-‐8).	   Í	   frumvarpi	   til	   laga	  

um	  menntun	  og	  ráðningu	  kennara	  og	  skólastjórnenda	  við	  leikskóla,	  grunnskóla	  og	  

framhaldsskóla	   kemur	   fram	   að	   markmiðið	   með	   lengingu	   kennaranámsins	   sé	   að	  

leggja	  áherslu	  á	  að	  börn	  og	  ungmenni	  búið	  við	  sem	  best	  uppeldis-‐	  og	  námsskilyrði.	  

Jafnframt	  að	  færa	  eigi	  skólastigin	  nær	  hvert	  öðru,	  það	  er	  leikskólann,	  grunnskólann	  

og	   framhaldsskólann.	   Þannig	   sé	   hægt	   að	   stuðla	   að	   því	   að	   í	   leikskóla	   hefjist	  

undirbúningur	  að	  samfellu	  í	  skólastarfi.	  

Þrátt	   fyrir	   þetta	   kemur	   fram	   í	   séráliti	   Sambands	   íslenskra	   sveitarfélaga	  

(2012a)	   að	   ekki	   hafi	   verið	   rökstutt	   hvaða	   atriðum	   var	   ábótavant	   í	   menntun	  

leikskólakennara.	   Jafnframt	   segir	   að	   menntunarskortur	   leikskólakennara	   sé	   ekki	  

vandi	   leikskóla	  heldur	  skortur	  á	  menntuðum	  leikskólakennurum.	  Lenging	  námsins	  

auki	   einungis	   við	   þann	   vanda.	   Athyglisvert	   er	   hvernig	   Samband	   íslenskra	  

sveitarfélaga	  kemur	  þessum	  sjónarmiðum	  í	  fjölmiðla.	  Stuttu	  áður	  en	  sérálitið	  kom	  

út	   birtist	   umræða	   frá	   Halldóri	   Halldórssýni	   (2012)	   formanni	   Sambands	   íslenskra	  

sveitarfélaga	   á	   eyjan.is	   þar	   sem	   hann	   talaði	   um	   að	   það	   væri	   áhyggjuefni	   að	  

nýnemum	  í	   leikskólakennaranámið	  hefði	   fækkað	  mikið	  og	  taldi	  vera	  þörf	  á	  því	  að	  

kanna	   hvort	   að	   lög	   um	   lengingu	   kennaranámsins	   hafi	   aukið	   á	   það	   vandamál.	  

Nokkru	   eftir	   að	   sérálitið	   kom	   út	   birtist	   einnig	   frétt	   hjá	   Ríkisútvarpinu	   með	  

yfirskriftinni	   „Vilja	   stytta	   nám	   leikskólakennara.“	   Þar	   kom	   fram	   að	   Samband	  

íslenskra	  sveitarfélaga	   taldi	  að	  of	   langt	  hafi	  verið	  gengið	  með	  kröfu	  um	  fimm	  ára	  

háskólanám.	   Í	   fréttinni	  er	  einnig	  tekið	  fram	  að	  námi	  geti	   fylgt	  mikill	  kostnaður	  og	  

vinnutap	  og	  þar	   af	   leiðandi	  þurfi	   laun	  og	   vinnuaðstæður	  að	   vera	   freistandi	   til	   að	  

fólk	  leggi	  út	  í	  fimm	  ára	  réttindanám.	  Þannig	  hafi	  lenging	  á	  námi	  leikskólakennara	  úr	  

þremur	  árum	   í	   fimm	  valdið	  því	  að	   færri	   sjái	   sér	  hag	   í	  því	  að	  hefja	  nám	  sem	  vinni	  

gegn	  markmiðum	   um	   fleiri	   leikskólastarfsmenn	   (Ríkisútvarpið,	   2012).	   Mér	   finnst	  

þetta	  athyglisverð	  umræða	  þar	  sem	  þarna	  er	  viðurkennt	  að	  þetta	  er	  láglaunastarf	  

og	   í	   stað	   þess	   að	   tala	   um	   að	   efla	   starfið	   og	   laða	   að	   fólk	   með	   því	   að	   bæta	   kjör	  

leikskólakennara	  þá	  er	   í	   rauninni	   talað	  um	  að	  halda	  stöðunni	  óbreyttri.	   Í	   fréttinni	  

var	   heldur	   ekki	   fjallað	   um	   ástæður	   þess	   að	   talið	   er	   mikilvægt	   að	   lengja	   námið.	  

Áhugavert	   er	   að	   skoða	   umfjöllunina	   með	   tilliti	   til	   Weber	   (2001)	   sem	   bendir	   á	  

hvernig	   fjölmiðlar	   gegna	   því	   hlutverki	   að	   halda	   hugmyndum	  að	   fólki	   og	   viðhalda	  

undirskipun	  ákveðinna	  hópa	   í	   samfélaginu	  og	  yfirráðum	  annarra	   (bls.	  95).	  Þannig	  

rata	   hugmyndir	   hinna	   valdameiri	   í	   samfélagsumræðuna	   og	   geta	   orðið	   ráðandi.	   Í	  

þessu	   tilviki	   heldur	   Sambands	   íslenskra	   sveitarfélaga	   á	   lofti	   hugmynd	   um	   að	   of	  

langt	  hafi	  verið	  gengið	  með	  kröfu	  um	  fimm	  ára	  háskólanám	  og	  að	  með	  því	  sé	  verið	  

að	   vinna	   gegn	   markmiðum	   um	   að	   auka	   hlutfall	   fagmenntaðra	   starfsmanna.	   Á	  

meðan	  umræðunni	  um	  ábyrgð	  sveitarfélaga	  á	  því	  að	  bæta	  kjör	  leikskólakennara	  til	  

að	   fjölga	   leikskólakennaramenntuðu	   starfsfólki	   er	   sleppt.	   Þannig	   á	   Samband	  

íslenskra	   sveitarfélaga	   þátt	   í	   því	   að	   viðhalda	   undirskipun	   leikskólakennara	   á	  

vinnumarkaðnum.	   Þegar	   ég	   skoðaði	   hvort	   komið	   hefði	   gagnrýni	   frá	   Félagi	  

leiksólakennara	   vegna	   lengingar	   námsins	   eða	   frá	  Menntavísindasviði	   þá	   fann	   ég	  

enga.	  Aftur	   á	  móti	   kemur	   fram	   í	   bréfi	   sem	  Haraldur	   F.	  Gíslason	   (2011)	   formaður	  

Félags	  leikskólakennara	  sendi	  frá	  sér	  sem	  frambjóðandi	  til	  formanns	  að	  hann	  álítur	  

að	   lenging	   námsins	   eigi	   eftir	   að	   verða	   gæfuspor	   fyrir	   leikskólasamfélagið	   og	  

skjólstæðinga	   þess	   þegar	   fram	   líða	   stundir.	   Ágreiningur	   frá	   fræðasamfélaginu	  

varðandi	  inntak	  fimm	  ára	  kennaramenntunar	  hefur	  einkum	  beinst	  að	  útfærslum	  á	  

innihaldi	  námsins	  (Ragnhildur	  Bjarnadóttir,	  2012,	  bls.	  12).	  

Ef	  umræðan	  er	   skoðuð	  út	   frá	  kyngervi	  og	   stétt	  þá	  getum	  við	   líkt	  og	  Weber	  

(2001)	  bendir	   á	   spurt	  hvort	  og	  hvernig	   stefnumál	   sveitarfélaganna	  hafi	   til	   dæmis	  

borið	  árangur	  fyrir	  konur	  og	  hver	  það	  er	  sem	  hagnast	  á	  aðgerðum	  stjórnsýslunnar	  

(bls.	   90	   og	   91).	   Þannig	   velti	   ég	   því	   fyrir	   mér	   hvernig	   aðgerðir	   sveitarfélaganna	   í	  

fjárhagsmálum	   hafa	   komið	   niður	   á	   hefðbundnu	   kvennastarfi	   eins	   og	  

leikskólakennarastarfinu	   samanborið	   við	   aðra	   hópa	   innan	   sveitarfélaganna	   og	   í	  

samfélaginu	  almennt.	  Til	  dæmis	  hafa	  ekki	  komið	   fram	  sams	  konar	  yfirlýsingar	   frá	  

Sambandi	   íslenskra	  sveitarfélaga	  hvað	  varðar	  grunnskólana	  sem	  eru	  einnig	   reknir	  

af	   sveitarfélögunum	   þrátt	   fyrir	   að	   umsóknum	   í	   grunnskólakennaranámið	   hafi	  

einnig	   fækkað.	   Það	   virðist	   því	   vera	   sem	   stuðningur	   við	   starfsþróun	  

grunnskólakennara	   og	   leikskólakennara	   sé	   ólíkur	   innan	   stjórnsýslunnar.	   Þá	   má	  

einnig	   benda	   á	   að	   skortur	   á	   kennurum	   er	   ekki	   sér	   íslenskt	   fyrirbæri	   en	  

alþjóðasamfélag	  kennara	   fjallar	  um	  skort	  á	  kennurum	  og	  mikilvægi	  þess	  að	   finna	  

leiðir	   til	   að	   fjölga	   fólki	   í	   kennaranámi	   (Education	   International,	   2013).	   Þar	   af	  

leiðandi	   væri	   sennilega	   skynsamlegra	   að	   leita	   leiða	   hér	   á	   landi	   til	   að	   efla	  

starfsumhverfi	  og	  aðstöðu	  leikskólakennara	  en	  að	  sporna	  við	  fagþróun	  starfsins.	  	  

	  

6.1.4	  Áhersla	  sveitarfélaga	  á	  leikskólabrúna	  

Athyglisvert	  er	  að	  skoða	  umræðu	  Sambands	  íslenskra	  sveitarfélaga	  með	  hliðsjón	  af	  

því	  sem	  kom	  fram	  hjá	  kvenkyns	  leiðbeinanda.	  Þegar	  ég	  spurði	  hvernig	  hún	  upplifði	  

viðhorf	   innan	   leikskólans	   til	   fagmenntunar	   kom	   fram	   að	   lögð	   væri	   áhersla	   á	   að	  

bæta	  stöðu	  ófaglærðs	  starfsfólks	   innan	  leikskólans	  með	  annars	  konar	  námslokum	  

en	  meistaragráðu	  á	  háskólastigi:	  	  

	  
…nú	   náttúrulega	   búið	   að	   bæta	   við	   þetta	   í	   fimm	   ár…	   þarna	  
leikskólakennarann	  og	  ég	  upplifi	  það	  svolítið	  að	  það	  er	  ekkert	  verið	  að	  
ýta	  ófaglærðum...	  út	  í	  kennarann.	  Þetta	  eru	  fimm	  ár	  og	  þú	  ert	  mikið	  frá	  
skóla,	   leikskólanum	   til	   þess	   að	   fara	   í	   skólann...	   Og	   ég	   held	   að	   það	   sé	  
bara…	  svolítið	  að	  passa	  upp	  á	  það	  að	  fólk	  hverfi	  ekki	  úr	  húsi.	  

	  
Miðað	   við	   þetta	   eru	   stjórnendur	   leikskólans	   ekki	   að	   ýta	   fólki	   út	   í	  

leikskólakennaranámið	   og	   efla	   faglega	   stöðu	   leikskólans.	   Kvenkyns	   leiðbeinandi	  

benti	   einnig	   á	   þá	   staðreynd	   að	   í	   stað	   þess	   að	   ýta	   starfsfólki	   út	   í	  

leikskólakennaranámið	  þá:	  „…það	  er	  verið	  að	  ýta	  okkur	  í	  það	  sko…	  leikskólabrúna	  

en	  ég	  meina	  það	  er	  ekki	  verið	  að	  ýta	  okkur	  í	  kennarann.“	  Athyglisvert	  er	  að	  skoða	  

þessa	   umræðu	   með	   tilliti	   til	   skýrslu	   sem	   gerð	   var	   fyrir	   leikskólasvið	  

Reykjavíkurborgar	  (2007).	  Þar	  kemur	  fram	  að	  leikskólastjórar	  gegni	  stóru	  hlutverki	  í	  

að	   hvetja	   starfsfólk	   til	   náms.	   Þar	   af	   leiðandi	   sé	   mikilvægt	   að	   þeir	   kynni	   fyrir	  

starfsfólki	  þá	  valkosti	  sem	  þeir	  geta	  nýtt	  sér	  til	  að	  efla	  þekkingu	  sína	  og	  færni	  (bls.	  

9).	   Sams	   konar	   umfjöllun	   má	   finna	   í	   skýrslu	   um	   aðgerðir	   til	   eflingar	  

leikskólastigsins.	   Þar	   kemur	   fram	   að	   hvatning	   og	   skilningur	   stjórnenda	   og	  

rekstraraðila	   sé	   mikilvægur	   þáttur	   í	   skipulagningu	   og	   kynningu	   á	  

menntunarmöguleikum	   starfsfólks.	   Í	   skýrslunni	   er	   meðal	   annars	   lagt	   til	   að	  

sveitarfélögin	   reyni	   að	   auka	   möguleika	   starfsfólks	   til	   starfsmenntunar	   og	   geri	  

sérstakt	  átak	  í	  að	  hvetja	  starfsfólk	  leikskólanna	  til	  að	  nýta	  þau	  tækifæri	  sem	  boðið	  

er	  upp	  á	  (Mennta-‐	  og	  menningarmálaráðuneytið,	  2012,	  bls.	  18).	  Þar	  sem	  skýrslan	  

kom	  út	  eftir	  að	  ég	  tók	  viðtölin	  hafði	  ég	  samband	  við	  nokkra	  viðmælendur	  mína	  til	  

að	  kanna	  þeirra	  upplifun	  á	  því	  hvort	  sveitarfélögin	  leggðu	  meiri	  áherslu	  á	  að	  hvetja	  

fólk	  til	  náms	  eftir	  að	  skýrslan	  kom	  út.	  Samkvæmt	  einum	  þeirra	  þá	  fer	  lítið	  fyrir	  því	  

að	   verið	   sé	   að	   hvetja	   starfsfólk	   í	   nám	   og	   það	   sé	   almennt	   ekki	   í	   umræðunni	   í	  

leikskólanum.	   Leikskólastjórnendur	   sendi	   þó	   starfsfólki	   upplýsingar	   um	   nám	   og	  

námskeið	  í	  tölvupósti	  en	  mannekla	  geri	  það	  að	  verkum	  að	  starfsfólk	  geti	  ekki	  nýtt	  

sér	   þessa	   möguleika	   (sjá	   frekari	   umfjöllun	   um	   manneklu	   í	   kafla	   6.1.1	   Faglegur	  

stuðningur).	  Þetta	  bendir	   til	  þess	  að	  hjá	   sveitarfélögunum	  sé	  ekki	   verið	  að	   leggja	  

áherslu	   á	   að	   hvetja	   starfsfólk	   í	   nám	   með	   það	   að	   markmiði	   að	   fjölga	  

leikskólakennurum.	   Valdastaða	   stjórnsýslunnar	   er	   mikil	   gagnvart	  

leikskólakennurum	   þar	   sem	   hún	   er	   rekstraraðili	   leikskólanna.	   Með	   aðgerðaleysi	  

hvað	  varðar	  að	  hvetja	  starfsfólk	   í	   leikskólakennaranám	  og	  ýta	  frekar	  undir	  styttra	  

nám	  eins	  og	  leikskólabrúna	  tel	  ég	  þar	  af	  leiðandi	  að	  sveitarfélögin	  eigi	  ríkan	  þátt	  í	  

því	  að	  draga	  úr	  þróun	  leikskólakennarastarfsins.	  Þannig	  virðist	  skipta	  meira	  máli	  að	  

halda	   niðri	   rekstrarkostnaði	   leikskólans	   en	   að	   stuðla	   að	   fagþróun	  

leikskólakennarastarfsins.	   Athyglisvert	   er	   að	   skoða	   þróunina	   með	   tilliti	   til	  

hugmynda	   Weber	   (2001).	   Hún	   bendir	   á	   að	   stéttakerfið	   mótist	   meðal	   annars	   af	  

kyngervi	  þar	  sem	  konur	  og	  karlar	  fá	  mismunandi	  tækifæri	  til	  að	  bæta	  stéttarstöðu	  

sína	   (bls.	   77).	   Umræðan	   bendir	   að	  mínu	  mati	   til	   þess	   að	  markvisst	   sé	   dregið	   úr	  

tækifærum	  þessarar	  kvennastéttar	  til	  að	  bæta	  stöðu	  sín.	  	  

Athyglisvert	   er	   að	   starfsfólki	   með	   aðra	   uppeldismenntun	   hefur	   fjölgað	  

talsvert	  eða	  frá	  því	  að	  vera	  5%	  árið	  1994	  í	  17%	  árið	  2011	  (Hagstofa	  Íslands,	  2012h).	  

Samkvæmt	   Sambandi	   íslenskra	   sveitarfélaga	   (2012b)	  má	   rekja	   þessa	   aukningu	   til	  

þess	  að	  frá	  og	  með	  2011	  voru	  stöðugildi	  leikskólaliða	  talin	  með	  þeim	  sem	  hafa	  aðra	  

uppeldismenntun	   en	   leikskólakennaramenntun.	   Fram	   að	   því	   voru	   leikskólaliðar	  

flokkaðir	  sem	  leiðbeinendur	  og	  átti	   flokkunin	  einungis	  við	  um	  þá	  sem	  höfðu	  aðra	  

uppeldismenntun	  á	  háskólastigi.	   Í	  kjölfarið	  breytingarinnar	   fækkar	   leiðbeinendum	  

en	  árið	  1994	  voru	  þeir	  59%	  starfsmanna	  en	  hlutfallið	   var	  komið	  niður	   í	   45%	  árið	  

2011	   (bls.	   27).	   Þetta	   styður	   þá	   umræðu	   að	   fleiri	   leikskólastjórar	   séu	   að	   ýta	   við	  

starfsfólki	  sínu	  að	  fara	  í	  leikskólabrúna	  frekar	  en	  leikskólakennaranámið.	  Það	  gefur	  

að	  mínu	  mati	   vísbendingar	  um	  mikilvægi	  þess	   að	  hvetja	   starfsfólk	   í	   nám.	  Ef	   lögð	  

væri	   jafn	   mikil	   áhersla	   á	   að	   hvetja	   starfsfólk	   í	   leikskólakennaranámið	   líkt	   og	  

leikskólabrúna	  mætti	  ætla	  að	  leikskólakennurum	  hefði	  einnig	  fjölgað.	  Aftur	  á	  móti	  

er	   mikilvægt	   að	   skoða	   að	   leikskólaliðanámið	   sé	   eftirsóknarverðari	   möguleiki	   en	  

leikskólakennaranámið	  fyrir	  marga	  en	  það	  réttlætir	  ekki	  þá	  stöðnun	  sem	  á	  sér	  stað	  

þegar	  kemur	  að	  fjölgun	  leikskólakennara.	  Annað	  sem	  skiptir	  máli	  í	  þessu	  samhengi	  

og	   kom	   fram	   hjá	   Þorgerði	   Katrínu	   Gunnarsdóttur	   (2007)	   þáverandi	  

menntamálaráðherra	   er	   að	   brottfall	   starfsfólks	   leikskóla	   er	   mun	   meira	   meðal	  

leiðbeinenda	   en	   leikskólakennara.	   Samkvæmt	   Hagstofu	   Íslands	   (2012a)	   var	  

brottfall	   leikskólakennara	   13,3%	   árið	   2011	   og	   brottfall	   leiðbeinenda	   32%.	   Þá	   var	  

brottfall	  starfsfólks	  með	  aðra	  uppeldismenntun	  svipað	  hátt	  og	  brottfall	  ófaglærðs	  

starfsfólks,	   eða	   29,6%.	  Miðað	   við	   þann	  mun	   sem	   er	   á	   brottfalli	   leikskólakennara	  

samanborið	   við	   brottfall	   leiðbeinenda	   og	   starfsfólks	   með	   aðra	   uppeldismenntun	  

mætti	   ætla	   að	   mikilvægt	   sé	   að	   leggja	   áherslu	   á	   að	   fjölga	   leikskólakennurum	   í	  

leikskólum.	  Meiri	  líkur	  virðast	  vera	  á	  því	  að	  leikskólarnir	  haldi	  í	  þann	  hóp.	  Áherslan	  

á	  að	  hvetja	  fólk	  í	  styttra	  nám	  bendir	  því	  til	  þess	  að	  markmið	  sveitarfélaganna	  sé	  að	  

spara.	  	  

	  

6.1.5	  Sameining	  leikskóla	  

Í	   kjölfar	   bankahrunsins	   árið	   2008	   var	   í	   sumum	   sveitarfélögum	   farið	   í	   þá	  

sparnaðaraðgerð	   að	   sameina	   leikskóla.	   Að	   mínu	   mati	   er	   mikilvægt	   að	   skoða	  

umfjöllunina	   og	   áhrif	   hennar	   á	   stöðu	   kvenna	   á	   vinnumarkaðnum	   en	   þar	   benti	  

leikskólakennari	  á:	  

	  
Og	  þetta	  er	  kvennastétt…	  þegar	  það	  er	  alltaf	  verið	  að	  tala	  um	  annan…	  
og	  á	  öðrum	  pólnum	  er	  það	  að	  jafna	  kjör…	  karla	  og	  kvenna…	  augljóslega	  
þegar	  stjórnendum	  er	   fækkað	  þá	   jafnar	  það	  ekki	  kjör	  karla	  og	  kvenna	  
vegna	  þess	  einfaldlega	  að	  það	  lækkar	  meðallaunin...	  Og	  þessi	  til	  dæmis	  
sameining	  í	  sveitarfélaginu…	  þar	  með	  fækkar	  hún	  leikskólastjórunum…	  
hún	   fækkar	   líka	   aðstoðarleikskólastjórunum.	  Þá	  gefur	  hún	  minna	   færi	  
fyrir	  þá	  sem	  að…	  langar	  til	  þess	  að…	  komast	  í	  stjórnunarstöðu.	  Og	  það	  
auðvitað	   fælir	   líka	   frá.	   Sumum	   finnst	   það	   gaman.	   Sumir	   vilja	   vera	   í	  
stjórnunarstöðum	  og	  það	  á	  vel	  við	  þá.	  	  

	  
Miðað	  við	  þetta	  hefur	  sameining	  leikskóla	  neikvæð	  áhrif	  á	  bæði	  meðallaun	  kvenna	  

og	   tækifæri	   þeirra	   til	   að	   komast	   í	   stjórnunarstöður.	   Aðgerðin	   virðist	   því	   hvorki	  

bæta	  stöðu	  kvenna	  né	  auka	  möguleika	  þeirra	   í	   samfélaginu	  en	  samkvæmt	   lögum	  

um	  jafna	  stöðu	  og	   jafnan	  rétt	  kvenna	  og	  karla	  nr.	  10/2008	  á	  að	  bæta	  sérstaklega	  

stöðu	  kvenna	  og	  auka	  möguleika	  þeirra	  í	  samfélaginu.	  Skiptar	  skoðanir	  virðast	  vera	  

á	   sameiningu	   leikskóla.	  Mörgum	   leikskólastarfsmönnum	   finnst	   að	   það	   hafi	   verið	  

vaðið	   yfir	   sig,	   þeir	   upplifa	   sig	   utanveltu	   og	   valdalausa	   í	   þessum	   efnum	   þar	   sem	  

skoðanir	   þeirra	   voru	   hunsaðar	   og	   ákvarðanir	   teknar	   án	   samráðs	   við	   þá.	   Þá	   hafi	  

álagið	  aukist	  til	  muna,	  ekki	  hafi	  tekist	  að	  vinna	  starfið	  eins	  og	  til	  stóð	  og	  einhverjir	  

hættu	  störfum.	  Til	  dæmis	  kom	  fram	  hjá	  einum	  leikskólakennara:	  „Þetta	  var...	  erfitt	  

fyrir	  starfsfólkið	  sem	  að	  fór	  frá	  okkur,	  vildi	  ekki	  halda	  áfram.“	  Þá	  sagði	  leiðbeinandi	  

að	   sameiningin	   skapaði	   of	  mikið	   álag	   á	   leikskólastjórann	   sem	   væri	   aldrei	   til	   taks	  

lengur:	  „Við	  sjáum	  hana	  á	  handahlaupum	  og	  við	  höfum	  fengið	  bara...	  þú	  veist	  frá	  

foreldrum	  líka	  sko...	  og	  þeim	  finnst	  hún	  lítið	  við	  núna.“	  Sumir	  leikskólakennarar	  eru	  

þó	  ánægðir	  með	  að	  faghópurinn	  stækkar	  við	  sameininguna.	  Þannig	  fá	  þeir	  tækifæri	  

til	  að	  efla	  faglega	  umræðu	  innan	  leikskólanna:	  	  

	  
En	  mér	  finnst	  svona	  þetta	  jákvæða	  sem	  kom	  út	  úr	  sameiningunni,	  það	  
er	  mikið...	  af	  fólki	  eða	  þarna	  leikskólakennurum	  af	  hinum	  leikskólunum	  
sem	  að	  maður	  hefur...	  sótt	  stuðning	  til...	  faghópurinn	  hefur	  stækkað	  og	  
mér	  finnst	  það	  sko	  mjög	  jákvætt.	  

	  
Þannig	   virðist	   sameining	   hafa	   ákveðna	   kosti	   fyrir	   leikskólakennara	   þar	   sem	  

faghópurinn	   stækkar	   en	   á	   sama	   tíma	   takmarkar	   hún	  möguleika	   kvenna	   á	   því	   að	  

komast	  í	  stjórnunarstöður.	  

6.2	  Samskipti	  milli	  leikskólastarfsmanna	  og	  rekstraraðilans	  

Hér	  á	  eftir	  verður	  reynt	  að	  varpa	  ljósi	  á	  hvernig	  samskipti	  leikskólastarfsmanna	  og	  

stjórnsýslu	  sveitarfélaga	  hafa	  áhrif	  á	  stöðu	  leikskólakennarastarfsins.	  Byrjað	  verður	  

á	  því	  að	  skoða	  umræðu	  um	  skort	  á	  tengslum	  milli	  rekstraraðila	  og	  leikskólanna.	  Þá	  

verður	   fjallað	  um	  leikskólakennara	  sem	  fórnarlömb	  og	  að	   lokum	  skoðuð	  umræða	  

um	  að	  leikskólakennarar	  skapi	  sjálfir	  neikvæð	  viðhorf	  til	  starfsins.	  

	  

6.2.1	  Skortur	  á	  tengslum	  milli	  rekstraraðila	  og	  leikskólanna	  

Í	  umræðu	  viðmælenda	  minna	  kom	  fram	  að	  hrun	   íslensku	  bankanna	  haustið	  2008	  

hafði	  mikil	  áhrif	  á	  leikskólastarfið.	  Nokkrir	  viðmælenda	  minna	  töluðu	  um	  að	  hrunið	  

hefði	   haft	   talsverð	   áhrif	   á	   tengslin	  milli	   stjórnsýslu	   sveitarfélaga	   og	   leikskólanna.	  

Þeir	   kvörtuðu	   yfir	   breyttum	   samskiptum	   en	   þar	   benti	   kvenkyns	   leiðbeinandi	   á:	  

„…vorum	  að	  ræða	  þetta	  í	  gær	  og,	  og	  okkur	  fyndist	  svolítið	  fyndið	  hvað	  fjarlægðin	  

verður	  á	  milli	  þegar	  eitthvað	  bjátar	  á.	  Sem	  ætti	  að	  vera…	  koma	  og	  klapp	  á	  bakið	  

bara,	   þó	   það	   væri	   bara	   það	   sko.“	   Þannig	   að	   í	   staðinn	   fyrir	   að	   styðja	   starfsfólk	  

leikskólanna	  þá	  verður	  rekstraraðilinn	  ósýnilegur.	  Þá	  sagði	  hún	  einnig:	  

	  
Tengslin	  við	  okkur	   sko,	  hvort	   sem	  það	  er…	   leikskóladeildin.	  Mér	   finnst	  
hún	  ekki	  vera	  að…	  sinna	  okkur	  sem	  skyldi…	  áður	  þá	  sá	  maður	  þær	  koma	  
hérna	  og	  droppa	   inn	  og	  hvernig	  gengur.	  Það	  var	  á	  meðan	  allt	  var	  gott	  
hjá	  okkur	   sko.	  Svo	  núna	  bara…	  það	  er	   svona	   fjarlægð	  á	  milli	  okkar.	  Ég	  
finn	  muninn	  sko.	  

	  
Þarna	  kemur	  fram	  ákveðinn	  samanburður	  á	  stöðu	  leikskólanna	  fyrir	  og	  eftir	  hrunið.	  

Starfsfólk	  leikskólanna	  virðist	  hafa	  upplifað	  að	  leikskólasvið	  sveitarfélagsins	  léti	  sig	  

starfið	   varða	   fyrir	   hrunið	   en	   hafa	   hætt	   því	   eftir	   það	   og	   upplifi	   sig	   síðan	   afskipt.	  

Athyglisvert	  er	  að	  skoða	  þetta	  með	  tilliti	  til	  niðurstaða	  Perie	  og	  Baker	  (1997)	  sem	  

sýna	  tengsl	  milli	  starfsánægju	  og	  þess	  að	  starfsfólk	  fái	  viðurkenningu	  fyrir	  vel	  unnin	  

störf	  (bls.	  28).	  Þá	  kom	  einnig	  fram	  í	  umræðunni	  að	  þetta	  afskiptaleysi	  gerði	  það	  að	  

verkum	   að	   leikskólastarfsmenn	   upplifðu	   að	   það	   væri	   ekki	   skilningur	   fyrir	   stöðu	  

þeirra	  hjá	  sveitarfélögunum	  eins	  og	  kvenkyns	  leikskólakennari	  benti	  á:	  

Þú	  veist	  ef	  ég	  kæmi	  í	  heimsókn	  og	  vildi	  allt	   í	  einu	  þannig	  til	  að	  bara	  að	  
það	  vantar	  helminginn	  af	  starfsfólkinu	  en	  það	  eru	  öll	  börnin.	  Þú	  veist	  og	  
allir	  bara	  á	  milljón	  allan	  daginn.	  Þeir	  mundu	  held	  ég	  gera	  sér	  miklu	  betur	  
grein	   fyrir	   því	   hvað	   er	   að	   gerast	   innan	   veggja	   leikskólanna.	   Þetta	   eru	  
ekki	   bara	   leikskólakennarar	   að	   væla…	   þú	   veist	   yfir	   engu	   skilurðu.	   Þeir	  
mundu	  held	  ég	  fatta	  betur…	  

	  
Umræðan	   gefur	   að	   mínu	   mati	   vísbendingu	   um	   að	   sveitarfélögin	   þurfi	   að	   vera	  

sýnilegri	  fyrir	  leikskólastarfsmönnum	  og	  leggja	  meiri	  áherslu	  að	  styðja	  þá	  í	  daglegu	  

starfi.	  	  

	  

6.2.2	  Umræða	  um	  leikskólakennara	  sem	  fórnarlömb	  

Áhugaverð	  umræða	   kom	   fram	  hjá	   viðmælanda	   í	   ytra	   starfsumhverfi	   leikskólanna	  

um	  að	  leitast	  eftir	  því	  að	  jafna	  stöðu	  allra	  sem	  starfa	  innan	  sveitarfélagsins:	  

	  
En	   ég	   veit	   að	   leikskólakennarar	   margir	   hverjir	   upplifa	   það	   sko	   að	  
pólitíkin…	  af	  því	  að	  það	  er	  verið	  að	  taka	  ákvarðanir	  hjá	  pólitíkinni	  sem	  
að	  ekki	  alltaf	  verða	  vinsælar.	  En	  ég	  vil	  ekki	  tengja	  það	  endilega	  sko	  við	  
hugtakið	  virðingarleysi…	  sko	  ég	  upplifi	  frekar…	  að	  það	  sé	  verið	  að	  horfa	  
á	   heildina,	   ekki	   bara	   leikskólakennara…	   Þannig	   verður	   pólitíkin	   að	  
leitast	  við	  að	  horfa	  á	  jöfnuð	  líka	  varðandi	  starfsfólkið...	  	  

	  
Ef	   umræðan	   er	   skoðuð	   betur	   má	   finna	   ákveðnar	   mótsagnir	   sem	   stangast	   á	   við	  

þessar	   hugmyndir	   um	   jöfnuð	   varðandi	   starfsfólk.	   Dæmi	   um	   starfshóp	   innan	  

sveitarfélaganna	   sem	   fær	   alltaf	   umsaminn	   undirbúningstíma	   ólíkt	  

leikskólakennurum	   eru	   grunnskólakennarar	   (sjá	   nánari	   umfjöllun	   um	  

undirbúningstíma	  í	  kafla	  6.1.2).	  Athyglisvert	  er	  að	  skoða	  umræðuna	  í	  tengslum	  við	  

mat	  starfshóps	  frá	  Mennta-‐	  og	  menningarmálaráðuneytinu	  (2012).	  Þar	  kemur	  fram	  

að	   samanburður	   á	   starfskjörum	   og	   starfsaðstæðum	   við	   sambærilegar	   stéttir	   sé	  

leikskólakennurum	   í	   óhag.	   Að	   mati	   starfshópsins	   eru	   of	   fáir	   sem	   líta	   á	  

leikskólakennaranám	   sem	   raunverulegan	   valkost	   (bls.	   5).	   Þetta	   bendir	   til	   þess	   að	  

það	  sé	  ekki	  verið	  að	  jafna	  stöðu	  allra	  starfsmanna	  innan	  sveitarfélagsins.	  

Til	   að	   ýta	   frekar	   undir	   þá	   hugmynd	   að	   leitist	   sé	   eftir	   því	   að	   jafna	   stöðu	  

starfsmanna	   þá	   var	   gert	   lítið	   úr	   umræðu	   leikskólakennara	   og	   því	   haldið	   fram	   að	  

þeir	  væru	  aldrei	  ánægðir:	  „Við	  erum	  svolítil	   fórnarlömb	  í	   leikskólanum,	  við	  höfum	  

alltaf	  minna	  en	  grunnskólinn.	  Þú	  veist	  sumra	  upplifun	  er	  þetta.“	  Með	  því	  að	  koma	  

auga	   á	   og	   gagnrýna	   undirskipun	   eigin	   stöðu	   í	   kerfinu	   þá	   er	   talað	   um	  

leikskólakennara	   sem	   fórnarlömb.	   Þannig	   er	   verið	   að	   segja	   að	   leikskólakennarar	  

hafi	  rangt	  fyrir	  sér,	  að	  upplifun	  þeirra	  eigi	  ekki	  rétt	  á	  sér.	  Svona	  umræða	  er	  til	  þess	  

gerð	  að	  eyða	  gagnrýni	  á	  kerfinu.	  Að	  mínu	  mati	  má	  réttlæta	  þennan	  samanburð	  við	  

grunnskólakennara	   þar	   sem	   að	   menntun	   þessara	   stétta	   tengist.	   Samkvæmt	  

Jóhönnu	  Einarsdóttur	  (2012)	  varð	  hluti	  af	  námi	  leikskólakennara	  sameiginlegt	  með	  

öðrum	  kennaranemum	  þegar	  námið	   fór	  á	  háskólastig	   (bls.	  3	  og	  4).	   Starfsaðstaða	  

stéttanna	  virðist	  þó	  vera	  mjög	  ólík	  miðað	  við	  það	  sem	  kom	  fram	  í	  kafla	  5.4.2.	  	  

Athyglisvert	  er	  að	  skoða	  þessa	  umræðu	  um	  leikskólakennara	  sem	  fórnarlömb	  

með	   tilliti	   til	   umræðu	  Walby	   (1990)	   um	   kynjakerfið.	  Gagnrýni	   leikskólakennara	   á	  

stöðu	  leikskólakennarastarfsins	  má	  líta	  á	  sem	  viðleitni	  þeirra	  til	  að	  hafa	  áhrif	  og	  þar	  

með	  að	  hrófla	  við	  kynjakerfinu.	  Aftur	  á	  móti	  virðist	  gagnrýni	  þeirra	  vera	   illa	   liðin.	  

Með	  því	  að	  halda	  á	   lofti	  hugmyndum	  um	  að	   leikskólakennarar	  séu	  fórnarlömb	  er	  

spyrnt	  á	  móti	  viðleitni	  þeirra	  til	  að	  bæta	  stöðu	  sína.	  Þannig	  viðhelst	  kynjakerfið	  og	  

um	  leið	  undirskipun	  þessarar	  kvennastéttar	  á	  vinnumarkaðnum.	  	  

	  

6.2.3	  Umræða	  um	  að	  leikskólakennarar	  skapi	  sjálfir	  neikvætt	  viðhorf	  til	  starfsins	  

Athyglisvert	   er	   að	   skoða	   umræðu	   sem	   kom	   bæði	   frá	   ytra	   starfsumhverfi	  

leikskólanna	  og	   leikskólakennurum	  um	  að	   leikskólakennarar	   skapi	   sjálfir	  neikvætt	  

viðhorf	  til	  starfsins.	  Samkvæmt	  viðmælanda	  í	  ytra	  starfsumhverfi	  leikskólanna	  þá:	  	  

	  
Og	   varðandi	   svona	   viðhorf	   og	   annað	   því	   að	   það	   er…	   svolítið	   ríkjandi	  
upplifi	  ég	  að…	   leikskólastjórar	  sumir	  hverjir	   tali	  um	  starfið	  sitt.	  Það	  er	  
erfitt,	  það	  er	  álag…	  þannig	  að	   talandi	  um	  virðingarleysi	  ef	  einhverjum	  
finnst	   það,	   þá	   er	   það	   svolítið	   við	   sem	   sköpum	   það	   með	   því	   að	   tala	  
starfið	  niður.	  	  	  

	  
Svipuð	  viðhorf	  komu	  fram	  hjá	  tveimur	  leikskólastjórnendum	  en	  samkvæmt	  öðrum	  

þeirra:	  	  

	  
Og	  það	  er	  auðvitað	  búið	  að	  tala	  þessa	  stétt	  líka	  niður	  og	  við	  höfum	  svo	  
sem	  verið	   drjúgar	   í	   því	   sjálfar…	   að	   tala	   hana	  niður.	  Og	   við	   eigum	   svo	  
bágt	  og	  það	  er	  allir	  svo	  bágt	  og	  þetta	  er	  allt	  svo	  erfitt.	  

	  
Þá	  sagði	  hinn	  stjórnandinn:	  

…en	  ég	  held	  að	   leikskólakennarar	  eigi	  pínulítla	  sök	  á	  þessu	  sjálfir.	  Þeir	  
hafa	   barmað	   sér	   svolítið	   yfir…	   erfiðu	   starfi	   og	   við	   höfum	   bara	   sem	  
fagstétt…	   já	   oft	   gert	  mikið	   úr	   þessu.	   Það	   er	   auðvitað	   fullt	   af	   störfum	  
sem	  eru	  mjög	  erfið	  störf.	  

	  
Þá	  álítur	  hún	  enn	  fremur	  að	  það	  sé	  hlutverk	  leikskólakennara	  að:	  „Þannig	  að…	  það	  

sé	  eitthvað	  sem	  að,	  sem	  við	  sem	  fagstétt	  þurfum	  við	  að	  taka	  okkur	  á	  og…	  leiðrétta	  

þetta.“	  Miðað	   við	   þetta	   þá	   er	   orðræðan	  með	  þeim	  hætti	   að	   neikvætt	   viðhorf	   til	  

starfsins	   er	   álitið	   koma	  að	  miklu	   leyti	   frá	   leikskólakennurum	  og	  það	   sé	  þeirra	   að	  

breyta	   því.	   Þessi	   áhersla	   á	   jákvæðni	   hafði	   greinilega	   skilað	   sér	   til	   eins	  

leikskólakennarans	  sem	  sagði:	  

	  
Já	  og	  náttúrulega	  við	  verðum	  að	  byrja	  sjálfar	  að,	  að	  tala	  vel	  um	  þetta	  
og…	   það	   er	   náttúrulega	   kostirnir	   eru	   fleiri…	   þetta	   er	   rosalega	  
skemmtilegt	  starf…	  Jú	  ég	  held	  við	  séum	  byrjaðar	  að	  þú	  veist…	  tala	  vel	  
um	   þetta	   og,	   og	   líta	   sem	   sagt	   framhjá	   því	   neikvæða…	   kannski	   alltaf	  
eitthvað	  neikvætt	  við	  öll	  störf	  þannig	  að	  við	  verðum	  kannski	  að…	  vera	  
duglegar	  að	  draga	  fram	  það	  jákvæða…	  

	  
Athyglisvert	   er	   að	   skoða	   þetta	   út	   frá	   umræðu	   Ehrenreich	   (2009)	   um	   jákvæða	  

sálfræði.	  Samkvæmt	  þeim	  hugmyndum	  getur	  einstaklingur	  með	  jákvæðu	  hugarfari	  

haft	   áhrif	   á	   aðstæður	   sínar	   sér	   í	   hag.	   Þannig	   geti	   hann	   til	   dæmis	   lengt	   líf	   sitt	   og	  

bætt	  heilsu	  með	  jákvæðu	  hugarfari	  (bls.	  2).	  Ef	  hann	  væntir	  þess	  að	  aðstæður	  hans	  

batni	  þá	  gera	  þær	  það	  vegna	  þessa	  jákvæða	  hugarfars	  (bls.	  4).	  Þannig	  að	  ef	  maður	  

skoðar	  þetta	  með	  tilliti	  til	  leikskólakennarastarfsins	  og	  þeirra	  umræðna	  sem	  komu	  

fram	   hér	   á	   undan	   þá	   er	   verið	   að	   gera	   því	   skóna	   að	   ef	   leikskólakennarar	   eru	  

jákvæðari	  þá	  breytist	  ríkjandi	  viðhorf	  í	  samfélaginu	  til	  starfsins.	  Í	  niðurstöðum	  Örnu	  

H.	  Jónsdóttur	  (2005)	  kom	  fram	  að	  til	  að	  styrkja	  sjálfsmynd	  stéttarinnar	  og	  ímynd	  út	  

á	   við	   var	   skipuð	  nefnd	  á	  aðalfundi	   Félags	   leikskólakennara	  árið	  2005	   sem	  átti	   að	  

vinna	  að	  því	   að	  auka	   jákvæða	  og	  áhugaverða	  umræðu	  um	  starf	   leikskólakennara	  

(bls.	  141).	  Ég	  velti	   fyrir	  mér	  hvort	  þetta	  sé	  afrakstur	  þeirrar	  vinnu	  en	  ef	  svo	  er	  þá	  

hefur	   hún	   að	  mínu	  mati	   tekið	   á	   sig	   neikvæða	  mynd.	   Þórdís	   Þórðardóttir	   (2005b)	  

bendir	  á	  að	  störf	  sem	  lúta	  að	  kennslu	  og	  umönnun	  ungra	  barna	  hafa	  verið	  ósýnileg	  

og	   notið	   lítillar	   virðingar	   í	   samfélaginu	   (bls.	   67).	   Þar	   af	   leiðandi	   finnst	   mér	   það	  

umhugsunarefni	   ef	   umræðan	   er	   farin	   að	   snúast	   um	   að	   leikskólakennarar	   skapi	  

virðingarleysi	  gagnvart	  starfinu	  með	  neikvæðu	  tali.	  	  

Með	   því	   að	   færa	   ábyrgðina	   á	   neikvæðu	   viðhorfi	   til	   starfsins	   yfir	   á	   stéttina	  

sjálfa	  er	  um	  leið	  búið	  að	  firra	  samfélagið	  ábyrgð.	  Ábyrgð	  rekstraraðila	  leikskólanna	  

á	  því	  að	  bæta	   ímynd	  starfsins	  var	  ekki	   rædd	   í	  þessu	  samhengi.	  Ef	  skoðuð	  eru	   lög	  

um	   leikskóla	  nr.	   90/2008	  má	   sjá	   að	   sveitarfélögin	  bera	  mikla	   ábyrgð	   á	   rekstri	   og	  

umsjón	  með	  leikskólum	  og	  þar	  með	  talið	  starfsmannahaldi.	  Í	  1.	  mgr.	  4.	  gr.	  segir	  um	  

hlutverk	  sveitarfélaga:	  

	  
Sveitarfélög	  bera	  ábyrgð	  á	  starfsemi	  leikskóla.	  Sveitarfélög	  hafa	  forustu	  
um	   að	   tryggja	   börnum	   leikskóladvöl	   og	   bera	   ábyrgð	   á	   heildarskipan	  
skólahalds	   í	   leikskólum	   sveitarfélags,	   þróun	   einstakra	   leikskóla,	  
húsnæði	  og	  búnaði	   leikskóla,	  sérúrræðum	  leikskóla,	  sérfræðiþjónustu,	  
mati	   og	   eftirliti,	   öflun	   og	   miðlun	   upplýsinga	   og	   á	   framkvæmd	  
leikskólastarfs	  í	  sveitarfélagi.	  	  

	  
Eins	   og	   sjá	   má	   þá	   er	   hlutverk	   sveitarfélaganna	   umfangsmikið	   þegar	   kemur	   að	  

rekstri	  leikskóla.	  Þegar	  skoðað	  er	  betur	  hvað	  felst	  í	  mati	  og	  eftirliti	  kemur	  fram	  í	  17.	  

gr.	  laganna	  að	  markmið	  þess	  sé	  meðal	  annars	  að:	  	  

	  
tryggja	  að	  starfsemi	  skóla	  sé	  í	  samræmi	  við	  ákvæði	  laga,	  reglugerða	  og	  
aðalnámskrár	  leikskóla;	  auka	  gæði	  náms	  og	  leikskólastarfs	  og	  stuðla	  að	  
umbótum;	  tryggja	  að	  réttindi	  barna	  séu	  virt	  og	  að	  þau	  fái	  þá	  þjónustu	  
sem	  þau	  eiga	  rétt	  á	  samkvæmt	  lögum.	  	  

	  
Samkvæmt	  þessu	  er	  það	  hlutverk	   sveitarfélaga	  að	   tryggja	   að	   starfsemi	   skóla	   sé	   í	  

samræmi	   við	   ákvæða	   laga.	   Í	   lögum	   um	   menntun	   og	   ráðningu	   kennara	   og	  

skólastjórnenda	  við	  leikskóla,	  grunnskóla	  og	  framhaldsskóla	  nr.	  87/2008	  er	  kveðið	  

á	   um	   ráðningar	   starfsfólks	   í	   leikskólum	   en	   starfsmannahald	   hlýtur	   að	   vera	  

mikilvægur	   þáttur	   í	   starfsemi	   leikskóla.	   Þar	   kemur	   fram	   að	   tveir	   þriðju	   hlutar	  

stöðugilda	   við	   kennslu,	   umönnun	   og	   uppeldi	   barna	   skulu	   teljast	   til	   stöðugilda	  

leikskólakennara.	   Einnig	   kemur	   fremur	   fram	   að	   þeir	   sem	   leyfi	   hafa	   til	   að	   nota	  

starfsheitið	  leikskólakennari	  eru	  einungis	  þeir	  sem	  lokið	  hafa	  meistaraprófi.	  Þannig	  

að	   til	   að	   tryggja	  að	   starfsemi	   skóla	   sé	   í	   samræmi	  við	   lögin	  þarf	   að	   sjá	   til	   þess	  að	  

tveir	  þriðju	  hlutar	  starfsfólk	  hafi	   leikskólakennaramenntun.	  Það	  er	  þó	  ekki	   raunin	  

því	   eins	   og	   komið	   hefur	   fram	   þá	   eru	   leikskólakennarar	   einungis	   um	   32%	  

leikskólastarfsmanna.	   Til	   þess	   að	   tryggja	   rekstur	   leikskólanna	   þrátt	   fyrir	   þennan	  

annmarka	  veitir	  2.	  mgr.	  6.	  gr.	  laga	  um	  leikskóla	  nr.	  90/2008	  sveitarfélögum	  heimild	  

til	   að	   ráða	   starfsfólk	   án	   leikskólakennaramenntunar	   til	   að	   taka	   þátt	   í	   að	   annast	  

uppeldi	   og	   menntun	   barna	   ef	   það	   fæst	   ekki	   leikskólakennari	   til	   starfsins.	  

Athyglisvert	  er	  að	  þar	  er	  ekki	  getið	  nánar	  um	  hæfni	  þess,	  aldur	  eða	  menntun.	  Þá	  er	  

ekkert	  ákvæði	  í	  lögum	  um	  leikskóla	  né	  lögum	  um	  menntun	  og	  ráðningu	  kennara	  og	  

skólastjórnenda	   við	   leikskóla,	   grunnskóla	   og	   framhaldsskóla	   sem	   krefur	  

sveitarfélögin	  þess	  að	  vinna	  markvisst	  að	  því	  að	  fjölga	   leikskólakennurum.	  Þannig	  

að	   þrátt	   fyrir	   að	   leikskólakennaranámið	   sé	   fimm	   ára	   háskólanám	   þá	   geta	  

sveitarfélögin	   ráðið	   fólk	   sem	   hefur	   ekki	   tilskilin	   réttindi	   til	   að	   sinna	   uppeldi	   og	  

menntun	  leikskólabarna	  ef	  ekki	  fæst	  leikskólakennari	  sem	  er	  að	  mínu	  mati	  ekki	  til	  

þess	  fallandi	  að	  bæta	  stöðu	  leikskólakennarastarfsins.	  

Á	  meðan	  sveitarfélögin	  taka	  ekki	  ábyrgð	  á	  stöðu	  leikskólakennarastarfsins	  og	  

leitast	   eftir	   því	   að	   uppfylla	   ákvæði	   laganna	   má	   ætla	   að	   markmiðið	   sé	   að	   halda	  

stöðunni	  óbreyttri.	  Þessa	  umgjörð	  í	  kringum	  leikskólakennarastarfið	  er	  ekki	  sköpuð	  

af	   leikskólakennurum	   heldur	   samfélaginu.	   Þar	   af	   leiðandi	   er	   að	   mínu	   mati	  

mikilvægt	  að	  skoða	  þá	  umræðu	  að	  leikskólakennarar	  stuðli	  að	  neikvæðu	  viðhorfi	  til	  

starfsins	  og	  hvaða	  áhrif	  það	  hefur	  á	  sjálfsmynd	  þeirra.	  

	  

6.3	  Samantekt	  	  

Í	   upphafi	   kaflans	   setti	   ég	   fram	   tvær	   spurningar	  með	   það	   að	  markmiði	   að	   skoða	  

áhrif	   sveitarfélaga	   á	   stöðu	   leikskólakennarastarfsins.	   Þegar	   niðurstöðurnar	   eru	  

skoðaðar	   með	   tilliti	   til	   spurningarinnar:	   Hvernig	   stuðla	   sveitarfélögin	   að	   eflingu	  

leikskólakennarastarfsins	   og	   hvaða	   áhrif	   hefur	   efnahagskreppan	   á	   áherslur	  

sveitarfélaganna?	   þá	   sýna	   þær	   að	   leikskólastarfsmenn	   mæta	   stuðningi	   frá	  

sveitarfélögunum	   fyrst	  og	   fremst	   í	   formi	   stuttra	  námskeiða.	  Það	   sé	  þó	  erfitt	   fyrir	  

starfsmenn	   að	   sækja	   þessi	   námskeið	   þar	   sem	   skortur	   er	   á	   afleysingu	   vegna	  

námskeiða,	  undirbúnings	  og	  veikinda.	  Þá	  eru	  leikskólastarfsmenn	  almennt	  ánægðir	  

með	  hvernig	   sveitarfélag	  þeirra	   styður	   við	  þá	   sem	   fara	   í	   leikskólakennaranám	  og	  

leikskólabrúna.	  Niðurstöður	  sýna	  að	  skynsamlegt	  væri	  að	  leggja	  meiri	  áherslu	  á	  að	  

hvetja	  starfsfólk	  í	  leikskólakennaranámið	  þar	  sem	  minna	  brottfall	  er	  í	  þeim	  hópi	  en	  

meðal	   leiðbeinenda	  eða	   starfsmanna	  með	  aðra	  uppeldismenntun.	  Þrátt	   fyrir	  það	  

virðist	  vera	  lögð	  meiri	  áhersla	  á	  að	  hvetja	  starfsfólk	  til	  að	  fara	  í	  leikskólabrúna	  enda	  

er	   það	   hagkvæmari	   kostur	   fyrir	   sveitarfélögin.	   Sýnt	   hefur	   verið	   fram	   á	   gildi	  

leikskólakennaranámsins	   og	   lenginu	   þess	   fyrir	   leikskólastarfið	   og	   skólastarf	  

almennt	   en	   þó	   er	   reynt	   að	   halda	   því	   að	   almenningi	   að	   lengingin	   sé	   óþarfi.	  

Umbætur	  og	  þróun	  í	  leikskólastarfi	  virðast	  þannig	  mæta	  umtalsverðri	  andstöðu	  þar	  

sem	  meiri	  áhersla	  er	  lögð	  á	  rekstrarkostnað	  en	  fagþróun	  leikskólakennara.	  Horft	  er	  

framhjá	  lögum	  um	  jafna	  stöðu	  og	  jafnan	  rétt	  kvenna	  og	  karla,	  lögum	  um	  menntun	  

og	   ráðningu	   kennara	   og	   skólastjórnenda	   við	   leikskóla,	   grunnskóla	   og	  

framhaldsskóla,	   lögum	   um	   leikskóla	   og	   Aðalnámskrá	   leikskóla	   sem	   hefur	   áhrif	   á	  

bæði	   stöðu	   kvenna	   á	   vinnumarkaðnum	   og	   stöðu	   og	   velferð	   barna.	   Þá	   virðist	  

sameining	  leikskóla	  hafa	  jákvæð	  áhrif	  á	  faghópinn	  þar	  sem	  hann	  stækkar	  en	  á	  sama	  

tíma	  neikvæð	  áhrif	  á	  stöðu	  kvenna	  þar	  sem	  meðallaun	  þeirra	  lækka	  og	  tækifærum	  

til	  að	  komast	  í	  stjórnunarstöðu	  fækkar.	  

	   Þegar	   ég	   skoða	   niðurstöðurnar	  með	   tilliti	   til	   spurningarinnar:	  Hvernig	   eru	  

samskiptin	  milli	   leikskólastarfsmanna	  og	  rekstraraðila	  leikskólanna	  og	  hvaða	  áhrif	  

hafa	  þau	  á	  stöðu	  leikskólakennarastarfsins?	  þá	  bentu	  viðmælendur	  mínir	  á	  að	  þörf	  

væri	   á	   því	   að	   efla	   tengslin	  milli	   stjórnsýslu	   sveitarfélaganna	   og	   leikskólanna.	   Enn	  

fremur	  sýna	  niðurstöðurnar	  að	  starfsmenn	  í	  stjórnsýslunni	  og	  leikskólastarfsmenn	  

hafa	   ólíkar	   hugmyndir	   um	   stöðu	   leikskólakennarastarfsins.	   Leikskólakennarar	  

upplifa	   að	   lítil	   virðing	   sé	   borin	   fyrir	   starfinu	   og	   bera	   sig	   gjarnan	   saman	   við	  

grunnskólakennara.	   Starfsmaður	   í	   ytra	   starfsumhverfi	   sveitarfélaganna	   talaði	   þó	  

um	   að	   almenn	   virðing	   væri	   borin	   fyrir	   leikskólakennarastarfinu	   en	  

leikskólakennarar	   væru	   aldrei	   alveg	   ánægðir.	   Gagnrýni	   leikskólakennara	   virðist	  

vera	   illa	   liðin	   þar	   sem	   talað	   er	   um	   þá	   sem	   fórnarlömb	   ef	   þeir	   benda	   á	   það	   sem	  

betur	  mætti	  fara	  eða	  bera	  sig	  saman	  við	  aðrar	  stéttir.	  Þá	  er	  þeirri	  umræðu	  haldið	  á	  

lofti	  að	  neikvætt	  viðhorf	  til	  leikskólakennarastarfsins	  sé	  þeim	  sjálfum	  að	  kenna	  og	  

um	   leið	   hversu	   fáir	   sæki	   í	   námið.	   Þannig	   var	   búið	   að	   yfirfæra	   neikvætt	   viðhorf	  

samfélagsins	   yfir	   á	   stéttina	   sjálfa	   og	   taka	   um	   leið	   ábyrgðina	   af	   sveitarfélögunum	  

sem	  bera	  þó	   lagalega	   skyldu	   til	   að	  efla	   starfið	  og	  bæta.	  Með	  þessari	  orðræðu	  er	  

stutt	  við	  undirskipun	  kvennastéttar	  á	  vinnumarkaðnum	  og	  kynjakerfinu	  viðhaldið.	  

7.	  Umræður	  og	  samantekt	  

Í	  þessum	  kafla	  verða	  helstu	  niðurstöður	  teknar	  saman	  og	  þær	  reifaðar	  enn	  frekar.	  

Einnig	  fjalla	  ég	  um	  tillögur	  að	  umbótastarfi	  og	  hagnýtt	  gildi	  rannsóknarinnar.	  	  

	  

7.1	  Niðurstöður	  skoðaðar	  með	  tilliti	  til	  rannsóknarspurninga	  

Í	  upphafi	  setti	  ég	  fram	  lykilrannsóknarspurningu	  og	  nokkrar	  undirspurningar	  til	  að	  

ná	   fram	   markmiðum	   rannsóknarinnar.	   Niðurstöðurnar	   hafa	   verið	   reifaðar	   með	  

tilliti	  til	  undirspurninganna	  í	   lok	  hvers	  niðurstöðukafla.	  Þar	  af	  leiðandi	  verður	  lögð	  

áhersla	  á	  að	  fá	  heildarsýn	  á	  niðurstöðurnar	  út	  frá	  lykilrannsóknarspurningunni:	  	  

	  

Hvaða	   áhrif	   hefur	   kyngervi,	   viðhorf	   til	   fagmennsku	   og	   stjórnsýsla	  

sveitarfélaga	  á	  stöðu	  og	  þróun	  leikskólakennarastarfsins?	  

	  

Niðurstöðurnar	   sýna	   að	   kyngervi	   hefur	   mikil	   áhrif	   á	   stöðu	   og	   þróun	  

leikskólakennarastarfsins.	   Hjá	   viðmælendum	   mínum	   mátti	   greina	   eðlishyggju	   í	  

hugmyndum	  þeirra	  um	  fyrirfram	  mótuð	  kynhlutverk.	  Til	  dæmis	  var	  talað	  um	  konur	  

sem	  tilfinningaverur	  og	  móðureðlið	  sem	  ástæðu	  fyrir	  því	  að	  ekki	  séu	  fleiri	  karlar	   í	  

starfinu.	  Jafnframt	  að	  kynin	  væru	  ólík	  og	  þyrftu	  þar	  af	  leiðandi	  ólík	  hlutverk.	  Þessi	  

umræða	   staðfestir	   þá	   tvíhyggjusýn	   sem	   hefur	   verið	   einkennandi	   fyrir	   dagleg	  

samskipti	  kvenna	  og	  karla,	  það	  er	  að	  hlutverk	  kvenna	  sé	  meðal	  annars	  skilgreint	  út	  

frá	   náttúrulegu	   hlutverki	   eins	   og	   uppeldi	   og	   umönnun	   en	   hlutverk	   karla	   út	   frá	  

menningu	  og	  efnahag	  (Ortner,	  1974,	  74-‐75;	  Sigríður	  Þorgeirsdóttir,	  2009,	  bls.	  18).	  

Athyglisvert	  er	  að	  skoða	  niðurstöðurnar	  frekar	  út	  frá	  þessum	  hugmyndum	  þar	  sem	  

ákveðin	  verkaskipting	  virtist	  eiga	  sér	  stað	  í	  leikskólunum.	  Karlarnir	  fengu	  gjarnan	  að	  

velja	  sér	  verkefni	  sem	  hentaði	  þeim	  og	  koma	  sér	  undan	  verkefnum	  sem	  þeir	  vildu	  

síður	   sinna.	   Þau	   verkefni	   sem	   karlarnir	   völdu	   sér	   eins	   og	   fótboltinn	   virtust	   njóta	  

meiri	  virðingar	  en	  þau	  sem	  konurnar	  lögðu	  áherslu	  á,	  það	  er	  umönnun	  og	  eftirlit.	  

Hugtak	   Connell	   ríkjandi	   karlmennska	   hefur	   reynst	   gagnlegt	   til	   að	   skoða	   meðal	  

annars	  atvinnuíþróttir	  (Connell	  og	  Messerschmidt,	  2005,	  bls.	  834).	  Messner	  (2011)	  

bendir	  á	  að	  íþróttir	  séu	  félagsleg	  stofnun	  sem	  eru	  skapaðar	  af	  körlum	  og	  fyrir	  karla.	  

Hann	  bendir	  á	  að	  tengsl	  séu	  á	  milli	  íþrótta	  og	  þess	  hvernig	  sjálfsvitund	  karla	  þróast	  

(bls.	   515).	   Þannig	   mætti	   ætla	   að	   með	   því	   að	   leggja	   áherslu	   á	   fótboltann	   séu	  

karlkyns	  starfsmenn	  að	  ýta	  undir	  karlmennskuímynd	  sína.	  	  

Konur	   og	   karlar	   sem	   starfa	   í	   leikskólum	   virðast	   fara	   hefðbundnar	   leiðir	   í	  

verkefnavali	   sem	   ýta	   undir	   kynímynd	   þeirra.	   Ég	   tel	   mikilvægt	   að	   skoða	   þessa	  

verkaskiptingu	  með	  tilliti	  til	  barnanna	  því	  ef	  það	  greinileg	  verkaskipting	  þegar	  það	  

kemur	   að	   þáttum	   eins	   og	   leik	   og	   líkamlegri	   umhirðu	   þá	   getur	   það	   ýtt	   undir	   þá	  

hugmynd	   hjá	   börnum	   að	   konur	   og	   karlar	   hafi	   ólíka	   eiginleika	   og	   hafi	   því	   ólíkum	  

hlutverkum	   að	   gegna.	   Athyglisvert	   er	   að	   skoða	   hvernig	   verkefnaval	   karla	   mætti	  

stuðningi	  kvenna	  innan	  leikskólanna	  þar	  sem	  körlunum	  var	  hrósað	  en	  á	  sama	  tíma	  

gerðu	   konur	   með	   áratuga	   starfsreynslu	   lítið	   úr	   eigin	   þekkingu	   og	   áherslum	   í	  

samanburði	  sínum	  við	  karlmenn	  og	  fótboltann.	  Með	  þessu	  er	  ýtt	  undir	  valdastöðu	  

þess	  sem	  er	  talið	  karlmannlegt	  en	  það	  sem	  er	  álitið	  kvenlegt	  er	  jaðarsett.	  Connell	  

og	  Messerschmidt	  (2005)	  benda	  á	  að	  ríkjandi	  karlmennska	  sé	  aðeins	  ríkjandi	  að	  því	  

leyti	   sem	   hún	   hugar	   að	   jafnvægi	   feðraveldisins,	   endurskapar	   það	   í	   nýjum	  

aðstæðum	   eða	   kemur	   með	   lausn	   við	   þeirri	   spennu	   sem	   kynjatengsl	   skapa	   (bls.	  

853).	  Þannig	  geta	  hugmyndir	  um	  karlmennsku	  stuðlað	  að	  því	  að	  viðhalda	  valdamun	  

kynjanna	  í	  leikskólum	  eins	  og	  staðan	  virðist	  vera.	  Þrátt	  fyrir	  að	  þetta	  sé	  kvennastarf	  

þar	  sem	  nær	  eingöngu	  konur	  starfa	  viðhelst	  undirskipun	  kvenna	  gagnvart	  körlum	  

innan	  vinnustaðanna	  sem	  sýnir	  að	  konur	  eiga	  erfitt	  uppdráttar	  á	  opinbera	  sviðinu.	  

Jafnfram	  sýnir	  það	  hvernig	  kynjakerfið	  leitar	  leiða	  til	  að	  halda	  jafnvægi.	  	  

Þegar	   skoðuð	   eru	   viðhorf	   til	   fagmennsku	   innan	   leikskólanna	   þá	   sýna	  

niðurstöður	   hvernig	   leikskólakennarastarfið	   mætir	   neikvæðu	   viðhorfi	   frá	  

leiðbeinendum	   innan	   leikskólanna.	   Til	   dæmis	   var	   talað	   um	   að	   menntun	  

leikskólakennara	  hefði	  engin	  áhrif	   á	   starfið,	   starfinu	   líkt	   við	  heimilisstörf	  og	   talað	  

um	   að	   þetta	   væru	   nú	   engin	   geimvísindi.	   Lítil	   virðing	   virðist	   því	   vera	   borin	   fyrir	  

leikskólakennurum	   sem	   sérfræðingum	   innan	   leikskólanna	   sem	   má	   einnig	   sjá	   í	  

niðurstöðum	   Örnu	   H.	   Jónsdóttur	   (2005).	   Hjá	   leikskólakennurum	   er	   kyngervi	  

jafnframt	  mikilvæg	  breyta	  þar	  sem	  flestir	  þeirra	  eru	  konur.	  Breyturnar	  kyngervi	  og	  

stéttarstaða	   tvinnast	   þarna	   saman	   hjá	   leikskólakennurum	   sem	   þurfa	   bæði	   að	  

takast	  á	  við	   lítilsvirðingu	  utan	   leikskólanna	   í	  veruleika	  flókins	  kynjakerfis,	  þar	  sem	  

litið	   er	   niður	   á	   hefðbundin	   kvennastörf,	   og	   innan	   leikskólanna	   gagnvart	  

leiðbeinendum.	  	  

Þá	   sýndu	   niðurstöðurnar	   að	   leikskólakennarar	   eiga	   erfitt	   með	   að	   gera	  

fagmennskuna	   sýnilega.	   Leitað	   er	   að	   samróma	   áliti	   hópsins	   og	   um	   leið	   virðist	  

faglegri	   ábyrgð	   vera	   ýtt	   til	   hliðar	   líkt	   og	   umræðan	   um	   hjarðhugsun	   gengur	   út	   á.	  

Hjarðhugsun	   vísar	   jafnframt	   til	   hnignunar	   á	   raunverulegri	   stöðu	   og	   siðferðilegri	  

dómgreind	   vegna	   þrýstings	   frá	   hópnum	   (Janis,	   1972,	   bls.	   9).	   Enda	   sýna	  

niðurstöðurnar	  að	  það	  sé	  erfitt	   fyrir	   leikskólakennara	  að	  halda	  uppi	   faglegu	  starfi	  

og	  að	  þeir	   leiti	   frekar	  eftir	  því	  að	   líta	  á	   sig	  og	   leiðbeinendur	   sem	   jafningja.	  Þegar	  

fagleg	   staða	   leikskólanna	   er	   skoðuð	   með	   tilliti	   til	   stöðu	   barna	   þá	   benda	  

niðurstöðurnar	   til	   þess	  að	  ekki	   sé	  næg	  þekking	   innan	   leikskólanna	   til	   að	  vinna	   til	  

dæmis	   í	   jafnréttismálum.	   Verkaskipting	   starfsmanna	   er	   að	   mínu	   mati	   til	   þess	  

fallandi	   að	   ýta	   undir	   þá	   hugmynd	   hjá	   börnunum	   að	   konur	   og	   karlar	   hafi	   ólíkum	  

hlutverkum	  að	  gegna.	  Umræðan	  um	  faglega	  stöðu	  leikskólanna	  bendir	  jafnframt	  til	  

þess	  að	  þörf	  sé	  á	  því	  að	  efla	  stöðu	  leikskólakennara	  innan	  leikskólanna	  til	  að	  hægt	  

sé	  að	  framfylgja	  lögum	  og	  vinna	  að	  jafnréttisstarfi	  innan	  leikskólanna	  og	  stuðla	  að	  

velferð	  barna	  í	  einu	  og	  öllu.	  	  

Hvað	  varðar	  stjórnsýslu	  sveitarfélaganna	  þá	  benda	  niðurstöðurnar	  til	  þess	  að	  

sveitarfélögin	  hafi	   ekki	   burði	   til	   að	   reka	   leikskólanna.	   Leitast	   er	   eftir	   því	   að	  bæta	  

faglega	  stöðu	  leikskólanna	  með	  styttra	  námi	  en	  leikskólakennaranámi.	  Starfsfólk	  er	  

hvatt	  til	  þess	  að	  fara	   í	   leikskólabrúna	  sem	  virðist	  bera	  árangur	  því	  starfsfólki	  með	  

aðra	  uppeldismenntun	  en	  leikskólakennaramenntun	  hefur	  fjölgað	  umtalsvert,	  eða	  

úr	  5%	  árið	  1994	  í	  17%	  2011	  (Hagstofa	  Íslands,	  2012h)	  og	  er	  fjölgunin	  rakin	  til	  aukins	  

fjölda	  leikskólaliða	  (Samband	  íslenskra	  sveitarfélaga,	  2012b).	  Miðað	  við	  árangurinn	  

sem	  hlotist	  hefur	  af	  því	  þá	  tel	  ég	  að	  leikskólakennarastarfið,	  leikskólarnir	  og	  börnin	  

myndu	   einnig	   hagnast	   á	   því	   ef	   starfsfólk	   leikskóla	   væri	   hvatt	   til	   þess	   að	   fara	   í	  

leikskólakennaranámið.	  Annað	  sem	  styður	  það	  er	  að	  leikskólakennarar	  virðist	  vera	  

sá	  hópur	  sem	  minnsta	  brottfallið	  er	  í	  sem	  hlýtur	  að	  skipta	  miklu	  máli	  fyrir	  stöðu	  og	  

þróun	  starfsins.	  	  

Teknar	   eru	   ákvarðanir	   í	   stjórnsýslu	   sveitarfélaganna	   sem	   hafa	   neikvæðar	  

afleiðingar	   fyrir	   stöðu	   og	   þróun	   þessa	   hefðbundna	   kvennastarfs	   á	  

vinnumarkaðnum.	  Í	  umræðu	  Sambands	  íslenskra	  sveitarfélaga	  (2012a)	  er	  talað	  um	  

lengingu	   leikskólakennaranámsins	   sem	   helstu	   ástæðu	   þess	   að	  

leikskólakennaranemum	  fækkar.	  Að	  mínu	  mati	  er	  mikilvægt	  að	  hafa	  í	  huga	  að	  það	  

er	   ekki	   bara	   á	   Íslandi	   sem	   kennurum	   fækkar	   en	   í	   alþjóðasamfélagi	   kennara	   er	  

fjallað	  um	  skort	  á	  kennurum	  (Education	   International,	  2013).	  Aftur	  á	  móti	  heyrist	  

ekki	  talað	  um	  starfsaðstöðu	  leikskólakennara	  sem	  ástæðu	  þess	  að	  fólk	  leitar	  ekki	  í	  

nám.	   Þá	   er	   heldur	   ekki	   talað	   um	   að	   lenging	   námsins	   verður	   á	   sama	   tíma	   og	  

bankahrunið.	  Þannig	  getur	  bankahrunið	  og	  sparnaður	  hjá	  sveitarfélögum	  verið	  jafn	  

stór	   ástæða	   þess	   að	   leikskólakennaranemum	   fækkar	   og	   hugsanlega	   haft	   meiri	  

áhrif.	   Því	   eins	   og	   viðmælandi	   minn	   benti	   á	   þá	   hefði	   hann	   verið	   til	   í	   að	   fara	   í	  

leikskólakennaranámið	  ef	  launin	  myndu	  hækka	  í	  takt	  við	  lengingu	  námsins.	  Þessar	  

aðgerðir	   stjórnsýslunnar	   virðast	   síðan	   eiga	   þátt	   í	   því	   að	   útiloka	  

leikskólakennarastarfið	   frá	   samfélagslegri	   viðurkenningu	   og	   stuðla	   að	   ójöfnuði	   á	  

vinnumarkaðnum.	   Því	   eins	   og	   bent	   hefur	   verið	   á	   þá	   sitja	   til	   dæmis	   leik-‐	   og	  

grunnskólakennarar	   ekki	   við	   sama	   borð	   hvað	   varðar	   starfsaðstöðu.	   Jafnframt	   er	  

mikilvægt	  að	  hafa	  í	  huga	  að	  þessar	  aðgerðir	  stjórnvalda	  beinast	  fyrsta	  og	  fremst	  að	  

konum	   og	   kvennastarfi	   sem	   hefur	   frá	   upphafi	   verið	   undirskipað	   á	  

vinnumarkaðnum.	   Þar	   með	   er	   unnið	   gegn	   lögum	   um	   jafna	   stöðu	   og	   jafnan	   rétt	  

kvenna	   og	   karla	   nr.	   10/2008	   þar	   sem	   til	   dæmis	   er	   kveðið	   á	   um	   að	   bæta	   eigi	  

sérstaklega	  stöðu	  kvenna	  og	  auka	  möguleika	  þeirra	  í	  samfélaginu.	  

	  

7.2	  Hagnýtt	  gildi	  rannsóknarinnar	  

Engin	   rannsókn	   er	   hafin	   yfir	   gagnrýni	   og	   er	   þessi	   engin	   undantekning	   þar	   á.	   Þar	  

sem	  viðmælendur	  mínir	  voru	  einungis	  þrettán	  þá	  er	  niðurstöðunum	  ekki	  ætlað	  að	  

hafa	   alhæfingargildi	   fyrir	   leikskólaumhverfið	   almenn.	   Ég	   tel	   aftur	   á	   móti	   að	  

niðurstöðurnar	   nýtist	   til	   að	   varpa	   ljósi	   á	   stöðu	   leikskólakennarastarfsins	   og	   hafi	  

þannig	  hagnýtt	  gildi	   fyrir	   leikskólasamfélagið	  sem	  og	  stjórnsýslu	  sveitarfélaganna.	  

Von	  mín	   er	   að	   niðurstöðurnar	   nýtist	   við	   umbótastarf	   þar	   sem	  markmiðið	   er	   að	  

stuðla	  að	  auknu	  jafnrétti	  á	  vinnumarkaðnum.	  

7.3	  Tillögur	  að	  umbótastarfi	  

Að	  mínu	  mati	   benda	   niðurstöðurnar	   til	   þess	   að	   brýnt	   sé	   að	   huga	   að	   því	   hvernig	  

megi	  efla	  stöðu	  leikskólakennarastarfsins.	  Faglegar	  kröfur	  á	  hendur	  kennurum	  hafa	  

aukist	  og	  mikilvægt	  er	  að	  þeir	  hafi	  þekkingu	  til	  að	  takast	  á	  við	  þær.	  	  

Hvað	   varðar	   umbætur	  með	   það	   að	  markmiði	   að	   bæta	   stöðu	   barna	   tek	   ég	  

undir	  umræðu	  Þórdísar	  Þórðardóttur	  (2005a)	  um	  mikilvægi	  kynjafræðimenntunar	  í	  

kennaranámið	   (bls.	   52).	   Miðað	   við	   þá	   verkaskiptingu	   sem	   á	   sér	   stað	   innan	  

leikskólanna	   tel	   ég	  brýnt	   að	   leikskólakennarar	   fái	   kynjafræðikennslu	  með	  það	   að	  

markmiði	  að	  stuðla	  að	  auknu	  jafnréttisstarfi	  innan	  leikskólanna.	  	  

Ég	   tel	   að	   niðurstöðurnar	   hafi	   sýnt	   það	   að	   stuðningur	   og	   hvatning	   er	  

mikilvægur	   þáttur	   í	   fagþróun.	   Umræðan	   um	   hvernig	   starfsfólk	   er	   hvatt	   áfram	   í	  

leikskólabrúna	  sýnir	  vel	  að	  hvatning	  skiptir	  miklu	  máli.	  Þar	  af	  leiðandi	  tel	  ég	  brýnt	  

að	   stjórnsýsla	   sveitarfélaga	   sinni	   ábyrgð	   sem	   rekstraraðili	   og	   hvetji	   starfsfólk	  

markvisst	   áfram	   í	   leikskólakennaranámið	   með	   það	   að	   markmiði	   að	   fjölga	  

leikskólakennaramenntuðu	  starfsfólki.	  Það	  yrði	   liður	   í	  því	  að	  framfylgja	   lögum	  um	  

menntun	   og	   ráðningu	   kennara	   og	   skólastjórnenda	   við	   leikskóla,	   grunnskóla	   og	  

framhaldsskóla	   nr.	   87/2008	   þar	   sem	   kveðið	   er	   á	   um	   að	   leikskólakennarar	   skulu	  

vera	  tveir	  þriðju	  hlutar	  starfsfólks.	  Þannig	  gæti	  stjórnsýslan	  reynt	  að	  stuðla	  að	  því	  

að	  bæta	  stöðu	  þessarar	  kvennastéttar	  í	  samfélaginu.	  

Þá	  tel	  ég	  að	  endurskoða	  þurfi	  2.	  mgr	  6.	  gr	  laga	  um	  leikskóla	  nr.	  90/2008	  þar	  

sem	   kveðið	   er	   á	   um	   að	   fólk	   án	   tilskilinna	   réttinda	   megi	   sinna	   starfi	  

leikskólakennara.	   Að	   mínu	   mati	   stuðlar	   ákvæðið	   að	   undirskipun	   stéttarinnar	   á	  

vinnumarkaðnum	  eins	  og	  það	  stendur	  í	  dag	  enda	  er	  ekkert	  sem	  setur	  þessum	  hópi	  

takmörk	   eða	   kveður	   á	   um	   skyldur	   stjórnvalda.	   Eðlilegra	   væri	   að	   heimila	  

einstaklingum	   sem	   hafa	   hvorki	   leikskólakennaramenntun	   né	   aðra	  

uppeldismenntun	  að	  starfa	   tímabundið	   í	   leikskólum	  en	  að	  því	   loknu	  yrðu	  þeir	  að	  

taka	  ákvörðun	  um	  það	  hvort	  að	  þeir	  færu	  í	  nám	  eða	  hættu.	  Hægt	  væri	  að	  kveða	  á	  

um	  skyldur	  stjórnvalda	  í	  lögum	  um	  leikskóla	  til	  að	  efla	  þennan	  hóp	  markvisst.	  

Að	   lokum	  tel	  ég	  brýnt	  að	  samfélagið	   taki	  ábyrgð	  og	  ákveði	  hvernig	  það	  vilji	  

hafa	   leikskólana	   í	   landinu.	   Ef	   markmiðið	   er	   að	   hafa	   gott	   starf	   í	   leikskólum	   þarf	  

öflugan	  faghóp.	  Nokkuð	  ljóst	  er	  að	  sá	  hópur	  kostar	  umtalvert	  meira	  en	  réttindalaus	  

hópur.	   Ein	   leiðin	   til	   að	   koma	   til	   móta	   við	   vandann	   væri	   að	   hækka	   útsvarið	   hjá	  

sveitarfélögunum.	  	  

Viðauki	  I:	  Viðtalsrammar	  fyrir	  hálfstöðluð	  viðtöl	  

Fyrir	   viðtölin	   útbjó	   ég	   ólíka	   viðtalsramma	  með	   tillit	   til	   stöðu	   viðmælenda	  minna.	  
Þetta	  voru	  viðtalsrammar	  fyrir	  kvenkyns	   leiðbeinendur,	  karlkyns	   leiðbeinendur	  og	  
kvenkyns	  leikskólakennara.	  Eins	  og	  kom	  fram	  í	  aðferðafræðikaflanum	  þá	  voru	  þeir	  
breytilegir	   á	  milli	   viðtala.	   Hér	   að	   neðan	   eru	   dæmi	   um	   viðtalsramma	   sem	   ég	   tók	  
með	  mér	  í	  seinustu	  viðtölin	  sem	  tekin	  voru	  við	  kvenkyns	  og	  karlkyns	  leiðbeinanda	  
og	  kvenkyns	  leikskólakennara..	  Ég	  tel	  þessa	  viðtalsrammar	  vera	  lýsandi	  dæmi	  fyrir	  
það	  sem	  ég	  tók	  með	  í	  viðtölin.	  

	  

1)	  Viðtalsrammi	  fyrir	  kvenkyns	  leiðbeinendur.	  

1.	  Staða	  viðmælanda	  

• Hversu	  lengi	  hefur	  þú	  starfað	  í	  leikskólum?	  
• Hvers	  vegna	  ákvaðst	  þú	  að	  fara	  að	  vinna	  í	  leikskóla?	  
• Hvernig	  líkar	  þér	  að	  vinna	  í	  leikskóla?	  
• Stefnir	  þú	  að	  því	  að	  læra	  að	  verða	  leikskólakennari?	  
• Hvaða	  viðhorfum	  mætir	  þú	  í	  samfélaginu	  til	  þess	  að	  þú	  starfir	  í	  leikskóla?	  
• Hvaða	  áhrif	  telur	  þú	  að	  viðhorf	  samfélagsins	  hafi	  á	  þróun	  starfsins?	  

	  
2.	   Viðhorf	   til	   leikskólakennarastarfsins	   og	   til	   leiðbeinendastarfsins	   innan	  

leikskólans	  

• Hvernig	  upplifir	  þú	  viðhorf	  innan	  leikskólans	  til	  leikskólakennarastarfsins?	  
• Hvernig	  finnst	  þér	  leiðbeinendur	  taka	  í	  þær	  hugmyndir	  og	  ábendingar	  sem	  

leikskólakennarar	  koma	  með?	  
• Hvernig	   finnst	   þér	   hugmyndum/sjónarmiðum	   leiðbeinenda	   vera	   mætt	   í	  

leikskólanum?	  
• Hvaða	  viðhorfum	  mætir	  þú	  frá	  leikskólakennurum	  til	  þín	  sem	  leiðbeinanda?	  
• Hvernig	  upplifir	  þú	  þær	  kröfur	  sem	  eru	  gerðar	  til	  þín	  í	  starfi?	  
• Hvernig	   finnst	   þér	   vinnuframlag	   leiðbeinenda	   vera	  metið	   samanborið	   við	  

vinnuframlag	  leikskólakennara?	  
• Hvaða	  viðhorfum	  mæta	  leiðbeinendur	  frá	  foreldrum?	  
• Telur	  þú	  þörf	  á	  því	  að	  breikka	  bilið	  milli	  leiðbeinenda	  og	  leikskólakennara?	  
	  

3.	  Fagmennska	  

• Hver	  er	  fagleg	  staða	  leikskólans	  að	  þínu	  mati?	  
• Hversu	  mikilvæga	  telur	  þú	  fagmennsku/leikskólakennaramenntun	  vera	  fyrir	  

leikskólastarfið?	  
• Hvaða	  áhrif	   hefur	   fjöldi	   leikskólakennara	   í	   leikskólum	  á	   fagleg	   vinnubrögð	  

að	  þínu	  mati?	  
• Hvernig	  metur	  þú	  mikilvægi	  fagmennsku/leikskólakennaramenntunar	  þegar	  

kemur	  að	  velferð	  barna	  í	  leikskólum?	  
• Hver	   er	   munurinn	   á	   því	   starfi	   sem	   leiðbeinendur	   og	   leikskólakennarar	  

sinna?	  



  

142 

• Finnst	   þér	   leiðbeinendur	   mæta	   stuðningi	   í	   starfi	   frá	   stjórnendum	  
leikskólans?	  

• Reynsla	  vs	  menntun	  –	  hvernig	  metur	  þú	  þetta	  tvennt	  saman?	  
• Hvernig	  upplifir	  þú	  álag	  í	  vinnunni?	  
• Hvaða	  áhrif	  finnst	  þér	  sameining	  leikskólans	  hafa	  á	  starfið	  í	  húsinu?	  
	  
4.	  Staða	  leikskólakennara	  í	  ljósi	  kynferðis	  

• Ef	   þú	   skoðar	   vinnubrögð	   kvenna	   og	   karla	   í	   leikskólum.	   Hvernig	  metur	   þú	  
þau?	  

• Hvernig	  upplifir	  þú	  viðhof	  kynjanna	  til	  leikskólakennarastarfsins?	  
• Telur	  þú	  þörf	  á	  því	  að	  fjölga	  karlkyns	  leikskólakennurum?	  
• Upplifir	  þú	  að	  konur	  og	  karlar	  sem	  vinna	   í	   leikskólum	  njóti	  sömu	  virðingar	  

sem	  starfsmenn?	  	  
• Hvers	   vegna	   heldur	   þú	   að	   karlmenn	   sæki	   svona	   lítið	   í	  

leikskólakennarastarfið?	  
• Hvernig	  finnst	  þér	  sveitarfélagið	  vera	  að	  standa	  sig	  þegar	  kemur	  að	  því	  að	  

vinna	  geng	  því	  að	  litið	  sé	  á	  störf	  í	  leikskólum	  sem	  kvennastörf?	  
	  

5.	  Framtíð	  leikskólakennara	  

• Hvernig	  sérðu	  fyrir	  þér	  leikskólakennarastarfið	  í	  framtíðinni?	  
	  

	  

2)	  Viðtalsrammi	  fyrir	  karlkyns	  leiðbeinenda.	  

1.	  Staða	  viðmælanda	  
• Hversu	  lengi	  hefur	  þú	  starfað	  í	  leikskóla?	  
• Hvers	  vegna	  ákvaðst	  þú	  að	  fara	  að	  vinna	  í	  leikskóla?	  
• Hvernig	  líkar	  þér	  að	  vinna	  í	  leikskóla?	  
• Stefnir	  þú	  að	  því	  að	  læra	  að	  verða	  leikskólakennari?	  
• Hvernig	  upplifun	  er	  það	  að	  vera	  karlmaður	  á	  kvennavinnustað?	  
• Hvaða	  áhrif	  telur	  þú	  að	  viðhorf	  samfélagsins	  hafi	  á	  þróun	  starfsins?	  
• Finnst	   þér	   það	   vera	   veikleiki/styrkleiki	   fyrir	   þig	   að	   vera	   karlmaður	   inni	   í	  

leikskóla?	  
• Telur	   þú	   vera	   þörf	   á	   því	   að	   fjölga	   karlkyns	  

leikskólakennurum/leikskólastarfsmönnum?	  
• Hvers	  vegna	  heldur	  þú	  að	  karlmenn	  sæki	  svona	  lítið	  í	  störf	  í	  leikskólum/læri	  

að	  verða	  leikskólakennarar?	  
• Upplifir	  þú	  að	  konur	  og	  karlar	  sem	  vinna	   í	   leikskólum	  njóti	  sömu	  virðingar	  

sem	  starfsmenn?	  
• Hvernig	  myndir	  þú	  meta	  vinnubrögð	  karla	  og	  kvenna	  í	  leikskólum?	  
• Hvernig	  upplifir	  þú	  viðhorf	  kynjanna	  til	  leikskólakennarastarfsins?	  
• Hvernig	  finnst	  þér	  sveitarfélagið	  vera	  að	  standa	  sig	  þegar	  kemur	  að	  því	  að	  

vinna	  geng	  því	  að	  litið	  sé	  á	  störf	  í	  leikskólum	  sem	  kvennastörf?	  
	  
2.	  Viðhorf	  til	  leikskólakennarastarfsins	  innan	  leikskólans	  

• Hvernig	   upplifir	   þú	   almennt	   viðhorf	   innan	   leikskólans	   til	  
leikskólakennarastarfsins?	  



  

143 

• Telur	   þú	   vera	   þörf	   á	   því	   að	   breikka	   bilið	   á	   milli	   leiðbeinenda	   og	  
leikskólakennara?	  

• Hvernig	   finnst	   þér	   vinnuframlag	   leiðbeinenda	   vera	  metið	   samanborið	   við	  
vinnuframlag	  leikskólakennara?	  

	  
3.	  Viðhorf	  til	  leiðbeinandastarfsins	  

• Hvaða	  viðhorfum	  mætir	  þú	  frá	  leikskólakennurum	  til	  þín	  sem	  leiðbeinanda?	  
• Hvernig	  upplifir	  þú	  þær	  kröfur	  sem	  eru	  gerðar	  til	  þín	  í	  starfi?	  

	  
4.	  Fagmennska	  

• Hversu	   mikilvæga	   telur	   þú	   leikskólakennaramenntun	   vera	   fyrir	  
leikskólastarfið?	  

• Hvernig	   metur	   þú	   mikilvægi	   leikskólakennaramenntunar	   þegar	   kemur	   að	  
velferð	  barna?	  

• Hver	   er	   munurinn	   á	   því	   starfi	   sem	   leiðbeinendur	   og	   leikskólakennarar	  
sinna?	  

• Hvernig	  upplifir	  þú	  stuðning	  í	  starfinu?	  
• Reynsla	  vs	  menntun	  –	  hvernig	  metur	  þú	  þetta	  tvennt	  saman?	  
• Hvernig	  upplifir	  þú	  álag	  í	  vinnunni?	  
• Hvaða	  áhrif	  finnst	  þér	  sameining	  leikskólanna	  hafa	  á	  starfið	  í	  húsinu?	  
• Hvaða	  verkefni	  telur	  þú	  vera	  mikilvægust	  í	  starfinu?	  

	  
5.	  Framtíð	  leikskólakennara	  

• Hvernig	  sérðu	  fyrir	  þér	  leikskólakennarastarfið	  í	  framtíðinni?	  
	  
	  
	  
3)	  Viðtalsrammi	  fyrir	  kvenkyns	  leikskólakennara.	  

1.	  Staða	  viðmælanda	  

• Hversu	  lengi	  hefur	  þú	  starfað	  í	  leikskólum?	  
• Í	  hvaða	  stöðum?	  Leikskólakennari/deildarstjóri/leikskólastjóri/leiðbeinandi	  
• Hvers	  vegna	  valdir	  þú	  leikskólakennaranám?	  	  
• Hvaða	   viðhorfum	   hefur	   þú	   mætt	   úti	   í	   samfélaginu	   til	  

leikskólakennarastarfsins	  
• Hvaða	  áhrif	  telur	  þú	  að	  viðhorf	  samfélagsins	  hafi	  á	  þróun	  starfsins?	  
• Hvers	  vegna	  telur	  þú	  að	  það	  sé	  svona	  mikill	  skortur	  á	  leikskólakennurum?	  	  

	  

2.	  Viðhorf	  til	  leikskólakennarastarfsins	  innan	  leikskólanna	  

• Hvernig	  upplifir	  þú	  viðhorf	  innan	  leikskólanna	  til	  leikskólakennarastarfsins?	  
• Hvaða	   áhrif	   telur	   þú	   að	   viðhorf	   innan	   leikskólanna	   til	  

leikskólakennarastarfsins	  hafi	  á	  þróun	  starfsins	  ?	  
• Hvernig	   finnst	   þér	   vinnuframlag	   leikskólakennara	   vera	   metið	   samanborið	  

við	  vinnuframlag	  leiðbeinenda?	  
• Telur	   þú	   vera	   þörf	   á	   því	   að	   breikka	   bilið	   á	   milli	   leikskólakennara	   og	  

leiðbeinenda?	  	  

3.	  Fagmennska	  

• Hver	  er	  fagleg	  staða	  leikskólans	  að	  þínu	  mati?	  	  
• Hvaða	  áhrif	  hefur	  fjöldi	  leikskólakennara	  í	  leikskólanum	  á	  fagleg	  vinnubrögð	  

að	  þínu	  mati?	  
• Hversu	  mikilvæga	  telur	  þú	  fagmennsku/leikskólakennaramenntun	  vera	  fyrir	  

leikskólann?	  	  
• Hvernig	  upplifir	  þú	  faglegan	  stuðning	  í	  leikskólanum?	  (líka	  fagleg	  speglun)	  
• Telur	  þú	  að	  bæjarfélagið	  sé	  að	  standa	  sig	  þegar	  það	  kemur	  að	  því	  að	  fjölga	  

leikskólakennurum?	  	  
• Hvernig	  hefur	  fagleg	  staða	  leikskólakennara	  áhrif	  á	  sjálfsmynd	  þeirra?	  	  
• Hve	  miklu	  máli	  skiptir	  fagmennska	  fyrir	  velferð	  barna	  í	  leikskólum?	  	  
• Reynsla	  vs	  menntun	  –	  hvernig	  vegur	  þú	  og	  metur	  þetta	  tvennt	  saman?	  
• Hvernig	  upplifir	  þú	  álag	  í	  vinnunni?	  
• Hvaða	   áhrif	   finnst	   þér	   sameining	   leikskólanna	   hafa	   á	   faglegt	   starf	   í	  

skólanum?	  
• Finnst	  þér	  skipta	  máli	  að	  gera	  foreldra	  meðvitaða	  um	  faglega	  stöðu	  skólans	  

hverju	  sinni?	  

	  

4.	  Staða	  leikskólakennara	  í	  ljósi	  kyngervis	  	  

• Ef	   þú	   skoðar	   vinnubrögð	   karla	   og	   kvenna	   í	   leikskólum,	   hvernig	  metur	   þú	  
þau?	  

• Verður	  þú	  vör	  við	  ólík	  viðhorf	  hjá	  kynjunum	  til	  leikskólakennarastarfsins?	  
• Telur	  þú	  vera	  þörf	  á	  því	  að	  fjölga	  karlkyns	  leikskólakennurum?	  	  
• Eru	  markvissar	  umræður	  í	  skólanum	  um	  stöðu	  kynjanna?	  
• Telur	  þú	  að	  konur	  og	  karlar	  sem	  vinna	  í	  leikskólum	  njóti	  sömu	  virðingar	  sem	  

starfsmenn?	  
• Hvers	   vegna	   heldur	   þú	   að	   karlmenn	   sæki	   svona	   lítið	   í	  

leikskólakennarastarfið?	  
• Hvernig	   finnst	   þér	   sveitarfélagið	   vera	   standa	   sig	   þegar	   kemur	   að	   því	   að	  

vinna	   gegn	   því	   að	   litið	   sé	   á	   störf	   í	   leikskólum	   sveitarfélagsins	   sem	  
kvennastörf	  	  

	  

5.	  Framtíð	  leikskólakennara	  

• Hvernig	  sérðu	  fyrir	  þér	  leikskólakennarastarfið	  í	  framtíðinni?	  
• Hvernig	  telur	  þú	  að	  það	  megi	  bæta	  stöðu	  leikskólakennara?	  

	  

	  

	  

	  

	  

Viðauki	  II:	  Kynningarbréf	  fyrir	  þátttakendur	  rannsóknarinnar	  

Staður,	  dagsetning	  

	  

Nafn,	  

Starfsheiti,	  

Staður,	  

	  

Ágæta/i	  nafn,	  

Leikskólakennarastarfið	   hefur	   frá	   upphafi	   verið	   kvennastarf	   og	   notið	   lítillar	  
virðingar	  í	  samfélaginu.	  Á	  seinustu	  áratugum	  hefur	  ýmislegt	  verið	  gert	  til	  að	  reyna	  
að	  bæta	  stöðu	  leikskólakennara.	  Má	  þar	  nefna	  að	  fá	  þá	  viðurkennda	  sem	  fullgildan	  
faghóp	   með	   því	   að	   koma	   leikskólakennaramenntuninni	   á	   háskólastig.	   Staða	  
stéttarinnar	   er	   þó	   ekki	   sterk	   í	   samfélaginu	   og	   erfitt	   er	   að	  manna	   leikskóla	   með	  
leikskólakennurum.	   Þeir	   eru	   einungis	   í	   þriðjungi	   stöðugilda	   í	   leikskólum	  
sveitarfélaganna	   þrátt	   fyrir	   að	   lög	   um	   menntun	   og	   ráðningu	   kennara	   og	  
skólastjórnenda	   við	   leikskóla,	   grunnskóla	   og	   framhaldsskóla	   nr.	   87/2008	   kveði	   á	  
um	  að	  leikskólakennarar	  skulu	  vera	  tveir	  þriðju	  hlutar	  starfsmanna	  í	  leikskólum.	  

	  

Rannsókn	  mín	  er	  unnin	   í	   tengslum	  við	  meistaraverkefni	  mitt	   og	  er	   yfirskrift	   þess	  
Viðhorf	  til	  	  	  fagmennsku	  í	  leikskólum	  í	  ljósi	  kyngervis.	  Markmið	  rannsóknarinnar	  er	  
að	   skoða	   stöðu	   leikskólakennara	   í	   leikskólum.	   Lögð	   verður	   áhersla	   á	   að	   skoða	  
viðhorf	  starfsmanna	  til	  fagmennsku	  í	  leikskólum	  og	  hve	  miklu	  máli	  hún	  skiptir	  í	  því	  
að	  móta	   starfið.	  Með	   rannsókninni	   vonast	   ég	   til	   að	   gera	   leikskólakennarastarfið	  
sýnilegra	  og	  veita	  þannig	  innsýn	  í	  hefðbundið	  kvennastarf	  á	  vinnumarkaðnum.	  	  

	  

Von	   mín	   er	   að	   sveitarfélagið	   geti	   nýtt	   sér	   þær	   upplýsingar	   sem	   safnast	   með	  
rannsókninni	  til	  að	  skoða	  hvernig	  má	  bæta	  stöðu	  leikskólakennara.	  

	  

Ásamt	  því	  að	  óska	  eftir	  viðtali	  við	  þrjá	   leikskólakennara	  sem	  starfa	  utan	   leikskóla	  
mun	  ég	  leitast	  eftir	  því	  að	  fá	   leyfi	  tveggja	   leikskólastjóra	   í	  tveimur	  sveitarfélögum	  	  
til	   að	   taka	   viðtöl	   við	   starfsmenn	   í	   leikskólum	   þeirra	   og	   framkvæma	   eina	  
þátttökuathugun	   í	   báðum	   skólum.	   Lagt	   verður	   upp	   með	   að	   fá	   viðmælendur	   af	  
báðum	  kynjum	  og	  í	  sem	  flestum	  stöðugildum.	  	  

	  

Nafnleynd	  þátttakenda	  verður	  tryggð	  með	  því	  að	  vinna	  úr	  svörum	  á	  þann	  hátt	  að	  
þau	   verði	   ekki	   persónugreinanleg.	   Leikskólarnir	   njóta	   einnig	   nafnleyndar	   sem	   og	  
sveitarfélögin.	  Öll	  meðferð	  gagna	  er	   í	  höndum	  rannsakanda	  sem	  nýtur	   leiðsagnar	  
frá	   Gyðu	   Margréti	   Pétursdóttur	   aðjúnkt	   í	   kynjafræði	   við	   Stjórnmálafræðideild	  
Háskóla	   Íslands	   (netfang).	  Að	   lokinni	   rannsókn	  verða	  niðurstöður	  aðgengilegar	   til	  
aflestrar	  á	  Landsbókasafni	  Íslands	  –	  Háskólabókasafni.	  	  

	  

Með	  bestu	  kveðjum	  og	  von	  um	  góðar	  undirtektir,	  

Laufey	  Axelsdóttir	  uppeldis-‐	  og	  menntunarfræðingur	  og	  meistaranemi	  í	  
kynjafræði,	  

netfang,	  símanúmer.	  

Viðauki	  III:	  Beiðni	  til	  sveitarfélags	  um	  leyfi	  fyrir	  
þátttökuathugun	  

	  

Sveitarfélag,	  26.	  janúar	  2012	  
	  

Nafn,	  
Starfsheiti,	  
Leikskólasvið	  sveitarfélagsins	  	  

	  
Mig	  langar	  að	  óska	  eftir	  leyfi	  fyrir	  því	  að	  framkvæma	  eina	  þátttökuathugun	  í	  einum	  
leikskóla	   sveitarfélagsins.	   Hér	   á	   eftir	   er	   lýsing	   á	   rannsókninni,	   upplýsingar	   um	  
rannsóknarsnið	   hennar,	   markmið	   og	   rannsóknaraðferð	   sem	   stuðst	   er	   við	   og	  
upplýsingar	  um	  framkvæmd.	  

	  
Lýsing	  rannsóknar	  og	  rannsóknarsnið	  
Rannsókn	  mín	  er	  um	  viðhorf	  leikskólastarfsmanna	  til	  fagmennsku	  í	  leikskólum	  þar	  
sem	  tilgangurinn	  er	  að	  skoða	  stöðu	  hefðbundins	  kvennastarfs	  á	  vinnumarkaðnum.	  
Lögð	   verður	   áhersla	   á	   að	   skoða	   hvernig	   bæði	   kynin	   upplifa	   faglega	   stöðu	  
leikskólakennara	  og	  hvaða	  áhrif	  hún	  hefur	  á	  velferð	  barna.	  Rannsóknin	  er	  femínísk	  
og	  byggir	  á	  fyrirbærafræðilegum	  grunni	  þar	  sem	  lögð	  verður	  áhersla	  á	  að	  skoða	  og	  
túlka	   daglega	   upplifun	   og	   reynslu	   þátttakenda.	   Rannsóknin	   er	   hluti	   af	  MA	   námi	  
mínu	  í	  kynjafræði	  við	  Háskóla	  Íslands.	  

	  
Markmið	  og	  rannsóknaraðferð	  
Rannsókninni	   er	   ætlað	   að	   veita	   innsýn	   í	   hefðbundið	   kvennastarf	   á	  
vinnumarkaðnum	   með	   því	   að	   skoða	   viðhorf	   leikskólastarfsmanna	   til	   faglegrar	  
stöðu	   leikskólakennara	   í	   ljósi	   kyngervis.	  Þá	  er	  einnig	  markmið	  að	   reyna	  að	  varpa	  
ljósi	  á	  það	  hvaða	  áhrif	  skortur	  á	  fagmennsku	  hefur	  á	  velferð	  barna	  í	  leikskólum	  að	  
mati	   leikskólastarfsmanna.	   Rannsóknaraðferðin	   er	   eigindleg	   þar	   sem	   reynt	   er	   að	  
skilja	   og	   lýsa	   raunveruleikanum	   út	   frá	   sjónarmiðum	   þeirra	   sem	   verið	   er	   að	  
rannsaka.	   Ætlunin	   er	   að	   taka	   13	   viðtöl	   við	   einstaklinga	   af	   báðum	   kynjum	   og	  
framkvæma	   tvær	   þátttökuathuganir	   þar	   sem	   fylgst	   verður	   með	   störfum	   og	  
samskiptum	   leikskólastarfsmanna	   í	   vinnuumhverfi	  þeirra.	  Viðtölin	  gera	  mér	  kleift	  
að	  draga	   fram	  reynslu	  og	  viðhorf	  þeirra	   sem	  ég	   tala	  við	  á	  mjög	  markvissan	  hátt.	  
Þátttökuathuganirnar	  ættu	  að	  dýpka	  sýn	  mína	  á	  viðfangsefnið	  þar	  sem	  mér	  gefst	  
tækifæri	  til	  að	  upplifa	  hlutina	  á	  eigin	  skinni	  að	  því	  marki	  sem	  hægt	  er.	  	  

	  
Framkvæmd	  	  
Kjörstaðir	   rannsóknarinnar	   eru	   tveir	   leikskólar	   þar	   sem	   tíu	   viðtöl	   og	   tvær	  
þátttökuathuganir	  munu	   fara	   fram.	  Þrjú	  viðtöl	  munu	   fara	   fram	  á	  öðrum	  stöðum.	  
Úrtakið	  er	  markvisst	  en	   leitast	  verður	  eftir	  þátttöku	   leikskólastarfsmanna	   tveggja	  
leikskóla	   í	   tveimur	  sveitarfélögum	  og	   leikskólakennara	  sem	  starfa	  fyrir	   leikskóla	  á	  

einn	  eða	  annan	  hátt.	  Áætlað	  er	  að	  rannsóknarvinnu	  og	  úrvinnslu	  gagna	  ljúki	  vorið	  
2013.	  	  

	  
Nafnleynd	  þátttakenda	  verður	  tryggð	  með	  því	  að	  vinna	  úr	  svörum	  á	  þann	  hátt	  að	  
þau	   verði	   ekki	   persónugreinanleg.	   Leikskólarnir	   njóta	   einnig	   nafnleyndar	   sem	  og	  
sveitarfélögin.	  Öll	  meðferð	  gagna	  er	   í	  höndum	  rannsakanda	  sem	  nýtur	   leiðsagnar	  
frá	   Gyðu	   Margréti	   Pétursdóttur	   aðjúnkt	   í	   kynjafræði	   við	   Stjórnmálafræðideild	  
Háskóla	   Íslands	   (netfang).	  Að	   lokinni	   rannsókn	  verða	  niðurstöður	  aðgengilegar	   til	  
aflestrar	  á	  Landsbókasafni	  Íslands	  –	  Háskólabókasafni.	  	  

	  
	   	   	   	   	   	   	   	   	  

Virðingarfyllst,	  
	   	   	   	   	   	   	   Laufey	  Axelsdóttir	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  



  

149 

Viðauki	  IV:	  Rannsóknarleyfi	  –	  leikskólakennarastarfið,	  
eigindleg	  rannsókn	  

	  
Staður,	  31.	  janúar	  2012	  
	  
Leikskólasvið	   sveitarfélagsins	   heimilar	   fyrir	   sitt	   leyti	   að	   ofangreind	   rannsókn	   fari	  
fram	   í	   leikskólum	   sveitarfélagsins	   að	   því	   tilskildu	   að	   eftirfarandi	   skilyrðum	   sé	  
fullnægt:	  
	  

1. Að	  fyllsta	  trúnaðar	  sé	  gætt.	  
2. Að	  viðkomandi	  leikskólastjórar	  heimili	  rannsóknina.	  
3. Að	  starfsfólk	  leikskólans	  afli	  leyfis	  foreldra	  fyrir	  rannsókninni	  áður	  en	  

rannsakendur	  fá	  upplýsingar	  um	  viðkomandi	  aðila.	  
4. Að	  persónuvernd	  verði	  tilkynnt	  um	  rannsóknina	  

	  
Virðingarfyllst,	  

	  	   Starfsmaður	  

Viðauki	  V:	  Beiðni	  til	  foreldra	  um	  leyfi	  fyrir	  þátttökuathugun	  

	  

Sveitarfélag,	  1.	  febrúar	  2012	  
	  
	  

Ágætu	  foreldrar/forráðamenn	  barna	  í	  leikskóla	  	  
	  

Ég	  undirrituð	  er	  að	  fara	  af	  stað	  með	  rannsókn	  þar	  sem	  ætlunin	  er	  að	  kanna	  viðhorf	  
leikskólastarfsmanna	  til	  fagmennsku	  í	  leikskólum.	  Vonast	  ég	  til	  að	  rannsóknin	  komi	  
til	   með	   að	   veita	   innsýn	   í	   hefðbundið	   kvennastarf	   á	   vinnumarkaðnum.	  
Rannsóknaraðfeðin	   er	   eigindleg	   þar	   sem	   reynt	   er	   að	   skilja	   og	   lýsa	  
raunveruleikanum	  út	  frá	  sjónarmiðum	  þeirra	  sem	  verið	  er	  að	  rannsaka.	  Kjörstaðir	  
rannsóknarinnar	   eru	   tveir	   leikskólarþar	   sem	   tekin	   verða	   tíu	   viðtöl	   og	   tvær	  
þátttökuathuganir	   framkvæmdar.	  Ætlunin	   er	   að	   taka	   fimm	  viðtöl	   og	   framkvæma	  
eina	  þátttökuathugun	  í	  leikskólanum.	  

	  
Mig	  langar	  að	  óska	  eftir	  leyfi	  ykkar	  fyrir	  því	  að	  framkvæma	  eina	  þátttökuathugun	  í	  
skólanum.	   Þátttökuathugunin	   gengur	   út	   á	   það	   að	   skoða	   og	   túlka	   upplifun	   og	  
reynslu	   leikskólastarfsmanna	   í	   vinnuumhverfi	   þeirra	   og	   er	   von	  mín	   að	   hún	  muni	  
dýpka	   sýn	   mína	   á	   viðfangsefnið.	   Þátttökuathugunin	   snýr	   eingöngu	   að	  
starfsmönnum	   skólans,	   ekki	   börnum	   og	   er	   áætlað	   að	   hún	   taki	   einn	   til	   tvo	  
klukkutíma.	  

	  
Rannsóknin	  er	  hluti	  af	  MA	  námi	  mínu	  í	  kynjafræði	  við	  Háskóla	  Íslands.	  Farið	  verður	  
með	  öll	  gögn	  sem	  trúnaðarmál	  og	  mun	  leikskólinn,	  sveitarfélagið	  og	  þátttakendur	  
njóta	   nafnleyndar.	   Öll	   meðferð	   gagna	   er	   í	   höndum	   rannsakanda	   sem	   nýtur	  
leiðsagnar	   Gyðu	   M.	   Pétursdóttur	   aðjúnkt	   í	   kynjafræði	   við	   Stjórnmálafræðideild	  
Háskóla	  Íslands.	  

	  
	   	   	   	   	   	  
	   	   	  	  	   	   Virðingarfyllst,	  

	   	   	   	   	   	   	   	   Laufey	  Axelsdóttir	  

